
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᔫᓂ 5, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ ᑭᐅᓪᕕᓐ ᐃᖕ, 
ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ 
ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐆᐳᕋᐃᔭᓐ): ᒥᓂᔅᑕ ᑖᒻᓴᓐ ᒪᑐᐃᖅᓯᖁᔭᕋᓗᐊᕋ ᑐᒃᓯᐊᕐᓂᒃᑯᑦ.  
 
>>ᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖓᑦ 173-1(6): ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ ᑐᓴᒐᒃᓴᐃᑦ 
 
ᒥᓂᔅᑕ ᐲᑕ ᕿᓚᕝᕙᖅ: ᐅᖃᖅᑎ, ᓄᑖᓐᖑᓪᓗᖓ ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓪᓗ ᖁᕕᐊᓱᑉᐳᖓ ᑐᓴᖅᑎᑦᑎᔭᕆᐊᕐᓴᖅ ᒪᓕᒐᓕᐅᖅᕕᒻᒥᒃ ᐃᓚᖏᓐᓂᒃ ᐱᓪᓗᐊᑕᐅᔪᓂᒃ 
ᐱᓕᕆᐊᖑᔪᓂᒃ ᐊᒻᒪᓗ ᐱᓕᕆᐊᖑᐃᓐᓇᖅᑐᓂᒃ ᑖᒃᑯᓇᓐᖓᑦ ᒐᕙᒪᒃᑯᓐᓂᒃ ᓄᓇᕗᒻᒥ ᐱᓕᕆᕕᑎᒍᑦ ᒫᓐᓇᐅᔪᖅ. 
 
ᐅᖃᖅᑎ, ᖃᐅᔨᒪᒐᕕᑦ ᓄᓇᓕᓐᓂ ᒐᕙᒪᕋᓛᓄᑦ ᐃᓕᓐᓂᐊᕐᓂᕐᒧᑦ ᐸᕐᓇᒍᑎᑦ ᐋᖅᑭᒃᑕᐅᓚᐅᖅᑐᑦ ᐊᕐᕌᒍᓚᖅᑐᒥ 
ᑲᑎᑦᑐᑎᒃ ᐅᑯᐊᓗ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒋᖏᑦ. ᐅᓪᓗᒥᒧᑦ ᐱᓕᕆᖃᑎᒌᓐᓂᒃᑯᑦ ᓴᖅᑮᓯᒪᔪᒍᑦ ᓄᓇᓖᑦ 
ᐃᓕᓐᓂᐊᕐᓂᕐᑎᑕᐅᓂᖏᓐᓄᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓇᓗᓇᐃᖅᓯᓯᒪᔪᑦ 33-ᒥᓐ ᐱᔭᐅᔭᕆᐊᖃᓪᓚᕆᑦᑐᓂᒃ 
ᐃᓕᓐᓂᐊᖅᑕᐅᔪᒃᓴᓂᒃ. ᓯᕗᓪᓕᖅᐸᒥ 6-ᓯᑦ ᐱᓇᓱᐊᕈᓯᖏᓐᓂᒃ ᐊᐅᓚᓂᖃᓕᖅᑎᓪᓗᒍ, 69 
ᐃᓕᓐᓂᐊᖃᑕᐅᓚᐅᖅᑐᑦ. ᖁᕕᐊᒋᕙᕋ ᐸᕐᓇᒍᑎᐅᔪᖅ, ᐱᔪᓐᓇᖅᓯᓂᐊᖅᑐᐃᑦ ᓄᓇᓕᓐᓂ ᐃᖅᑲᓇᐃᔭᖅᑎᓄᑦ 
ᐃᓱᒫᓗᒋᔭᐅᖏᓐᓇᕐᒪᑦ ᒐᕙᒪᒃᑯᓐᓂᑦ. 
 
ᐃᓕᑕᖅᓯᔪᖓ ᐊᑭᒋᖃᑦᑕᖅᑕᖓ ᐃᖏᕐᕋᑎᑦᑎᓪᓗᓂ ᓄᓇᓕᓐᓂ ᒐᕙᒪᕋᓛᓂᑦ ᐊᖏᓪᓕᒋᐊᖅᓯᒪᒻᒪᕆᒻᒪᑦ ᐊᕐᕌᒍᓂᒃ 
ᐊᑕᐅᓯᐅᖏᑦᑐᓄᑦ. ᑕᒪᑐᒧᖓ, ᒐᕙᒪᒃᑯᑦ ᐊᖏᓪᓕᐊᒋᖅᓯᓯᒪᔪᑦ ᓄᓇᓕᓐᓄ ᐊᐅᓚᑦᑎᓂᕐᒧᑦ ᐃᑲᔪᖅᑕᐅᓂᕐᒥᒃ 
ᐅᖓᑖᓄᑦ 3 ᒥᓕᐊᓐ ᑖᓚᔅ ᑕᒫᓂ ᐊᕐᕌᒍᐊᓂ ᑮᓇᐅᔭᖅᑑᑎᐅᑉ. ᐊᒻᒪᓗ ᓱᓕ, ᑐᓂᓯᓯᒪᒻᒥᔪᒍᑦ ᐊᖏᓪᓕᐊᕈᑎᓂᒃ 
ᕼᒻᓚᒃᑯᑦ ᐃᖅᑲᓇᐃᔭᖅᑎᖏᑕ ᑮᓇᐅᔭᖅᑖᒃᓴᖏᑕ ᑮᓇᐅᔭᓂᒃ. 
 
ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᑮᓇᐅᔭᖅᑖᑲᓐᓂᕋᓱᐊᖅᑐᑦ ᓄᓇᓕᓐᓄᑦ 
ᒐᕙᒪᑐᖃᒃᑯᑎᒍᑦ. ᑕᒪᓐᑯᐊ ᐱᓕᕆᐊᖑᔪᑦ ᐃᑲᔪᕐᓂᐊᖅᑐᑦ ᐅᕙᑦᑎᓐᓂᒃ ᑮᓇᐅᔭᖃᑦᑎᑦᑎᓪᓗᑎ ᓄᓇᓖᑦ 
ᐊᑐᖅᐸᑦᑕᖏᒍᑦ ᐱᓕᕆᐊᑎᒍᑦ ᓄᓇᒋᔭᑦᑎᓐᓄᑦ. ᑐᓴᐅᒪᑎᑦᑏᓇᕐᓂᐊᖅᑯᒍᑦ ᐃᓗᒃᓯᓐᓂᒃ 
ᖃᓄᐃᓕᐅᖅᐸᓪᓕᐊᓂᖓᓂᒃ. 

ᐅᖃᖅᑎ, ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐱᒻᒪᕆᐅᒻᒪᑦ ᓄᓇᕗᒻᒥᐅᓄᑦ ᐊᒻᒪᓗ ᐱᓕᕆᕕᕗᑦ ᐱᓕᕆᐊᖃᕐᒥᔪᖅ 
ᐃᖏᕐᕋᖃᑦᑕᖅᑐᓕᕆᓂᖅ ᐊᑑᑎᑦᑎᐊᓂᖅᓴᐅᖁᓪᓗᒍ ᐊᒻᒪ ᐊᑐᖅᑕᐅᑎᐊᓂᖅᓴᐅᖁᓪᓗᒍ. ᐊᒥᓲᒻᒪᑕ 
ᐃᖏᕐᕋᖃᑦᑕᖅᑐᓕᕆᓂᕐᒧᑦ ᐸᕐᓇᒍᑎᐅᔪᑦ ᐃᖅᑲᓇᐃᔭᖅᑎᒻᒪ ᖃᐅᔨᒪᒋᐊᓕᖏᑦ. 
 
ᐃᓚᒋᔭᖓ ᐱᓇᓱᓪᓗᐊᑕᕐᑕᑦᑕ ᓄᓇᕗᒻᒥ ᖃᖓᑕᖃᑦᑕᖅᑐᓕᕆᓂᖅ. ᐅᓂᒃᑳᑦ ᐊᑐᓕᖁᔨᔾᔪᑎᓂᒃ ᓴᖅᑮᓯᓯᒪᕗᖅ 
ᖃᖓᑕᖃᑦᑕᓂᕐᒧᑦ ᐋᖅᑭᒋᐊᕈᑕᐅᒍᓐᓇᖅᑐᓂᒃ ᐊᒻᒪᓗ ᖃᓄᖅ ᐊᑐᓕᖅᑎᑕᐅᒍᓐᓇᕐᓂᖏᓐᓂᒃ ᑐᓂᔭᐅᓂᐊᖅᑐᑦ 
ᒫᓐᓇᕈᓗᒃ ᒪᓕᒐᓕᐅᖅᑎᓄᑦ, ᖃᖓᑕᓱᓕᕆᔨᓄᑦ ᐊᒻᒪᓗ ᓄᓇᓕᓐᓄᑦ. ᐱᑕᖃᕐᓂᐊᖅᑐᓂᒃ 
ᐅᖃᕈᑎᐅᒍᓐᓇᕐᓂᐊᖅᑐᓂᒃ ᖃᖓᑕᖃᑦᑕᕐᓂᕐᒧᑦ ᐋᖅᑭᒋᐊᕈᑕᐅᒍᓐᓇᖅᑐᓂᒃ ᐱᔨᑦᑎᕋᑦᑕᐅᓂᕐᒧᑦ. 
 
ᐅᔾᔨᕈᓱᓐᓇᓱᒻᒥᔪᒍᑦ ᓄᓇᕗᒥᐅᑦ ᐱᔭᕆᐊᖃᖅᑕᖏᓐᓂᑦ ᓄᓇᒃᑎᒍᑦ ᐊᖅᑯᑎᒃᓴᖃᕐᓂᕐᒥᒃ ᐊᑐᖅᑐᒃᓴᖁᑎᑦᑎᓐᓄᑦ, 
ᓄᓇᓕᓐᓄᑦ ᐊᓯᖏᓐᓂᓪᓗ ᑲᓇᑕᒥ. ᒥᓂᔅᑕᐅᕝᕕᒃ ᑲᔪᓰᓐᓇᖅᐳᖅ ᐃᑲᔪᕋᓱᓐᓂᕐᒥᒃ ᐱᓕᕆᖃᑕᐅᓂᕐᒥᓪᓗ 
ᐊᔾᔨᒌᓐᖏᑦᑐᓂᑦ ᐊᖏᔫᑎᓂᑦ ᐊᖅᑯᑎᓕᐅᖅᑕᐅᔪᒪᔪᓂᑦ, ᐆᑦᑑᑎᒋᓪᓗᒍ ᕿᖓᐅᒻᒥᒃ ᐊᖅᑯᑎᒃ ᐊᒻᒪᓗ 
ᐅᒥᐊᖅᔪᐊᖃᕐᕕᒃ ᐊᒻᒪᓗ ᒥᑭᓂᖅᓴᐃᑦ ᐱᒻᒪᕆᐅᑎᒋᒐᓗᐊᖅᑐᑎᑦ ᓄᓇᓕᓐᓂ ᐊᖅᑯᑎᓕᐅᖅᑕᐅᔪᒪᔪᑦ. 
 
ᑭᖑᓪᓕᖅᐹᖅ, ᑐᓴᖅᑎᑦᑎᒋᐊᕈᒪᓪᓗᖓᓗ ᒪᓕᒐᓕᐅᖅᑏᑦ ᐸᕐᓇᑕᐅᔪᒧᑦ ᐊᖅᑯᑎᑯᑖᒧᑦ ᐊᑐᖅᑕᐅᕙᑦᑐᑦᓄᑦ 
ᐱᓕᕆᐊᖑᔪᑦ. ᑖᓐᓇ ᐱᓕᕆᓂᐅᔪᖅᒻ, ᑲᑐᔾᔭᐅᓗᓂ ᑮᓇᐅᔭᖃᑦᑎᑕᐅᔪᖅ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ ᐊᒻᒪᓗ 
ᒐᕙᒪᒃᑯᑦ ᓄᓇᕗᒻᒥ, ᑲᑎᑦᑐᒋᑦ ᑮᓇᐅᔭᓖᑦ $6.7 ᒥᓕᐊᓐᓂᑦ ᐊᑐᐃᓐᓇᐅᔪᖅ ᓄᑖᒧᑦ ᐃᖏᕐᕋᖃᑦᑕᖅᑐᓕᕆᓂᕐᒧᑦ 
ᐱᓕᕆᐊᒃᓴᐅᔪᓄᑦ. ᐱᓕᕆᐊᒃᓴᐃᑦ ᐊᖏᖅᑕᐅᓯᒪᔪᑦ ᐱᖃᓯᐅᔾᔨᕗᑦ ᓄᑖᓂᒃ ᖃᖓᑕᓲᒃᑯᕕᒃᓴᓂᒃ ᒥᑦᑎᒪᑕᓕᒃᒧᑦ, 
ᐅᖅᓱᖅᑐᖅ ᐊᒻᒪᓗ ᓴᓪᓖᑦ ᐊᒻᒪᓗ ᓄᑖᒥᒃ ᐊᑐᕆᖅᑖᕐᓗᑎᒃ ᐃᓪᓗᓕᒑᕐᔪᕐᒥ. 
 
ᐅᖃᖅᑎ, ᑖᒃᑯᓇᓐᖔᕐᓗᖓ ᐱᓕᕆᕕᐊᓂ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ 
ᖁᕕᐊᓱᒃᐳᖓ ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ ᐊᐅᔭᖃᑦᑎᐊᖁᓪᓗᒋ ᓄᓇᓕᐅᔪᑦ ᐊᒻᒪᓗ ᓂᕆᐅᒃᑎᐊᖅᐳᖓᓗ 
ᐃᖅᑲᓇᐃᔭᖃᑎᒌᑦᑎᐊᕐᓂᕐᒥᒃ ᖁᕕᐊᒋᔭᑦᑎᓐᓂᒃ ᓇᓂᓯᒐᓱᐊᕐᓗᑕ ᐊᑐᕐᓂᐊᖅᑐᓂᒃ ᐋᖅᑭᒍᑎᐅᕙᑦᑐᓂᒃ 
ᐱᑕᖃᑦᑐᓄᑦ ᐊᒻᒪᓗ ᓄᑖᓄᑦ ᐊᑲᐅᖏᓕᐅᕈᑎᓄᑦ ᐊᑦᑐᐃᓂᖃᑉᐸᑦᑐ ᖃᐅᑕᒫᑦ ᐃᓄᓯᖅᑎᓐᓂᒃ ᓄᓇᓕᓐᓂ. 
ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐃᖕ. 
 
ᒥᓂᔅᑕᐃᑦ ᐅᖃᐅᓯᖓᑦ 174-1(6): ᐊᔪᓐᖏᔾᔪᑎᓂᑦ ᓵᓚᒃᓴᕋᓱᓐᓂᖅ ᑲᓇᑕᒥ 
 
ᒥᓂᔅᑕ ᑭᐅᓪᕙᓐ ᐃᖕ: ᐅᖃᖅᑎ, ᓯᕗᓪᓕᖅᐹᑦᑎᐊᕐᒥᒃ, ᓄᓇᕗᒻᒥ ᐃᓕᓐᓂᐊᖅᑎᐅᔪᖅ ᐃᖅᑲᓇᐃᔭᕐᕕᒻᒥ 
ᐊᒃᑕᕐᓇᖅᑕᐃᓕᒪᓂᕐᒧᑦ ᑲᓇᑕᓕᒫᒥ ᐱᒃᑲᐅᓂᑭᓴᐅᑎᓂᕐᒧᑦ ᑕᐃᒪᐃᓕᐅᕋᑖᓚᐅᕐᒪᑦ ᐅᐊᑐᓘᒥ, ᐊᓐᑎᐅᕆᐅᒥ. 
ᐅᐱᓐᓇᖅᐳᖅ ᐃᓴᐱᐅᓪ ᒪᒃᑑᒍᓪ ᐃᖃᓗᒻᒥᐅᑕᐅᔪᖅ ᓄᓇᕗᒻᒥ ᐊᒃᓱᐊᓗᒃ ᐅᐱᒍᓱᑦᑎᑦᑎᒻᒪᑦ ᓴᓚᖃᓚᐅᕐᓂᖓᓄᑦ 
ᓯᕗᓪᓕᖅᐸᐅᓪᓗᓂ ᒎᓗᑖᖅᑐᓂ ᓄᓇᕗᒻᒥ. 
 
ᐅᖃᖅᑎ, ᐃᖅᑲᓇᐃᔭᕐᕕᐅᔪᓂ ᐊᒃᑕᓇᖅᑕᐃᓕᒪᓂᕐᒧᑦ ᐊᑭᑦᑐᕋᐅᑎᓂᐅᔪᖅ ᐃᒃᐱᒍᓱᓪᓗᐊᑕᖅᑐᑦ 
ᐱᖓᓱᐃᓕᖃᖓᓪᓗᓂ: ᑎᑎᖅᑲᑎᒍᑦ ᖃᐅᔨᓴᖅᑕᐅᔾᔪᑎᓂᒃ, ᐅᖃᐅᓯᒃᑯᑦ ᐅᓂᒃᑳᓂᕐᒧᑦ ᓵᖓᓐᓂ ᖃᐅᔨᒪᔪᒻᒪᕆᐅᔪᑦ 
ᓇᓗᓇᐃᕐᓱᐃᓂᕐᒧᓪᓗ ᐊᒃᑕᕐᓇᕈᓐᓇᖅᑐᓂᒃ ᐱᓕᕆᕕᓐᖑᐊᕐᒥᑦᑎᑕᐅᓪᓗᑎᒃ. ᒥᔅ ᒪᒃᑑᒍᓪ, ᐅᖃᐅᓯᒃᑯᑦ 
ᐅᓂᒃᑳᑎᓪᓗᒍ ᐱᔾᔪᑎᖃᓚᐅᖅᑐᖅ ᐃᓄᐃᑦ ᖃᓄᐃᓕᐅᕆᐊᖃᕐᓂᖏᓐᓂᒃ ᐃᖅᑲᓇᐃᔭᕐᕕᐅᔪᓂ, 
ᐃᓕᓐᓂᐊᖅᑎᑕᐅᓚᐅᖅᑐᓂ ᐊᑐᖅᑐᓂ ᐃᖅᑲᓇᐃᔭᖅᑐᓄᑦ ᐋᓐᓂᖅᑐᖃᕐᓂᖅᐸᑦ ᓇᓪᓕᐅᒃᑯᒫᓕᕆᔨᒃᑯᓐᓄᑦ 
ᐃᖅᑲᓇᐃᔭᕐᕕᐅᔪᓂᒃ ᐊᒃᑕᕐᓇᓐᖏᑦᑐᒥᓐᓂᕐᒧᑦ: ᐊᒃᑕᓇᖏᑦᑐᒥᓐᓂᒃ ᐅᕕᒃᑲᐅᔪᓄᑦ ᐃᖅᑲᓇᐃᔭᖅᑎᓄᑦ ᐱᓕᕆᐊᒥ. 
 
ᓄᓇᑦᓯᐊᖅ ᓄᓇᕗᓪᓗ ᑖᒃᑯᑑᓚᐅᖅᑐᑦ ᑲᓇᑕᒥ ᐱᔭᕇᕐᓯᒪᔭᕆᐊᖃᖅᑐᑦ ᐃᖅᑲᓇᐃᔭᕐᕕᐅᔪᒥ ᐊᒃᑕᓇᓐᖏᑦᑐᒥᓂᕐᒧᑦ 
ᐃᓕᓐᓂᐊᕈᑕᐅᔪᒥᒃ ᐃᓚᒋᔭᐅᓚᐅᓐᖏᓐᓂᕐᒥᓂ ᐊᑭᑦᑐᕋᐅᑎᔪᓄᑦ ᐊᔪᓐᖏᓕᐅᑎᓂᕐᒧᑦ ᑲᓇᑕᒥ  

ᐃᖅᑲᓇᐃᔭᕐᕕᐅᔪᓂᒃ ᐊᒃᑕᕐᓇᖅᑕᐃᓕᓂᕐᒧᑦ. ᐃᓴᐱᐅᓪ ᐱᑦᑎᐊᕐᓂᕆᓚᐅᖅᑕᖓ ᐊᑭᑦᑐᕋᐅᑎᔪᓂᒃ 
ᐃᑲᔪᖅᐸᓪᓕᓚᐅᖅᑐᖅ ᑕᐃᒃᑯᓂᖓ ᐃᓕᓐᓂᐊᓚᐅᖅᑕᖏᓐᓂᒃ. 
 
ᒥᔅ ᒪᒃᑐᒍᓪ ᐃᓚᒋᔭᐅᓚᐅᕐᒪᑦ ᐊᒥᓱᑲᓪᓚᐅᔪᓂᒃ ᓄᓇᕗᒻᒥᖔᕐᓯᒪᔪᓂᒃ ᓄᓇᑦᓯᐊᕐᒥᓪᓗ, 7-ᖑᔪᑦ ᐅᔭᒥᑦᑖᖅᑐᑎᒃ 
ᐊᖏᕐᕋᒪᐅᖅᑐᑦ. ᖁᓚᓐᖏᑦᑐᖓ ᒪᓕᒐᓕᐅᖅᑎᐅᔪᑦ ᐅᐱᒍᓱᖃᑎᖃᕐᓂᐊᖅᑐᑦ ᐅᕙᓐᓂᒃ ᒥᔅ ᒪᒡᑐᒍᒧᑦ ᑕᐃᒃᑯᐊᓗ 
ᐅᑭᐅᖅᑕᖅᑐᒥᐅᑕᐅᔪᑦ ᐃᓚᐅᖃᑕᐅᓚᐅᖅᑐᓕᒫᑦ ᐊᒃᓱᕈᕐᓂᕆᓚᐅᖅᑕᖏᓐᓄᑦ ᐃᓚᒋᔭᐅᖃᑕᐅᓂᖏᓐᓄᓪᓗ ᑲᓇᑕᒥ 
ᐱᒃᑲᐅᓂᑭᓴᐅᑎᔪᓂ ᐊᔪᓐᖏᓐᓂᕐᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᒥᓂᔅᑕᐃᑦ ᐅᖃᐅᓯᖓᑦ 175-1(6): ᓄᓇᕗᒻᒥ ᐃᓚᒌᖑᔪᑦ ᐊᖏᕐᓯᒪᔪᑦ ᖃᐅᔨᓵᖑᓂᖏᑎᒍᑦ ᐳᕝᕕᕆᓂᕐᒧᑦ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅ ᖁᔭᓐᓇᒦᕈᒪᕗᖓ ᐃᓚᒋᔭᐅᖃᑕᐅᓚᐅᖅᑐᓄᑦ 
ᐱᒻᒪᕆᐅᔪᒧᑦ ᖃᐅᔨᓴᕐᓂᐅᔪᒧᑦ ᐳᕝᕕᕆᓂᐅᔪᓂᒃ ᐊᔾᔨᒌᓐᖏᑦᑐᓂᒃ ᓄᓇᕗᒻᒥ. ᑕᐃᓐᓇ ᐃᓚᖓ 
ᖃᐅᔨᓴᖑᓪᓗᐊᕐᓂᖓ ᐱᔭᕇᖅᑕᐅᓯᒪᓕᖅᑐᖅ ᑕᐃᒃᑯᐊᓗ ᖃᐅᒋᐊᖅᑕᐅᓂᐊᖅᑐᑎᒃ ᐊᐅᔭᖅ. 
 
ᑕᒪᓐᓇ ᖃᐅᔨᓴᕐᓂᐅᔪᖅ ᐊᔪᕐᓇᖏᑎᑕᐅᓚᐅᖅᑐᖅ ᐱᓕᕆᐊᕆᔭᖓ ᓘᒃᑕᒧᑦ ᐋᓇ ᐸᓐᔪᕆ, ᓱᕈᓯᕐᓄᑦ ᓘᒃᑖᖑᔪᖅ, 
ᐊᒻᒪ 268-ᖑᔪᑦ ᐃᓚᒌᖑᔪᑦ ᕿᑐᕐᖓᖃᖅᑯᑦ 5 ᑐᖓᓂ ᐃᖃᓗᓐᓂᑦ, ᒥᑦᑎᒪᑕᓕᒻᒥ, ᐸᓐᓂᖅᑑᒥᑦ ᐊᒻᒪᓗ 
ᐊᓯᖏᓐᓂᒃ ᓄᓇᓕᐅᔪᓂ ᐊᓯᖏᓐᓂᒃ ᕿᑭᖅᑖᓗᒻᒥᒃ. ᑕᒪᒃᑯᐊ ᐃᓚᒋᔭᐅᔪᑦ ᐱᕕᖃᓚᐅᕐᒪᑕ ᐊᐱᖅᑯᑎᐅᔪᓂᒃ 
ᑎᑎᕋᕈᓐᓇᖅᑐᑎᒃ ᐊᖏᕐᕋᖏᑕ ᒥᒃᓵᓄᑦ ᑕᐃᒃᑯᐊᓗ ᓱᕈᓯᐅᔪᑦ ᖃᐅᔨᓴᕈᑕᐅᓂᐊᖅᑐᓂᒃ ᐊᑐᐃᓐᓇᐅᑎᑦᑎᕙᒃᑐᑎᒃ. 
 
ᓱᓕᒃᑲᓐᓂᖅ, ᐊᓐᓂᐊᕐᓯᐅᖅᑎᐅᔪᑦ ᐋᓐᓂᐊᕐᕕᐅᔪᓂ ᐱᓕᕆᒃᑲᓐᓂᖃᑦᑕᓚᐅᕐᒥᔪᑦ ᑲᒪᖃᑕᐅᓪᓗᑎᒃ 
ᖃᐅᔨᓴᕐᓂᐅᔪᒥᒃ, ᓇᓗᓇᐃᕐᓯᕙᒃᑐᑎᓪᓗ ᐊᖓᔪᖅᑳᕆᔭᐅᔪᓄᑦ, ᑐᑭᓯᒋᐊᕈᑎᒃᓴᐅᔪᓂᒃ ᑐᓂᓯᕙᒃᑐᑎᒃ ᓘᒃᑕᒧᑦ ᐋᓇ 
ᐸᓐᔪᕆᒧᑦ ᕿᒥᕐᕈᓂᐊᕐᒪᒋᑦ. 
 
ᐅᖃᖅᑏ, ᑕᒪᒃᑯᐊ ᑐᑭᓯᒋᐊᕈᑎᒃᓴᐅᔪᑦ ᓄᐊᑕᐅᓚᐅᖅᑐᑦ ᒫᓐᓇᐅᔪᖅ ᖃᐅᔨᓴᖅᑕᐅᕙᓪᓕᐊᔪᑦ 
ᑐᑭᓯᔾᔪᑕᐅᕙᓪᓕᐊᓕᖅᑐᓯᑎᓪᓗ ᖃᓄᐃᒻᒪᑦ ᓄᓇᕗᒻᒥ ᓱᕈᓯᐅᔪᑦ ᐳᕝᕕᕆᖃᑦᑕᕐᒪᖔᑕ ᖁᕝᕙᓯᓐᓂᕐᓴᐅᓪᓗᑎᒃ 
ᑲᓇᑕᒥ ᓱᕈᓯᕐᓂᒃ. 
 
ᒥᓂᔅᑕᐅᕝᕕᒐ ᖁᕕᐊᓱᒃᐳᖅ ᑮᓇᐅᔭᖃᖅᑎᑦᑎᔪᓐᓇᓚᐅᕐᒪᑕ ᑲᖏᖅᑐᒑᐱᒻᒥᒃ. ᐹᓐᔪᕆ ᑕᒪᒃᓱᒥᖓ 
ᐊᑑᑎᖃᒻᒪᕆᑦᑐᒥᒃ ᖃᐅᔨᓴᕐᓂᒧᑦ, ᑭᓯᐊᓂᓕ ᐅᐱᒍᓱᒋᐊᓪᓚᒻᒥᔪᒍ ᑕᒪᒃᑯᐊ ᐃᓚᐅᖃᑕᐅᔪᓐᓇᓚᐅᕐᓂᖏᓐᓄᑦ 
ᐋᓐᓂᐊᓯᐅᖅᑎᐅᔪᑦ ᐃᓚᒌᖑᔪᓪᓗ ᓄᓇᓕᐅᔪᓂ. ᓂᕈᐊᖅᑕᐅᑎᓪᓗᒋᑦ ᖃᐅᔨᓴᖅᑕᐅᖃᓯᐅᔾᔭᐅᓂᐊᖅᑐᑦ 
ᓄᓇᕗᒻᒥᐅᑕᐅᔪᑦ ᐊᒃᓱᐊᓗᒃ ᐱᐅᓯᕙᓪᓕᖅᑎᑦᑎᓂᐊᕐᒪᑕ ᑕᒪᒃᑯᓂᖓ ᐊᑲᐅᓐᖏᓕᐅᕈᑕᐅᕙᒃᑐᓂᒃ ᐊᓐᓂᐊᖑᔪᓂ 
ᑲᑉᐱᐊᓇᖅᑐᓂᒃ ᐊᖅᑯᓵᖅᑕᐅᖏᓐᓇᖅᑐᓂᒃ ᐃᓕᓐᓂᐊᕆᐊᕈᓐᓇᕐᓯᓯᒪᓐᖏᑦᑐᓂᒃ ᓱᕈᕐᓯᓂᒥᒃ. 
 
ᓘᒃᑖᖅ ᐸᓐᔪᕆ ᑐᓂᓯᔪᒫᕐᓂᐊᖅᑐᖅ ᖃᐅᔨᓴᕐᓂᕆᓚᐅᖅᑕᒥᓂᒃ ᐃᖃᓗᓐᓄᑦ ᐊᒻᒪᓗ ᓯᓚᕐᔪᐊᒥ ᐅᑭᐅᖅᑕᖅᑐᒥ 
ᑲᑎᒪᓂᔾᔪᐊᖑᔪᓂᒃ ᓅᒃᒥ, ᐊᑯᑭᑦᑐᓂ ᓯᑎᒻᐱᕆᒥ ᑕᒫᓂ ᐊᕐᕌᒍᒥ, ᑕᒪᒃᑯᐊ ᖃᐅᔨᔭᐅᔾᔪᑕᐅᔪᑦ 
ᑐᓂᔭᐅᒃᑲᓂᓛᕆᓪᓗᑎᒃ ᐋᓐᓂᐊᕐᕕᐅᔪᓄᑦ ᐃᓚᒋᔭᐅᔪᓄᓪᓗ ᐱᖃᑕᐅᑎᑕᐅᓚᐅᖅᑐᓄᑦ ᑕᒪᒃᓱᒥᖓ 
ᖃᐅᔨᓴᖅᑎᑦᑎᔪᓐᓇᓚᐅᖅᑐᓄᑦ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ. 
 
ᒥᓂᔅᑕᐃᑦ ᐅᖃᐅᓯᖏᑦ 176-1(6): ᑭᖑᑉᐸᐃᑦ ᐱᔭᐅᔪᓐᓇᖅᑐᑦ ᐃᓚᒋᐊᖅᑕᐅᔪᑦ ᑭᖑᑉᐸᓐᓂᐊᓂᕐᒥ 

ᕿᑭᖅᑖᓘᑉ ᑕᕆᐅᖓᓂ ᑕᐃᔭᐅᔪᖅ 1ᖓᓂ 
 
ᒥᓂᔅᑕ ᐅᓛᔪᖅ ᐊᑭᓱᒃ: ᖁᔭᓐᓇᒦᒃ ᐅᖃᖅᑏ. ᓯᕗᓪᓕᖅᐹᒥᒃ ᑕᕝᕙᐅᕗᑏᕈᒪᔪᖓ ᓂᕈᐊᖅᑎᖁᑎᓐᓄᑦ ᑭᓐᖓᕐᓂ 
ᐊᒻᒪ ᑭᒻᒥᕈᒻᒥ. (ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ. ᐅᖃᐅᑦᔨᔪᒪᔪᖓ ᒪᓕᒐᓕᐅᖅᑎᓂᒃ ᑕᒪᒃᑯᐊ ᑭᖑᑉᐸᑦᑕᐅᔪᓐᓇᖅᑐᑦ 
ᐊᒥᓲᓂᖏᑦ ᐊᖏᓪᓕᒋᐊᖅᑕᐅᓚᐅᕐᒪᑦ ᑕᖅᑭᐅᓚᐅᖅᑐᒥ ᑕᒪᒃᑯᓇᓂ ᓄᓇᕗᒻᒥ ᐃᒪᖁᑎᖏᓐᓂ. 
 
ᒪᐃ 26, ᐃᖃᓗᓕᕆᓂᕐᒧᑦ ᒥᓂᔅᑕᐅᔪᖅ ᕌᐳᑦ ᑎᐳᓪ ᐅᖃᓚᐅᖅᑐᖅ ᐊᖏᓪᓕᒋᐊᖅᑕᐅᓂᐊᖅᑐᑦ 2,127 metric 
tonnes ᑕᓐᔅ ᑕᒫᓐᖓ ᕿᑭᖅᑖᓗᑉ ᐊᑯᒃᑐᐃᑦ ᐊᑯᓐᓂᖓᓂ ᓇᓗᓇᐃᒃᑯᑕᖃᖅᑎᑕᐅᔪᖅ ᑭᖑᑉᐸᓂᐊᓂᕐᒧᑦ ᐃᓚᖓ 
1. ᑕᒪᒃᑯᓱᒧᖓ ᐅᖃᖅᑐᖃᓚᐅᖅᑎᓪᓗᒍ, ᒥᓂᔅᑕᐅᔪᖅ ᐅᖃᓚᐅᖅᑐᖅ 1,083 metric tonnes ᑕᓐᔅ 
ᐊᑐᐃᓐᓇᐅᑎᑕᐅᓂᐊᖅᑐᑦ ᓄᓇᕗᒻᒧᑦ, ᐊᒥᓱᕈᕆᐊᕐᓂᖓ ᐊᔾᔨᖓ 51%-ᓂᒃ ᐊᒥᓱᕈᕆᐊᖅᑐᑦ. ᑕᐃᒃᑯᐊ 
ᐊᒥᐊᒃᑯᖏᑦ 49%-ᒥᒃ ᐊᑐᐃᓐᓇᐅᑎᑕᐅᑲᓐᓂᓚᐅᕐᒥᔪᖅ ᐃᓱᒪᒋᔭᐅᓪᓗᑎᒃ ᖃᓪᓗᓈᑦ. 
 
ᐅᖃᖅᑎ, ᒥᓂᔅᑕᐅᔪᖅ ᐃᓱᒪᓕᐅᕈᓐᓇᓕᓚᐅᖅᑐᖅ ᐊᑐᐃᓐᓇᐅᑎᑦᑎᓗᓂ 49% ᐊᒥᓱᕈᕆᐊᕈᑎᖓᓂᒃ ᑕᒪᒃᑯᓄᖓ 
ᖃᓪᓗᓇᓂᒥᐅᑕᐅᔪᓄᑦ ᐊᑭᕋᖅᑐᒻᒪᕆᒃᐳᖅ ᐊᑐᓕᖁᔭᐅᓚᐅᖅᑐᒧᑦ ᐅᓂᒃᑲᖑᔪᒥᒃ ᐃᓚᒃᑯᖅᑐᓂᒃ 
ᓇᓚᒃᑎᐅᓚᐅᖅᑐᓂᒃ ᒪᓕᒃᑕᔭᕆᐊᖃᖅᑐᓄᑦ (IPAC), ᐃᒪᐃᓕᓯᒪᔪᖅ “ᐃᓚᒃᑲᓐᓂᖅᑕᐅᔾᔭᖏᑦᑐᖅ 
ᓄᓇᕗᒻᒥᐅᑕᐅᓐᖏᑦᑐᓄᑦ ᐃᓚᐅᔪᒪᔪᓄᑦ ᐃᒪᖓᓐᓂᒃ ᐊᒃᑐᐊᔭᖓᓄᑦ ᑕᒪᐅᖓ ᑭᓯᐊᓂ ᓄᓇᕗᑦ ᐱᓯᒪᓕᖅᐸᑕ 
ᐊᖏᓂᕐᓴᐅᔪᓂᒃ ᑕᒪᒃᑯᓇᓐᖓ ᐃᖃᓗᒐᓱᕝᕕᐅᔪᓐᓇᖅᑐᓂᒃ.” ᒥᓂᔅᑕ ᑎᐸᑦ ᐊᖏᓚᐅᖅᑐᑦ ᐊᑐᓕᖁᔭᐅᔪᓂᒃ 
ᓅᕕᒻᒥᕆ 8, 2002. 
 
ᑕᒪᓐᓇ ᐊᒥᓱᕈᕆᐊᕐᓂᐅᔪᖅ ᓯᖁᒥᑦᑎᒻᒪᑦ ᐊᖏᕈᑕᐅᔪᒥ ᐃᓚᖓᓂ 15.3.7 ᓄᓇᑖᕈᑕᐅᓯᒪᔪᒥᒃ. ᑕᒪᒃᑯᐊ 
ᐊᔾᔨᐅᖏᑦᑐᒃᑯᑦ ᐃᓱᒪᒋᔭᐅᓂᖏᓐᓄᑦ ᖃᓂᒋᔭᖏᓐᓄᑦ ᑮᓇᐅᔭᓕᐅᕈᑕᐅᓂᐊᖅᑐᓄᓪᓗ. 
 
ᐅᖃᖅᑎ, ᑕᒪᓐᓇ ᐃᓱᒪᓕᐅᕐᓂᐅᔪᖅ ᐊᖏᓪᓕᒋᐊᖅᑎᑦᑎᓚᐅᖅᐳᖅ ᐱᔪᓐᓇᖅᑕᑦᑎᓐᓂᒃ ᐅᑭᐅᖅᑕᖅᑐᒥ 
ᑭᖑᖅᐸᓐᓄᑦ ᐃᒪᐃᑦᑐᕙᓚᐅᖅᑐᑦ 16% ᒪᐅᖓ 19%. ᑕᒪᓐᓇ ᐊᒥᓱᕈᕆᐊᖅᑕᐅᓂᖓ ᓂᕆᐅᓇᓚᐅᓐᖏᑦᑐᖅ 
ᒥᑭᔪᒻᒪᕆᐅᓪᓗᓂᓗ ᐃᓱᒪᒋᓪᓗᒍ ᓄᓇᕗᑦ ᑕᒪᐅᖓ ᐃᒪᖏᓐᓄᑦ ᖃᓂᒃᓴᖅᑐᑐᒻᒪᑦ. ᐊᓯᖏᓐᓂᒃ 
ᐃᖃᓗᒐᓱᕝᕕᐅᕙᒃᑐᓂ ᑲᓇᑕᒥ ᑲᓇᓐᓇᖅᐸᓯᐊᓂ, ᐊᑦᑐᐊᔭᖏᑦ ᐱᕕᒃᓴᐅᒧᑦ ᐱᓚᐅᖅᑐᖅᑎᒃ ᐅᖓᑕᓂ 80% 
ᐱᔭᐅᔪᓐᓇᖅᑐᓕᒫᓂᑦ. 
 
ᑕᒪᓐᓇ ᐃᓱᒪᓕᐅᕈᑕᐅᔪᖅ ᖁᕕᐊᓇᓗᐊᓐᖏᓪᓚᖅ ᐃᓱᒪᒋᓪᓗᒍ ᒥᓂᔅᑕ ᑎᐳᓪ ᐊᖏᓚᐅᕐᒪᑦ ᑕᐃᒃᑯᓂᖓ 
ᐅᓂᒃᑲᖑᔪᒥᒃ ᐃᓚᒃᑯᖅᑐᓂᒃ ᓇᓚᒃᑎᐅᓚᐅᖅᑐᓂᒃ ᒪᓕᒃᑕᐅᔭᕆᐊᖃᖅᑐᓄᑦ (IPAC) ᓄᕕᒻᐱᕆᒥᐅᓚᐅᖅᑐᖅ. 
ᐅᖃᖅᑎ, ᐊᒃᓱᕈᕐᓯᒪᒻᒪᕆᒃᑲᑦᑕ ᐱᓇᓱᐊᒡᒐᖅᑐᑕ ᑕᒪᒃᑯᓄᖓ ᐱᕙᓪᓕᐊᓂᐅᔪᒧᑦ ᐃᖃᓗᓕᕆᓂᑦᑎᓐᓂᒃ ᐅᑭᐅᓂᒃ 
ᐊᒥᓱᑲᓪᓚᐅᔪᓂᒃ ᖁᕕᐊᓇᓱᐊᓐᖏᓚᐅᕐᓗ ᑕᐃᓐᓇ ᒥᓂᔅᑕ ᑎᐳᑦ ᐅᕙᑦᑎᑎᑐᑦ ᑕᐅᑐᓐᖑᐊᖏᒻᒪᑕ 
ᐃᖃᓗᓕᕆᓂᕐᒧᑦ ᐱᕙᓪᓕᐊᓂᕐᒧᑦ ᓄᓇᕗᒻᒥ ᓄᓇᕗᒻᒥᐅᑕᐅᔪᓄᑦ. ᑭᓯᐊᓂᓕ, ᐃᒪᐃᑦᑑᔭᕐᒪᑦ ᑕᒪᒃᑯᐊ ᐃᓱᒪᒋᔭᖏᑦ 
ᐃᒪᖁᑎᑦᑎᓐᓂ ᓱᕐᓗ ᓯᕐᓗᐊᖑᔭᑐᐃᓐᓇᖅᑎᑦᑐᒍᑦ ᑕᒪᒃᑯᓄᖓ ᐱᕕᐅᔪᓐᓇᖅᑐᑎᒃ ᖃᓪᓗᓈᓄᑦ. 
 
ᐊᒻᒪ, ᑲᑎᒪᓂᐅᕋᑖᓚᐅᖅᑐᒥ ᑲᓇᑕᐅᑉ ᑲᓇᓐᓇᖓᑕ ᐃᒪᖓᓂ ᑲᑎᒪᔨᐅᔪᓂ ᐃᖃᓗᓕᕆᓂᕐᒧᑦ ᒥᓂᔅᑕᐅᔪᓂ, 
ᑕᐃᒃᑯᐊ ᒥᓂᔅᑕᐅᖃᑎᒋᔭᒃᑲᑦ ᑲᓇᑕᒥ ᐊᕕᒃᑐᕐᓯᒪᔪᓂ ᐃᑲᔪᖅᑐᐃᔪᐃᓐᓇᐅᓚᐅᕐᒪᑕ ᐅᓂᒃᑲᖑᔪᒥᒃ ᐃᓚᒃᑯᖅᑐᓂᒃ 
ᓇᓚᒃᑎᐅᓚᐅᖅᑐᓂᒃ ᒪᓕᒃᑕᔭᕆᐊᖃᖅᑐᓄᑦ (IPAC), ᐅᓂᒃᑳᖓᓂ ᐊᑐᓕᖁᔭᐅᓚᐅᖅᑐᓂ. 

ᐅᖃᖅᑎ, ᐱᓕᕆᖃᑎᒋᑦᑎᐊᖃᑦᑕᕐᓂᐊᖅᐸᕋ ᓯᕗᓕᖅᑎᐅᔪᖅ ᐱᓇᓱᐊᕈᓯᕐᓂ ᖃᐃᕙᓪᓕᐊᔪᓂᒃ 
ᖃᐅᔨᓴᒃᑲᓐᓂᕋᓱᐊᕐᓗᒍ ᖃᓄᖅᑐᕈᑎᒃᓴᐅᔪᓂᒃ, ᐱᖃᓯᐅᑎᓪᓗᒋᑦ ᖃᓄᐃᓕᐅᒃᑲᓐᓂᕈᓐᓇᕐᒪᖔᑕ ᒪᓕᒐᑎᒍᑦ, 
ᐊᒃᓱᕈᕋᓱᐊᕐᓗᑕ ᖃᓄᖅ ᑕᒪᓐᓇ ᑭᖑᐸᐅᔪᓐᓇᕐᒪᖔᖅ  ᐃᓱᒪᓕᐅᕈᑕᐅᓂᖓ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕᓂᑦ ᐅᖃᐅᓯᒃᓴᖃᒃᑲᓐᓂᖅᐹ. ᓈᓴᐅᑖ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐊᕐᕚᕐᓗᒃ. 
 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 563-1(6): ᑭᕙᓪᓕᖅ ᐃᐊᒃᑯᑦ ᑐᐊᕕᕐᓇᖅᑐᓕᕆᓂᕐᒧᑦ ᑳᓐᑐᕌᖓᑦ 
 
ᐊᕐᕚᓐᓗᒃ: ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᖓ ᐋᓐᓂᐊᖅᑐᓕᕆᔨᒃᑯᑦ ᐅᖃᓚᐅᕐᒪᑦ ᐃᒃᐸᒃᓵᓂ ᑖᒃᑯᐊ ᐱᓕᕆᕕᐊ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᑭᕙᓪᓕᕐᒥ ᖃᖓᑕᓲᖏᑦ ᐃᐅᕐ ᐅᖃᖃᑎᒌᒻᒪᑕ ᒫᓐᓇᐅᔪᖅ ᑐᒃᓯᕋᐅᑎᒥᒃ ᒫᓐᓇᐅᔪᖅ 
ᑕᕝᕙ ᑲᑎᒪᑎᓪᓗᑕ. 
 
ᐱᓕᕆᓂᕐᒧᑦ ᐊᖏᖃᑎᒌᒍᑎᐅᔪᖅ ᑐᓂᔭᐅᓚᐅᖏᑐᖅ ᓱᓕ. ᐅᖃᕋᓱᒃᑐᖓ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᑐᓂᓯᓂᐊᖅᑐᐃᖃᐃ ᐊᑕᐅᓯᕐᒥᒃ ᖃᖓᑕᖃᑦᑕᐸᑦᑐᒥᒃ ᑭᕙᓪᓕᕐᒥ. ᐃᖑᓂᐊᖅᑰᒻᒪᑦ. 
ᐃᓱᒫᓘᑎᒋᒻᒪᕆᒃᑲᒃᑯᑦ, ᐅᖃᖅᑏ, ᐱᑦᔪᑎᖃᑦᑐᖓ ᐊᒥᓱᑲᓪᓚᓐᓂᒃ. 
 
ᓯᕗᓪᓕᖅ ᐱᑦᔪᑎᒋᔭᕋ, ᑭᕙᓪᓕᕐᒥᐅᑕᐅᓪᓗᖓ, ᖃᖓᑕᓲᖁᑎᒋᔭᐅᔪᑦ ᑭᕙᓪᓕᖅ ᐃᐅᕐ ᐊᒥᓲᖏᒻᒪᑕ, 
ᐊᒥᓲᖏᓗᐊᖅᑐᑦ ᑐᐊᕕᓐᓇᖅᑐᖅᑕᖃᖃᑦᑕᓂᐊᖅᑎᓪᓗᒍ. ᐃᓛᓪᓘᓐᓃᑦ, ᑎᑭᒃᑲᑦᑕ ᖃᖏᖅᖠᓂᕐᒧᑦ 
ᒪᐅᖓᐸᓪᓕᐊᓕᖅᑐᑕ, ᐱᐅᕆᒦᑐ ᖃᖓᑕᓲᖓ ᐅᐊᓇᐸᐃᒥᒃ ᑎᑭᑎᑕᐅᓚᐅᕐᒥᔪᖅ ᐃᑲᔪᕆᐊᖅᑐᓂ ᕿᕙᓪᓕᕐᒥᐅᑦ 
ᖃᖓᑕᓲᖁᑎᖏᓐᓂᑦ ᐃᐅᕐ ᖃᑦᑏᓐᓇᐅᓗᐊᕐᒪᑕ ᖃᖓᑕᓲᖏᑦ. 
 
ᐅᐃᓇᐸᐃᒥᒃ, ᐅᖃᖅᑏ, ᑭᕙᓪᓕᕐᒥᐅᖏᑦᑐᖅ, ᐱᑕᓕᒃ ᓯᑲᐃᐅᐊᕐᑦ ᐅᕝᕙᓘᓐᓃᑦ ᑳᒻᒥᐅᕐᑯᑦ ᐊᓯᐊᓘᓐᓃᑦ. ᐅᖃᖅᑏ, 
ᐊᕐᕌᓂ ᐅᖃᐅᔾᔭᐅᓚᐅᕋᒪ, ᐃᒪᓐᓇᒎᖅ ᐊᑭᖃᑦᑐᖅ 20 ᒥᓕᐊᓐᓂᑦ ᐊᕐᕌᒍᒧᑦ ᑐᐊᕕᓐᓇᖅᑐᖅᑕᖃᑦᑎᓪᓗᒍ 
ᐋᓐᓂᐊᔪᒥᒃ ᒐᕙᒪᒃᑯᑦ ᑮᓇᐅᔭᖁᑎᖏᒍᑦ. ᐊᖏᖃᑎᒌᒍᑎᐅᑉ ᐃᓗᐊᓂ ᐊᖏᖃᑎᒌᒍᑎᑕᖃᑉᐸᑦ ᒪᑯᐊᑎᒍᑦ 
ᐳᕆᒥᑐᕐ ᐃᐅᕐ, ᑖᓐᓇ ᐊᖏᖃᑎᒌᒍᑎᐅᑉ ᐃᓄᐊᒥ ᐱᓂᕆᑎᑦᑎᖃᑦᑕᖅᑐᖅ ᐊᖏᖃᑎᒌᒍᑎᓪᓚᑦᑖᒥᒃ ᐱᓯᒪᖏᑦᑐᖅ 
ᒐᕙᒪᒃᑯᓐᓂᑦ, ᑕᐃᒪᐃᒻᒪᑦ ᓇᒻᒥᓂᖅ ᐊᕿᖃᑦᑎᑦᑎᔪᓐᓇᖃᑦᑕᖅᑐᖅ ᐋᖅᑭᒃᑕᓂᒃ, ᐊᑭᓕᖅᑕᐅᖃᑦᑕᖅᓯᒪᔪᑦ 
ᑖᒃᑯᓇᓐᖓᑦ ᐱᓕᕆᓂᒃᑯᑦ ᐊᖏᖃᑎᒌᖃᑕᐅᓯᒪᔪᒥᒃ. ᐃᓚᓕᐅᑎᕙᒻᒪᑕ ᑕᒪᓐᓇ ᒐᕙᒪᒃᑯᑦ ᐊᑭᓕᕆᐊᓕᖏᓐᓄᑦ. 
ᐅᖃᕋᓱᒃᑐᖓ… 
 
ᐅᖃᖅᑎ: ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᐃᓘᓇᖏᓐᓄᑦ ᐊᖏᖅᑕᐅᔪᒪᓪᓗᖓ ᐅᖃᐅᓯᕆᔭᒃᑲ ᐱᔭᕆᕈᓐᓇᖁᓪᓗᒋᑦ. 
ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐃᓘᓇᖏᓐᓄᑦ ᐱᐊᓂᒍᓐᓇᕈᒪᓪᓗᓂ ᐅᖃᐅᓯᒥᓂᒃ. ᐋᒡᒑᖅᑐᖃᑉᐸ. 
ᐱᑕᖃᖏᑦᑐᖅ. ᑲᔪᓯᒋᑦ, ᐊᕐᕚᕐᓗᒃ. 
 
ᐊᕐᕚᓐᓗᒃ: ᖁᔭᓐᓇᒦᒃ, ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎ, ᑐᑭᓯᓇᖅᑑᔮᓕᕐᒪᓈᓯᑦ ᖃᖓᑕᓲᓕᕆᔩᑦ 
ᐊᐅᓚᑦᑎᓕᖅᑐᓈᓯᑦ ᒐᕙᒪᒃᑯᑦ ᑮᓇᐅᔭᖁᑎᖏᓐᓂᑦ, ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, 
ᑕᐃᒪᐃᓕᐅᖅᑎᓪᓗᒋᑦ. ᑐᓴᖃᑦᑕᕋᑦᑕ, ᑕᒪᖅᑐᖓᖃᐃ, ᐅᖃᖅᑏ, ᐊᒥᓲᖏᑎᓪᓗᒋ ᓄᓇᕗᒻᒥᐅᑦ, ᑐᓴᖃᑦᑕᕋᑦᑕ  

ᐃᓄᓐᓂᒃ, ᐃᓛᓐᓂᒃᑯᑦ ᓱᓕᔪᓂᒃ ᐊᒻᒪᓗ ᐃᓛᓐᓂᒃᑯᑦ ᓱᓕᓗᐊᖏᑦᑐᓂᒃ, ᑭᓯᐊᓂᓕ, ᐋᓐᓂᐊᕐᕕᐅᔪᑦ, 
ᐊᐅᓚᖅᑐᖃᕐᓂᐊᕐᑎᓪᓗᒍ ᑐᐊᕕᓐᓇᑐᒃᑯᑦ, ᑐᒃᓯᕋᑉᐸᒻᒪᑕ ᖃᖓᑕᓲᓂᒃ ᐊᐅᓚᕈᔾᔨᒋᐊᓕᓐᓂᒃ. 
 
ᖃᖓᑕᓲᕆᕙᕗᑦ ᑐᐊᕕᓐᓇᖅᑐᓄᒃ, ᑭᕙᓪᓕᖅ ᐃᐅᕐ, ᑐᓴᖅᑎᑦᑎᓪᓗᑎᒃ ᐅᑕᖅᑭᔭᕆᐊᓖᑦ ᐃᑲᕐᕋᓂ 6-ᓂᑦ, 
ᓱᑲᐃᕚᒃᑯᑦ ᖃᖓᑕᓲᖓ ᓄᖅᑲᖓᑐᐃᓐᓇᑎᓪᓗᒍ ᑲᖏᖅᖠᓂᕐᒥ. ᐱᓇᓱᒡᒐᕐᓂᖓᓄᑦ ᑭᓯᐊᓂ, ᖃᖓᑕᓲᖅ 
ᐊᑐᖅᑕᐅᓕᓚᐅᖅᑐᖅ. ᖃᓄᐃᑕᐅᔾᔪᑎᒋᓕᓚᐅᕐᒥᔭᖓᓕ ᐅᖃᐅᔾᔭᐅᒋᐊᖅᑐᓂ ᑐᒃᓯᕋᓐᓂᕐᖓᑦ ᖃᓂᕐᓂᖅᐹᒥᒃ 
ᐊᒻᒪᓗ ᐊᑐᐃᓐᓇᐅᔪᒥᒃ ᖃᖓᑕᓲᒥᒃ ᓄᓇᓕᓐᓄᑦ. 
 
ᖃᓄᐃᒃᑲᔭᓚᐅᖅᐸᓕ ᐋᓐᓂᐊᔪᖅ ᑐᖁᓐᓂᕈᓂ. ᐅᖃᐅᔾᔨᒋᐊᖃᑦᑕᓂᐊᓕᖅᑭᑖ ᐃᖅᑲᓇᐃᔮᖃᑦᑐᓂᒃ 
ᐃᓅᓕᒃᓯᓂᖏᓐᓄᑦ ᓄᓇᕗᒻᒥᐅᓂᒃ. ᐱᓕᕆᓂᐅᔪᒧᑦ ᐊᖏᖃᑎᒌ ᐱᒻᒪᕆᐅᓂᖅᓴᐅᕙ ᐃᓅᓯᕐᒥᒃ. 
 
ᑎᓕᐅᕋᔭᖅᑕᕋ ᒥᓂᔅᑕ ᐊᒻᒪᓗ ᒐᕙᒪᒃᑯᑦ ᐃᓱᒪᔅᓴᖅᓯᐅᒃᑲᓐᓂᖁᓪᓗᒋᑦ ᓱᓇ ᐊᑑᑎᑦᑎᐊᓂᖅᓴᐅᓐᐊᕐᒪᖔᑕ 
ᑭᕙᓪᓕᕐᒥᐅᓄᑦ ᐊᒻᒪᓗ ᓄᓇᕗᒻᒥᐅᓄᑦ, ᐊᐅᓚᖅᑐᖃᕆᐊᖃᑦᑎᓪᓗᒍ ᑐᐊᕕᓐᓇᕐᑐᒃᑯᑦ. ᐊᐱᕆᒃᑲᓂᕐᓂᐊᖅᑐᖓ 
ᒥᓂᔅᑕᒧᑦ ᐊᐱᖅᓱᕐᓂᖃᓕᕈᑦᑕ ᑕᒪᑐᒧᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3, ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 564-1(6): ᐃᒪᕐᒥᐅᑕᓂᑦ ᑮᓇᐅᔭᓕᐅᕈᑕᐅᔪᓐᓇᕋᔭᖅᑐᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᓂᐅᔪᒥᒃ ᓄᓇᕗᒻᒥ, ᐱᓗᐊᖅᑐᒥᒃ ᑕᕆᐅᒻᒥᐅᑕᐃᑦ ᐆᒪᔪᓂᒃ. 1945-ᖑᑎᓪᓗᒍ, 
ᐱᓕᕆᕕᐊ ᐃᒪᒻᒥᐅᑕᓕᕆᔨᒃᑯᑦ, ᓯᕗᓂᐊᓗᐊᒍᑦ ᓄᓇᕗᖃᓚᐅᖅᑎᓐᓇᑕ ᐊᒻᒪᓗ ᐅᕙᒍᓪᓘᓐᓃᑦ ᐃᓚᖏᑎᒍᑦ 
ᐃᓅᓚᐅᖏᑎᓪᓗᑕ, ᐱᓕᕆᕕᐊ ᐃᒪᒻᒥᐅᑕᓕᕆᔨᒃᑯᑦ ᖃᐅᔨᓴᕐᓂᖃᓚᐅᖅᓯᒪᒻᒪᑕ ᑕᕆᐅᒻᒥᐅᑕᐃᑦ ᐆᒪᔪᖏᓐᓂᒃ 
ᖃᐅᔨᒍᒪᓪᓗᑎᒃ ᖃᓄᐃᑦᑐᓂᒃ ᑮᓇᐅᔭᓕᐅᕈᑎᖃᕈᓐᓇᕐᒪᖔᑕ ᐆᒪᔪᓂᒃ ᑕᕆᐅᒥᐅᑕᓂᒃ. 
 
ᐃᓱᒪᓇᕐᒪᑦ, ᐃᓅᔪᑎᒍᑦ, ᐃᑲᔪᖅᑐᖅᑕᐅᔫᔮᖏᓇᑦᑕ. ᐅᖃᐅᔾᔭᐅᕙᖏᑦᑐᒍᓪᓘᓐᓃᑦ ᖃᓄᐃᑐᓂᒃ ᐆᒪᔪᓂᒃ 
ᐱᑕᖃᒻᒪᖔᖅ ᐊᑐᖅᑕᐅᒍᓐᓇᖅᑐᓂᒃ ᑮᓇᐅᔭᓕᐅᕋᓱᐊᕐᕈᑕᐅᒍᓐᓇᕐᓗᑎᒃ. 
 
ᐅᖃᖅᑏ, ᒪᓕᒐᓕᐅᖅᕕᐅᕕᒋᔭᕋ ᐃᓚᓕᐅᑎᓯᒪᒻᒪᑦ ᐊᖏᔪᐊᓗᒻᒧᑦ ᑭᖑᒃᑕᖅᕕᐅᕙᑦᑐᒧᑦ ᐊᒻᒪᓗ ᖃᓕᕋᓕᓐᓄᑦ 
ᐊᓯᖏᓐᓄᓪᓗ. ᐅᖃᖅᑏ, ᒐᕙᒪᑐᖃᒃᑯᑦ ᑐᓂᐅᖅᑲᐃᓯᒪᔪᑦ ᑰᑕᓂᒃ ᐊᓯᖏᓐᓄᑦ ᐊᕕᑦᑐᖅᓯᒪᓂᐅᔪᓄᑦ 
ᓄᓇᕗᒻᒥᐅᖏᑦᑐᖅ. 
 
ᐃᓚᓕᐅᑎᔭᐅᓯᒪᑎᓪᓗᑕ ᐃᖃᓗᒐᓱᐊᖅᕕᐅᒍᓐᓇᖅᑐᒥ ᐊᒻᒪᓗ ᑐᓂᐅᖅᑲᐃᖃᑦᑕᑎᓪᓗᒋᑦ ᑕᐃᒃᑯᓄᖓ 
ᖃᓪᓗᓈᓃᑦᑐᓄᑦ, ᖃᐅᔨᒪᔪᖓ ᑕᒪᓐᓇ ᐊᑐᖅᑕᐅᕙᒻᒪᑦ ᒪᓕᖏᑎᐊᖅᑐᑎᒃ. ᑭᖑᕙᑉᐸᓪᓕᐊᓕᖅᑐᒍᑦ 
ᐱᕙᓪᓕᐊᓂᕆᔭᑦᑎᓐᓄᑦ ᑕᕆᐅᒻᒥᐅᑕᓄᑦ ᐃᖃᓗᒐᓱᕐᓂᕐᒥᒃ ᐃᑲᔪᖅᑕᐅᕙᖏᓇᑦᑕ ᐃᒪᒻᒥᐅᑕᓕᕆᕆᔨᒃᑯᓐᓂᑦ 
ᐊᒻᒪᓗ ᑕᒪᓐᓇ ᐋᖅᑭᒋᐊᖅᑕᐅᔭᕆᐊᖃᑦᑎᐊᖅᑐ ᐃᓚᐅᓂᖃᕈᓐᓇᕐᓂᐊᕋᑦᑕ ᐱᕙᓪᓕᐊᓂᕆᔭᖓᓂᒃ 
ᐃᖃᓗᒐᓱᕐᓂᐅᑉ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 565-1(6): ᐃᓕᑕᖅᓯᓂᖅ ᐅᕋᐃᓐᔮᓐᓂᒃ ᐊᕿᐊᑦᑐᓱᒻᒥᒃ ᐊᒻᒪ ᒫᓇᓯᒥᒃ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓂᑯᕕᑉᐳᖓ ᐅᓪᓗᒥ ᖁᕕᐊᒋᔪᒪᓪᓗᒋᒃ ᒪᕐᕉᒃ 
ᒪᓕᒐᓕᐅᖅᑎᐅᕕᒋᔭᓐᓂ ᖃᐅᓱᐃᑦᑐᒥᒃ ᐊᒻᒪᓗ ᐊᐅᓱᐃᑦᑐᒥ. 
 
(ᑐᓵᔨᑎᒎᕈᓐᓃᖅᑐᖅ) ᐅᑯᐊᖑᔫᒃ ᐅᖃᖅᑎ, ᐹᑦ ᐊᕿᐊᑐᓱᒃ ᖃᐅᓱᐃᑦᑐᒥᒃ ᐊᒻᒪᓗ ᒫᓇᓯ ᓄᐊ ᐊᐅᓱᐃᑦᑐᒥᒃ 
ᐅᐱᓇᕐᑎᐊᖅᑐᑎᒃ ᐃᓚᒋᔭᐅᓕᕐᒪᑎ ᐅᓇᑕᖅᑐᒃᓴᓄᑦ ᐅᑭᐅᖅᑕᖅᑐᒥ, ᑲᓇᑕᒥ ᐅᓇᑕᖅᑐᒃᓴᐃᑦ. 
 
ᐅᖃᖅᑎ, ᐊᒥᓱᑦ ᒪᓕᒐᓕᐅᖅᑎᐅᖃᑎᒃᑲ ᐅᕙᓂ ᑲᑎᒪᕕᒻᒥ ᐱᖃᑕᐅᓯᒪᔪᖅ ᐅᓇᑕᖅᑐᓴᒃᑯᓐᓄᑦ ᐊᒻᒪᓗ 
ᖃᐅᔨᒪᑦᑎᐊᖅᑐᑎᑦᒃ, ᐱᒻᒪᕆᐅᓂᖓᓂᒃ ᐱᓕᕆᐊᕆᔭᐅᕙᑦᑐᑦ ᐅᓇᑕᖅᑐᒃᓴᓄᑦ ᓴᐳᒻᒥᑦᑎᔨᐅᓪᓗᑎᒃ ᑲᓇᑕᐅᑉ 
ᐊᐅᓚᑕᖏᓐᓂᒃ. 
 
(ᑐᓵᔨᑎᒍᑦ) ᐅᖃᖅᑏ, ᐹᑦ ᐊᒻᒪᓗ ᒫᓇᓯ ᒫᓐᓇᕋᑖᖅᑎᐊᖅ ᖃᐅᔨᓴᕐᓂᖃᓚᐅᕐᒪᑎᒃ ᓯᑭᑑᒃᑯᑦ ᑕᐃᑲᖓᑦ 
ᐱᒋᐊᖅᑐᑎᒃ ᐃᐅᕆᑲᒥᑦ ᐊᓘᕐᑦᒧᑦ, ᐅᑭᐅᖅᑕᖅᑐᒦᓐᓂᖅᐹᖑᔫᒃ ᓄᓇᕗᑦᑎᓐᓂ. ᐱᖃᑕᐅᓚᐅᖅᑑᒃ ᑖᒃᑯᓄᖓ ᒪᕐᕉᒃ 
ᐅᓇᓕᐅᔫᒃ ᑖᒃᑯᓇᓐᖓᑦ ᑲᓇᑕᒥ ᐅᓇᑕᖅᑐᒃᓴᖏᓐᓂᒃ. 
 
(ᑐᓵᔨᑎᒎᕈᓐᓃᖅᑐᖅ) ᐃᖏᕐᕋᓂᕆᓚᐅᖅᑕᖓ, 7-ᐸᓂᒃ ᐅᓪᓗᓂᑦ, ᐃᖏᕐᕋᓚᐅᖅᑐᑦ ᐊᑯᓂᐊᓗᒃ 
ᐊᒃᓱᕈᓐᓇᖅᑐᐊᓗᒥᒃ ᓄᓇᖓᓂ ᑲᓇᑕᐅᑉ. ᑲᔪᓯᒍᓐᓇᕋᔭᓚᐅᖏᑦᑐᑦ ᐃᓄᐃᑦ ᓄᓇᓕᐅᔪᓂ 
ᐃᓚᐅᓕᖃᑦᑕᓚᐅᖏᑉᐸᑕ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖁᕕᐊᓱᖃᑎᒋᔪᒪᕙᒃᑲ ᐅᐱᒋᓗᒋᑦ ᑭᒡᒐᑐᖅᑕᒃᑲ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 566-1(6): ᐊᕐᕌᒎᑉ ᐃᓚᖓᒍᑦ ᐃᖅᑲᓇᐃᔮᒃᓴᐃᑦ - ᑳᓐᑐᕌᒃᑖᖅᑎᑦᑎᓂᖅ 
ᓄᓇᓕᓐᓂ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥᒃ ᐅᖃᐅᑎᒍᒪᕙᒃᑲ ᐃᓚᒃᑲ ᐊᒻᒪᓗ ᓇᓪᓕᒋᕙᑦᓯ. 
 
ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᐊᐅᔭᒃᑯᑦ ᐃᖅᑲᓇᐃᔭᕐᓂᐅᕙᑦᑐᒥᒃ. ᐱᓗᐊᖅᑐᒥᒃ ᐱᓕᕆᐊᖑᔪᑦ 
ᐊᖏᖃᑎᒌᒍᑎᒃᑯᑦ, ᒪᑯᐊ ᐃᓪᓗᓕᐅᖅᑏᑦ ᐃᓪᓗᒃᓴᓂᒃ ᓴᓇᔪᓪᓘᓐᓃᑦ ᕼᒻᒪᓚᒃᑯᑦ ᖁᕝᕕᑕᖅᑕᐅᓂᖏᓐᓄᑦ 
ᖁᕝᕕᑦᑕᖅᕕᐅᔪᓂᒃ ᐊᒻᒪᓗ ᓯᐅᕋᑦᑕᖅᑐᓄᑦ ᐊᓯᖏᓐᓄᓪᓗ ᐱᔨᑦᑎᕋᐅᑎᓄᑦ. 
 
ᓇᒻᒥᓂᖃᑦᑎᐅᔪᑦ, ᒥᑭᔫᑎᑦ ᓇᒻᒥᓂᖁᑎᖃᑦᑐᑦ ᓄᓇᓕᓐᓂ ᐱᕕᖃᑦᑎᑕᐅᓚᐅᖅᓯᒪᖏᒻᒪᑦ ᐱᓇᓱᐊᕈᓐᓇᕐᓗᑎᒃ 
ᐱᓕᕆᐊᖑᔪᑦ ᐊᖏᖃᑎᒌᒍᑎᑎᒍᑦ ᐊᖏᓂᖅᓴᐅᔪᓂᒃ ᑲᐸᓂᐅᔪᓂᒃ ᐱᑦᔪᑎᒋᓪᓗᒍ ᐃᓪᓗᓕᐅᕐᓂᐊᕈᒪ ᐅᕝᕙᓘᓐᓃᑦ 
ᐃᓪᓗᓕᕆᔨᔾᔪᐊᒃᑯᑦ ᐃᓪᓗᓕᐅᕐᓂᐊᖅᐸᑕ, ᐅᖃᓕᒫᕆᐊᖃᒻᒪᑕ ᐃᔾᔪᔪᐊᓪᓗᓐᓂᒃ ᑎᑎᖅᑲᓂᒃ ᐱᓕᕆᓂᐊᖅᑎᓪᓗᑎᒃ 
ᐊᖏᖃᑎᒌᒍᑎᒃᑯᑦ. 

ᐅᖃᓕᒫᕆᐊᖃᑦᑐᑦ ᐃᓘᓇᖓᓂᒃ ᑐᑭᓯᐅᒪᔾᔪᑎᖓᓂᒃ. ᐊᒻᒪᓗ ᐃᓗᐊᓃᑦᑐᑦ ᐃᔾᔪᔪᐊᓗᐃᑦ ᑎᑎᖅᑲᐃᑦ, ᐊᒥᓲᒻᒪᑕ 
ᐊᕐᕕᐊᕈᑎᐅᔪᑦ ᒥᑭᔫᑎᓄᑦ ᓇᒻᒥᓂᖃᑦᑎᐅᔪᓄᑦ ᐱᓇᓱᒋᐊᒃᓴᖅ ᓄᓇᓕᓐᓂ ᐊᖏᖃᑎᒌᒍᑎᑎᒍᑦ. 
ᓇᓗᓇᐃᖅᓯᓯᒪᒻᒪᑦ ᐊᒥᓱᓂᒃ ᒪᓕᑦᑕᐅᔭᕆᐊᖃᑦᑐᓂᒃ. 
 
ᒪᓕᒐᓕᐅᖅᑎᐅᖃᑎᒐ ᐊᓇᕈᐊᖅ, ᐅᖃᐅᓯᖃᓕᕐᒪᑦ, ᐄ, ᐅᖃᓚᐅᕐᒪᑦ ᐃᒃᐸᒃᓴᖅ ᐊᒥᓲᒻᒪᑦ ᐱᔪᓐᓇᖅᑐᐃᑦ ᐃᓄᐃᑦ 
ᐃᓪᓗᓕᐅᕈᓐᓇᖅᑐᑦ, ᐊᒻᒪᓗ ᑕᒪᓐᓇ ᓱᓕᓪᓗᓂ. ᑎᑎᖅᑳᓗᐃᑦ ᑕᐃᒃᑯᐊ ᐃᔾᔪᔪᐊᓗᐃᑦ ᓈᒻᒪᒋᔭᐅᔪᑦ 
ᒪᓕᒃᑕᐅᔭᕆᐊᓖᑦ, ᐊᒻᒪᓗ ᓲᖃᐃᒻᒪ ᓈᒻᒪᒋᔭᐅᔪᑦ ᒪᓕᓪᓗᒋᓪᓗ ᑭᓯᐊᓂᐅᓪᓗᓂ. 
 
ᑭᓯᐊᓂ ᐃᓪᓗᐃᑦ ᑲᓄᐃᓕᖓᓂᒃᓴᖏᑕ ᓴᓇᔭᐅᓂᐊᕐᓂᖏᓐᓄᑦ, ᒪᓕᒋᐊᖃᒻᒪᑕ ᑎᑎᑐᒐᖅᓯᒪᔪᒥᒃ 
ᓴᓇᔭᐅᒋᐊᖃᕐᓂᖓᓄᑦ. ᑎᑎᑐᒐᖅᓯᒪᔪᑦ ᓇᓗᓇᐃᖅᓯᔪᑦ ᐊᒻᒪᓗ ᐊᔪᕆᖅᓱᐃᔾᔨᓪᓗᑎᒃ ᖃᓄᖅ 
ᐃᓪᓗᓕᐅᕐᓂᐊᕐᒪᖔᑕ. ᐆᑦᑐᑎᒍᑐᐃᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎ. ᐊᖏᖅᑕᐅᔪᒪᓪᓗᖓ ᐃᓘᓇᖏᓐᓄᑦ 
ᐅᖃᐅᓯᕆᔭᒃᑲ ᐱᐊᓂᒍᓐᓇᕈᒪᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᕗᖅ ᐅᖃᐅᓯᒥᓄᑦ ᐊᖏᖅᑐᖃᖏᓛᖅ? ᐱᑕᖃᖏᑦᑐᖅ. ᑲᔪᓯᓕᕆᑦ. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᓐᓄᑦ. ᐄ, ᑕᐃᒪᐃᒋᐊᖃᑦᑐᒍ, ᒐᕙᒪᒃᑯᑦ 
ᐊᔪᓐᓇᕈᓐᓃᑎᑦᑎᒋᐊᓖᑦ ᒥᑭᔫᑎᓄᑦ ᑲᐸᓂᐅᔪᓄᑦ ᐃᓪᓗᓕᐅᕈᓐᓇᕐᓗᑎᒃ. 
 
 ᖃᐅᔨᒪᔭᒃᑲᑦ ᐊᔪᓐᓇᕈᑎᐅᕙᑦᑐᑦ ᑕᒪᒃᑯᓄᖓ ᒥᑭᔫᑎᓄᑦ ᑲᑉᐸᓂᐅᔪᓄᑦ ᐱᔪᓐᓇᖃᑦᑕᖏᑦᑐᓄᑦ ᐱᓕᕆᓂᕐᒧ 
ᐊᖏᖃᑎᒌᒍᑎᓂᒃ ᐃᓚᒋᔭᐅᓚᐅᖅᓯᒪᒐᒪ ᐱᓇᓱᖃᑕᐅᓪᓗᖓ ᐊᖏᕈᑎᑎᒍᑦ ᐊᒻᒪᓗ ᖃᐅᔨᒪᔪᖓ 
ᖃᓄᐃᑦᑐᑐᐃᓐᓇᕐᓂᒃ ᑮᓇᐅᔭᖃᕆᐊᖃᑦᑐᖓ ᐊᑭᓖᒋᐊᖃᑦᑐᓗ ᐊᑭᓖᔾᔪᑎᖓᓂᒃ ᐃᓪᓗᓕᐅᖃᑕᐅᓂᐊᕐᕈᒪ 
ᐃᓪᓗᒥᒃ ᐊᒻᒪᓗ ᓇᓪᓕᐅᒃᑯᒫᖃᕆᐊᖃᑦᑐᖓ. 
 
ᖃᐅᔨᒪᖏᒃᑯᕕᑦ ᑕᒪᑯᓐᓂᖓᕈᓘᔭᖅ ᐊᑐᖅᑕᐅᒋᐊᓕᓐᓂᒃ ᐊᔪᕐᓇᕐᒪᑦ ᓇᒻᒥᓂᖃᕋᓱᐊᖅᑐᓂᑦ ᐊᒥᓱᐊᓘᕗᑦ 
ᐊᕝᕕᐊᕈᑎᐅᕙᑦᑐᑦ. ᐃᓪᓗᓕᕆᔨᔾᔪᐊᑯᓪᓗ, ᓂᐅᕕᕐᓂᐊᖏᒃᑯᑎᒃ ᐃᓪᓗᒥᒃ, ᓂᐅᕕᖅᑕᐅᒋᐊᖃᑦᑐᑎᒃ 
ᐊᖏᖃᑎᒌᖃᑎᒋᔭᐅᓯᒪᔪᓄᑦ, ᑮᓇᐅᔭᖃᑦᑎᑕᐅᔭᕇᕋᓗᐊᖅᑎᓪᓗᒋᑦ ᒐᕙᒪᒃᑯᓐᓂᑦ. 
 
ᐄ, ᓄᓇᕗᒻᒥ ᒐᕙᒪᒃᑯᑦ, ᐊᒃᓱᕈᑉᐸᑕ ᐃᑲᔪᖅᑐᐃᓗᑎᒃ ᓄᓇᓕᓐᓂᑦ ᐊᔪᓐᓇᖏᑦᑐᖅ. ᐱᔭᕆᐊᑭᑦᑐᖅ. 
ᐱᔪᒪᓪᓚᕆᒃᑯᑦᑕ ᑭᓱᑐᐃᓐᓇᕐᒥᒃ, ᑲᔪᖏᑦᑎᐊᕈᑦᑕ, ᐊᔪᓐᓇᖏᑦᑐᖅ ᐊᒻᒪᓗ ᐱᔭᕆᐊᑭᑦᑐᓂ ᓄᓇᓕᓐᓂ ᐃᓄᖏᑦ 
ᐱᔪᒪᑐᐊᕈᑎᒃ, ᐱᓇᓱᖃᑕᐅᓚᐅᕐᓕᑦ ᑐᒃᓯᕋᐅᑎᑎᒍᑦ ᓄᓇᓕᓐᓂ. ᐊᔪᕐᓇᕐᓂᕈᓂ ᐱᓇᓱᖃᑕᐅᒍᓐᓇᖅᑐ 
ᓄᓇᕗᓕᒫᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 567-1(6): ᖃᖓᑕᓲᑦ ᐅᓪᓗᖅᓯᐅᑎᖏᑦ ᐊᒻᒪ ᖁᕐᓗᖅᑑᒧᑦ ᖃᖓᑕᓲᑦ 
 
Hᐊᕕᐅᔭᖅ: ᒪᒥᐊᓇᖅ. ᑐᓴᖏᓇᒃᑭᑦ, ᐅᖃᖅᑎ. ᐅᓪᓗᒥ ᓇᖏᖅᓯᒍᒪᕗᖓ ᐅᖃᐅᓯᖃᓪᓗᖓ ᐃᓱᒫᓘᑎᖏᓐᓂᒃ 
ᖁᓪᓗᖅᑑᑉ ᒪᑐᒧᖓ ᐃᓯᖅᑐᑦ ᐊᒻᒪᓗ ᐊᓂᔪᑦ ᖁᓪᓗᖅᑑᒥᒃ, ᔨᐊᓗᓇᐃᒧᑦ ᐊᒻᒪᓗ ᐃᖃᓗᑦᑑᑎᐊᕐᒧᑦ. 
 

 



ᕿᑎᖅᑰ, ᔫᓂ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3732 

(ᑐᓵᔨᒃᑰᕈᓐᓃᖅᑐᖅ) ᐅᖃᖅᑎ, ᖁᓪᓗᖅᑑᖅ ᐱᔨᑦᑎᕋᑦᑕᐅᕐᒪᑦ ᕘᔅᑎᐅᑯᓐᓂᑦ, ᑭᐊᓐ ᐳᐊᕋᒃᑯᑦ ᑎᑭᖃᑦᑕᓂᐊᕐᒪᑕ 
ᓄᓇᓕᓐᓄ ᐱᖓᓱᐊᖅᑎᓪᓗᑎᒃ ᐱᓇᓱᐊᕈᓯᕐᒥ ᐱᒋᐊᕐᓗᑎᒃ ᔫᓂᒥ, ᑭᓯᐊᓂ ᑲᔪᓯᒍᓐᓇᔾᔮᑉᐸᓚᐃᖏᒻᒪᑕ 
ᖃᖓᑕᖃᑦᑕᕐᓂᖏᓐᓂᒃ ᐊᐅᔭᒍᓐᓃᖅᑲᑦ. 
 
ᐅᖃᖅᑎ, ᑭᒡᒐᖅᑐᐃᔪᑦ ᑲᓇᐃᑎᐊᒥᐅᓂᑦ ᖃᐅᖁᔭᐅᓯᒪᓚᐅᕐᒪᑕ ᐅᓂᒃᑳᕆᐊᖅᑐᖁᔭᐅᓪᓗᑎᒃ ᕼᐋᒻᓚᒃᑯᑦ 
ᖁᓪᓗᖅᑑᒥ. ᑲᑎᒪᓂᖃᑦᑎᓪᓗᒋᑦ ᑲᓇᐃᑎᐊᒃᑯᑦ ᓇᓗᓇᐃᖅᓯᓚᐅᕐᒪᑕ ᐊᔪᓐᓇᕋᔭᖅᑐᖅ ᑖᒃᑯᓄᖓ 
ᖃᖓᑕᖃᑦᑕᕐᓗᑎᒃ ᖁᓪᓗᖅᑑᒧᑦ ᓄᓇᓕᓐᓂ ᐊᑐᖅᑕᐅᓗᐊᖏᒻᒪᑦ. 
 
ᐃᓚᖏᔭᖓ ᐱᑦᔪᑎᖏᑕ ᐊᔪᓐᓇᕋᔭᕐᓂᖓᑕ ᐋᓐᓂᐊᕕᓕᐊᖅᐸᑦᑐᓄᑦ ᐊᖏᖃᑎᒌᒍᑎ ᑐᓂᔭᐅᕐᓂᕐᒪᑦ ᐊᑕᐅᓯᕐᒧᑦ 
ᑲᐸᓂᐅᔪᒧᑦ ᐊᕕᑦᑕᐅᖏ̀ᖓᖅᑐᓂᒃ ᖃᖓᑕᖃᑦᑕᖅᑐᓄᑦ. 
 
ᐅᖃᖅᑎ, ᐱᓕᕆᕕᐊ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᑐᓴᖅᑎᑦᑎᓚᐅᕐᒪᑕ 
ᐋᒡᒌᓯᒥ ᐊᕐᕌᓂ, ᐱᒋᐊᖅᑕᐅᓕᖅᑎᓪᓗᒋᑦ ᖃᐅᔨᓴᕐᓂᖅᔪᐊᖅ ᖃᖓᑕᖃᑦᑕᓂᕐᒧᑦ. ᐅᖃᖅᑏ, ᐃᓚᒋᔭᖓ 
ᐱᓇᓱᐊᒐᒃᓴᐅᑉ ᖃᐅᔨᓴᑕᐅᓂᐅᑉ ᑕᑯᓇᓪᓗᑕ ᐱᐅᓂᖅᓴᒃᑯᑦ ᐱᔨᑦᑎᖅᑕᐅᒍᓐᓇᕐᓂ ᖏᓐᓂᒃ ᓄᓇᓕᐅᔪᑦ 
ᓄᓇᕗᒻᒥ. 
 
ᐅᖃᖅᑎ, ᖃᐅᔨᓴᕐᓂᐅᓚᐅᖅᑐᖅ ᐱᔭᕇᖅᓯᒪᒋᐊᖃᓚᐅᖅᓯᒪᔪᖅ ᑕᖅᑮᑦ ᑕᓪᓕᒪᐅᔪᑦ ᖄᖏᖅᑐᓂ ᐊᒻᒪᓗ 
ᖃᐅᔨᒍᒪᓪᓗᖓ ᖃᓄᐃᓂᕐᒪᖔᖅ. ᐅᖃᖅᑎ, ᖃᖓᑕᖃᑦᑕᕐᓂᖅ ᐱᒻᒪᕆᐅᒻᒪᑦ ᐃᓄᓐᓄᑦ ᐅᑭᐅᖅᑕᖅᑐᓕᒫᒥ ᐊᒻᒪᓗ 
ᐊᐱᕆᓂᐊᕐᒥᔪᖓ ᑕᒪᑐᒧᖓ ᒪᓃᑦᑐᕐᒧᑦ ᐅᐊᑦᑎᐊᕈ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 568-1(6): ᖃᖓᑕᓲᖅᑏᑦ ᐊᖏᓛᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᕈᒪᓪᓗᖓ ᐅᓪᓗᒥ ᐅᖃᐅᓯᕆᖃᑦᑕᖅᓯᒪᔭᕋ ᐊᒥᓱᐊᖅᑎ ᑲᑎᒪᕕᒻᒥ 
ᐊᒻᒪᓗ ᑎᑎᖅᑲᑎᒍᑦ. 
 
ᐅᖃᖅᑎ, ᖁᐊᔅᓵᓇᔾᔮᖏᑦᑐᖅ ᐅᖃᐅᓯᖃᑦᑐᖓ ᐱᓕᕆᐊᖑᔪᒥᒃ ᓲᖑᔪᓂᒃ ᖃᖓᑕᖃᑦᑕᖅᑎᓂᒃ ᐊᒻᒪᓗ 
ᐱᓐᖑᐊᑐᐃᓐᓇᐅᓂᕆᔭᖓ ᓴᖅᑭᑕᐅᓯᒪᔪᖅ ᒐᕙᒪᒃᑯᑦ ᐃᑲᔪᖅᑐᐃᓐᓂᖓᓄ ᐊᐅᓚᑦᑎᓂᖓᓄᑦ. ᐅᖃᖅᑏ, 
ᖃᖑᓇᖏᒻᒪᑦ ᐊᖏᔪᒥᒃ ᐳᓴᓐᑎᖓᒍᑦ ᖃᖓᑕᖃᑦᑕᕐᓂᐅᔪᖅ ᐊᑭᓕᖅᑕᐅᓯᒪᔪᖅ ᒐᕙᒪᒃᑯᓐᓂᑦ ᑕᒪᒃᑮᑎᒍᑦ 
ᐃᖅᑲᓇᐃᔭᖅᑏᑦ ᐊᐅᓚᖃᑦᑕᕐᓂᖏᓐᓄᑦ ᐊᒻᒪᓗ ᐋᓐᓂᐊᕕᓕᐊᖅᐸᑦᑐᓄᑦ. 
 
ᐅᖃᖅᑎ, ᑕᐃᒪᐃᓂᖓᓄᑦ, ᒐᕙᒪᒃᑯᑦ ᑐᓂᓯᒐᔭᕐᓂᖅᑲᑕ ᐱᓕᕆᓂᕐᒧᑦ ᐊᖏᖃᑎᒌᒍᒻᒥᒃ ᐃᓚᖓᓐᓄᑦ 
ᖃᖓᑕᖃᑦᑕᖅᑑᑉ ᐊᓯᖏᓐᓂᒃ ᖃᖓᑕᖃᑦᑕᖅᑎᓂᒃ ᑲᑕᑦᑎᑦᑎᒐᔭᖅᑐᖅ. ᐊᑕᐅᓯᐅᑎᓪᓗᒍ ᖃᖓᑕᓲᓕᕆᔨ 
ᐱᔨᑦᑎᕋᐃᔪᖅ ᐊᐅᓚᑦᑎᓂᐅᒪᑦ. 
 
ᐅᖃᖅᑎ, ᖃᐅᔨᒪᔪᐃᓐᓇᐅᔪᒍᑦ ᖃᓄᖅ ᑐᑭᖃᒻᒪᖔᖅ. ᐃᒪᐃᓕᔪᖅ ᐊᑭᑦᑐᕆᐊᕐᓂᐅᔪᑦ ᐊᒻᒪᓗ ᐊᑐᖅᑕᕗᑦ 
ᓄᓇᕗᒻᒥ ᖃᖓᑦᑕᐅᑏᑦ ᐊᑭᑦᑐᕆᐊᖏᓐᓇᑎᓪᓗᒋᑦ, ᐅᖃᖅᑎ, ᐱᓕᕆᕕᐊ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᖃᖓᑕᖃᑦᑕᖅᑐᓂᒃ ᖃᐅᔨᓴᕐᓂᖃᑦᑎᑦᑎᓚᐅᖅᑐᑦ ᐱᐊᓂᒃᑕᐅᔭᕆᐊᖃᑦᑐᓂ ᐃᓱᐊᓄᑦ 
2002. 

ᓱᓕ ᑕᑯᓚᐅᖏᑦᑐᒍᑦ ᖃᐅᔨᓴᕈᑎᒥᓂᕐᓂᒃ. ᒐᕙᒪᒃᑯᑦ ᑐᓴᖅᑕᐅᑎᔾᔪᑎᖏᑦ ᒪᓕᑦᑐᒋᑦ, ᖃᐅᔨᓴᕐᓂᖅ 
ᐱᔭᕆᐊᖃᓚᐅᖅᑐᖅ ᐃᓄᐃᑦ ᐃᓱᒪᒋᔭᖏᓐᓂᒃ ᒪᑐᒧᖓ ᐋᓐᓂᐊᖃᓇᖏᑦᑐᓕᕆᔨᒃᑯᑦ ᐋᓐᓂᐊᕕᓕᐊᖅᐸᑦᑐᓄᑦ 
ᐊᐅᓚᖃᑦᑕᕐᓂᐅᔪᒧᑦ ᑐᒃᓯᕋᐅᑎᑎᒍᑦ. 
 
ᐅᖃᑏ, ᑎᓕᐅᕆᓪᓚᕆᑉᐳᖓ ᒥᓂᔅᑕᒥᒃ ᖃᐅᔨᒋᐊᖁᓪᓗᒍᑦ ᐱᐊᓂᒃᑕᐅᓯᒪᔪᑦ ᐸᕐᓇᒍᑎ ᓴᖅᑭᑕᐅᒃᑕᐅᑎᒋᖁᓪᓗᒋᑦ. 
ᐊᒻᒪᓗ, ᐊᖏᖁᓪᓗᒍ ᒥᓂᔅᑕ ᐱᓕᕆᐊᖃᕐᓂᐊᕐᓗᓂ ᐱᓕᕆᖃᑎᒥᓂᒃ, ᐅᕙᒍᑦ, ᐊᑭᑦᑐᕋᐅᑎᓂᕐᒧᑦ 
ᐊᑐᓕᖅᑎᑦᑎᔪᖃᓪᓗᓂ. 
 
ᐅᖃᖅᑎ, ᐊᐱᖅᑯᑎᖃᕐᓂᐊᕋᒪ ᓈᒻᒪᓕᖅᐸᑦ ᐅᓪᓗᒥ. ᐊᒻᒪᓗ ᐅᖃᖅᑏ, ᐅᖃᓕᖅᑭᕐᓂᐊᕐᕋᒪ ᑕᒪᓐᓇ ᑎᓴᒪᒋᒻᒪᒍ 
ᐊᖏᓂᖅᐹᕆᔭᐅᔪᑦ ᓄᓇᓖᑦ ᓄᓇᕗᒻᒥ, ᖃᒪᓂᖅᑐᐊᖅ, ᐊᒻᒪᓗ ᐊᑕᐅᓯᕐᒧᑦ ᖃᖓᑕᓲᖅᑕᐅᕙᑦᑐᑎᒃ. ᐊᓯᖏᑦ 6-
ᖑᔪᑦ ᓄᓇᓖᑦ ᑕᕝᕙᓂ ᐊᕕᑦᑐᖅᓯᒪᔪᓂ ᐱᖓᓱᓂᒃ ᖃᖓᑕᓲᖅᑕᐅᕙᑦᑐᑎᒃ. 
 
ᑎᓕᐅᕆᕗᖓ ᒥᓂᔅᑕᖓᓂᒃ ᐋᓐᓂᐊᖅᑐᓕᕆᔨᒃᑯᑦ ᑐᓂᓯᓕᕋᐃᒍᓂ ᐋᓐᓂᐊᕕᒃᑯᑦ ᑐᐊᕕᓐᓇᖅᑐᖅᓯᐅᕈᑎᖏᓐᓄᑦ 
ᐃᓱᒪᒋᔭᖃᕆᐊᕐᓗᓂ ᑕᒪᒃᑮᓐᓂᒃ ᐱᔪᒪᓯᒪᔫᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 569-1(6): ᐃᓐᓇᕐᓄᑦ ᐃᓕᓴᐃᓂᕐᒧᑦ ᐃᓕᖅᑯᓯᒃᓴᖅ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᕈᒪᓪᓗᖓ ᓄᑖᒧᑦ ᐃᓐᓇᕐᓄᑦ 
ᐃᓕᓐᓂᐊᕐᓂᕐᒧᑦ ᐸᕐᓇᒍᑎᒥᒃ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑕ ᐅᖃᐅᓯᕆᒃᑲᐅᓚᖅᑕᖓ ᐱᒋᐊᓕᕋᑖᖅᑎᓪᓗᒍ 
ᐱᓇᓱᐊᕈᓯᖅ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ ᐅᖃᕈᑎᒋᓯᒪᔭᕗᑦ ᐱᓕᕆᐊᖑᓂᖓ ᐊᒥᓱᐊᖅᑎᐊᓗᒃ ᐊᒻᒪᓗ ᐊᔭᐅᕇᓐᓇᖅᑐᑕ 
ᐃᓕᓐᓂᐊᕐᓂᕐᒥᒃ ᐸᕐᓇᑕᐅᓯᒪᓂᐊᖅᑐᒥᒃ ᒪᓕᒐᓕᐅᖅᑎᐅᕕᒋᔭᑦᑎᓐᓂ ᐃᖅᑲᓇᐃᔮᖃᑦᑐᓄᑦ ᐅᔭᕋᕐᓂᐊᕕᒻᒥ. 
 
ᐅᖃᖅᑎ, ᖁᕕᐊᓱᓚᐅᕐᕋᒪ ᑐᓴᕋᒪ ᒥᓂᔅᑕ ᐅᖃᖅᑎᓪᓗᒍ ᑕᓪᓕᒪᐅᓂᐊᕐᒪᑕ ᓄᑖᑦ ᐅᔭᕋᕐᓂᐊᓂᕐᒧᑦ ᑐᕌᖓᔪᓂᒃ 
ᐃᓕᓐᓂᐊᕈᑎᑕᖃᕐᓂᐊᖅᑐᑦ ᕿᑎᕐᒥᐅᓂ. ᐅᖃᖅᑏ, ᐃᓱᒫᓘᑎᒋᒐᒃᑯ ᓂᕈᐊᖅᑕᐅᕕᒋᓯᒪᔭᕋ ᑕᓗᕐᔪᐊᕐᒥ ᐊᒻᒪᓗ 
ᐅᖅᓱᖅᑑᖅ ᐊᐅᓚᖃᑦᑕᕆᐊᖃᕐᓕᕐᓂᐊᖅᑐᑦ ᐃᑲᓗᒃᑑᑦᑎᐊᕐᒧᑦ ᐃᓕᓐᓂᐊᕆᐊᖃᑕᐅᓂᐊᕐᕈᑎᒃ. 
 
ᐅᖃᖅᑎ, ᑲᔪᓯᑦᑎᐊᕆᐊᒃᓴᖅ ᐊᔪᓐᓇᕐᒪᑦ ᕿᒪᐃᓯᒪᖃᑦᑕᖅᑐᓂᒃ ᐃᓚᑦᑎᓐᓂᒃ, ᐱᖃᓐᓂᕆᔭᑦᑎᓐᓂᒃ 
ᐃᓕᓐᓂᐊᕐᕆᐊᖅᓯᒪᑎᓪᓗᒋᑦ. ᐃᓱᒫᓘᑎᖃᕆᓪᓗᖓᓗ ᐊᑭᖏᓐᓂᒃ ᐊᒃᑐᐊᓂᖃᖅᑐᓂᒃ ᑕᒪᒃᓱᒧᖓ ᐃᖏᕐᕋᓂᕐᒧᑦ 
ᐊᑭᓕᖅᑕᐅᔭᕆᐊᖃᕐᓂᐊᕐᒪᑕ ᐃᓕᓐᓂᐊᖅᑎᐅᔪᓄᑦ ᐊᕝᕕᐊᕈᑕᐅᓕᕐᓗᑎᓪᓗ ᑕᒪᒃᑯᓄᖓ 
ᐱᔪᓐᓇᕐᓯᓇᓱᐊᖅᑕᖏᓐᓄᑦ ᐊᔪᕈᓐᓃᕈᑎᒋᓇᓱᐊᖅᑕᖏᓐᓄᑦ. 
 
ᐅᖃᖅᑎ, ᐊᑲᐅᓂᖅᐸᐅᒐᔭᖅᑐᖅ ᑕᒪᒃᑯᐊ ᐃᓄᐃᑦ ᐃᓕᓐᓂᐊᕈᓐᓇᖅᐸᑕ ᐊᖏᕐᕋᒥᓂ ᑭᓯᐊᓂᓕ 
ᑕᐃᒪᐃᖏᓐᓇᕈᓐᓇᖏᒻᒪᑦ. ᑭᓯᐊᓂ, ᐅᖃᖅᑎ, ᒥᓂᔅᑕᐅᔪᖅ ᑎᓕᐅᕆᐊᒃᑲᓐᓂᕈᒪᕙᕋ ᐃᓕᓐᓂᐊᖅᒐᒃᓴᐅᔪᓂᒃ 
ᐱᑕᖃᖅᑎᑦᑎᔪᓐᓇᕐᓗᓂ ᒥᑭᓂᕐᓴᐅᔪᓂ ᕿᑎᕐᒥᐅᓂᒃ ᓄᓇᓕᐅᔪᓂᒃ. 
 
ᐅᖃᖅᑎ, ᐊᐱᕐᓱᕐᓂᐊᖅᑕᕋ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᒪᒃᓱᒧᖓ ᒥᒃᓵᓄᑦ ᓇᒻᒪᒃᓯᒃᐸᑦᒃ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏ ᐅᖃᐅᓯᖓᑦ 570-1(6): ᓂᖅᔪᑎᑦ ᖃᓂᒪᓂᖓᑦ ᐊᑦᑐᐃᓂᖓ ᐃᓄᐃᑦ ᓂᕿᖏᓐᓂᑦ 

ᐱᓕᕆᔨᓄᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᓯᕗᓪᓕᖅᐹᒥᒃ, ᖁᔭᒋᔪᒪᔭᒃᑲ ᐊᐅᓚᑦᓯᔨᐅᕙᒃᑐᑦ ᖃᖏᖅᖠᓂᕐᒥᒃ 
ᓂᕿᓕᕆᕕᐅᔪᒥ, ᐱᓗᐊᓗᖅᑐᒥᒃ ᐳᕋᐃᔭᓐ ᓯᓐᑐᓪ ᐃᖅᑲᓇᐃᔭᖅᑎᖏᓪᓗ. ᐊᒃᓱᐊᓗᒃ ᐅᐱᒋᔭᕗᑦ ᐊᒃᓱᐊᓗᓪᓗ 
ᓂᐅᕕᐅᑎᖃᕋᓱᑦᑎᐊᖅᐸᒃᑐᑎᒃ. 
 
ᑭᓯᐊᓂᓕ, ᑕᐃᒃᑯᓄᖓ ᐊᓪᐳᑕᒥ ᓴᔅᑳᑦᓯᕗᐊᓐᒥ, ᐃᒻᒧᒃᓯᐅᒐᕐᓄᑦ ᐋᓐᓂᐊᖃᑐᐃᓐᓇᕆᐊᖃᕐᓂᖓᓄᑦ. ᖃᐅᔨᒪᔪᖓ 
ᐊᑕᐅᓯᑐᐃᓐᓇᐅᓚᐅᕐᓯᒪᒻᒪᑦ ᑕᐃᓐᓇᓗ ᑐᖁᑕᐅᔭᕆᐊᖃᓚᐅᖅᑐᓂ, ᒥᐊᓕᒐᕐᒥᐅᑕᐅᔪᑦ ᑎᑭᑎᑦᑎᖃᑦᑕᕈᓐᓂᕐᖓᑕ 
ᑕᐃᒃᑯᓇᓐᖓᑦ ᐊᕕᒃᑐᕐᓯᒪᔪᓂᒃ. ᖃᐅᔨᒪᔪᒍᑦ, ᖃᐅᔨᒪᓪᓗᖓᓗ ᐱᑕᖃᔾᔭᒍᓐᓂᕐᒪᑦ ᑕᒪᒃᑯᓂᖓ ᐃᒻᒧᓯᐊᒐᕐᓄᑦ 
ᐋᓐᓂᐊᖏᓐᓂᑦ ᑐᒃᑐᓂ ᐱᔭᐅᕙᒃᑐᓂᒃ ᓴᓪᓕᓂ. 
 
ᑕᒪᓐᓇ ᐊᑯᓂᒃ ᑕᐃᒪᐃᓐᓂᐊᑦᐸᑦ, ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ ᓂᕿᓕᕆᕕᐅᔪᒥ ᑲᖏᖅᖠᕐᓂᕐᒥ ᑕᒪᒃᑯᐊ 
ᑕᒪᒃᑯᐊ ᑐᒃᑐᒐᓱᐊᒃᐸᑦᑐᑦ ᑮᓇᐅᑦᔭᒃᓴᖏᑦ ᖃᑦᑎᓐᓇᕈᒻᒪᕆᓐᖑᓱᒻᒪᑕ. 
 
ᐃᑯᐱᒡᕕᓕᕆᔨᒃᑯᑦ ᒫᓐᓇᐅᔪᖅ ᕿᒥᕐᕈᔭᕆᐊᖃᖅᑐᑦ ᖃᑦᓯᐅᔪᑦ ᐃᖅᑲᓇᐃᔭᒥᓂ ᔭᒐᐃᓂᐊᕐᒪᖔᑕ ᑕᒪᓐᓇ 
ᐱᔾᔪᑎᒋᓪᓗᒍ ᒥᐊᓕᒐᐃᑦ ᓂᐅᕕᖃᑦᑕᕈᓐᓂᕐᓂᖏᓐᓄᑦ ᓂᕿᓂᒃ ᑲᓇᑕᒥ. 
 
ᖃᓄᐃᓕᐅᕈᓐᓇᖅᐸᑦ. ᒪᒃᑕᓂ ᓂᐅᕐᕈᑎᖃᕈᓐᓇᖅᑐᑦ, ᓂᐅᕈᑎᖃᕈᓐᓇᖅᑐᓪᓗᓂᖅᑲᐃ ᑐᒃᑐᒥᓂᕐᓂᒃ ᐊᓯᖏᓐᓂᓪᓗ 
ᓄᓇᓕᓐᓄᑦ ᑐᒃᑐᖃᓐᖏᑦᑐᓄᑦ. ᑕᑯᔪᒪᔭᒃᑲ ᐃᑯᐱᒡᕕᓕᕆᔨᒃᑯᑦ ᑕᒪᒃᓱᒧᖓ ᕿᒥᕐᕈᒋᐊᖁᓗᒋᑦ ᐱᔪᓐᓇᕐᓯᑐᐊᕈᑎᒃ 
ᑕᒪᒃᑯᐊ ᒥᐊᓕᒐᕐᒥᐅᑕᐅᔪᑦ ᓂᐅᕕᖃᑦᑕᕈᓐᓂᕐᓂᖏᓐᓄᒃ ᐃᒻᒧᒃᓯᐅᒐᐃᑦ ᓂᕿᖏᓐᓂᒃ. 
 
ᖃᓄᕐᓕ ᐃᖅᑲᓇᐃᔭᖅᑎᐅᔪᑦ ᑲᖏᖅᖠᓂᕐᒥᒃ ᓂᕿᓕᕆᕕᐅᔪᒥᒃ ᐊᒻᒪᓗ ᑐᒃᑐᒐᓱᐊᖅᐸᒃᑐᑦ ᐃᖅᑲᓇᐃᔭᕐᓂᐊᓕᖅᐸᑦ. 
ᐊᓪᓚᕝᕕᒻᒥ ᐃᖅᑲᓇᐃᔭᖏᑦᑐᑦ ᑕᒪᒃᑯᐊ ᓯᓚᑖᓂᒻᒪᑕ. ᐱᓕᕆᒻᒪᑕᓕ. 
 
ᐃᑯᐱᒡᕕᓕᕆᔨᒃᑯᑦ ᕿᒥᕐᕈᔭᕆᐊᖃᕐᓂᐊᓕᖅᑐᑦ ᐊᖏᓯᓐᓂᒃ ᖃᓄᖅᑐᕈᑎᒃᓴᐅᔪᓂᒃ ᓴᖅᑭᓇᓱᐊᕐᓗᑎᒃ. ᖁᔭᓐᓇᒦᒃ.  
 
>>ᐸᒃᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᒃ ᐅᖃᐅᓯᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 571-1(6): ᑐᐊᕕᕐᓇᖅᑐᓕᕆᔾᔪᑎᓄᑦ ᐱᐅᓯᒋᐊᕈᑎᑦ 
 
ᑐᓵᔨ: ᖃᓂᓐᖑᓗᖅᑯᑎᖓ ᖃᒥᓐᖓᒻᒪᑦ. ᑐᓵᓐᖏᓐᓇᑦᑎᒍᑦ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᒪᒥᐊᓇᖅ, ᒪᒥᐊᓇᒻᒪᕆᐊᓗᒃ. ᐃᓱᒪᒋᕙᒃᑲ ᐃᕐᓂᒃᑲ ᐊᒻᒪᓗ ᐃᕐᓂᕋ ᐋᓐᓂᐊᕐᕕᒻᒥᑦᑐᖅ. 
ᐱᐅᓯᕙᓪᓕᐊᓕᖅᑐᖅ ᑕᒪᓐᓇᓗ ᖁᔭᒋᓪᓗᒍ. 

ᐅᓪᓗᒥ ᓇᖏᕐᓯᕗᖓ ᑕᐃᓐᓇ ᐃᕐᓂᕋ ᑐᐊᕕᕐᓇᖅᑐᒃᑯᑦ ᐊᐅᓪᓚᕈᔭᐅᕋᑖᓚᐅᕐᒪᑦ ᐅᓪᓗᐃᑦ ᐊᒥᓲᓗᐊᓐᖏᑦᑐᑦ 
ᐊᓂᒍᓕᖅᑐᑦ ᐊᒻᒪᓗ ᐊᓯᖏᑦ ᐊᐅᓪᓚᕈᔾᔭᐅᖃᑦᑕᕐᒪᑕ ᑐᐊᕕᕐᓇᒃᑯᑦ ᐋᓐᓂᐊᓪᓗᑎᒃ, ᐱᓗᐊᖅᑐᒥᒃ ᕿᑎᕐᒥᐅ. 
ᑕᐃᒃᑯᓱᒧᖓ ᑐᐊᕕᕐᓇᖅᑐᕐᓯᐅᑦ ᖃᖓᑕᓲᒧᑦ, ᐱᐅᓯᕚᓪᓕᕈᑎᐅᑐᐃᓐᓇᕐᓂᐊᕐᒪᑦ ᕿᑎᕐᒥᐅᓂ ᐊᒻᒪᓗ ᑭᕙᓪᓕᕐᒥ, 
ᒪᕐᕈᑐᐊᓐᓂᒃ ᐊᕕᒃᑐᖅᓯᒪᓂᐊᓂ ᐱᑕᖃᑐᐃᓐᓇᕋᑦᑕ ᐊᒻᒪᓗ ᖃᖓᑕᓲᒥᒃ ᐊᑐᐃᓐᓇᖅᑕᖃᕆᐊᓕᒃ ᐱᓗᐊᖅᑐᒥᒃ 
ᐅᖓᓯᒃᑐᕐᒥᐅᓄᑦ ᓄᓇᓕᐅᔪᓂ. 
 
ᓇᐅᔮᕐᒥᐅᑦ, ᓲᕐᓗ, ᖃᖓᑕᓲᒥᒃ ᐅᐃᓂᐱᐊᒡᒥᓐᖔᖅᑐᖃᖃᑦᑕᕐᒪᑦ. ᑕᒪᓐᓇ ᐊᑯᓂᐅᓂᖃᓕᒑᒻᒪᑦ ᐊᒻᒪᓗ ᐃᓄᒃ 
ᑐᖁᓕᒑᑐᐃᓐᓇᕆᐊᖃᕋᔭᕐᒪᑦ ᐋᓐᓂᐊᕕᓕᐊᕆᐊᖃᖅᑐᕐᓘᓐᓃᑦ ᖃᓄᐃᓕᑳᓪᓚᑐᐃᓐᓇᕆᐊᖃᕐᒪᑦ ᖃᖓᑕᓲᖅ 
ᑎᑭᓚᐅᖅᑎᓐᓇᒍ. 
 
ᐱᓗᐊᖅᑐᒥᒃ ᑭᕙᓪᓕᕐᒥ, ᓯᕗᓂᐊᓂ ᐅᖃᐅᓯᐅᖅᑲᐅᒻᒪᑦ ᖃᖓᑕᓲᖅ ᐊᑐᐃᓐᓇᐅᖃᑦᑕᕐᒪᑦ ᑲᖏᖅᖠᓂᕐᒥ. ᓇᐅᔮᓄᑦ 
ᖃᓂᑦᑐᐸᓘᒐᓗᐊᖅ. ᑕᒪᓐᓇ ᐱᔾᔪᑎᒋᓪᓗᒍ, ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓅᓯᓕᕆᔨᒃᑯᓐᓄᓪᓗ 
ᐃᓱᒪᒃᓴᕐᓯᐅᕈᑎᖃᕆᐊᓕᐅᒐᓗᐊᖅ ᑕᒪᒃᑯᓄᖓ ᐊᓯᖏᓐᓄᑦ ᓄᓇᓕᐅᔪᓄᑦ ᖃᓂᓐᓂᖅᐹᖑᒐᔭᖅᑐᒥᒃ 
ᖃᖓᑕᓲᖅᑕᖃᓕᕐᓗᓂ. 
 
ᒥᓂᔅᑕ ᑕᑯᔪᒪᔭᕋᓗᐊᕋ ᑕᒪᑐᒥᖓ ᐱᔾᔪᑎᒃᓴᐅᔪᒥᒃ ᐱᓕᕆᐊᖃᑲᐅᑎᒋᓇᓱᐊᕈᓐᓇᖅᐸᑦ. ᑭᕙᓪᓕᒃᑰᓚᐅᕋᒪ, 
ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑰᓚᐅᖅᑐᖓ ᖃᒪᓂᖅᑐᐊᕐᒧᓐᖓᐅᔪᒧᑦ, ᖃᖓᑕᓲᒥ ᖃᓂᒻᒪᒃᑐᕕᓂᐅᓚᐅᕈᒪ 
ᑐᐊᕕᐊᕆᔭᐅᓕᕋᔭᓚᐅᖅᑐᖓ ᔭᓗᓇᐃᕝᒧᑦ ᐅᐃᓂᐱᐊᒡᒧᓪᓘᓐᓃᑦ, ᖃᓂᒻᒪᓚᐅᖏᒃᑲᓗᐊᖅᑐᖓ. 
 
ᐋᓐᓂᐊᕕᓕᐊᕈᑕᐅᖃᑦᑕᕐᑐᖅ ᐊᒻᒪᓗ ᑐᐊᕕᕐᓇᖅᑐᕐᓯᐅᑦ ᖃᖓᑕᓲᖅ ᐱᐅᓯᕚᓪᓕᖅᑎᑕᐅᔭᕆᐊᖃᕐᒪᕆᒃᑐᑦ. 
ᖁᔭᓐᓇᒦᒃ, ᐊᒃᓱᐊᓗᒃ, ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᑲᑎᒪᔩᑦ ᐅᖃᐅᓯᒃᓴᖏᑦ, ᓄᑕᕋᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 572-1(6): ᓯᕗᓕᖅᑏᑦ ᐊᓯᔾᔨᕐᓂᖏᑦ ᐊᒻᒪ ᐊᑦᑐᐃᓂᖏᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᖏᓐᓄᑦ ᐱᔭᕇᖅᓯᒪᓐᖏᑦᑐᓄᑦ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᐅᑲᐅᑎᒋᔾᔮᕋᓱᒋᖅᑲᐅᖏᒃᑲᓗᐊᕋᒪ, ᑭᓯᐊᓂ 
ᑕᐃᒪᐃᒃᑲᓗᐊᖅᑎᓪᓗᒍ, ᒪᓕᒐᓕᐅᖅᑎᐅᑎᓪᓗᖓ ᒪᓕᒐᓕᐅᕐᕕᒻᒧᑦ ᐅᖃᐅᓯᖃᓕᔭᓐᓇᑦᑕ ᐱᐅᓯᕚᓪᓕᖁᔭᑦᑎᓐᓂᒃ 
ᒐᕙᒪᑦᑕ ᐃᓗᐊᓂ ᑕᑯᔪᒪᔭᑦᑎᓐᓂᒃ. 
 
ᐃᓚᖏᑦ ᓯᕗᒧᐊᒃᐸᓪᓕᐊᔪᑦ ᐊᒻᒪᓗ ᐃᓚᖏᑦ ᓄᖅᑲᖓᑐᐃᓐᓇᖅᑐᑦ ᐊᒻᒪᓗ ᐃᓚᖏᑦ ᖃᐅᔨᓴᖅᑕᐅᕙᓪᓕᐊᔪᑦ 
ᐊᒻᒪᓗ ᐃᓚᖏᑦ ᑭᐅᔭᐅᕙᖏᑦᑐᑦ. ᐱᐅᓯᕚᓪᓕᖅᑎᑕᐅᔭᕆᐊᓕᓐᓂ, ᒥᓂᔅᑕ ᐊᓯᔾᔩᔭᕌᖓᑦ, ᒥᓂᔅᑕᐃᑦ 
ᐃᓇᖏᖅᑕᐅᔭᕆᐊᖃᓕᕌᖓᒥᒃ, ᐊᓯᐅᓕᑐᐃᓐᓇᖃᑦᑕᕐᒪᑕ. 
 
ᐃᓛᓐᓂᒃᑯᑦ ᒥᓂᔅᑕ ᐱᓕᕆᐊᖃᓪᓚᕆᒃᑐᕕᓂᐅᔭᕌᖓᑦ, ᑲᔪᓯᔪᓐᓇᖃᑦᑕᖅᑑᒐᓗᐊᑦ, ᑭᓯᐊᓂ 
ᑕᐃᒪᐃᒃᑲᓗᐊᖅᑎᓪᓗᒍ, ᑕᒪᓐᓇ ᐱᐅᓯᕚᓪᓕᕈᑎᐅᓇᓱᐊᕐᒪᑦ ᓄᓇᓕᒋᔭᑦᑎᓐᓄᑦ ᓄᓇᕗᒻᒥ ᐊᒻᒪᓗ ᐅᕙᖓ 
ᓇᒻᒥᓂᖅ, ᓇᒻᒥᓂᖅ ᐊᐱᕆᕗᖓ: ᖃᖓᓕ ᑕᑯᓪᓚᕆᒍᓐᓇᖅᓯᓂᐊᕋᑦᑕ ᑕᒪᒃᑯᓂᖓ ᐱᖁᔭᒃᓴᓂᒃ ᐊᒻᒪᓗ ᓯᑕᒪᑦ 
ᐊᕐᕌᒎᓯᒪᓕᖅᑐᓄᑦ ᐱᓕᕆᐊᕆᓯᒪᔭᑦᑎᓐᓂ ᑭᓱ ᐊᓂᒍᐃᓂᖃᖅᓯᒪᕙᑦ. 
 
ᓯᑎᐱᕆ  11-ᒥ ᖃᓄᐃᓕᓂᐅᓚᐅᖅᑐᒧᑦ ᐃᓄᒃ ᑭᓇᐅᓂᖓᓄᑦ ᓇᓗᓇᐃᒃᑯᑕᖅᑖᕆᐊᖃᓕᖅᓯᒪᖕᒪᑕ. ᑕᒪᓐᓇ 
ᐱᓕᕆᐊᕆᓯᒪᓪᓗᑎᒍᑦ ᐊᒻᒪᓗ ᒥᓂᔅᑕ ᑲᒪᒋᔭᖃᖅᑐᖅ ᐊᓯᔾᔨᕐᓗᓂ ᕿᑎᖓᒍᑦ. ᑕᒪᓐᓇ ᐅᖃᐅᓯᒃᓴᑐᐃᓐᓇᕋ 
ᓯᕗᓕᖅᑎᒋᔭᑦᑎᓐᓄᑦ. ᖁᔭᓐᓇᒦᒃ. 

ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ, ᑲᑎᒪᔩᑦ ᐅᖃᐅᓯᒃᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 573-1(6): ᐃᖅᑲᓇᐃᔭᖅᑎᖃᒃᑲᓐᓂᕆᐊᖃᕐᓂᖅ ᐅᖃᓕᒫᒐᖃᕐᕕᓐᓂ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᖏᖅᓯᒍᓐᓇᖅᓯᑕᐃᓐᓇᖅᑯᖓ ᐅᓪᓗᒥ ᑐᓴᕈᒥᓇᑦᑎᐊᖅᑐᒥᒃ ᑐᕌᖓᔪᖅ 
ᐱᓕᕆᕕᐊᓄᑦ ᐃᓕᓐᓂᐊᖅᑐᓕᕆᔨᒃᑯᑦ. ᐱᒋᐊᓕᕋᑖᖅᑎᓪᓗᑕ ᑲᑎᒪᓂᕐᒥᒃ ᐅᖃᓚᐅᖅᓯᒪᒐᒪ ᐃᖃᓗᐃᑦ 
ᐅᖃᓕᒫᒐᖃᕝᕕᐊ ᐃᖅᑲᓇᐃᔭᖅᑎᖃᑦᑎᐊᕋᓗᐊᕐᒪᖔᑦ ᐊᒻᒪᓗ ᐱᖁᑎᖏᓐᓂᒃ ᐅᖃᓕᒫᒐᖃᑦᑎᑦᑎᓂᕐᒧᑦ 
ᐃᓕᓐᓂᐊᕈᑎᑎᒍᓪᓗ ᓄᓇᓖᑦ ᐃᓄᖏᓐᓄᑦ. 
 
ᐅᖃᖅᑎ, ᐱᑕᖃᕆᐊᖃᕐᓂᖓ ᐅᖃᓕᒫᒐᓂᒃ ᖁᔭᓈᖅᑕᐅᓯᒪᒋᐊᖃᖏᓚᖅ. ᑐᓐᖓᕕᐅᒻᒪᑦ ᐃᓕᓐᓂᐊᕐᑎᐊᕐᓂᕐᒧᑦ. 
ᐅᖃᖅᑎ, ᐃᖃᓗᐃᑦ ᓱᕈᓯᖏᑦ, ᐱᖃᓯᐅᑎᓪᓗᒋᑦ ᓱᕈᓯᒃᑲᓗ, ᐃᑲᔪᖅᑕᐅᓯᒪᒻᒪᕆᑦᑐᑦ 
ᐅᖃᓕᒫᒐᖃᕝᕕᒻᒦᖃᑦᑕᕐᓂᖏᓐᓄᑦ. 
 
ᖃᐅᔨᒪᔪᖓ ᐃᖅᑲᓇᐃᔭᖅᑎᖏᑦ ᐊᒻᒪᓗ ᐅᖃᓕᒫᒐᖃᕝᕕᐅᑉ ᑲᑎᒪᔨᖏᑦ, ᖃᐅᔨᒪᑦᑎᐊᖅᑐᒋᑦ 
ᐱᓕᕆᔪᒻᒪᕆᐊᓘᕙᑦᑐᑎᒃ ᐱᔾᔪᑎᖃᑦᑎᐊᕋᑎᒃ. ᑲᑎᒪᖃᑎᒋᓯᒪᔭᒃᑲ ᐊᒥᓱᐊᖅᑎᑦᑐᒥᒃ ᐅᖃᐅᓯᖃᑦᑐᑕ 
ᐃᓱᒫᓘᑎᒋᔭᐅᔪᓂᒃ ᐊᒻᒪᓗ ᐱᔪᒫᕆᔭᐅᔪᓂᒃ. 
 
ᐅᖃᖅᑎ, ᖁᕕᐊᓚᐅᖅᑐᖓ ᑕᑯᒋᐊᒃᓴᖅ ᐱᓕᕆᕕᖓ ᓴᖅᑮᕋᑖᓚᐅᕐᒪᑦ ᐃᖅᑲᓇᐃᔮᒧᑦ ᐱᓇᓱᒃᑕᐅᒍᓐᓇᖅᑐᒥᒃ 
ᐱᓕᕆᐊᓄᑦ ᑲᒪᔨᐅᒐᔭᖅᑐᒥᒃ ᐅᖃᓕᒫᒐᖃᕝᕕᒻᒥ. ᓂᕆᐅᑉᐳᖓ ᐃᓐᓄᑉᐸᑦ ᐃᖅᑲᓇᐃᔮᔅᓴᖅ 
ᑲᔪᓯᑎᑦᑎᒍᓐᓇᕐᓂᐊᓕᖅᑐᑦ ᐱᓕᐊᖑᕙᑦᑐᓂᒃ ᐊᓯᐊᑎᒍᑦ ᓄᖅᑲᑦᑎᑕᐅᓯᒪᓕᓚᐅᖅᑐᓂᒃ ᐃᖅᑲᓇᐃᔭᖅᑎᖃᖏᓂᕐᒧᑦ 
ᐊᒻᒪᓗ ᐊᓯᖏᓐᓄᑦ ᐱᑦᔪᑎᖃᑦᑐᑎᒃ. 
 
ᐅᖃᖅᑎ, ᖁᕕᐊᓱᒃᑐᖓ ᑖᒃᑯᐊ ᐱᓕᕆᕕᖓ ᑐᓵᒻᒪᑕ ᐃᓱᒫᓘᑎᖏᓐᓂᒃ ᓄᓇᓖᑦ ᐊᒻᒪᓗ ᐅᐱᒋᔪᒪᓪᓗᒋᑦ 
ᐱᓕᕆᐊᖃᕈᓐᓇᓚᐅᒻᒪᑕ ᖁᕕᐊᓱᒃᑐᖓᓗ ᑕᑯᓛᕐᕋᒪ ᐱᓕᕆᐊᖑᓕᖅᑎᓪᓗᒋᑦ. ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 574-1(6): ᐊᔫᑦᑕᖅᑐᖅ ᐊᖅᓴᕋᓛᓄᑦ (ᒐᕝ) ᑭᓐᖓᕐᓂ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. ᓯᕗᓪᓕᖅᐹᒥ ᐅᖃᐅᑎᒍᒪᔭᕋ ᐃᕐᓂᕋ ᐅᓪᓗᒥ 
ᓇᓪᓕᐅᑎᑦᑎᐊᕆᑦ. 
 
ᒪᐃᖑᑎᓪᓗᒍ, ᑕᖅᑭᖅ ᐱᒋᐊᓕᕋᑖᖅᑎᓪᓗᒍ, ᐅᖃᓕᒫᕐᓂᕐᒧᑦ ᐊᔫᑦᑕᖅᑐᑦ ᐊᖅᓴᕋᓛᒧᑦ (ᒐᕝ) ᐊᒻᒪᓗ 
ᑎᑭᓯᒪᔪᖃᑦᑐᓂᐊᓯᑦ ᐱᒻᒪᕆᐅᑎᐅᔪᓂᒃ ᖃᐃᖁᔭᐅᓯᒪᔪᓂᒃ. ᖃᐃᖁᔭᐅᓯᒪᓚᐅᖅᑐᖅ ᐲᑕ ᔭᐅᓯᑭ 
ᖃᐃᖁᔭᐅᓯᒪᔪᓄᑦ ᐊᔫᑦᑕᖅᑐᑦ ᐊᖅᓴᕋᓛᓄᑦ (ᒐᕝ). 
 
ᓯᕗᓕᖅᑎ ᐊᒻᒪᓗ ᐅᕙᖓ ᖃᐃᖁᔭᐅᓯᒪᓚᐅᕐᒥᒐᓐᓄᑦ ᐊᒻᒪᓗ ᖃᐃᔨᒪᔭᐅᒻᒪᕆᑦᑐᓂᒃ ᐃᓚᐅᔪᖃᑦᑐᓂ. ᓰᓚ ᕌᔾᔪᕐ, 
ᒍᕆᒡ ᒨᕐᓱᕐ, ᔮᓂᑕᓐ ᔭᐃᒻᔅ, ᐊᓕᓴᓐ ᔭᐅᓯᑭ, ᒪᐃᒃ ᓯᑏᕙᓐ ᐊᒻᒪᓗ ᔭᐃᐱᑎ ᓄᓐᖓᖅ. 

ᖁᕕᐊᓇᕈᓘᔭᓚᐅᖅᑐᖅ. ᐃᓚᖏᑦ ᐃᓐᓇᑐᖃᐃᑦ ᖃᐃᖁᔭᐅᓯᒪᒋᓪᓗᑎᒃ ᐊᔫᑦᑕᖅᑐᑦ ᐊᖅᓴᕋᓛᓐᓄᑦ (ᒐᕝ). 
ᐃᑲᔫᑎᖃᒻᒪᕆᓚᐅᖅᑐᑦ ᓄᓇᓕᖏᓐᓄᑦ ᐲᑕ ᔭᐅᓯᑭ ᐅᖃᓕᒫᓂᕐᒧᑦ ᐱᓕᕆᓂᐅᔪᒧᑦ. ᑮᓇᐅᔭᓕᐅᕈᓐᓇᓚᐅᖅᑐᖅ 
30-ᑕᐅᓴᓂᒃ ᐅᖃᓕᒫᕐᓂᕐᒧᑦ ᐱᓕᕆᐊᖑᔪᒧᑦ. 
 
ᑲᔪᓯᑦᑎᐊᕐᓚᐅᖅᑐᓂ. ᑕᐃᒃᑯᓄᖓ ᐃᓄᓐᓄᑦ ᐋᖅᑭᒃᓱᐃᓚᐅᖅᑐᓄᑦ ᐊᔫᑦᑕᖅᑐᑦ ᐊᖅᓴᕋᓛᓄᑦ (ᒐᕝ) ᐅᖃᓕᒫᕐᓂᕐᒧᑦ 
ᑐᕌᖓᓪᓗᓂ, ᖁᔭᓐᓇᒦᕈᒪᔭᒃᑲ. 
 
ᑕᐱᕇᒃᒍᑎᐅᓚᐅᕋᑦᑕ ᐊᒻᒪᓗ ᓵᓚᖃᑦᑐᑦ ᐅᑯᐊᖑᓪᓗᑎᒃ ᒍᕆᐊᒡ ᒨᕐᓱᕐ, ᓵᓐᑎ ᑯᓱᒐᖅ, ᓴᐃᓚᕿ ᐊᓯᕙᒃ ᐊᒻᒪᓗ 
ᐅᕙᖓ. ᓵᓚᖃᓚᐅᖅᑐᒍᑦ ᐊᔫᑦᑕᖅᑐᑦ ᐊᖅᓴᕋᓛᓄᑦ. ᖁᕕᐊᓱᓪᓚᕆᑉᐳᖓ ᓵᓚᒋᔪᓐᓇᓚᐅᕋᒃᑯᑦ ᓯᕗᓕᖅᑎᕗᑦ 
ᐱᓐᖑᐊᕈᓐᓇᓂᖅᓴᐅᒐᒪ ᐊᔫᑦᑕᖅᑐᑦ ᐊᖅᓴᕋᓛᓐᓄᑦ (ᒐᕝ) ᓯᕗᓕᖅᑎᑎᓐᓂᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᑦᑐᒃ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 575-1(6): ᐊᕙᑎᒃᑯᑦ ᓴᐳᒻᒥᔭᐃᓂᖅ ᐅᔭᕋᕐᓂᐊᓂᕐᒧᑦ ᐊᒻᒪᓗ ᐅᖅᓱᐊᓗᒻᒧᑦ 

ᐱᕙᓪᓕᐊᓂᐅᔪᒥᒃ 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᐅᖃᖅᑎ, ᐅᖃᕈᒪᔪᖓ, ᖃᒪᓂᖅᑐᐅᒧᑦ 
ᑎᑭᕋᑖᖅᑎᓪᓗᑕ, ᒥᔅᑕ ᑐᓗᕆᐊᓕᒃ ᐃᖏᖅᑕᖓ ᐱᐅᓚᕆᓚᐅᖅᑐᖅ ᐃᖏᐅᑎᖃᓚᐅᕐᒪᑦ ᓴᓂᑭᓗᐊᕐᒥᑦ. 
ᖁᔭᓐᓇᒦᕈᒪᔭᕋ. 
 
ᐅᖃᐅᓯᖃᕈᒪᔪᖓᓕ ᐃᓱᒫᓘᑎᐅᕙᑦᑐᓂᒃ ᓄᓇᑦᑎᓐᓂ ᓴᓂᑭᓗᐊᕐᒥ. ᒪᑐᒧᖓ ᓴᐳᒻᒥᔭᐅᒋᐊᖃᕐᓂᖓᓂᒃ ᐊᕙᑎᑦᑕ, 
ᑕᒪᓐᓇ ᓄᓇ ᐃᒪᕐᓗ. 
 
ᓴᓂᑭᓗᐊᕐᒥ, ᖃᐅᔨᒪᒐᑦᓯ, ᕿᑭᖅᑕᒥᒃᑲᑦᑕ. ᑕᒪᓐᓇ ᐃᓱᒪᓗᒍᑕᐅᒻᒪᑦ ᓴᑯᓂᑭᓗᐊᕐᒥᐅᔪᑦ ᐱᔾᔪᑎᖃᖅᑐᒥᒃ ᑕᐃᓐᓇ 
ᐆᒻᒪᖅᑯᑎᓕᐅᕐᕕᒃᓴᐅᔪᖅ ᓱᕈᕈᔪᔪᕐᓗ ᑎᑭᑐᐃᓐᓇᕆᐊᖃᕐᓂᖓᓂᒃ. 
 
ᓴᓂᑭᓗᐊᕐᒥ, ᐆᒪᔪᖃᐅᕋᑦᑕ ᐃᒪᐃᑦᑐᓂᒃ ᑐᒑᓕᓐᓂᒃ, ᒥᑎᕐᓂᒃ ᓇᑦᑎᕐᓂᓪᓗ ᐊᓯᖏᓐᓂᓪᓗ. ᐃᓱᒪᓗᒍᑎᖃᕋᑦᑕ 
ᑕᒪᒃᑯᐊ ᓂᕿᒋᔭᕗᑦ ᑕᒪᓐᖓ ᐊᕙᑎᑦᑎᓐᓂᒃ ᐱᕙᒃᑲᑦᑎᒍᑦ ᓱᕈᕈᔪᑦᑕᐅᑐᐃᓐᓇᕆᐊᖃᖅᑐᑦ ᑕᐃᒪᐃᑦᑐᒥᒃ 
ᓴᓇᔪᖃᕐᓂᖅᐸᑦ. 
 
ᑕᒪᓐᓇ ᐅᖃᐅᓯᕆᕙᕋ ᐅᖃᖅᑎ, ᑐᓴᕐᓯᒪᒐᑦᑕ ᐊᓪᓚᐅᔪᑦᒃ ᑯᐸᐃᒻᒥ ᐊᒻᒪ ᐃᓄᐃᑦ ᐊᖏᖃᑎᒌᒍᑎᖃᕐᓯᒪᒻᒪᑕ 
ᒐᕙᒪᒃᑯᓐᓄᑦ ᑕᐃᒪᐃᑦᑐᒥᒃ ᐱᕙᓪᓕᐊᑎᑦᑎᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪᓗ ᐅᔭᕋᓐᓂᐊᕐᓂᕐᒧᑦ ᓇᐸᖅᑐᓕᕆᓂᕐᒧᑦ 
ᑕᒪᒃᑯᐊ ᓴᖅᑭᑐᐃᓐᓇᕆᐊᖃᕐᒪ ᓱᕈᕈᔪᔪᓂᒃ ᐊᕙᑎᑦᑎᓐᓄᑦ ᓂᕿᑦᑎᓄᓪᓗ. 
 
ᐱᓇᓱᐊᕈᓯᒃ ᒪᕐᕈᑲᓴᐅᓕᖅᑐᑦ ᒪᓐᑐᕆᐊᒧᖅᑐᖃᓚᐅᕐᒪᑦ ᓂᓪᓕᐊᔭᖅᑐᖅᑐᒥᒃ ᐊᑭᕋᖅᑐᕐᓂᕆᔭᖏᓐᓂᒃ ᑕᐃᒃᑯᓄᖓ 
ᑲᑎᒪᔨᓄᑦ. ᐅᖃᖅᑎ, ᐊᖏᖅᑕᐅᔪᒪᕗᖓ ᐅᖃᐅᓯᕆᔭᕋ ᐱᔭᕇᕈᒪᓪᓗᒍ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ ᐅᖃᐅᓯᕆᔭᓂ ᐱᔭᕇᕈᒪᓪᓗᓂᐅᒃ. ᐊᒃᑳᖅᑐᖃᖅᐸ. 
ᐊᒃᑳᖅᑐᖃᓐᖏᑦᑐᖅ. ᑲᔪᓯᒋᑦ. ᑲᑦᑐᒃ. 

ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃ. 
ᐅᖃᕋᓱᐊᖅᑐᖓ ᐅᖃᖅᑎ ᑕᒪᓐᓇ ᐃᒃᐱᓐᓇᕐᓂᖓ ᐊᕙᑎᒧᑦ ᐃᒃᐱᒋᔭᐅᔪᐃᓐᓇᐅᔪᓐᓇᕐᒪᑦ ᓄᓇᕗᒻᒥᐅᓄᑦ 
ᐅᐱᓐᓇᕋᓂ ᑕᒪᒃᑯᐊ ᑕᕆᐅᑉ ᐊᑭᐊᓂᒃ ᐅᓇᑕᕐᓂᐅᔪᑦ ᓱᕈᐃᔪᓐᓇᕐᒪᑕ ᓯᓚᑎᒍᑦ ᓱᕈᕈᔪᓐᓄᑦ ᐊᓄᕆᒧᑦ 
ᒪᐅᓐᖓᖅᐸᒃᑐᑦ ᐃᒫᒍᓪᓗ. ᑕᒪᓐᓇᑕᐅᖅ ᐃᓱᒫᓗᒍᑎᒋᔭᐅᒻᒪᑦ ᓴᓂᑭᓕᐊᕐᒥᐅᓄᑦ, ᐱᕙᓪᓕᐊᓂᕐᒧᑐᐃᓐᓇᐅᖏᑦᑐᑦ 
ᑭᓯᐊᓂᓕᑦᑕᐅᖅ ᐅᓇᑕᖅᑐᑦ. ᖁᔭᓐᓇᒦᒃ. ᐅᖃᖅᑎ. 
 
>>ᐸᒃᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 576-1(6): ᑭᒡᒐᖅᑐᖅᑕᒥᓂᒃ ᑲᑎᒪᖃᑎᖃᕐᓂᖅ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒃᒥ ᐅᕙᓐᓂᓐᖓᓪᓚᕆᑦᑐᒥᒃ ᐅᖃᕐᓗᖓ. ᐊᒃᓱᐊᓗᒃ 
ᐊᒃᓱᕈᕐᓇᕐᒪᑦ ᐊᐅᓪᓚᕐᓯᒪᓪᓗᓂ ᐊᒻᒪ ᐅᓪᓗᓐᓂᒃ ᒪᕐᕈᓐᓂᒃ ᕿᑐᕐᖓᒃᑲ ᖃᓂᒪᖃᑦᑕᕐᒪᑕ. 
 
ᒫᓐᓇᐅᔪᖅ ᖁᔭᓐᓇᒦᕈᒪᔭᖃ ᐳᕋᐃᔭᓐ ᑐᐊᑦᑕᓐ ᐅᕙᖓ ᐃᕐᓂᖓᓂᒃ ᐋᓐᓂᐊᕕᒻᒧᕈᔾᔨᓐᓂᓚᐅᕐᒪᑦ ᐃᒃᐸᒃᓴᓂ 
ᐅᓐᓄᒃᑯᑦ ᐊᒃᓱᐊᓗᓪᓗ ᖁᔭᒋᓪᓗᒍ ᑕᒪᒃᓱᒧᖓ ᑕᐃᓐᓇᓗ ᖃᓄᐃᒍᓐᓂᖅᐸᓪᓕᐊᓪᓗᓂ ᑕᐃᒪᓕ 
ᖁᔭᓐᓇᒦᖅᑲᕈᒪᔪᖓ ᒥᔅᑕ ᑯᐊᑕᓐᒧᑦ ᑕᐃᒃᑯᓄᖓᓗ ᐋᓐᓂᐊᕐᕕᒻᒥ ᐃᖅᑲᓇᐃᔭᖅᑐᓄᑦ. 
 
ᐅᖃᖅᑎ, ᓇᒡᒐᔾᔭᐅᓕᖅᑭᐅᓚᐅᖅᑐᒥ ᑲᑎᒪᑎᑦᑎᓚᐅᕋᒪ ᑭᒡᒐᖅᑐᖅᑕᕐᓂᒃ ᓂᐊᖁᓐᖑᒥ. ᐅᐸᒃᑕᐅᑦᑎᐊᓚᐅᖅᑐᖓ 
ᐊᒥᓱᓪᓗ ᐃᓱᒪᒋᔭᐅᔪᑦ ᐃᓱᒪᓗᒍᑎᒋᔭᐅᔪᓪᓗ ᐅᖃᐅᓯᐅᓚᐅᖅᑐᑎᒃ. 
 
ᐅᖃᖅᑎ, ᐃᓚᖏᑦ ᐊᐱᖅᑯᑕᐅᖃᑦᑕᓚᐅᖅᑐᑦ ᑕᒫᓂ ᓄᓇᑦᑎᓐᓂᒃ ᑲᒪᔭᕆᐊᖃᕐᓂᖏᓐᓄᓪᓗ ᓯᑎᒃᑯᑦ ᑲᑎᒪᔨᖏᑦ. 
ᐊᐱᖅᑯᑎᖃᖃᑦᑕᓚᐅᕐᒥᔪᑦ ᐊᑐᕆᐊᑦ ᖃᓄᐃᑦᑐᓂᖏᓐᓂᒃ ᐃᖃᓗᓐᓂ ᓂᐅᖁᓐᖑᒥᓗᓗᑦ ᐱᓗᐊᖅᑐᒥᒃ, ᑕᒪᒃᑯᐊ 
ᐊᑐᐊᑦ ᓴᓂᐊᓂ ᑯᕝᕕᕕᐅᔪᑦ ᓯᒥᒃᓯᒪᖃᑦᑕᑎᓪᓗᒋᑦ ᑕᒪᒃᑯᐊᓗ ᑯᕝᕕᕕᐅᔪᑦ ᐅᖃᖅᑎ, ᐊᑦᑕᓇᕈᓐᓇᕐᓂᖏᓐᓄᑦ 
ᓱᕈᓯᓛᓄᑦ,. ᑕᒪᒃᑯᐊᓗ ᓯᓚᒥ ᐱᓐᖑᐊᕐᕕᐅᔪᑦ ᓱᕋᒃᓯᒪᓂᖏᑦ ᓂᐊᖁᓐᖑᒥ, ᑕᒪᒃᑯᐊᓗ ᑖᒃᓯᑦᑎᐅᔪᑦ 
ᓂᐊᖁᓐᖑᒧᕆᔾᔨᖃᑦᑕᕈᒪᕙᓐᖏᑦᑐᑦ. 
 
ᐅᖃᖅᑎ, ᑕᒪᓐᓇ ᒐᓴᓕᕐᓗᓐᓂᖅ, ᓯᓚᒥ ᐱᓐᖑᐊᕐᕕᖃᑦᑎᐊᓐᖏᓗᐊᕐᓂᖅ ᓇᓄᖅ ᐃᓕᓐᓂᐊᕐᕕᖓᓂ, ᐱᐅᓂᕐᓴᓂᒃ 
ᐃᓕᓐᓂᐊᖅᐸᓪᓗᑎᒃ ᐃᒥᐊᓗᓕᕆᓂᕐᒧᑦ ᐊᖓᔭᕐᓇᖅᑐᓕᕆᓂᕐᒧᑦ ᓴᓂᓪᓕᕆᓂᓗ ᖃᐅᔨᓴᒃᑲᓐᓂᖃᑦᑕᕆᐊᖃᕐᓂᕐᒧᑦ 
ᐅᖃᐅᓯᕆᔭᐅᖃᑦᑕᓚᐅᕐᒥᔪᑦ ᑲᑎᒪᑎᓪᓗᒋᑦ. 
 
ᐅᖃᖅᑎ, ᖁᕕᐊᓱᒃᐳᖓ ᐅᖃᕈᓐᓇᕋᒪ ᑲᑎᒪᔭᕇᖅᓯᒪᓕᖅᑎᓪᓗᒋᑦ, ᓄᓇᓕᖕᓂ ᓯᕗᓕᖅᑎᒧᑦ ᑎᑎᕋᓚᐅᕋᒪ 
ᑕᒪᒃᑯᓂᖓ ᐱᔾᔪᑎᒃᓴᐅᔪᓂᒃ ᐊᒻᒪᓗ ᐊᓯᖏᓐᓂᒃ ᐱᔾᔪᑎᒃᓴᐅᔪᓂᒃ ᐊᒻᒪᓗ ᑭᐅᑦᑎᐊᖅᓯᒪᔪᒻᒪᕆᐊᓗᒃ. 
 
ᐊᒻᒪᓗᑦᑕᐅᖅ, ᐅᖃᖅᑏ, ᐅᖃᖃᑎᖃᖅᓯᒪᓕᖅᑐᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓐᖑᐊᕐᕖᑦ ᓯᓚᒥ 
ᐱᓕᕆᐊᖑᔪᓐᓇᕐᒪᖔᑕ ᓇᓄᖅ ᐃᓕᓐᓂᐊᕐᕕᒻᒧᑦ. ᑲᑎᖃᑎᖃᖅᓯᒪᓕᖅᑐᖓ ᐸᓖᓯᒃᑯᓐᓂᒃ ᐅᖃᐅᓯᖃᕈᒪᓪᓗᖓ 
ᓂᐊᖁᓐᖒᒥ ᐊᒻᒪᓗ ᐃᖃᓗᖕᓂ ᓴᓂᓪᓕᖏᓐᓄᑦ ᐅᐊᔅᓯᔨᐅᖃᑦᑕᕐᓂᐊᖅᑐᓂᒃ ᐊᒻᒪᓗ ᓂᕆᐅᒃᐳᖓ ᑕᒪᓐᓇ 
ᑭᒃᑯᓕᒫᓄᑦ ᑲᑎᒪᔾᔪᑕᐅᓕᕐᓂᐊᕐᓗᓂ ᔫᓂᒥ. 
 
ᐅᖃᖅᑏ, ᑎᑎᕋᖅᑕᐅᓯᒪᔪᑎᒍᑦ, ᓂᕈᐊᖅᑕᐅᓯᒪᕝᕕᒋᔭᒥᓄᑦ ᑲᑎᒪᑎᑦᑎᓂᖅ ᐱᔾᔪᑎᒃᓴᐅᔪᓂᒃ 
ᓯᕗᒧᐊᒍᑎᐅᕚᓪᓕᕋᔭᕐᒪᑦ ᐊᒻᒪᓗ ᐃᓱᒫᓗᒍᑎᒋᔭᐅᔪᓂᒃ ᐋᖅᑭᒃᓯᔾᔪᑕᐅᓗᓂ. ᐊᒥᓱᑦ ᐃᓄᐃᑦ ᓂᐊᖁᓐᖒᒥ, ᕼᐋᐱ 
ᕚᓕᒥ ᐊᒻᒪᓗ ᓂᐊᖁᓐᖒᓯᐊᕆᐅᒥᐅᑦ ᖁᔭᓐᓇᒦᕈᒪᕙᒃᑲ ᐃᓚᐅᖃᑕᐅᓚᐅᖅᑐᑦ ᑲᑎᒪᔪᓂ ᐊᐃᑉᐱᕐᒥ ᐅᓐᓄᖓᒍᑦ 
ᐊᒻᒪᓗ ᓂᕆᐅᒃᐳᖓ ᑕᑯᓂᐊᕐᓗᖓ ᐊᒥᓲᓂᕐᓴᐅᔪᓂᒃ ᓂᕈᐊᖅᑎᒋᓯᔭᓐᓂᒃ ᑭᖑᓪᓕᕐᒥ ᑲᑎᒪᓂᖃᓕᕐᒥᑉᐸᑕ 
ᐊᒃᑑᐸᒥ. 

ᐅᖃᖅᑏ, ᑭᖑᓪᓕᖅᐹᒥᑦ, ᑭᒃᑯᓕᒫᖅᑎᑎᓪᓗᒋᑦ ᑲᑎᒪᓂᐅᔪᒥ ᐃᖃᓗᒻᒥᐅᓕᒫᓄᑦ ᑲᑎᒪᓂᖅᑕᖃᓛᕐᒪᑦ ᑕᖅᑭᐅᑉ 
ᓄᓐᖑᐊᓂ ᐊᒻᒪᓗ ᑕᒪᓐᓇ ᔫᓂᐅᑉ ᑕᖅᑭᕆᓪᓗᓂᐅᒃ ᐊᒻᒪᓗ ᑐᓐᖓᓱᒃᑎᑉᐸᒃᑲ ᐃᖃᓗᒻᒥᐅᓕᒫᑦ 
ᓂᐊᖁᓐᖒᒥᐅᓕᒫᓪᓗ ᐱᔪᒪᓂᖃᖅᑐᑦ, ᐅᖃᖅᑏ, ᓴᓂᓪᓕᕐᒥᐅᓄᑦ ᐅᐊᔅᓯᔨᑕᓕᕐᓂᕐᒧᑦ ᐱᑕᖃᓕᖅᑎᑦᑎᒐᔭᕐᓂᕐᒥᒃ 
ᐃᓚᐅᖃᑕᐅᖁᓪᓗᒋᑦ ᑲᑎᒪᓂᐅᓂᐊᖅᑐᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᒃᓴᖏᑦ. ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 577-1(6): ᐃᓐᓇᕐᓂᑦ ᖃᐅᔨᒪᓂᖏᓐᓂᓪᓗ ᐅᐱᒍᓱᓐᓂᖃᕐᓂᖅ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥᑦ, ᖁᔭᓐᓇᒦᕈᒪᕙᕋ ᐃᓄᒃ ᐅᕙᓐᓄᑦ 
ᐅᓗᓕᐅᕈᔾᔨᓚᐅᕐᑐᖅ ᖃᒪᓂᖅᑐᐊᕐᒥᐅᑕᖅ. ᐅᓗᓐᓂᒃ ᓄᐊᑦᑎᖃᑦᑕᕋᒪ ᐊᒻᒪᓗ ᑭᓇᑭᐊᖅ ᐅᕙᓐᓄᑦ 
ᐅᓗᓕᐅᕈᔾᔨᓚᐅᖅᑐᖅ ᖁᔭᓐᓇᒦᖅᐸᕆᑦ. 
 
(ᑐᓵᔨᑎᒎᕈᓐᓃᕐᑐᖅ) ᐅᖃᖅᑏ, ᐅᖃᐅᓯᖄᕐᔪᑯᓗᒍᒪᑐᐃᓐᓇᖅᑐᖓ ᐅᔾᔨᕆᐊᖃᖅᑕᐃᓐᓇᕆᔭᑦᑎᓐᓂᒃ ᐊᒻᒪᓗ 
ᐃᓄᑐᖃᑦᑎᓐᓄᑦ ᖃᐅᔨᒪᓂᕆᔭᖏᓐᓂᓪᓗ ᓈᓚᒋᐊᖃᕐᓂᑦᑎᓐᓂᒃ ᐱᔾᔪᑎᒋᓪᓗᒍ ᐃᓄᖕᓄᑦ ᖃᓂᒃᓴᕐᓂᖅᐹᖑᒻᒪᑕ 
ᐊᒻᒪᓗᑦᑕᐅᖅ, ᖃᐅᔨᒪᓂᓕᐊᓘᓪᓗᑎᒃ ᐊᕙᑎᒋᔭᖏᑦ ᖃᓄᖅ ᐋᖅᑭᒃᓯᒪᓂᖃᕆᐊᖃᕐᒪᖔᑕ ᐅᕝᕙᓘᓐᓃᑦ 
ᐊᒃᑐᐃᔭᐅᓯᒪᖕᒪᖔᑕ ᐱᔾᔪᑎᖃᑐᐊᖅᐸᑦ ᐃᒡᓗᖁᑎᓂᒃ ᐊᑐᕆᐊᓂᓪᓘᓐᓃᑦ. 
 
(ᑐᓵᔨᑎᒍᑦ) ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ, ᓈᓚᐅᑎᒃᑯᑦ ᑐᓵᓚᐅᕋᒪ ᐊᒻᒪᓗ ᓇᒡᓕᒍᓱᑦᑎᐊᓚᐅᕋᒪ ᐃᓄᑐᖃᒥᒃ 
ᑲᖏᖅᖠᓂᕐᒥᐅᑕᖅ, ᐅᒃᔫᑉ ᐃᒡᓗᕋᓛᖓ ᐊᕐᕌᒍᑕᒫᑦ ᐅᓕᒍᔾᔭᐅᖃᑦᑕᕐᒪᑦ, ᐊᒻᒪᓗ ᐃᓗᐊᖏᔾᔪᑎᐅᔪᒥᒃ 
ᐋᖅᑭᒍᔾᔨᓇᓱᐊᖅᓯᒪᔫᒐᓗᐊᖅ ᐊᓂᒍᐃᓂᖃᓚᐅᖅᓯᒪᓇᓂ. 
 
ᖃᐅᔨᒪᔪᖓ, ᒐᕙᒪᐅᑎᓪᓗᑕ, ᑖᒃᑯᓂᖓ ᐊᔪᖅᓴᖅᑐᓂᒃ ᐃᑲᔪᕈᓐᓇᕋᑦᑕ, ᐱᓗᐊᖅᑐᒥᒃ ᐃᓄᑐᖃᐅᑉᐸᑕ ᐊᒻᒪᓗ 
ᓄᓇᕗᒻᒥᐅᑕᐅᑉᐸᑕ ᐊᒻᒪᓗ ᐊᐱᕆᔪᓐᓇᕐᒥᔪᒍᑦ ᖃᓄᖅ ᐃᓄᖁᑎᑦᑎᓐᓂᒃ ᐃᑲᔪᕈᓐᓇᕐᒪᖔᑦᑕ. 
 
ᐅᖃᖅᑏ, ᐃᓄᑐᖃᖅ ᐃᒃᔪᒃ ᐅᖃᓚᐅᕐᒪᑦ ᐊᖓᔪᖅᑳᕆᔭᖏᓐᓄᑦ ᐅᖃᐅᔾᔭᐅᓯᒪᖕᒪᑦ, ᐊᕐᕌᒍᒐᓴᐅᓕᖅᑐᓂᑦ, 
ᐱᔪᒪᓯᒪᔭᖓ, ᐊᓯᖏᓐᓂᒃ ᐃᑲᔪᖔᕆᐊᖃᕐᒪᑦ ᐃᑲᔪᖅᑕᐅᔪᓐᓇᕐᓂᐊᕐᒥᖕᒪᑦᑕᐅᖅ ᐊᒻᒪᓗ ᑕᒪᓐᓇ ᑕᐃᒪᓐᖓᓂᑦ 
ᑕᐃᒪᐃᓐᓂᐊᕈᑎᒋᓯᒪᓪᓗᓂᐅᒃ. ᐱᓕᕆᖃᑎᖃᖅᓯᒪᔪᖓ ᑕᐃᔅᓱᒥᖓ ᐃᓄᖕᒥᒃ ᐊᒻᒪᓗ ᐃᓄᐃᑦ ᑕᒪᒃᑯᐊ 
ᐃᑲᔪᕈᓐᓇᖅᑐᑦ ᐅᒃᔪᒻᒥᒃ. 
 
ᐃᓄᑐᖃᖅ ᐊᒻᒪᓗ ᓄᓕᐊᖓ ᑕᐃᑲᓂ ᐃᒡᓗᕋᓛᒥ ᐃᒡᓗᖃᕐᒪᑎᒃ, ᑭᓯᐊᓂ ᐊᐱᕆᔭᐅᓯᒪᖏᑦᑐᑦ ᖃᓄᖅ 
ᐃᑲᔪᖅᑕᐅᔪᓐᓇᕐᒪᖔᑕ. ᐅᖃᖅᓯᒪᔫᒃ ᐃᒪᐃᔭᐃᔾᔪᑎᒥᒃ ᐱᑕᖃᓕᖅᑎᑦᑎᑉᐸᑕ ᐅᓕᕝᕕᐅᖃᑦᑕᖅᑐᒥ, 
ᐊᐱᕆᓚᐅᕋᑦᑎᒍᑦ ᐃᑲᔪᕈᓐᓇᕐᒪᖔᑦᑎᒍᑦ ᐊᒻᒪᓗ ᐃᓕᓯᓯᒪᓕᖅᑐᑦ 8 ᐃᓐᓯᔅ ᐃᒪᐃᔭᐃᔾᔪᑎᒥᒃ ᑕᐃᑲᓂ ᓄᓇᒥ. 
 
ᐅᖃᖅᑏ, ᐅᖃᕋᓱᐊᖅᑐᖓ ᓄᓇᖃᖅᑎᐅᔪᑦ, ᐱᓕᕆᖃᑎᖃᕈᓐᓇᕋᑦᑕ ᓄᓇᖃᖅᑎᐅᔪᓂᒃ ᓇᓪᓕᐊᑐᐃᓐᓇᑦᑎᐊᖅ 
ᓄᓇᓕᐅᔪᒥ ᓄᓇᐅᓂᖓᓂᒃ ᖃᐅᔨᒪᓂᖃᑦᑎᐊᕐᒪᑕ, ᑭᓯᐊᓂ ᐃᓄᑐᖃᐃᑦ ᐃᑲᔪᖅᑕᐅᔪᒪᓂᕐᒥᓄᑦ 
ᐊᐱᕆᔪᓐᓇᖃᑦᑕᖏᒻᒪᑕ ᐊᒻᒪᓗ ᐅᕙᒍᖔᖅ ᐊᐱᕆᔭᕆᐊᖃᖔᓕᖃᑦᑕᖅᑐᒍᑦ ᓂᕈᐊᖅᑎᒋᓯᒪᔭᑦᑎᓐᓄᑦ 
ᖃᐅᔨᓇᓱᐊᕐᓗᑕ. ᐅᐱᒋᔪᒪᕙᒃᑲ ᒥᐊᕆᐋᓄ ᐊᐅᐱᓛᕐᔪᒃ, ᐃᓕᓴᐱ ᐆᑦᑐᕙ ᐊᓯᖏᓪᓗ. ᖁᕕᐊᒋᔭᐃᓐᓇᕆᕙᒃᑲ ᐊᒻᒪ 
ᐊᓯᖏᑦ ᐃᓐᓇᑐᖃᐃᑦ ᐃᑲᔪᕈᓐᓇᖃᑦᑕᕐᒪᑕ ᐃᑲᔪᖅᑕᐅᔪᒪᓕᕋᐃᒐᑦᑕ. 
 
ᐅᖃᕈᒪᕗᖓ ᐅᖃᖅᑏ, ᐃᓐᓇᑐᖃᐃᑦ ᐊᐱᕆᔭᐅᖃᑦᑕᖅᑐᑦ ᖃᐅᔾᔨᑎᖃᑦᑎᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
ᐊᖏᖅᑕᐅᔪᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᕆᔭᕐᓂᒃ. 

ᐅᖃᖅᑎ: ᑲᑎᒪᔨ ᐊᖏᖅᑕᐅᔪᒪᕗᖅ ᑲᔪᓯᔪᒪᓪᓗᓂ ᐅᖃᐅᓯᔅᓴᖏᓐᓂᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. 
ᑲᔪᓯᔪᓐᓇᖅᐳᑎᑦ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᖅᑲᐅᕗᖓ ᐃᓚᓕᐅᑎᓪᓗᒍ 
ᐅᖃᐅᓯᕆᕋᑖᖅᑕᕐᓄᑦ ᐊᒥᓲᓗᐊᕈᓐᓃᕐᒪᑕ ᐃᓐᓇᑐᖃᐃᑦ ᓄᓇᓕᑦᑎᓐᓂᑦ ᓄᓇᕗᒻᒥ. 
 
ᐃᑲᔪᖅᑕᐅᔪᒪᒐᔪᐃᑦᑑᒻᒪᑕ ᐊᒻᒪ ᑭᐅᔾᔪᑎᑦᑎᐊᕆᑦᑐᒻᒪᕆᐅᕙᒻᒪᑕ ᖃᐅᔾᔨᑎᖃᑦᑎᐊᖅᑐᑎᒃ ᐅᕙᑦᑎᓐᓄᑦ 
ᐅᕝᕙᓘᓐᓃᑦ ᑐᑭᓯᒋᐊᖅᑎᑦᑎᔪᓐᓇᖅᑐᑎᒃ ᐅᕙᑦᑎᓐᓂᑦ. ᐊᐱᕆᖃᑦᑕᕆᐊᖃᕋᑦᑎᒃᑯ ᐃᓐᓇᑐᖃᖁᑎᕗᑦ ᖃᓄᖅ 
ᐅᕙᑦᑎᓐᓄᑦ ᐱᐅᓂᖅᐸᐅᒻᒪᖔᑕ. 
 
ᑭᐅᑦᑎᐊᕈᓐᓇᑐᒻᒪᕆᐅᒐᓗᐊᖅᑎᓪᓗᒋᑦ ᐅᕙᒍᑦ ᐊᑲᐅᓐᖏᓕᐅᕈᑎᖏᑕ ᒥᒃᓵᓄᑦ, ᐃᑲᔪᕋᓱᐊᖅᐸᓐᖏᓚᑦ ᐃᓱᒪᒻᒪᑕ 
ᐅᕙᑦᑎᓐᓂᑦ ᐃᑲᔪᕈᓐᓇᓐᖏᒋᐊᖓ. 
 
ᐅᖃᕈᒪᑐᐃᓐᓇᖅᑐᖓ ᐃᓱᒪᕗᑦ ᒪᑐᐃᖓᑎᑦᑎᐊᕆᐊᖃᕋᑦᑎᒃᑯ ᑐᓵᖃᑦᑕᕐᓗᑎᒍ ᐃᓐᓇᑐᖃᖁᑎᕗᑦ 
ᐅᖃᐅᔾᔨᒋᐊᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 578-1(6): ᐳᓪᓚᒨᖅᑐᑦ ᖁᑭᐅᑎᓐᖑᐊᒧᑦ ᐱᕐᕈᓗᐊᕿᔪᑦ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᑲᐃᓐᓇᕈᒪᕗᖓ ᐊᑦᑕᓇᖅᑐᒦᖁᔨᓇᖓ 
ᑕᐃᒃᑯᓂᖓ ᐊᐅᓪᓚᖃᑦᑕᕐᓂᐊᕐᒥᔪᓂᑦ. 
 
ᐅᖄᓚᕕᐅᓚᐅᕋᒪ ᐅᓐᓄᒃ ᐅᕙᑦᑎᓐᓄᑦ ᐸᓂᒐ ᑭᐅᓪᓗᓂ ᐅᖄᓚᐅᒻᒥᑦ ᖁᐊᖅᓵᖅᑐᒻᒪᕆᐅᓪᓗᓂ ᐊᓂᑯᓗᓂ 
ᓂᐊᖁᖓᒍᑦ ᖁᑭᖅᑕᐅᓂᕋᖅᑐᓂᐅᒃ ᖁᐊᖅᓵᖅᑐᒻᒪᕆᐅᓚᐅᖅᐳᖓ ᐅᖃᕐᖓᑦ ᑕᐃᒫᒃ. ᖃᓄᐃᓐᖏᑦᑐᖅ, ᐃᕐᓂᕋ 
ᖃᓄᐃᓐᖏᑦᑐᖅ ᑭᓯᐊᓂ ᖁᑭᖅᑕᐅᓚᐅᕐᒪᑦ ᐳᓪᓚᒨᖅᑐᒧᑦ ᖁᑭᐅᑎᓐᖑᐊᕐᒧᑦ. 
 
ᐱᔮᖅᑯᑕᐅᓐᖏᑦᑐᒥᑦ ᖁᑭᖅᑕᐅᓚᐅᖅᑐᖅ ᐳᓪᓚᒨᖅᑐᒧᑦ ᖁᑭᐅᑎᓐᖑᐊᒧᑦ ᖁᐊᖅᓵᕐᓇᖅᑐᒻᒪᕆᐅᑲᐃᓐᓇᓚᐅᖅᐳᖅ 
ᑐᓴᕋᑖᖅᑐᓂ. ᑭᓯᐊᓂ ᐅᖃᐅᔾᔨᒋᐊᕈᒪᕗᖓ ᐊᖏᔪᖅᑳᕆᔭᐅᔪᓂᑦ ᓄᓇᓕᓐᓂᑦ ᐊᒻᒪ ᓄᓇᕗᒻᒥ 
ᖃᐅᔨᒪᑦᑎᐊᕋᓱᐊᖁᓪᓗᒋᑦ ᑕᒪᑐᒪᓂ ᐅᐱᕐᖔᒥ ᖃᐅᔨᒪᒋᐊᕐᓗᑎᒃ ᓱᕈᓯᖏᑦ ᐊᑦᑕᓇᖅᑐᓂᒃ ᐱᖁᓇᒋᑦ ᓲᕐᓗ 
ᖁᑭᐅᑎᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ.  ᒪᓕᒐᓕᐅᖅᑏᑦ 
ᐅᖃᐅᓯᒃᓴᖃᒃᑲᓂᖅᐹᑦ? ᐅᖃᐅᓯᒃᓴᖃᒃᑲᓂᓐᖏᑉᐸᑕ ᑲᔪᓯᓂᐊᕋᑦᑕ. ᑲᑎᒪᔾᔪᑎᔅᓴᖅ 4. ᐅᑎᕐᓗᑕ ᐅᖃᐅᓯᒃᑯᑦ 
ᐊᐱᖅᑯᑎᓄᑦ. ᐅᑎᕐᓗᑕ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᔾᔪᑎᔅᓴᖅ 5. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ 
ᑐᓵᔭᖅᑐᖅᓯᒪᔪᓂᒃ. ᒪᒃᓖᓐ. 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒃᑲ ᐅᑕᖅᑭᑦᑎᐊᑐᐃᓐᓇᑲᐃᓐᓇᕐᓕᑦ ᐃᓕᑕᖅᓯᓂᕐᒧᑦ 
ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐃᖅᑲᐅᒪᑦᑎᐊᕈᓐᓇᕈᒪ. 
 
ᓯᕗᓪᓕᖅᐹᒥᑦ ᐃᓕᑕᕆᔪᒪᕙᒃᑲ ᐱᔨᑲᑖᑦ. ᖃᒪᓂᖅᑐᐊᕐᒥᐅᑕᐃᓐᓇᐅᓪᓗᑎᒃ ᐊᒻᒪ ᐃᖅᓱᖅᑎ. ᑕᐃᐋᓐ ᐃᔭᕈ, ᔭᔅᑕᓐ 
ᕿᕐᓚᖅ, ᕋᐃᔭᓐ ᐸᐅᕐᖓᑦ, ᓇᑖᓴ ᓇᒡᔪᒐᓕᒃ ᐊᒻᒪ ᔪᐊᑕᓐ ᐳᑦᓇᒃ ᐊᒻᒪ ᑖᔅᒥᐅ ᑐᖑᐊᖅ. 
 
ᐊᒃᓱᕈᑦᑎᐊᖃᑦᑕᓚᐅᕐᒪᑕ ᑕᒪᑐᒪᓂ ᐱᓇᓱᐊᕈᓯᕐᒥᑦ. ᑐᓂᐅᖅᑲᐃᖃᑦᑕᑐᒻᒪᕆᐅᓪᓗᑎᒃ ᑎᑎᖅᑲᓂᒃ. 
ᐃᓕᑕᕆᔪᒪᕙᒃᑲᓕ. 
 
>>ᐸᑦᑕᑐᖅᑐᑦ 
 
ᐊᒻᒪ ᓈᒐᓱᐊᕐᓂᐊᕋᒃᑭᑦ ᑕᕝᕙᓃᑦᑐᑦ, ᓈᓐᓯ ᓯᕗᒐ, ᓯᓚᔾᔪᐊᒥ ᖃᐅᔨᒪᔭᐅᑦᑎᐊᖅᑐᖅ ᑎᑎᖅᑐᒐᑦᑎᐅᓂᖓᓄᑦ 
ᐊᒻᒪᓗ ᓴᓇᓐᖑᐊᖅᑎᐅᓂᖓᓄᑦ, ᑕᐃᕕᑦ ᐊᒻᒪᓗ ᐱᐊᑦᓯ ᐊᒃᓴᕐᓂ, ᑕᐃᕕᑦ ᐊᖓᔪᖅᑳᖓ ᐆᒻᒪᔪᓕᕆᔨᕐᑯᑦ ᐊᒻᒪᓗ 
ᒥᑭᒋᐊᕐᓂᐊᕐᑎᒃᑯᓪᓗ ᑲᑎᒪᔨᖏᓐᓄᑦ. ᓗᓯ ᐊᐃᔭᒍ ᐊᒻᒪᓗ ᐅᐃᓂ ᑖᐸᑕᐃ, ᓈᓐᓯᐅᑉ ᐊᓈᓇᖓ ᐊᒻᒪᓗ ᓄᑲᖓ, 
ᓖᓇ ᑕᐸᑕᐃ. 
 
ᐅᓕᐲᑲ ᐅᐊᓪᑯᕐ ᐊᐅᓚᑦᑎᓚᐅᖅᑐᖅ ᐃᓕᓐᓂᐊᖅᑏᑦ ᒪᓕᒐᓕᐅᖅᑎᖏᓐᓂᒃ ᐅᓪᓛᖅ ᐊᒻᒪᓗ ᑕᑯᒃᓴᐅᒻᒪᕆᖃᐅᒻᒪᑦ 
ᒥᓂᔅᑕᖓ ᐋᓐᓂᐊᖅᑐᓕᕆᔨᒃᑯᑦ ᐃᓚᐅᖃᑕᐅᑎᓐᓇᒍ; ᐱᑦᔪᑎᖃᑦᑐᔅᓴᐅᖅᑲᐅᔫᒐᓗᐊᖅ. 
 
ᔫ ᕿᓪᓚᓛᖅ ᐊᑯᓂᐊᓗᒃ ᓄᓇᓕᓐᓄᑦ ᐋᓐᓂᐊᖃᑦᑕᐃᓕᒪᓂᕐᒧᑦ ᐃᑲᔪᖅᑎᐅᓕᖅᑐᖅ, ᐹᕐᑉ ᒧᐃᓗᕐ ᐃᓱᒪᓕᕆᔨᕗᑦ, 
ᓴᐃᓚᔅ ᑭᓄᓗᒐᖅ ᕼᒻᓚᒃᑯᓐᓄᑦ ᐃᖅᑲᓇᐃᔭᖅᑐᖅ, ᒥᐅᕆᐊᓐ ᐱᑐᒧᕆᐊᒃᑐᖅ, ᐋᓪᓚ ᕼᐊᕐᑦ ᒫᓂᓯᒪᓕᖅᑐᖅ, 
ᑕᐃᒪᖓᓕᒫᖅ ᓂᐅᕕᖅᑎᑯᓐᓄᑦ ᐊᖏᔪᖅᑳᕆᔭᐅᓪᓗᓂ ᐊᒻᒪᓗ ᓄᓕᐊᖓ ᓈᓐᓯ ᕼᐊᕐᑦ. 
 
ᐹᓪ ᑲᑉᓗᓈᖅ ᐊᖏᔪᖅᑳᖓ ᔨᐊᓯ ᐅᓈᖅ ᑎᑎᖅᑐᒐᖅᕕᒃ, ᑐᑦᑐᕙ, ᕈᑦ ᑑᒑᖅ, ᓵᒻᓴᓐ ᐊᓇᐅᔭᖅ, ᓯᐅᕋ ᐱᐅᕆᐅᐊᕐ 
ᐃᓕᓴᐃᔨᐅᓕᖅᑐᖅ ᐊᒻᒪᓗ ᓂᐅᓪ ᒪᐅᑕᕆᒃᓈᖅ ᒫᓐᓇᐅᔪᖅ ᐱᕙᓪᓕᐊᔪᓕᕆᔨᐅᑲᐃᓐᓇᖅᑐᖅ, ᓘᓯ ᐋᓐᑎ ᐊᒻᒪᓗ 
ᐋᓐᑎ ᖁᑦᑎᓂᖅᐹᖑᓚᐅᖅᑐᖅ ᐅᔭᕋᕐᓯᐅᖅᑎᓄᑦ ᐊᕐᕌᒍᒧᑦ ᑐᓂᔭᐅᓪᓗᓂ, ᓄᐊᕐᒪᓐ ᐊᑕᓐᖓᓛᖅ 
ᑐᒃᓯᐊᖅᑎᒋᓚᐅᖅᑕᕗᑦ ᐊᒻᒪᓗ ᐃᕿᐊᓇᐃᑦᑐᓂᒃ ᓂᕆᑎᑦᑎᓚᐅᖅᑐᖅ ᐱᖃᑕᐅᕕᒋᓚᐅᖏᑕᕋ, ᒪᒥᐊᓇᐅᒐᓗᐊᖅ. 
 
ᐱᓕᑉ ᐊᑐᒪᕆᐊᒃᑐᖅ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑐᒌᖏᓐᓄᑦ ᑲᑎᒪᐅᔨᔪᖅ, ᐸᓂᖓ ᓰᓚ, ᕗᕌᓐᒃ ᑐᑐ 
ᐃᓯᑕᐃᓐᓇᖅᑐᖅ ᐊᐅᓚᑦᑎᔨᑖᕋᑖᕗᑦ ᓄᓇᕗᓐᓂ ᐱᓐᖑᐊᓂᕐᒧᑦ, ᐱᐅᕆ ᕕᐅᕐ, ᐋᓚᐅᖏᑦᑐᖅ ᑭᓇᑐᐃᓐᓇᕐᒧᑦ. 
 
ᐊᑉᓄᐊᕐ ᐋᓐᑎ, ᐱᐊ ᖃᖅᑲᖅ ᐃᓕᓴᐃᔨᐅᔪᖅ ᑕᕝᕙᓂ, ᔮᕐᐳᕐ ᐱᕆᐅᐊ, ᒪᒥᐊᒍᒪᓪᓗᖓᓗ ᑕᐃᓯᓐᓂᖏᒃᑯᒪ. 
ᐊᒻᒪᓗ, ᓈᓐᓯ ᑐᐱᖅ ᓄᓇᖃᖃᑦᑕᓚᐅᖅᓯᒪᔪᖅ ᑕᒫᓂ ᒫᓐᓇ ᐳᓛᑐᐃᓐᓇᕐᓕᖅᑐᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᐃᓕᓴᖅᓯᓗᐊᖃᑦᑕᖏᓐᓇᒪ ᑲᑎᒪᓕᕋᐃᒐᑦᑕ, ᐃᓕᑕᖅᓯᒍᒪᓕᖅᑐᖓ 
ᖁᓪᓗᖅᑑᒥᐅᑕᒥᒃ, ᓄᓕᐊᕋ. ᑕᒪᐅᖓᖃᑎᒋᒐᒃᑯ, ᒫᒍᕆᑦ ᐊᕕᐊᖅ-ᕼᐊᕕᐅᔭᖅ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᑐᓐᓂᖓᓱᒋᑦ ᑲᑎᒪᕕᒻᒧᑦ. ᐃᓕᑕᖅᓯᓂᖅ ᓈᓚᒋᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐃᓕᑕᖅᓯᔪᒪᓗᖓ ᒪᕐᕉᓂᖅᑲᐃ ᐃᓅᓐᓂᒃ. ᐃᖏᕋᑖᖅᑎᐊᖅᑑᒃ ᐅᕙᖓ ᑐᓄᐊᓄᑦ ᓵᓐ 
ᒪᐃᓕ ᓂᕈᐊᖅᑎᒋᓯᒪᔭᕋ ᐊᒻᒪᓗ ᓵᓐᑎ ᑯᓱᒐᖅ, ᓂᕈᐊᖅᑎᒋᒻᒥᔭᕋ ᐃᓪᓗᖓ ᑕᐃᑲᑦᑎᐊᖑᒻᒪ, ᐊᒻᒪᓗᑕᐅᖅ ᓵᓕ 
ᐸᓂᒍᓂᐊᖅ ᐃᓪᓗᖃᒻᒥᔪᖅ ᓴᓂᕌᓂᖔᖅ ᐊᑐᕆᐊᑉ, ᐊᒻᒪᑕᐅᖅ ᐃᓕᑕᕆᔪᒪᓪᓗᒍ. 
 
(ᑐᓵᔨᑎᒍᑦ): ᒪᑲᓚᐃᑦ ᐃᓕᑕᖅᓯᖃᐅᒐᓗᐊᖅᑎᓪᓗᒍ ᐃᓚᖏᓐᓂᒃ. ᐋᓚᓐ ᕼᐊᕐᑦ ᓄᓚᐅᖅᓯᒪᒻᒪᑦ ᓇᐅᔮᓂᑦ, 
ᓇᓗᓇᐃᕈᒪᑐᐃᓐᓇᖅᑕᕋ ᑕᒪᓐᓇ ᐱᑦᔪᑎᒋᓪᓗᒍ ᓇᐅᔮᒥᐅᑕᐅᓚᐅᖅᓯᒪ;ᒻᒪᑕ ᐊᒻᒪᓗ ᐊᑯᓂᐊᓗᒃ ᐱᖃᕐᓂᕆᓪᓗᒍ. 
ᖁᔭᓐᓇᒥᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᑲᑎᒪᕕᒻᒧᑦ. ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᓈᓚᒋᐊᖅᓯᒪᔪᑦ ᒪᓕᒐᓕᐅᖅᕕᒻᒧᑦ. 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᓪᓗᖓ ᓴᓕᒥᐅᑕᐅᖃᑦᑕᓚᐅᖅᓯᒪᔪᒥᒃ, ᕈᓴᓖᓐ ᕼᐅᑉ, 
ᑕᕝᕙᓃᑉᐸᓪᓚᐃᔪᖅ ᐊᒻᒪᓗ ᓴᓪᓕᒥᐅᑕᐅᓚᐅᖅᓯᒪᔪᖅ ᖃᒪᓂᖅᑐᐊᒨᓚᐅᕋᓂ. 
 
ᐱᐊ ᐊᒻᒪᓗ ᔨᒥ ᖃᖅᑲᖅ ᐊᒻᒪᓗ ᑕᕝᕙᓃᑉᐸᓚᐃᒥᔫᒃ, ᔨᒦᓐᓇ ᓅᓚᐅᖅᐸᓪᓚᐃᖏᑦᑐᖅ, ᔨᒥ ᑕᕝᕙᓃᑦᑑᒐᓗᐊᖅ 
ᑭᓯᐊᓂ ᐃᓕᑕᕆᔪᒪᖏᑕᒃᑲ. 
 
ᐊᒥᓲᒻᒪᑕ ᐃᓄᐃᑦ ᑕᕝᕙᓂ ᐃᓕᑕᕆᔪᒪᔭᒃᑲ, ᑰᔾᔪᐊᕌᓗᒻᒦᑉᐸᓚᐳᖅᓯᒪᔪᓪᓗ, ᑕᒪᒻᒥᓕᒫᖅ, ᐃᓕᑕᕆᔪᒪᔭᒃᑲ 
ᐃᓕᓐᓂᐊᖃᑕᐅᓚᐅᖅᓯᒪᔪᑦ ᐅᓖᐱᑲ, ᔫᐱ, ᕿᓚᓗᒐᖅ ᐊᒻᒪᓗ ᓴᐃᓚᔅ. ᐊᒥᓲᒐᓗᐊᑦ 
ᐃᓕᓐᓂᐊᕆᐊᖃᑕᐅᓚᐅᖅᓯᒪᔪᑦ ᑰᔾᔪᐊᕌᓗᒻᒧᑦ ᐊᒻᒪᓗ ᐅᖃᕈᒪᓪᓗᖓ ᑭᓯᐊᓂ 3-ᐳᓴᓐᖏᑦ ᐃᓕᓐᓂᐊᖅᑐᒥᓃᑦ 
ᐃᖅᑲᓇᐃᔭᖏᒻᒪᑕ, ᖁᔭᓐᓇᒦᒃ. ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᓈᓚᒋᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᐳᑭᕐᓇᒃ. 
 
ᐳᑭᕐᓇᒃ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᒫᓐᓇᑦᑕᐅᖅ ᐃᓕᑕᖅᓯᔪᒪᓪᓗᖓ ᒪᓕᒐᓕᐅᖅᑎᐅᖃᑎᓐᓂᒃ, ᑕᐸᓱᒻᒪᖓ. 
ᓇᒻᒥᓂᖅ ᐃᓪᓗᕋ ᐃᓕᓴᕆᔪᒪᕙᕋ ᐊᑎᖓᒍᑦ ᑕᐃᓚᐅᖅᓯᒪᑦᑎᐊᓐᖏᑕᕋ, ᐹᓪ ᐊᑦᑐᑐᕙᖅ, ᐃᓪᓗᕋ. ᐃᓕᓴᕆᔪᒪᕙ 
ᐊᒻᒪᓗ ᖁᕕᐊᓱᒻᒪᕆᒃᐳᖓ ᑕᕝᕙᓂ ᑕᑯᔪᓐᓇᕋᒃᑯ ᐊᒻᒪᓗ ᐃᑉᐸᒃᓴᖅ ᒪᒪᖅᑐᒻᒪᕆᐊᓗᓐᓂᒃ ᓂᕆᑎᑕᐅᓚᐅᕋᑦᑕ 
ᐊᒻᒪᓗ ᓂᕿ ᓂᕆᕙᓚᐅᖅᓯᒪᔭᕋ ᓱᕈᓯᐅᑎᓪᓗᖓ ᓄᓇᖅᐸᓯᒻᒥ ᓄᓇᖃᖃᑦᑕᕐᑎᓪᓗᑕ ᐱᕈᖅᓴᕙᓪᓕᐊᑎᓪᓗᖓ. 
 
ᑕᐃᒪᐃᒻᒪᑦ, ᐊᒃᓱᒻᒪᕆᐊᓗᒃ ᖁᕕᐊᓱᒃᐳᖓ ᓂᕆᕙᓚᐅᖅᓯᒪᔭᓐᓂᒃ ᓂᕆᔪᓐᓇᖅᓯᓚᐅᕋᒪ ᑭᖑᓂᐊᒍᓪᓗ 
ᐅᐃᕐᖓᓕᓚᐅᖅᑐᖓ ᐊᒻᒪᓗ ᑕᐃᓐᓇ ᐅᕙᑦᑎᓐᓂᒃ ᓂᕆᑎᑦᑎᓚᐅᖅᑐᖅ ᖁᔭᓐᓇᒦᖅᐸᕋ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑐᓐᖓᓱᒋᑦᑎ. ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑕᐅᓯᖅ ᐃᓄᒃ ᐃᓕᓴᕆᔪᒪᕙᕋ ᐊᒥᓱᓂᒃ ᐃᓄᖕᓂᒃ 
ᑕᒫᓂ ᐃᓕᓴᖅᓯᒐᓗᐊᖅᑎᓪᓗᖓ. ᓖᓇ ᑖᐸᑕᐃ, ᑕᒫᓂ ᐃᒃᓯᕚᕐᑐᖅ ᐊᒻᒪᓗ ᐱᖃᓐᓇᕆᔭᓪᓛᓗᒐ. 
 
ᐊᒻᒪᓗ ᑕᐃᒃᑯᐊ ᒪᓐᓂᒃᑐᕈᒪᓂᖏᑦ ᒪᓐᓂᒃᑐᕆᐊᖅᑐᕈᓐᓇᖅᑐᑦ, ᒪᓐᓂᒃᑕᕐᓂᕐᒪᑦ ᐊᕐᕕᐊᓂ, ᑲᑎᒪᔭᕇᕈᑦᑕ 
ᒪᓐᓂᒃᑐᕆᐊᖅᑐᖁᔭᐅᕗᑎᑦ. ᖁᔭᓐᓇᒦᒃ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᐊᕕᕐᓗᖓ. ᖃᐅᔨᒪᔪᖓ ᐊᐱᖅᑯᑎᑕᖃᖃᑦᑕᖅᑲᐅᕐᒪᑦ 
ᐊᒻᒪᓗ ᑭᖑᓂᐊᒍᑦ ᐊᐱᖅᓱᕐᓇᐅᑎᓪᓗᒍ ᖃᖓᑕᓲᓂᒃ ᐱᔾᔪᑎᖃᖅᑲᐅᕐᒪᑕ ᑕᐃᒪᐃᒻᒪᑦ ᓯᑲᐃᕗᐊᑦ ᑭᒡᒐᖅᑐᐃᔨᖏᑦ 
ᐅᕙᑦᑎᓐᓂ ᑲᑎᒪᕕᒻᒦᖃᑕᐅᒻᒪᑕ ᐅᓪᓗᒥ ᑐᓐᖓᓱᒃᑎᑦᑐᒪᕙᒃᑲ ᐊᒻᒪᓗᑦᑕᐅᖅ ᑭᒡᒐᖅᑐᐃᔨᐅᔪᑦ ᑕᐃᒃᑯᓇᓐᖓᑦ 
ᐱᐅᔪᐊᓗᐃᑦ ᐃᓄᐃᑦ ᓇᒻᒥᓂᖓᑦ ᓄᓇᓯ ᑯᐊᐳᕇᓴᒃᑯᑦ ᖃᖓᑕᓲᓕᕆᔨᖓᑦ ᑲᓇᐃᑎᐊᓐ ᓄᐊᑦ... 
 
>>ᐸᑦᑕᒃᑐᖅᑐᐃᑦ 
 
...ᑐᓐᖓᓱᒋᑦᑎ ᑲᑎᒪᔨᐅᔪᑦ ᓄᓇᓯᒃᑯᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ, ᐃᒃᑲᕐᕆᐊᓗᒃ ᑲᑎᒪᔨᐅᖃᑕᐅᓚᐅᖅᓯᒪᖕᒪᑦ ᓄᐊᑎᐅᕋᒃᑯᓐᓄᑦ ᓄᓇᓯ ᑯᐊᐳᕇᓴᒃᑯᑦ ᑲᒻᐸᓂᖁᑎᒋᔭᖏᑦ 
ᐊᒻᒪᓗ ᑕᐃᒪᐃᒻᒪᑦ ᐸᑦᑕᒃᑐᓕᖅᑲᐅᕗᖓ. ᐅᖃᖅᑏ, ᑐᓐᖓᓱᒃᑎᑦᑎᔪᒪᒋᕗᖓ ᓂᕈᐊᖅᑎᒋᓯᒪᔭᓐᓂᒃ ᑕᒡ ᓯᑕᓐᑕᓐ. 
ᑕᕝᕙᓃᖃᑕᐅᒻᒪᑦ ᐅᓪᓗᒥ. 
 
ᐊᒻᒪᓗᑦᑕᐅᖅ ᑐᓐᖓᓱᒃᑎᑦᑐᒪᕙᕋ ᐋᓚᓐ ᕼᐋᑦ. ᒫᓐᓇ ᑭᓱᑐᐃᓐᓇᐃᑦ ᐊᓯᔾᔨᖅᓯᒪᓕᕐᒪᑕ. ᒐᓚᓐ ᐅᖃᓚᐅᕐᒪᑦ 
ᑕᒫᓃᓯᒪᓕᕐᒪᑦ ᐊᕙᑎᑦ ᐊᕐᕌᒍᓄᑦ. ᐃᐅᓪ ᐊᒻᒪᓗ ᐅᕙᖓ, ᐊᒻᒪᓗ ᑕᒻᒪᕈᒪ ᐅᖃᐅᔾᔭᐅᔪᓐᓇᕐᓂᐊᖅᑐᖓ, ᑭᓯᐊᓂ 
ᐅᒃᐱᕈᓱᒃᑲᒪ ᑕᒪᐅᓐᖓᓚᐅᖅᓯᒪᖅᑰᕐᒪᑦ 81-ᒥ 82-ᒥᓗᑭᐊᖅ ᓴᓂᕋᔭᒻᒥᑦ ᐊᐅᓪᓚᖅᑎᓪᓗᒍ, ᑕᒻᒪᓐᖏᓛᖅ? 
ᑕᒻᒪᖏᑦᑐᖅ. 22 ᐊᕐᕌᒎᖅᑰᓕᕐᒪᑕ. 
 
ᐅᖃᖅᑏ, ᐋᓚᓐ ᑐᓐᖓᓱᒃᑎᑦᑐᒪᕙᕋ. ᑭᓱᓕᒫᑦ 20 ᐊᕐᕌᒎᓯᒪᓕᖅᑐᓄᑦ ᐊᓯᔾᔨᖅᓯᒪᓕᕐᒪᑕ ᐃᑉᐸᒃᓴᖅ 
ᓯᒃᑮᕆᐊᖅᑐᓚᐅᕋᒪ ᓂᐅᕕᕐᕕᒻᒧᑦ. ᓯᑮᕋᓱᐊᖅᑎᓪᓗᖓ ᐊᑲᐅᓐᖏᓕᐅᕈᑎᖃᓚᐅᖅᓯᒪᖏᓐᓇᒪ ᑭᓯᐊᓂ 
ᓯᒃᑮᖅᑎᑕᐅᔪᓐᓇᓚᐅᖏᓐᓇᒪ ᓂᐅᕕᕐᕕᒻᒥ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑏ, ᑐᑭᓯᔪᖓ ᐱᑰᑐᐊᒧᑦ ᑕᐃᒪᐃᓕᐅᕆᖏᒻᒪᑕ; ᓂᐅᕕᕐᑎᒃᑯᑦ ᓄᓇᕐᔪᐊᓕᒫᒥ ᐊᑐᐊᒐᕆᒻᒪᒍ. ᑕᐃᒪᐃᒻᒪᑦ, 
ᖃᐅᑕᒫᑦ ᓄᑖᒥᒃ ᖃᐅᔨᔭᕆᐅᕈᑎᖃᖃᑦᑕᕋᑦᑕ. 
 
ᐅᖃᖅᑏ, ᐊᑕᐅᓯᖅ ᐃᓄᒃᑲᓐᓂᕐᒥᒃ ᑐᓐᖓᓱᒃᑎᑦᑎᒃᑲᓐᓂᕈᒪᓪᓗᖓ ᒪᓕᒐᓕᐅᕐᕕᒻᒧᑦ. ᑕᕝᕙᓃᓚᐅᖅᓯᒪᔪᖅ, 
ᑲᑎᒪᕕᒻᒦᑦᑐᖅ, ᐅᑎᕐᒪᑦ, ᑲᑎᒪᔨᐅᔪᓕᒫᓄᑦ ᐊᒃᓱᕈᕐᓗᓂ ᐱᓕᕆᐊᖃᐃᓐᓇᖃᑦᑕᕐᑐᖅ. ᒪᓕᒐᓕᐅᕐᕕᑦᑎᓐᓄᑦ  

ᑐᑭᒧᐊᒃᑎᑦᑎᒋᔭᕗᑦ, ᐄᑕ ᑲᓇᔪᖅ, ᑲᑎᒪᕕᒻᒧᑦ ᑐᓐᖓᓱᒋᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᒃᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐱᑯ. ᑐᓐᖓᓱᒋᑦᑎ ᑲᑎᒪᕕᒻᒧᑦ. ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᒥᓱᓂᒃ ᐃᓕᓴᖅᓯᓂᐅᕋᐃᓂᑦᑎᓐᓂᒃ ᐅᓪᓗᒥ, 
ᐃᓕᓴᖅᓯᔪᒪᕗᖓ, ᖃᐅᑉᐸᒧᑦ ᐅᖃᐅᓯᕆᓂᐊᖅᑲᐅᔭᕋᓗᐊᕋ ᑭᓯᐊᓂ ᐃᓕᓴᖅᓯᔪᒪᕗᖓ ᐊᒃᓱᕈᕈᑎᖃᖅᑐᓂᒃ 
ᐃᓄᐃᓐᓇᖅᑐᓐ ᑐᓵᔨᓂᒃ/ᑐᑭᓕᐅᕆᔨᓂᒃ - ᒪᕐᕉᓪᓗᑎᒃ. ᓂᕈᐊᖅᑎᒋᓯᒪᔭᒃᑲ ᐃᖃᓗᒃᑑᑦᑎᐊᕐᒥ. ᔭᐃᒥᓯ ᐸᓂᐅᔭᖅ 
ᐊᒻᒪᓗ ᕼᐊᓄᕆ ᐅᕼᐅᑲᓄᐊᖅ ᐊᒻᒪᓗᑦᑕᐅᖅ ᔮᓐ ᑯᒪᒃ ᐃᖃᓗᒃᑑᑦᑎᐊᕐᒥᐅᑕᐅᖃᑦᑕᓚᐅᖅᓯᒪᔪᖅ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᒃᑐᖅᑐᐃᑦ 
 
ᐅᖃᖅᑎ: ᑐᓐᖓᓱᒋᑦᑎ ᑲᑎᒪᕕᒻᒧᑦ. ᑲᑎᒪᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᕈᓐᓃᕐᑐᖅ) ᓂᕈᐊᖅᑎᒋᓯᒪᔭᖁᑎᖃᕈᓐᓃᕋᒪ 
ᐅᑕᖅᑭᑎᓪᓗᖓ ᓱᓕ. (ᑐᓵᔨᑎᒍᑦ): ᓄᓇᓕᔅᓯᓐᓂ ᓯᕗᓕᖅᑎᐅᔪᒥᒃ ᐃᓕᓴᖅᓯᔪᒪᒐᒪ ᐊᒻᒪᓗ ᖁᔭᓐᓇᒦᖅᐸᕋ 
ᑕᕝᕙᓃᑦᑐᓐᓇᕐᒪᑦ ᐊᒻᒪᓗ ᐃᓄᑐᖃᖁᑎᒋᔭᕗᑦ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᕋ ᐊᐱᔪᐊᖅ ᐊᒻᒪᓗ 
ᑕᕝᕙᓃᑦᑐᓐᓇᕐᒪᑦ ᖁᔭᓐᓇᒦᕈᒪᕙᕋ ᐊᒻᒪᓗ ᐃᓄᑐᖃᓕᒫᑦ ᑕᕝᕙᓃᖃᑕᐅᒻᒥᔪᑦ ᐊᒻᒪᓗ ᑕᕝᕙᓃᑦᑐᓐᓇᖃᑕᐅᒻᒪᑕ 
ᖁᕕᐊᓱᑦᑎᐊᖅᐳᖓ. 
 
ᐄ, ᓂᕈᐊᖅᑎᒋᓯᒪᔭᒃᑲ ᐃᓕᓴᕆᔭᐅᒻᒪᑕ, ᐃᓕᓴᕆᔪᒪᖅᑲᐅᔭᕋᓗᐊᒃᑲ. ᔪᐊᔾ ᒥᑦᑐᖅ, ᐃᓕᓴᕆᔭᐅᖅᑲᐅᒐᓗᐊᖅᑎᓪᓗᒍ 
ᐊᒻᒪᓗᑦᑕᐅᖅ ᓈᓐᓯ ᑐᐱᖅ ᑕᒫᓂᕐᒥᐅᑕᓪᓚᕆᐅᒐᓗᐊᖅᑎᓪᓗᒍ ᑭᓯᐊᓂ ᓂᕈᐊᖅᑕᐅᕝᕕᒋᓯᒪᔭᓐᓃᒻᒪᑦ ᐊᒻᒪᓗ 
ᑐᓄᐊᓃᑦᑐᖅ ᑕᐃᕕᑎ ᐊᕿᐊᕈᖅ, ᓅᕋᑖᓚᐅᖅᑐᖅ ᐅᕙᖓ ᓄᓇᓕᖓᓐᓄᑦ, ᖁᔭᓐᓇᒦᒃ, ᐃᓚᐅᖃᑕᐅᓂᐊᓕᖅᐳᑎᑦ 
ᐅᕙᖓ ᓂᕈᐊᖅᑎᒋᔭᖏᓐᓄᑦ, ᐊᒻᒪ ᐄᑕ ᑲᓇᔪᖅ, ᐊᒻᒪ ᒪᓕᒐᓕᐅᖅᑎᐅᖃᑎᑦᑕ ᐃᓕᑕᕆᖅᑳᖅᑲᐅᓪᓗᓂᐅᒃ, 
ᐃᓕᑕᕆᖅᑳᕈᒪᖅᑲᐅᒐᓗᐊᖅᑕᕋ ᐊᒻᒪᓗ ᓗᐊᕌᓐ ᕙᐃᑦ, ᐃᓕᑕᕆᑲᐃᓐᓇᕈᒪᕙᕋ ᐊᒻᒪᓗ ᐱᕙᓪᓕᐊᔪᓕᕆᔩᑦ. ᔮᓐ ᑰᒃ 
ᐊᒻᒪ ᐹᑦ ᕕᐊᔅᑦ, ᐲᑕ ᕿᓚᕝᕙᐅᑉ ᐊᐅᓚᑦᑎᔨᖓᑕ ᑐᖏᓕᐊ ᐊᒻᒪ ᒪᕐᕉᒃ ᐳᓛᕐᕕᒻᒦᑦᑐᑦ ᐊᒻᒪᓗ ᐋᓕᒃᔅ ᕚᓪᕕᓐ, 
ᐃᓕᑕᕆᔪᒪᕙᕋᑦᑕᐅᖅ. ᖁᔭᓐᓇᒦᒃ, ᐅᖃᖅᑏ ᐃᓕᑕᕆᒐᕕᓐᖓ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. 
ᐃᓚᐃᓐᓈᖅᑕᐅᔮᕐᓂᐊᕋᒪ ᐃᓕᑕᖅᓯᓐᖏᑦᑐᑑᒍᒪ. ᐱᓗᐊᖅᑐᒥᑦ ᔅᑲᐃᕗᑦᒥᐅᑦ, ᑲᓇᐃᑎᐊᓐ ᓄᐊᑦ, ᐊᑯᓂᒻᒪᕆᒃ 
ᐱᖃᓐᓇᕆᓯᒪᔭᕋ ᑕᒫᓂ ᔫᓐ ᐃᔭᒍ, ᒥᔅᑕ ᓄᐊᑐᓐ ᖃᓪᓗᓈᓂᒥᐅᖅ, ᐋᓚᓐ ᕼᐋᑦ ᐱᖃᓐᓇᕆᔭᒻᒪᕆᒐ, 
ᐊᕐᕕᐊᕐᒥᐅᒥᓂᖅ ᖃᒪᓂᖅᑐᐊᕐᒥᐅᑕᐅᓕᖅᑐᖅ ᐊᒻᒪ ᐱᖃᓐᓇᕆᑦᑎᐊᖅᑕᕋ ᖃᐅᔾᔨᑎᖃᖅᑐᒻᒪᕆᐅᓪᓗᓂ 
ᐱᒃᑲᒻᒪᕆᐅᓪᓗᓂ ᐊᑎᖓ ᔮᔅᐳ, ᔮᔅᐳ ᒪᐅᓐᖓᑲᐃᓐᓇᕆᑦ ᓂᑯᕕᓪᓗᑎᑦ. ᓴᓇᔭᐃᓐᓇᕆᓯᒪᒐᕕᒋᑦ ᐊᕐᕕᐊᕐᒥᐅᑦ 
ᐊᖏᕐᕋᓐᓂᑦ. 
 
>>ᐸᑦᑕᑐᖅᑐᑦ 

ᐅᖃᖅᑎᐅᑉ ᐋᖅᑭᑦᑕᖓ 

 
 
ᑲᔪᓯᓚᐅᓐᖏᓂᑦᑎᓐᓂᑦ ᑲᑎᒪᔾᔪᑎᔅᓇᖅ 6-ᒥᒧᑦ. ᐅᖃᐅᔾᔨᒋᐊᕈᒪᕗᖓ ᐅᖃᐅᓯᕆᓚᐅᖅᑕᕐᓂᑦ ᐱᓇᓱᐊᕈᓯᐅᑉ 
ᐃᓗᐊᓂ ᐅᖃᐅᓯᒃᑯᑦ ᐊᐱᖅᑯᑎᓂᒃ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᒪᓕᒐᓕᐅᕐᕕᒻᒥ ᐅᖃᐅᓯᖅ ᐱᒻᒪᕆᐅᒻᒪᑦ. 
ᐅᖃᐅᓰᑦ ᐊᑐᕐᒪᑕ, ᖃᐅᔨᒪᑦᑎᐊᕋᓱᐊᕆᐊᖃᕋᔅᓯᒃᑯ ᑐᑭᖃᑦᑎᐊᕐᓗᒋᓪᓗ. 
 
ᒪᓕᒐᓕᐅᕐᕕᑎᓐᓂᑦ ᐃᒡᒐᓇᕐᓂᖅᐸᐅᒻᒪᑕ ᐱᓕᕆᐊᕗᑦ ᑲᓇᑕᓕᒫᕐᒥᑦ. ᑕᕝᕙᓂ ᒪᓕᒐᓕᐅᕐᕕᒻᒥ, ᐱᖓᓱᑦ ᐅᖃᐅᓰᑦ 
ᐊᑐᖅᑕᐅᕙᒻᒪᑕ ᐊᔾᔨᒌᓐᖏᑦᑐᑦ ᑲᑎᒪᓐᓇᖅᑎᓐᓂᑦ. ᐱᓕᕆᐊᕆᔭᕗᑦ ᒪᓕᒐᓕᐅᖅᑎᐅᓪᓗᑕ ᐊᔪᕐᓇᕋᔭᖅᐳᑦ 
ᑐᓵᔨᖃᓐᖏᑯᑦᑕ ᑐᑭᓕᐅᖅᐸᑦᑐᓂᒃ-ᑐᑭᓕᐅᕆᔨᖃᓐᖏᑯᑦᑕ. 
 
ᑕᒪᓐᓇ ᐅᖃᐅᓯᐅᓚᐅᕐᒪᑦ ᑕᒫᓂ ᐱᓇᓱᐊᕈᓯᕐᒥᑦ ᐆᒻᒪᑎᖏᓐᓅᖅᑐᓂᓗ ᒪᓕᒐᓕᐅᖅᑏᑦ ᐅᖃᐅᓯᖃᖃᑦᑕᖅᑎᓪᓗᒋᑦ 
ᑲᑎᒪᓐᓇᑦᑎᓐᓂᑦ. ᐃᓚᖓᑦ ᐅᖃᖅᑐᓂ ᐃᓄᑦᑎᑐᑦ, ᐊᓯᖏᑦ ᖃᓪᓗᓈᑎᑐᑦ. ᑕᒪᒃᑮᒃ ᒪᓕᒐᓕᐅᖅᑎᑦ 
ᐊᑦᑕᑎᖃᕐᒪᒪᒪᑎᒃ ᑐᓵᔨᓂᑦ ᑐᑭᓕᐅᕐᓂᕐᒧᑦ ᐊᒻᒪ ᖃᓄᖅ ᐅᖃᕋᓱᐊᕐᒪᖔᑦᑕ. 
 
ᐅᖃᖅᑎᐅᓪᓗᖓ ᐅᖃᐅᔾᔭᐅᓚᐅᕋᒪ ᖃᐅᔨᒋᐊᖁᔭᐅᓪᓗᖓ ᐊᑐᐊᒐᕐᒥᑦ ᓱᕋᐃᔪᖃᕐᓂᕐᒪᖔᖅ, 
ᐸᓯᑦᑎᖃᑦᑕᖁᔭᐅᓐᓇᑕ ᒪᓕᒐᓕᐅᖅᑎᓂᑦ ᓴᓪᓗᒋᐊᖏᑕ. ᖃᐅᔨᓇᓱᐊᖅᑐᑎᒃ ᑕᐃᒪᐃᑦᑑᓐᓂᕐᒪᖔᖅ, ᐃᒃᓯᕙᐅᑕ 
ᖃᐅᔨᓇᓱᐊᓚᐅᕐᒪᑦ ᐃᑲᔪᖅᑎᖃᖅᑐᓂ ᐅᕙᒍᑦ ᑐᓵᔨᖏᓐᓂᑦ, ᑕᒪᒃᑮᓐᓂᑦ ᐅᖃᐅᓯᐅᓚᐅᖅᑐᒥᑦ ᐊᒻᒪ 
ᑐᓵᔨᑎᒎᓚᐅᖅᑐᒥᑦ ᓂᐱᓂᑦ ᐊᑐᖅᑐᑎᒃ. 
 
ᕿᒥᕐᕈᓚᐅᖅᑐᑎᒍ ᐅᖃᐅᓯᒥᓂᕐᓄᑦ ᓂᐲᑦ, ᖃᐅᔨᓚᐅᖅᐳᖓ ᓇᓕᐊᑐᐃᓐᓇᖅ ᒪᓕᒐᓕᐅᖅᑎ ᐸᓯᑦᑎᓚᐅᓐᖏᒻᒪᑦ 
ᓴᓪᓗᓂᕋᐃᓪᓗᓂ ᐊᓯᒥᓐᓂᑦ. ᐅᖃᕈᓐᓇᑦᑎᐊᖅᐳᖓ ᑕᒪᒃᑮᒃ ᒪᓕᒐᓕᐅᖅᑏᒃ ᐊᔾᔨᒌᓐᖏᑦᑎᐊᖅᑐᒥᑦ ᐃᓱᒪᓂᖃᕐᒪᑎᒃ 
ᐊᓯᖏᑕ ᐃᓱᒪᖏᓐᓂᑦ ᑕᖅᑲᒃᑯᓄᖓ ᒪᓕᖓᕐᒥᑦ. 
 
ᓇᓕᐊᑐᐃᓐᓇᖅ ᒪᓕᒐᓕᐅᖅᑎ ᖃᓄᐃᓐᓂᓪᓚᑦᑖᖑᔪᓂᑦ ᐊᓯᖏᓐᓄᑦ ᐊᐃᕙᒍᓐᓇᓚᐅᖅᐳ5, ᑭᓯᐊᓂ ᑕᒪᓐᓇ 
ᐋᔩᕐᓂᖅ ᐱᔾᔪᑎᖃᖅᐳᖅ ᑕᒪᑐᒥᖓ. ᐃᒃᓯᕙᐅᑕ ᐃᓱᒫᓘᑎᖃᑐᐃᓐᓇᖅᐳᖅ ᐋᔩᕐᓂᕐᒥᑦ ᐸᓯᑦᑎᓂᕐᒥᐅᓐᖏᑦᑐᖅ 
ᒪᓕᒐᓕᐅᖅᑎᒥᑦ ᓴᓪᓗᒋᐊᖓ ᐅᕝᕙᓘᓐᓃᑦ ᓱᓕᓐᖏᑦᑐᒥᑦ ᐅᖃᕆᐊᖓ ᖃᐅᔨᒪᑦᑎᐊᓕᖅᐳᖓᓗ 
ᑕᐃᒪᐃᓚᐅᓐᖏᒻᒪᑕ. 
 
ᓂᐲᑦ ᐊᒻᒪ ᐃᓗᓕᖏᑦ ᐃᓚᒋᒻᒪᒋᑦ ᐅᖃᐅᓯᑦᑕ, ᑖᒃᑯᐊᖑᓐᖏᑉᐸᑕ ᐅᖃᐅᓯᕗᑦ ᑐᑭᖃᕋᔭᓐᖏᒻᒪᑕ. ᑕᒪᑐᒨᓇᓕ 
ᐅᖃᐅᓰᑦ ᐊᔾᔨᒌᓐᖏᓐᓂᖏᓐᓄᑦ ᑐᑭᓯᓂᕐᓗᒍᑕᐅᓚᐅᖅᐳᖅ ᐅᖃᐅᓯᐅᓚᐅᖅᑐᒧᑦ. ᐅᖃᕈᓐᓇᖅᐳᖓ 
ᐃᓂᖅᑎᕆᓂᖅᑕᖃᕆᐊᖃᓐᖏᒻᒪᑦ. ᖁᔭᓐᓇᒦᒃ 
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᔅᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᒃ. 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 562-1(6): ᑐᓴᒐᒃᓴᐃᑦ ᐊᔾᔨᓐᖑᐊᖃᖅᑐᓂᑦ ᓇᓗᓇᐃᔭᐅᑎᓂᑦ ᐊᐅᑦᑕᔫᓂᑦ 
 
ᓄᑕᕋᒃ (ᑐᓵᔨᑎᒎᖅᑐᖅ):ᖁᔭᓐᓇᒥᒃ, ᐅᖃᖅᑎ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᐅᒧᖓ, ᐱᓕᕆᐊᖃᕋᓱᕐᓂᐊᖅᑯᒍᑦ 
ᒥᓂᔅᑕᐃᑦ ᐅᖃᐅᓯᖏᓐᓂᒃ ᐊᒻᒪᓗ ᐊᐱᕆᓂᐊᖅᑐᖓ ᒥᓂᔅᑕᖓᓄᑦ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ, ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᑲᒪᒋᔭᖃᑦᑐᖅ ᐃᓕᑕᕆᔭᐅᓂᖓᓂᒃ ᐊᕐᓇᐃᑦ , 
ᖃᐅᔨᒪᓂᐊᕋᒪ ᖃᓄᐃᑦᑐᓂᒃ ᐱᓕᕆᐊᖃᒻᒪᖔᖅ. 
 
ᓇᓗᖏᓚᖓ ᑭᒃᑯᓕᒫᑦ ᖃᐅᔨᒪᔪᑦ ᖃᓄᐃᑦᑐᒥᒃ ᐱᓕᕆᐊᖃᒻᒪᖔᖅ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ, ᐅᖃᖅᑎ, 
ᓯᑎᐱᕆᒥ 11, ᖃᓄᐃᓕᐅᕐᓂᐅᓚᐅᖅᓯᒪᔪᖅ ᑕᐃᓐᓇ ᐊᒥᐊᓕᒃᑲᓂ, ᒐᕙᒪᑐᖃᒃᑯᑦ ᒪᓕᒐᓕᐅᓚᐅᖅᓯᒪᒻᒪᑦ 
ᐱᖃᕆᐊᖃᓕᕋᑦᑕ ᐊᑦᔨᖑᐊᓕᒥᒃ ᓇᓗᓇᐃᒃᑯᑕᒥᒃ ᐊᐅᓚᕐᓂᐊᕈᑦᑕ. 
 
ᓇᒧᖓᕋᓗᐊᕈᕕᑦ, ᐱᖃᕆᐊᖃᓕᖅᑐᑎᒃ ᐊᑦᔨᖑᐊᓕᒻᒥᒃ ᓇᓗᓇᐃᒃᑯᑕᒥᒃ ᑭᓇᐅᒻᒪᖔᑉᐱᑦ 
ᖄᖅᑎᑦᑎᔪᖃᓚᐅᖅᑎᓪᓗᒍ. ᑕᒪᑐᒥᖓ ᐊᐱᖁᑎᖃᖅᓯᒪᒻᒥᒐᒪ ᒥᓂᔅᑕᐅᓚᐅᖅᑐᒧᑦ, ᓇᓗᓇᐃᒃᑯᑕᖃᕆᐊᖃᕐᓂᕐᒧᑦ 
ᑭᒃᑯᓕᒫᑦ ᖃᐅᔨᒪᓂᐊᕐᒪᑕ ᐃᓄᒃ ᓇᑭᓐᖔᓂᕐᒪᖔᖅ. ᒥᓂᔅᑕ ᐅᖃᓚᐅᖅᓯᒪᔪᖅ ᐱᓕᕆᐊᖃᕐᓂᐊᕐᓂᕋᑦᑐᑎᒃ 
ᐊᑦᔨᖑᐊᑎᒍᑦ ᓇᓗᓇᐃᒃᑯᑕᓂᒃ. 
 
ᐅᓂᒃᑳᖃᑦᑕᖅᓯᒪᔪᖓ ᑖᒃᑯᐊ ᐊᑦᔨᖑᐊᑎᒍᑦ ᓇᓗᓇᐃᒃᑯᑕᐃᑦ ᐊᑦᔨᓕᐅᕈᑎᖏᑦ ᒥᑦᑎᒪᓕᒃᒥ ᐱᐅᖏᒻᒪᑕ. 
ᐱᓐᖑᐊᕆᐊᖅᑐᖃᑕᐅᓂᐊᖅᑐᑦ ᖃᐅᔨᒪᓚᐅᖅᓯᒪᖏᑦᑐᑦ ᓇᒧᓐᖓᕐᓂᐊᕆᐊᒃᓴᖅ ᐱᒋᐊᖃᕋᓗᐊᖅᑐᑎᒃ 
ᐊᑦᔨᖑᐊᓕᒻᒥᒃ ᓇᓗᓇᐃᒃᑯᑕᒥᒃ ᐱᔪᓐᓇᖏᓐᓂᖓᓄᑦ ᐊᑦᔨᓕᐅᕈᑎᒃ ᒥᑦᑎᒪᑕᓕᒃᒥ. 
 
ᐊᐱᖅᑯᑎᒐ, ᑭᓇᑐᐃᓐᓇᖅ ᐊᑦᔨᖑᐊᑎᒍᑦ ᓇᓗᓇᐃᒃᑯᑕᒥᒃ ᐱᒋᐊᓕᒃ, ᒥᓂᔅᑕ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᔪᓕᕆᔨᒃᑯᓪᓗ ᑐᓴᖅᑎᒋᐊᕈᓐᓇᖅᑳᖓ ᖃᓄᐃᓕᖓᓕᕐᒪᖔᑕ ᑕᒪᒃᑯᓄᖓ ᐅᕝᕙᓘᓪᓃᑦ ᐊᑦᔨᖑᐊᓕᒫᑦ 
ᐊᑐᖅᑕᐅᕙᑦ ᓇᓗᓇᐃᒃᑯᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᖓᓲᕋᑖᖅᐸᓚᐃᒻᒪᑕ ᐊᐱᖅᑯᑎᐅᔪᑦ ᐊᒻᒪᓗ 
ᑭᐅᔭᐃᓐᓇᕆᓇᓱᐊᓐᓂᐊᖅᑐᒋᑦ ᐊᑕᐅᑦᑎᒃᑯᑦ. 
 
ᐅᖃᖅᑎ, ᑐᒃᓯᕌᕆᕙᑦᑕᕗᑦ ᐊᑐᖅᑕᐅᖁᓪᓗᒍ ᐊᑦᔨᖑᐊᑎᒍᑦ ᓇᓗᓇᐃᒃᑯᑕᓄᑦ ᑭᓇᐅᓂᕐᓂᒃ, ᑐᒃᓯᕋᑦᑐᓄᑦ, ᐄ, 
ᑕᒪᓐᓇ ᑲᔪᓰᓐᓇᖅᑐᖅ ᐊᒻᒪᓗ ᐊᐱᖅᑯᑎᒋᕋᑖᖅᑕᖓᓄᑦ ᑲᑎᒪᔨᐅᑉ ᐊᒻᒪᓗ ᐅᕙᖓ ᕿᒥᕐᕈᓯᒪᓪᓗᒍ 
ᐊᑐᖅᑕᐅᓂᕆᕙᑦᑕᖓ. ᑭᓇᑐᐃᓐᓇᖅ ᓄᓇᖃᑦᑐᖅ ᓯᓚᑖᓂ ᓄᓇᕗᑦ, ᐱᒋᐊᖃᕈᑎᒃ ᐊᑦᔨᖑᐊᓕᒻᒥᒃ 
ᓇᓗᓇᐃᒃᑯᑕᒥᒃ, ᑐᒃᓯᕋᕈᓐᓇᖅᑐᑦ ᐊᒻᒪᓗ ᐊᑭᖃᖏᑦᑐᖅ. ᓯᕗᓪᓕᖅᐸᑦᑎᐊᒥ, ᐊᕐᕌᒍᖃᕈᑎᒃ 12-ᓂᑦ ᐊᒻᒪᓗ ᐊᑖᓂ, 
ᐱᔪᒪᒍᓐᓇᖅᑐᑦ ᐊᑦᔨᖑᐊᒥᒃ ᓇᓗᓇᐃᒃᑯᑕᒥᒃ ᐊᓪᓚᕕᒻᒥᑦ. ᖁᔭᓐᓇᒥᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕ ᐅᖃᐅᓯᖃᒻᒪᑦ ᐊᓪᓚᒡᕕᒥᓂᒃ. ᖃᓄᐃᑦᑐᒥᓄᓇ ᐊᓪᓚᒡᕕᒻᒥ 
ᐅᖃᐅᓯᓕᒃ, ᐊᓪᓚᒡᕕᐅᔫᑦ ᓄᓇᓕᓐᓂ ᐅᕝᕙᓘᓐᓃᑦ ᐊᓪᓚᒡᕕᐅᔪᖅ ᐃᖃᓗᓐᓂ ᖃᒪᓂᖅᑐᐊᒥᓗᑭᐊᖅ? 
ᐃᓱᒪᑐᐃᓐᓇᖅᑐᖓ ᒥᓂᔅᑕ ᓇᓗᓇᐃᖅᓯᒍᓐᓇᕐᒪᖔᖅ. ᖁᔭᓐᓇᒥᒃ. 

ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ: ᖁᔭᓐᓇᒦᒃ, ᐅᖃᖅᑎ. ᓂᐅ ᔪᐊᕐᒃᒥ, ᐋᒡᒐ. ᓄᓇᓕᓐᓂᓕ, 
ᐊᓪᓚᒡᕕᓕᐊᕈᓐᓇᖅᑐᑦ. ᐃᓚᖏᑦ ᐊᓪᓚᒡᕕᐅᔪᑦ ᐃᓂᖃᐅᑦᑐᑦ ᕼᒻᓚᒃᑯᑦ ᐊᓪᓚᒡᕕᖏᓐᓂ ᐊᑦᔨᖑᐊᑎᒍᑦ 
ᓇᓗᓇᐃᒃᑯᑎᓄᑦ ᐊᑦᔨᓕᐅᕈᑏᑦ. ᖁᔭᓐᓇᒥᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓛᓐᓂᒃᑯᑦ, ᐅᑕᖅᑭᖃᑦᑕᕋᒪ ᐅᐊᔭᓕᕆᔨᒥᒃ ᖃᓂᓐᖑᕆᐊᕈᑎᒐ 
ᐃᑭᓐᓂᐊᕐᒪᒍ, ᒪᒥᐊᓇᖅ. 
 
ᑭᓇᑐᐃᓐᓇᖅ ᓄᓇᓕᓐᓂ ᐱᔪᒪᒍᓂ ᐊᑦᔨᖑᐊᓕᒻᒥᒃ ᓇᓗᓇᐃᒃᑯᑕᒥᒃ ᑮᓇᐅᓂᕐᒥᓄᑦ, ᐊᑦᔨᓕᐅᕈᑎᖃᑉᐱᓰ 
ᓄᓇᓕᓐᓂ. ᐊᑦᔨᓕᐅᕈᑎᓂᒃ ᐊᑐᖅᑕᐅᒍᓐᓇᖅᑐᓂᒃ ᐊᑦᔨᖑᐊᖃᑦᑐᒥᒃ ᑲᓇᑕᐅᑉ ᐊᓯᐊᓅᕈᑎᒥᒃ ᐱᑕᖃᑉᐸ 
ᐅᕝᕙᓘᓐᓃᑦ ᖃᓄᐃᑦᑐᓂᒃ ᐊᑦᔨᓕᐅᕈᑎᓂᒃ ᐱᖃᒻᒪᑕ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓚᐅᖅᓯᒪᒻᒥᔪᖓ ᐊᑦᔨᑐᐃᓐᓇᖏᓐᓂᒃ 
ᐃᖅᑲᓇᐃᔭᖅᑎᓐᓄᑦ. 
 
ᑕᒪᒃᑯᐊ ᐊᑐᐃᓐᓇᐅᑎᓐᓂᐊᕈᑦᑎᒍᑦ ᐊᔾᔨᓕᐅᕈᑎᖃᕐᓂᐊᕈᑦᑕᓗ ᓇᓗᓇᐃᒃᑯᑕᒃᓴᐅᔪᓄᑦ ᐅᖃᐅᑦᔭᐅᓚᐅᕋᒪ ᑕᒪᒃᑯᐊ 
ᓄᓇᓕᓕᒫᖑᔪᑦ ᐊᔾᔨᓕᐅᕈᑎᓕᓐᓇᐅᖏᒻᒪᑕ. 
 
ᑭᓯᐊᓂᓕ ᒫᓐᓇᐅᔪᖅ ᑕᒪᒃᑯᐊ ᐃᖅᑲᓇᐃᔭᖅᑎᖁᑎᒃᑲ ᑕᒪᒃᓱᒥᖓ ᕿᒥᕐᕈᕙᓪᓕᐊᔪᑦ ᐊᔾᔨᓕᐅᕈᑎᓄᑦ ᖃᓄᐃᑦᑐᓂᒃ 
ᐊᑐᕆᐊᖃᕐᒪᖔᑕ ᑕᐃᒃᑯᐊ ᐊᑐᖅᑕᐅᓪᓚᕆᖃᑦᑕᕐᓂᐊᖅᐸᑦ ᓇᓗᓇᐃᒃᑯᑕᕆᔭᐅᓗᑎᒃ, ᑲᓇᑕᐅᑉ ᒐᕙᒪᒃᑯᖏᑦ 
ᓇᓗᓇᐃᒃᑯᑕᕐᓂᒃ ᐱᑕᖃᕆᐊᖃᕐᒪᑕ ᐅᖃᖅᑎᓪᓗᑕᓗ, ᑎᓕᓯᒪᔭᒃᑲ ᐃᖅᑲᓇᐃᔭᖅᑎᖁᑎᒃᑲ 
ᐊᔾᔨᓕᐅᕈᑎᑖᖅᑎᑦᑎᖁᓪᓗᒋᑦ ᓄᓇᓕᐅᔪᓂᒃ ᖃᓄᕐᓗ ᑕᒪᓐᓇ ᓱᑲᓕᖅᑎᑲᓐᓂᕈᓐᓇᕐᒪᖔᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᕋᑖᕐᒪᑦ ᐊᔾᔨᓕᐅᕈᑎᓂᒃ ᑎᑭᓴᐃᓂᐊᕐᓂᕋᖅᑐᓂᒃ ᐱᐅᔪᓂᒃ 
ᑕᐃᒃᑯᐊ ᐃᓚᖏᑦ ᐊᔾᔨᓕᐅᕈᑕᐅᔪᑦ ᓄᓇᓕᓐᓂ ᐱᑐᖃᓗᒻᒪᑕ. ᐅᓪᓗᒥᒧᑦ ᐊᖑᒻᒪᑎᓐᖏᒻᒪᑕ. 
 
ᒥᓂᔅᑕᐅᔪᖅ ᐊᖓᔪᖅᑲᐅᑎᖏᓪᓗ ᑐᓂᐅᖅᑲᐃᒋᐊᕐᓂᐊᓕᖅᐸᑦ ᐊᔾᔨᓕᐅᕈᑕᐅᔪᓂᒃ ᓄᓇᓕᓐᓄᑦ ᐅᕙᖓᑦᑕᐅᖅ 
ᐊᔾᔨᖑᐊᓕᒻᒥᒃ ᐅᕙᓐᓂᒃ ᐱᓇᓱᓚᐅᕋᓗᐊᕋᒪ ᐊᔪᓚᐅᕋᒪ. ᑕᒪᒃᑯᐊ ᐊᑐᖅᑕᐅᔪᓐᓇᖅᐸᑦ ᑲᓇᑕᐅᑉ 
ᓯᓚᑖᓄᕈᑕᐅᔪᓄᑦ ᐸᐃᒃᐸᓄᑦ ᐊᔾᔨᖑᐊᖃᕆᐊᖃᓱᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᓄᖓ ᑲᓇᑕᐅᑉ ᓯᓚᑖᓄᕈᑕᐅᔪᓄᑦ, ᑕᐃᒃᑯᐊᓕ 
ᑲᓇᑕᐅᑉ ᓯᓚᑖᓄᕈᑕᐅᔪᑦ ᐊᔾᔨᒋᓐᖏᒻᒥᒻᒪᒋᑦ ᐊᔾᔨᓐᖑᐊᖏᑦ, ᑕᐃᒃᑯᐊ ᐊᑐᖅᑕᐅᔪᓐᓇᖅᑐᑦ ᑲᓇᑕᒥ 
ᓯᓚᑖᓄᕈᑕᐅᔪᓄᑦ ᐅᐱᓐᓇᕋᓂ ᑕᒪᒃᑯᐊ ᐊᔾᔨᖑᐊᖑᔪᑦ ᐊᑐᖅᑕᐅᔾᔭᖏᒻᒪᑕ ᑭᖑᕝᕕᓗᑎᒃ ᐊᔾᔨᓐᖑᐊᖑᓱᓂᒃ 
ᑲᓇᑕᐅᑉ ᓯᓚᑖᓄᕈᑕᐅᔪᓂᒃ. 

ᐊᑲᐅᓐᖏᓕᐅᕈᑎᖃᑐᐃᓐᓇᕆᐊᖃᖅᑐᑦ ᑕᒪᒃᑯᐊᓗ ᐃᓚᖏᑦ ᐊᔾᔨᖑᐊᖑᔪᑦ, ᐅᐱᓐᓇᕋᓂ ᐊᔾᔨᓐᖑᐊ 
ᑕᕋᓕᓂᖅᑕᖃᕆᐊᖃᓐᖏᒻᒪᑕ ᑖᓂᖅᑐᑦᑎᐊᕆᐊᖃᕐᒪᑕ. ᐊᔾᔨᓕᐅᕈᑎᑐᐃᓐᓇᕈᓗᒻᒧᑦ, ᑕᒪᒃᑯᐊ ᐊᔪᕐᓇᕐᒪᑕ. 
 
ᖃᐅᔨᒪᔪᐃᓐᓇᐅᓗᑕᓗ ᓱᓕᔪᖅ, ᑕᒪᒃᑯᐊ ᐊᔾᔨᓕᐅᕈᑕᐅᔪᑦ ᐱᑐᖃᐅᓕᕐᒪᑕ ᑭᓯᐊᓂᓕ ᑕᒪᓐᓇ ᓱᓕ 
ᐱᓕᕆᐊᕆᓇᓱᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᐃᓕᐊᒻᔅ. 
 
ᐊᐱᖅᑯᑦ 563-1(6): ᓄᓇᓕᓐᓂ ᒪᒥᓴᕐᓂᕐᒧᑦ ᐱᓕᕆᔪᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒐ ᒥᓂᔅᑕᒧᑦ ᐊᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ. 
 
(ᑐᓵᔨᑎᒍᑦ ᐃᓱᓕᑦᑎᖅ): ᐅᖃᖅᑎ, ᒫᑦᓯ 24, ᐅᑯᐊ ᒪᓕᒐᓕᐅᖅᑎᒃᑯᑦ ᐱᒋᐊᖅᑎᑦᑎᓚᐅᕐᒪᑕ ᓴᖅᑭᓂᐊᕐᓗᑎᒃ 
ᐱᓕᕆᓂᐊᖅᑐᓂᒃ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᓄᓇᓕᓐᓂᓗ ᒪᒥᓴᕐᓂᕐᒧᑦ. ᐅᖃᖅᑎ, ᑕᐃᒃᑯᐊ 
ᓴᖅᑭᓯᒪᔭᕆᐊᖃᓚᐅᕐᒪᑦ ᑎᑭᓚᐅᖅᑎᓐᓇᒍ ᒪᐃ 1, 2003. 
 
ᓂᕈᐊᖅᑐᑕ ᑕᒪᓐᓇ ᐊᑭᕋᖅᑐᖅᑕᐅᓚᐅᓐᖏᒻᒪᑦ. ᒥᓂᔅᑕᐅᔪᖅ ᑐᓴᖅᑎᑦᑎᔪᓐᓇᖅᐸ ᒪᓕᒐᓕᐅᕐᕕᒻᒥ 
ᖃᓄᐃᓕᐅᕐᓯᒪᓕᕐᒪᖔ ᓴᖅᑭᓇᓱᐊᕐᓂᕐᒧᑦ ᐱᓕᕆᓂᐊᖅᑐᓂᒃ ᑭᓇᒃᑯᓪᓗ ᑎᒃᑯᐊᖅᑕᐅᓯᒪᓕᕐᒪᖔᑕ 
ᐃᓚᒋᔭᐅᓂᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᒃᓱᒻᒪᕆᐊᓗᒃ ᐱᓕᕆᓯᒪᓕᖅᑐᑦ ᑕᒪᒃᓱᒧᖓ ᓴᖅᑭᓂᕐᒧᑦ 
ᑲᑎᒪᔨᕋᓛᖑᓂᐊᖅᑐᓂᒃ ᑕᐃᒃᑯᓱᒪᓗ ᐱᒋᐊᖅᑎᑕᐅᓚᐅᖅᑐᒧᑦ. 
 
ᑕᒪᓐᓇ ᕿᒥᕐᕈᓪᓗᒍᑦᑕᐅᖅ ᐃᓱᒪᒋᔭᐅᓂᖓ ᐱᓕᕆᐊᖑᔪᑦ, ᑲᑎᒪᖃᑕᐅᓚᐅᕋᒪ ᓄᓇᕗᒻᒥ ᓄᓇᓕᐅᔪᓄᑦ 
ᑲᑐᑦᔨᖃᑎᒌᓄᑦ ᑲᑎᒪᓂᖓᓐᓂ ᐄᐳᕈᓪᒥ, ᐊᐱᖅᓱᖅᑕᐅᖃᑦᑕᓚᐅᕋᒪ ᒪᐃᔭᐅᔪᓄᑦ, ᐅᐱᓐᓇᕋᓂ, ᑕᒪᓐᓇ 
ᐱᕕᖃᖅᑎᑕᐅᓂᖓ, ᑕᐃᒃᑯᐊ ᐱᕕᖃᖅᑎᑦᑎᐊᕆᐊᖃᕋᑦᑎᒍᑦ ᑎᒃᑯᐊᕐᓯᓂᕐᒧᑦ ᐃᓄᓐᓂᒃ, 
ᑲᑎᒪᖃᑎᖃᖃᑦᑕᑲᓐᓂᕐᓗᑎᒃ ᓄᓇᓕᐅᔪᓂᒃ ᐊᓯᖏᓐᓂᓪᓗ ᐅᖓᕙᕆᐊᖅᑕᐅᓗᓂ ᐱᕕᖃᖅᑎᑕᐅᓂᖓ. 
 
ᑕᐃᒪᐃᓚᐅᖅᑐᖓ. ᐱᕕᖃᖅᑎᑲᓐᓂᓚᐅᖅᑕᕗᑦ ᐅᖃᕈᓐᓇᕐᕕᖃᖅᑎᑲᓐᓂᖅᑐᒋᑦ, ᐅᖃᖅᑎ, ᑎᑎᕋᕐᕕᒋᓚᐅᕐᒥᔭᒃᑲ 
ᒪᐃᔭᐅᔪᓕᒪᑦ, ᐊᖓᔪᖅᑳᕆᔭᐅᔪᓕᒫᑦ ᐃᓄᐃᑦ ᑲᑐᑦᔨᖃᑎᒌᖏᓐᓄᑦ, ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᑦ, 
ᑭᕙᓪᓕᕐᒥ ᐃᓄᐃᑦ ᑲᑐᑦᔨᖃᑎᒌᖏᑦ, ᕿᑭᖅᑕᓂ ᐃᓄᐃᑦ ᑲᑐᑦᔨᖃᑎᒌᖏᑦ ᐊᓯᖏᓪᓗ. 
 
ᑎᑎᕋᓚᐅᖅᑐᖓ ᓇᒻᒥᓂᖅ ᐱᖁᑎᖃᖅᑐᓄᑦ ᑐᓴᖅᑎᑕᐅᔪᒪᓪᓗᖓ. ᑲᑎᒪᖃᑎᖃᖃᑦᑕᕐᓯᒪᔪᒍ. ᐊᒥᓱᑲᓪᓚᐅᔪᓂ 
ᐊᑎᕐᓂᒃ ᐱᓯᒪᔪᒍ ᑐᓂᔭᐅᓯᒪᔪᓂᒃ ᐃᓱᒪᓗᒍᑕᐅᔪᓂᓪᓗ ᓴᖅᑭᑕᐅᓯᒪᔪᑦ ᓄᓇᕗᒻᒥ ᑐᑯᓐᖓᕕᒃᑯᑦ ᑎᒥᖁᑎᖏᓐᓂᒃ 
ᐅᒃᑑᑎᒋᓪᓗᒍ ᐱᕕᖃᖅᑎᑕᐅᓂᖏᓐᓄᑦ. 
 
ᖃᐅᔨᒪᓐᖏᑦᑐᖓ ᑕᐃᒃᑯᐊ ᐊᐅᓚᒐᔭᕐᒪᖔᑕ ᐊᐅᔭᒃᑯᑦ ᐃᓄᐃᑦ ᐊᒥᓱᑦ ᐊᑐᐃᓐᓇᐅᑎᓐᓇᒋᑦ, 
ᐊᐅᓪᓚᕐᓯᒪᐅᓚᕐᒥᒻᒪᑕ, ᑕᒪᓐᓇᖃᐃ ᐊᑲᐅᓇᑦᑎᐊᓚᐅᓐᖏᒻᒪᑦ ᐊᕐᕌᒍᒃᑯᑦ ᖃᖓᐅᓂᖓᓄᑦ ᐱᒋᐊᓚᐅᕐᓂᖓᓄᑦ. 
 
ᑕᐃᒪᓕ, ᑕᐃᒪᐃᓕᖓᔪᒍᑦ ᐅᖃᖅᑎ. ᑭᖑᕙᕆᐊᓚᐅᕐᒪᑦ. ᐃᓚᖓᑦ ᑭᖑᕙᕈᑕᐅᔪᑦ ᐱᕕᔅᓴᖃᖅᑎᑦᑎᐊᖁᓪᓗᒋᑦ 
ᕼᐋᒻᒪᓚᐃᑦ ᐊᒻᒪ ᓄᓇᓖᑦ ᑭᐅᓇᓱᐊᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ. ᐸᐃᑉᐹᒃᑲ ᓇᒧᑐᐃᓐᓈᖅᑲᓕᕐᒪᑕ. ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲᓐᓂᕋ ᑐᓴᕈᒥᓇᕐᒪᑦ 
ᒥᓂᔅᑕ ᑕᒪᑐᒥᖓ ᐱᓕᕆᐊᖃᓚᐅᕐᒪᑦ ᑕᒪᓐᓇᓗ ᐱᒻᒪᕆᐅᑎᒃᑲᒃᑯ ᓄᓇᓖᑦ ᐅᑕᖅᑭᖁᑖᖃᑦᑕᖁᓇᒋᑦ ᑖᓐᓇᓗ 
ᒨᓴᓕᐊᖅ ᒐᕙᒪᒃᑯᓐᓄᑦ ᒨᓴᓕᐊᖑᓚᐅᕐᒪᑦ ᑲᔪᓯᑎᑕᐅᒋᐊᖃᖅᑐᓂᓗ. 
 
ᐅᖃᖅᑏ, ᒥᓂᔅᑕ ᐅᖃᐅᔾᔨᔪᓐᓇᖅᐹ ᒪᓕᒐᓕᐅᕐᕕᒻᒥ ᖃᖓᒃᑯᓪᓚᑦᑖᖅ, ᐅᐱᕐᖔᒥ, ᓰᑏᕝᕙᒥ, ᐊᑦᑑᕝᕙᒥ, ᖃᖓᒃᑯᑦ 
ᐱᒋᐊᕋᔭᕐᒪᖔᖅ ᐊᒻᒪ ᖃᑦᑎᐅᒐᔭᕐᒪᖔᑕ ᑲᑎᒪᔨᕋᓛᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᔪᓂᑦ ᒨᓴᒧᑦ ᐊᒻᒪ 
ᐸᕐᓇᐅᒻᒧᑦ ᒨᓴᓕᐊᖅ ᐃᑲᔫᑎᖃᑦᑎᐊᖅᑐᒋᓚᐅᖅᐸᕋ ᐊᒻᒪ ᐃᑲᔪᖅᓱᖅᑕᐅᑦᑎᐊᓚᐅᖅᑐᓂ. 
 
ᐱᖓᓲᔪᖅᑑᖅᑰᖅᑐᑦ ᑲᑎᒪᔨᕋᓛᑦ ᐃᓚᐅᒐᔭᖅᐳᑦ ᑖᒃᑯᓄᖓ ᐱᓕᕆᑎᑕᐅᔪᓄᑦ, ᐅᖃᐅᔾᔨᒋᐊᕈᑎᓃᓐᖔᖅᑐᓂᒃ. 
ᐅᖃᓕᒫᑐᐃᓐᓇᕋᒪ ᐅᕙᓐᖓᑦ ᑎᑎᕋᖅᓯᒪᔪᓂᑦ, ᑕᒪᒃᑯᓄᖓᓕᒫᖅ, ᑕᒪᑐᒪ ᐃᓗᐊᓃᑦᑐᓕᒫᑦ 
ᐃᑲᔪᖅᓱᖅᑕᐅᓚᐅᖅᐳᑦ, ᓄᓇᓕᒃ ᐃᑉᐱᐊᕐᔪᒃ ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᐊᑲᖅᓴᖏᓐᓂᕋᓚᐅᖅᑑᒐᓗᐊᒃ 
ᖃᖓᒃᑰᓂᖓᓂᑦ ᐊᕐᕌᒎᑉ ᐃᓗᐊᓂ. ᐃᓱᒪᓚᐅᕐᒪᑕ ᓈᒻᒪᓈᓐᖏᓐᓂᕋᐃᓪᓗᑎᒃ ᑕᐃᒪᐃᓪᓚᑦᑖᕐᓂᕋᐃᒐᑎᓪᓗ. 
ᐅᖃᓚᐅᕆᕗᑦ ᑲᔪᓰᓐᓇᕐᓂᐊᖅᑐᒥᑦ ᐱᑕᖃᕆᐊᖃᕐᓂᕋᐃᓪᓗᑎᒃ ᐋᖅᑭᔅᓯᒪᔪᒥᑦ ᐱᓕᕆᔾᔪᑕᐅᓂᐊᖅᑐᒥᑦ 
ᐃᒻᒥᓃᖅᑕᐃᓕᑎᑦᑎᓇᓱᐊᕐᓂᕐᒧᑦ. 
 
ᑕᐃᒪᐃᒻᒪᑦ, ᑲᑎᒪᔨᕋᓛᑦ ᓄᓇᓕᓐᓅᖃᑦᑕᖅᐳᑦ, ᐃᓄᓕᕆᔨᒃᑯᑦ ᐊᒻᒪ ᐊᓯᖏᑦ ᐃᓱᒪᓕᕆᓂᕐᒨᖓᔪᑦ 
ᑲᑎᓐᖓᒋᐊᖃᖅᐴᒃ ᐱᓪᓗᒍ ᓄᓇᓕᒻᒨᖅᑐᓂ, ᐅᖃᐅᓯᖃᕆᐊᓕᓲᖑᒻᒪᑕ ᖃᓄᐃᓐᓂᒥᓂᐅᔪᓂᑦ ᑭᖑᓂᑦᑎᓐᓂᑦ 
ᐊᒃᓱᕈᕐᓇᖅᑐᒻᒪᕆᐅᕙᑦᑐᓂᓗ ᖃᐅᔨᒪᒋᐊᕆᐊᖃᖅᐳᒍᓪᓗ ᑲᑎᒪᔨᕋᓛᑦ ᓄᓇᓕᓐᓅᖃᑦᑕᕐᓂᐊᕋᓗᐊᕐᒪᖔᑕ 
ᑕᐃᒪᐃᒋᐊᖅᑐᕐᓗᑎᒃ. 
 
ᑕᐃᒪᐃᒻᒪᑦ ᑭᐅᑦᑕᐅᑎᒋᔾᔪᑎᒋᔭᕋᓕ ᐅᖃᖅᑏ, ᑕᑯᓐᓇᕋᑦᑕ ᐱᖓᓲᔪᖅᑐᓂᒃ ᐃᓄᓐᓂᒃ ᑲᑎᔨᕋᓛᓃᓐᓂᐊᖅᑐᓂᒃ 
ᐃᓚᖃᕐᓗᑎᒃ ᐃᓐᓇᑐᖃᕐᒥᑦ ᒪᒃᑯᑦᑐᓂᒃ ᒪᓕᑦᑐᒋᓪᓗ ᑲᑎᒪᔨᕋᓛᑦ ᒨᓴᓕᐊᖏᑦ ᓂᕆᐅᑉᐳᒍᑦ ᑲᑎᒪᔨᕋᓛ 
ᐱᒋᐊᓛᕆᐊᖏᑕ ᒪᕐᕉᒃ ᐃᓇᓱᐊᕈᓰᒃ ᓈᑉᐸᑎᒃ, ᑕᒪᔾᔭ ᐸᕐᓇᐅᑎᐅᕗᖅ ᒫᓐᓇᐅᔪᖅ. 
 
ᓱᓕᒃᑲᓐᓂᖅ, ᑲᑎᒪᔨᖃᓛᑦ ᒨᓴᓕᐊᖓ, ᒨᓴᓕᐊᖅ ᐅᖃᖅᓯᒪᓪᓗᓂ ᐊᑐᕋᔅᓴᓕᒫᓵᑦ, ᑮᓇᐅᔭᐃᑦ, ᐊᓪᓚᕕᓕᕆᓃᑦ 
ᐊᒻᒪ ᐸᕐᓇᐅᑏᑦ ᐋᖅᑭᑦᑕᐅᒋᐊᖃᕐᒪᑕ ᑲᑎᒪᔨᕋᓛᓄᑦ. 
 
ᑕᑯᓐᓇᕆᐊᖃᕋᒃᑯ ᒥᓂᔅᑕᖃᕐᕕᑎᑐᑦ ᖃᐅᔨᒋᐊᕐᓗᖓ ᖃᓄᖅ ᐊᑭᖃᕋᔭᕐᒪᖔᖅ ᐸᕐᓇᐅᑎᒃᑯᑦ ᐊᒻᒪ 
ᐊᓪᓚᕝᕕᓕᕆᓂᒃᑯᑦ ᑭᓇᐅᔭᓕᕆᓂᕐᒧᓪᓗ ᖃᐅᔨᒪᒋᐊᖁᓪᓗᑕ ᑲᑎᒪᔨᕋᓛᑦ ᐊᑐᕋᔅᓴᖃᑦᑎᐊᕋᓗᐊᕐᒪᖔᑕ 
ᐱᓕᕆᑦᑎᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑏ. ᐱᐅᒐᔭᖅᐳᖅ ᖃᐅᔨᒋᐊᖓ ᓱᒻᒪᑦ ᒥᓂᔅᑕ ᓇᓗᓇᐃᖅᓯᓂᓐᖏᒻᒪᖔᖅ 
ᒪᓕᒐᓕᐅᕐᕕᒻᒥᑦ ᒨᓴᓕᐅᖅᑐᖃᖅᑐᒥᓂᐅᑎᓪᓗᒍ ᒪᓕᒐᓕᐅᕐᕕᒻᒥ ᒪᓕᒐᓕᐅᕐᕕᒻᒥ ᒨᓴᐅᒻᒪᑦ, 
ᑭᖑᕙᕆᐊᖅᑎᑕᐅᓐᓂᕐᒪᑦ ᖃᐅᔨᒪᓚᐅᓐᖏᓇᑦᑎᒃᑯᓗ ᐱᑕᖃᕆᐊᖓ. 
 
ᒥᓂᔅᑕ ᐅᖃᐅᔾᔨᔪᓐᓇᖅᐹ ᓱᒻᒪᑦ ᑕᐃᒪᐃᓚᐅᓐᖏᒻᒪᖔᖅ ᒪᓕᒐᓕᐅᕐᕕᒻᒥᑦ ᓄᓇᕗᑦ ᑐᓐᖓᕕᒃᑰᓚᐅᓐᖏᒻᒪᑕ, 
ᐃᑉᐱᐊᕐᔫᓚᐅᓐᖏᒻᒪᑦ, ᒪᓕᒐᓕᐅᕐᕕᐅᓚᐅᕐᒪᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒨᓴ ᐱᒻᒪᕆᐅᑎᓐᓂᕈᑦᑎᒃᑯ ᐊᒻᒪ ᒨᓴᓕᐊᖑᓚᐅᕐᒪᑦ 
ᑭᖑᓂᑦᑎᐊᖓᓂᑦ ᑭᖑᓪᓕᖅᐹᒥ ᒪᓕᒐᓕᐅᕐᕕᒻᒥ ᑲᑎᒪᓐᓇᕆᓚᐅᖅᑕᑎᓐᓂᑦ. ᑕᒪᓐᓇ ᓯᕗᓪᓕᖅᐸᐅᒻᒪᑦ 
ᑲᑎᓐᓂᕆᔭᕗᑦ ᑲᑎᒪᔨᕋᓛᖑᓪᓗᑕ, ᒪᓕᒐᓕᐅᕐᕕᒻᒥᑦ ᐅᖃᐅᓯᕆᓪᓗᑎᒍ ᑕᒪᓐᓇ ᐊᒻᒪ ᐊᓯᖏᓐᓂᑦ 
ᐅᖃᐅᓯᖃᖅᑎᓪᓗᑕ. 
 
ᐅᖃᖅᑏ, ᑭᖑᕙᖅᑎᑦᑎᒋᐊᖃᖅᑐᒋᓐᖏᓚᒃᑲ. ᑲᑎᒪᔨᕋᓛᑦ ᐱᒋᐊᖅᑎᓐᓂᐊᕈᑦᑎᒃᑯ ᐊᒻᒪ ᖃᓄᐃᖁᔨᒻᒪᖔᑕ 
ᒪᓕᒐᓕᐅᕐᕕᒻᒥ ᐱᖃᑕᐅᓚᐅᖅᑐᖓᓗ ᒪᓕᒐᓕᐅᖅᑎᐅᓪᓗᖓ ᐃᑲᔪᖅᓱᖅᑐᖓ ᒨᓴᒥᑦ, 
ᖃᓄᐃᓐᓂᓪᓚᑦᑖᓄᑐᐃᓐᓇᐅᓐᖏᑦᑐᖅ ᑭᓯᐊᓂ ᐸᕐᓇᐅᑎᒃᑯᑦ, ᐊᓪᓚᕝᕕᒃᑯᑦ ᐊᒻᒪ ᑮᓇᐅᔭᑎᒍᑦ, 
ᐱᓕᕆᐊᖑᒋᐊᖃᖅᐳᖅ ᑲᑎᒪᔨᕋᓛᓄᑦ ᐊᒻᒪ ᓱᒻᒪᑦ ᑐᐊᕕᐅᑎᒋᐊᖃᕐᒪᖔᒍ, ᑲᑎᑎᕆᓂᖅ ᑲᑎᒪᔨᕋᓛᓂᑦ 
ᐱᓕᕆᐊᖃᖁᓇᒋᑦ ᐃᓚᖏᓐᓇᖏᓐᓂᑦ ᐅᕝᕙᓘᓐᓃᑦ ᐱᓕᕆᔪᒪᑦᑎᐊᖅᑎᓐᓇᒋᑦ. 
 
ᐅᖃᐅᑎᒋᐊᕈᒪᒐᔭᖅᐸᒋᓪᓕ, ᐅᖃᖅᑏ, ᐅᖃᖃᑎᖃᕐᓗᑎᑦ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪ 
ᐱᓕᕆᐊᕆᑦᑎᐊᖅᐸᑦᑕᖏᓐᓂᑦ ᑳᓚᐃ ᐊᓇᕈᐊᑉ ᐊᓯᖏᓐᓪᓗ ᑕᒪᑐᒥᖓ ᐱᓕᕆᐊᕐᒥᑦ ᑲᑎᑎᕆᓯᒪᔪᓂᑦ 
ᐅᖃᖃᑕᐅᓯᒪᓪᓗᑎᒃ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᑲᑐᔾᔨᖃᑎᒌᑦᑎᓐᓂᑦ, ᐅᐸᒍᑎᓪᓗᑎᒃ ᒪᐃᔭᓕᒫᓄᑦ ᐊᒻᒪ 
ᓄᓇᕗᒻᒥ ᑲᑐᔾᔨᖃᑎᒌᑦ ᓄᓇᓕᓐᓂ ᒐᕙᒪᒃᑯᓐᓄᑦ ᑲᑎᒪᓐᓇᕐᓄᑦ, ᑕᒪᒃᑯᐊ ᐱᒻᒪᕆᐅᒻᒪᑕ. 
 
ᓄᓇᕗᒻᒥᐅᑦ ᐅᖃᕝᕕᖃᕈᓐᓇᖃᑦᑕᕐᒪᑕ. ᑕᒪᓐᓇ ᑭᖑᕙᕈᑎᒋᔭᐅᓚᐅᖅᑐᖅ. ᐊᒻᒪᓗ ᖃᐅᔨᒪᒍᒪᑦᑎᐊᖅᑐᑕ 
ᐱᖁᑎᖃᕆᐊᖏᓐᓂᒃ. ᑲᑎᒪᔨᕋᓛᓐᓂᒃ ᐊᐅᓚᑎᑦᑎᒍᓐᓇᖏᓐᓇᒪ ᓄᓇᓕᓐᓄᑦ ᐊᒻᒪᓗ ᑕᕝᕙᖓᑦᑕᐅᑎᒋᐊᓗᒃ 
ᓂᕆᐅᓂᑖᖅᑎᑦᑎᓗᖓ, ᐱᓕᕆᓂᖃᑦᑎᓪᓗᒋᑦ ᐃᒻᒥᓃᖃᑦᑕᓂᕐᒥᒃ ᐊᒻᒪᓗ ᐃᑲᔪᖅᑐᖏᓪᓗᒋᒃ 
ᖃᓄᐃᓕᐅᕈᑕᐅᓇᓱᐊᖅᑐᖅ ᐃᓄᓐᓄᑦ ᐃᓱᒫᓗᒋᔭᐅᓯᒪᓪᓚᕆᑦᑐᓄᑦ ᐊᒻᒪᓗ ᐱᓕᕆᐊᖑᔪᓄᑦ. 
 
ᐅᖃᖅᑎ, ᒐᕙᒪᒃᑯᑦ ᒪᓕᓐᓂᐊᖅᑲᑕ ᑎᓕᔾᔪᑎᐅᓯᒪᔪᓂᒃ, ᐱᑦᑎᐊᓚᐅᕐᓚᕗᑦ. ᐊᑯᓂᐅᓂᐊᕋᓗᐊᖅᐸᑦ ᐅᖃᖅᑏ, 
ᖁᔭᓇ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐱᖁᔨᕗᖔᕈᑎᐅᔪᖅ ᑲᔪᓯᑎᑕᐅᓚᐅᖅᓯᒪᔪᖅ ᒫᑦᓯᒥ, 
ᐱᓕᕆᔨᑖᑐᐃᓐᓇᕐᓗᑎᒃ, ᑲᑎᒪᔨᕋᓛᖑᖏᑦᑐᓂᒃ. ᐱᖁᔨᕗᒑᕈᑦ ᓵᓐᓃᑦᑐᖅ ᐊᓂᒍᖅᑎᑕᐅᓚᐅᖅᓯᒪᔪᖅ ᑲᑎᒪᕕᒻᒥ. 
 
ᐊᒻᒪᓗ ᐊᐱᖅᑯᑎᓐᓄᑦ ᒥᓂᔅᑕ ᐅᖃᕈᓐᓇᖅᑳ ᐱᓕᕆᔨᐅᓂᐊᖅᑐᓂᒃ ᐋᖅᑭᒃᓯᓗᑎᒃ ᔫᓂ ᓄᓐᖑᐊᓄᑦ ᐊᒻᒪᓗ 
ᑭᖑᕙᓕᕋᔭᖅᑐᖅ ᒪᕐᕈᐃᓐᓈᓐᓂᒃ ᑕᖅᑮᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 

ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐄ, ᑕᐃᒪᐃᓂᐊᖅᑐᒍᑦ ᒫᓐᓇ, ᖃᐅᔨᒋᐊᖅᑏᑦ ᐊᑎᖓᓂᒃ 
ᐊᒻᒪᓗ ᐊᑎᕐᓂᒃ ᑐᓂᔭᐅᓗᑕ ᓄᓇᕗᒻᒥᐅᑕᓄᑦ ᐊᒻᒪᓗ ᐅᑎᕈᒪᓪᓗᖓ ᐃᓗᓕᕈᓘᔭᖏᓐᓂᒃ ᐊᒻᒪᓗ ᐃᒻᒪᖃ 
ᓇᓗᓇᐃᕐᓗᒋᑦ ᐃᓚᖏᑦ ᐅᕙᓂ. 
 
ᑲᑎᒪᕋᑖᑦᑎᐊᕐᒥᒐᑦᑕ ᑲᓇᑕᒥ ᖃᐅᔨᖏᐊᕐᓂᕐᒧᑦ ᑲᑎᒪᓂᖅ ᐊᖏᔪᐊᓗᒻᒥᒃ ᐱᓕᕆᐊᒃᓴᖃᓚᐅᖅᑐᒍᑦ ᑕᒪᑐᒧᖓ 
ᑲᓇᑕᒥ ᐃᒻᒥᓂᕐᓂᕐᒧᑦ ᐱᓕᕆᓂᐅᔪᒧᑦ ᐃᖅᑲᓇᐃᔭᖅᑏᑦ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᐃᓚᐅᖃᑕᐅᓪᓗᑎᒃ ᐊᒻᒪᑕᐅᖅ ᐅᕙᒍᑦ ᓄᓇᕗᒻᒧ ᐃᒻᒥᓃᕐᓂᕐᒧᑦ ᑲᑎᒪᓂᖃᕋᑖᓚᐅᕐᒥᔪᒍᑦ ᑕᐃᒃᓱᒪᓂᒃᓴᐃᓐᓇᖅ. 
 
ᐅᖃᖅᑏ, ᐱᓕᕆᓯᒪᔪᒍᑦ ᐊᖏᔪᐊᓗᒥᒃ. ᑖᓐᓇ ᖃᐅᔨᒋᐊᕐᓂᕐᒧᑦ ᐱᓕᕆᔨᐅᔪᑦ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᖅᑲᐅᔭᖓ, ᓂᕆᐅᒐᔭᖅᐳᖓ ᑲᔪᓯᒋᐊᕐᓂᐊᖅᑐᖅ ᐊᒻᒪᓗ ᐊᑐᓕᕐᓗᓂ ᐊᒻᒪᓗ ᐊᑎᖅᑕᐅᓗᓂ ᑕᖅᑭᐅᑉ 
ᓄᓐᖑᐊᓂ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᑲᔪᓯᓚᐅᖏᓂᑦᑎᓐᓂ. ᐊᑐᓕᕋᑦᓯ 20- ᒥᓂᔅ ᐊᒻᒪᓗ ᒪᕐᕈᐃᓐᓈᒃ ᓂᓕᖅᓯᒪᓕᕐᒪᑎᒃ. 
ᐅᓪᓗᒥ ᐊᑕᖐᓇᓱᓐᓂᐊᕋᑦᑕ ᐊᐱᖅᑯᑎᓄᑦ. ᐊᐱᕆᕗᖓ ᒪᓕᒐᓕᐅᖅᑎᑐᐃᓐᓇᐃᑦ ᑐᑭᖓᓂᒃ ᐊᒻᒪᓗ ᓇᐃᑦᑐᒥᒃ 
ᐊᐱᕆᖃᑦᑕᖁᓪᓗᒋᑦ ᐊᐱᖅᑯᑎᒥᓄᑦ ᐊᒻᒪᓗ ᒥᓂᔅᑕ ᑕᐃᒪᐃᒥᓗᓂ. ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. ᒪᒃᓖᓐ. 
 
ᐊᐱᖅᑯᑎ 564-1(6): ᓄᓇᓕᓐᓂ ᐊᑐᕆᐊᓕᐅᕐᓂᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑎᓴᐅᓕᖅᑐᑦ ᐊᕐᕌᒍᐃᑦ ᐊᒻᒪᓗ ᐱᖓᓱᑦ ᒥᓂᔅᑕᐃᑦ ᐊᐱᕆᓯᒪᔭᒃᑲ 
ᑖᒃᓱᒥᖓᑦᓴᐃᓐᓇᖅ ᐊᐱᖅᑯᑎᒥᒃ ᒪᓕᒐᓕᐅᖅᕕᒻᒥ. 
 
ᐊᐱᖅᑯᑎᒐ ᐅᓪᓗᒥ ᒥᓂᔅᑕ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ. ᐅᖃᖅᑏ, 
ᖄᖏᖅᑕᑎᓐᓂ ᓄᓇᑦᑎᐊᕐᒥ ᐃᖏᕐᕋᖃᑦᑕᖅᑐᓕᕆᔨᒃᑯᖏᑦ ᓄᓇᓕᓐᓂ 
ᐊᑐᓕᕆᐊᓕᕆᓂᖃᖃᑦᑕᓚᐅᖅᓯᒪᒐᓗᐊᕐᒪᑕ ᐊᑑᑎᖃᑦᑎᐊᖅᑐᒥᒃ ᑭᕙᓪᓕᕐᒥᐅᓂ. 
 
ᖃᐅᔨᒪᓪᓚᑖᖏᑦᑐᖓ ᑭᑎᕐᒥᐅᑦ ᐊᒻᒪᓗ ᕿᑭᖅᑖᓗᒻᒥᐅᑦ ᐊᕕᑦᑐᖅᓯᒪᔪᓂ ᑭᓯᐊᓂᓕ ᐊᑑᑎᖃᓪᓚᕆᓚᐅᖅᓯᒪᔪᖅ. 
ᑕᕝᕙᓂ ᓄᓇᓕᓐᓂ ᐊᑑᑎᖃᓪᓚᕆᓚᐅᖅᓯᒪᔪᖅ. ᐊᒻᒪᓗ ᐊᕐᕌᒍᑕᒫᑦ ᓇᖏᖅᓯᖃᑦᑕᓚᐅᖅᓯᒪᔪᖓ ᐊᒻᒪᓗ 
ᕿᓄᐃᓵᖅᑎᐊᖅᑐᖓ ᒐᕙᒪᒃᑯᓐᓄᑦ ᐊᒻᒪᓗ ᐊᐱᕆᕙᑦᑐᖓ ᑕᑯᓇᒍᓐᓇᕐᒪᖔᑕ ᐊᑐᓕᖅᑎᑦᑎᓂᕐᒥᑦ ᓄᓇᓕᓐᓂ 
ᐊᑐᕆᐊᓕᐅᕐᓂᕐᒧᑦ ᐊᒻᒪᓗ ᐅᓪᓗᒥᒧᑦ, ᓱᓕ ᐱᑕᖃᖏ. 
 
ᐊᕐᕌᒍᐃᑦ ᑎᓴᒪᐅᓕᖅᑐᑦ ᐊᓂᒍᖅᑐᑦ. ᑖᓐᓇ ᓄᑖᖑᔪᖅ ᐊᒻᒪᓗ ᒫᓐᓇᐅᒧᖅ ᒥᓂᔅᑕᐅᔪᖅ ᑭᐅᒍᓐᓇᖅᑲ 
ᐊᐱᖅᑯᑎᓐᓂᒃ ᐅᕙᓂ ᑲᑎᒪᕕᒻᒥ, ᐱᑕᖃᕐᓂᐊᖅᑲ ᓄᓇᓕᓐᓂ ᐊᑐᕆᐊᓕᐅᕐᓂᕐᒥᒃ ᑕᒫᓂ ᐊᕐᕌᒍᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒥᒃ, ᐅᖃᖅᑎ. (ᑐᓵᔨᑎᒍᑦ): ᒫᓐᓇᐅᔪᖅ ᑮᓇᐅᔭᖅᑕᖃᖏᑎᐊᖅᑐᖅ 
ᐊᑐᐃᓐᓇᐅᔪᓂᒃ ᑕᒪᒃᑯᓄᖓ ᓄᓇᓕᓐᓂ ᐊᑐᕆᐊᓕᐅᕐᓂᕐᒧᑦ ᐊᒻᒪᓗᑕᐃᒪ ᕼᒻᓚᒃᑯᑦ, ᐱᒋᐊᖃᑦᑐᒍᑦ ᓱᓕ 
ᐊᑕᐅᓯᕐᒥᒃ ᑭᓯᐊᓂ. ᐱᑕᖃᖏᓇᑦᑕ ᓱᓕ ᓇᓗᓇᐃᖅᓯᒪᔪᒥᒃ ᓄᓇᓕᓐᓂ ᐊᑐᕆᐊᓕᐅᕐᓂᕐᒧᑦ ᑮᓇᐅᔭᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑐᓵᔾᔪᑎᒐ ᓂᐱᖃᕈᓘᔭᖅᑐᐊᓘᒻᒪᑦ ᐊᒻᒪᓗ ᒥᓂᔅᑕᐅᑉ ᑭᐅᔾᔪᑎᖓ ᑐᓴᖏᑕᕋ. 
ᓇᓗᓇᐃᖅᓯᒍᓐᓇᖅᑳ ᐱᓕᕆᐊᖑᓂᐊᕐᓂᖓᓂᒃ ᑕᒪᓂ ᐊᕐᕌᒍᒥ? ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᖅᓯᒍᒪᓪᓗᖓᓗ ᑖᒃᑯᐊ ᒐᕙᒪᒃᑯᑦ ᓴᓇᒍᒪᒻᒥᔫᒐᓗᐊᖅ 
ᐊᒥᓲᓂᖅᓴᓂᒃ ᐊᑐᕆᐊᓂᒃ ᐃᓚᖏᑎᒍᑦ ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᖁᑎᖏᓐᓄᑦ. ᑭᓯᐊᓂ ᖃᐅᔨᒪᑦᑎᐊᕈᒪᒐᑦᑲ 
ᐊᑐᕐᓂᐊᖅᑐᒍᑦ ᒐᕙᒪᑐᖃᒃᑯᑎᒍᑦ ᐱᓕᕆᓂᐅᔪᓂᒃ ᐊᑐᐃᓐᓇᐅᑎᑕᐅᔪᓂᒃ ᐊᒻᒪᓗ ᐊᑐᕈᓐᓇᑕᑦᑎᓐᓂᒃ 
ᐃᑲᔪᕐᓂᐊᕐᓗᑎᒃ ᓄᓇᓕᓐᓂ ᐊᑐᕆᐊᓕᐅᖅᑎᓪᓗᒋᑦ. 
 
ᒫᓐᓇᐅᔪᖅ ᐱᓕᕆᐊᕆᔭᕗᑦ ᑕᒪᒃᑯᓇᓂ ᒐᕙᒪᒃᑯᓐᓂᑦ ᐃᑲᔪᕋᓱᐊᕐᓗᒋᑦ ᓄᓇᓕᐅᔪᑦ ᐊᑐᕆᐊᓕᐅᕐᓂᕐᒧᑦ ᑕᐃᒃᑯᐊᓗ 
ᐊᑐᕈᓐᓇᕐᓗᑎᒃ ᑲᓇᑕᒥ ᐱᓕᕆᐊᒧᑦ. ᐅᖃᕐᓂᕈᒪ ᐊᑕᐅᓯᑐᐃᓐᓇᕐᒥᒃ ᐊᖅᑯᑎᓕᐅᕐᓂᕐᒧᑦ ᐱᓕᕆᐊᒧᑦ ᒐᕙᒪᒃᑯᑦ 
ᐃᓗᐊᓐᓂ ᑕᒫᓂ ᐊᕐᕌᒍᒥ ᐃᒪᐃᓕᐅᖅᑐᔭᕋᔭᕋᒪ ᑕᐃᒃᑯᐊ ᓱᕐᓗ ᐱᔪᒪᓐᖏᑕᒃᑲᑦ ᐊᓯᖏᑦ ᑮᓇᐅᔭᐃᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ. 
 
ᑕᐃᒪᓕ, ᑕᒪᒃᑯᓂᖓ ᖃᓄᑐᐃᓐᓇᑦᑎᐊᖅ ᓄᖅᑲᖓᑎᑦᑎᔪᒪᓐᖏᓐᓇᒪ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᐅᔪᓂᒃ. 
ᑭᓯᐊᓂᓕ ᐃᓱᒪᒋᒋᐊᕐᓂᐊᖅᐸᒃᑲ ᑕᒪᓐᓇ ᐱᔭᕆᐊᑭᓪᓕᑎᒃᑲᓐᓂᕋᓱᐊᕐᓗᒋᑦ ᐊᑐᕆᐊᓕᐅᕐᓂᕐᒧᑦ ᑕᒪᒃᑯᓇᓂ 
ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏ. ᐃᓚᒋᐊᕈᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒪᓕ ᒥᓂᔅᑕᐅᔪᖅ ᑭᐅᔪᓐᓇᖅᐸ ᐅᓪᓗᒥᐅᔪᖅ, ᑕᐃᒃᑯᐊ ᓄᓇᓕᐅᔪᑦ 
ᓄᓇᕗᒻᒥ ᑐᒃᓯᕋᐅᑎᒥᒃ ᓴᓇᒍᑎᒃ ᖃᓄᐃᓕᐅᕈᒪᓂᕐᒥᓂᒃ ᓴᓇᓂᕐᒧᑦ ᓄᓇᓕᓐᓂ ᐊᖅᑯᑎᓕᐅᕐᓂᕐᒧᑦ ᑮᓇᐅᔭᑎᒍᑦ 
ᓇᓗᓇᐃᕐᓯᒪᓗᑎᒃ, ᑕᐃᒪᓕ ᐱᓕᕆᕕᒋᔭᖓ ᕿᒥᕐᕈᔪᓐᓇᖅᐸᑦ ᐊᔪᕐᓇᓐᖏᑉᐸᓪᓗ, ᐊᖏᕐᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᐅᖃᖅᑎ. ᐊᖏᕐᓂᐅᔪᕐᓕ ᐊᓯᒋᒻᒥᔭᖓ; ᑭᓯᐊᓂᓕ, ᑕᐃᒃᑯᐊ ᓄᓇᓕᐅᔪᑦ 
ᑐᒃᓯᕋᐅᑎᒥᒃ ᑐᓂᓯᔪᒪᒍᑎᒃ ᑐᓂᓯᔪᓐᓇᖅᑐᑦ, ᐃᓱᒋᔭᐅᔭᕆᐊᖃᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᒪᒃᓖᓐ.  
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᐸ ᑮᓇᐅᔭᑎᒍᑦ ᐃᓱᓕᕝᕕᖃᕐᒪᖔᖅ ᖃᓄᑎᒋ 
ᓄᓇᓕᐅᔪᑦ ᑐᒃᓯᕋᕈᓐᓇᕐᒪᖔᑕ ᑕᒫᓂ ᐊᕐᕌᒍᒥ ᖃᖓᒃᑯᓪᓗ ᐃᓱᓕᕝᕕᒃᓴᖃᕐᒪᖔᖅ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᐅᖃᖅᑎ. ᑕᐃᒪᓕ ᐃᓱᓕᑦᑕᕐᕕᖓ ᒪᓕᓗᐊᖅᑐᑦ ᖃᖓᒃᑯᓂᖓᓄᑦ ᐊᕐᕋᒍᒥ 
ᑕᒪᓐᓇ ᓄᓇᐅᔪᑦ ᐊᑐᖅᑕᐅᔪᓐᓇᓕᖅᐸᑦ. ᐊᐳᑎᐅᒐᓗᐊᖅᐸᑦ ᐊᐳᑎᐅᓐᖏᒃᑲᓗᐊᖅᐸᑦ ᑭᓯᐊᓂᓕ ᖃᐅᔨᒪᓐᖏᑦᑐᖓ 
ᖃᓄᑎᒋ ᑮᓇᐅᔭᑎᒍᑦ ᐃᓱᓕᕝᕕᖏᓐᓂᒃ ᓄᓇᓕᐅᔪᑦ ᐊᖅᑯᑎᐅᔪᓄᑦ, ᐅᐱᓐᓇᕋᓂ ᐊᔪᕐᓇᖏᑉᐸᑦ, ᓱᓕᒃᑲᓐᓂᖅ,  

ᑕᒪᓐᓇ ᑲᒪᒋᔭᐅᔪᓐᓇᖏᑉᐸᑦ ᓄᓇᕗᑦ ᒐᕙᒪᒃᑯᖏᓐᓂᑦ, ᑐᒃᓯᕋᕐᕕᒋᔪᓐᓇᖅᑕᕗᑦ ᑲᓇᑕᒥ ᐱᓕᕆᐊᖑᔪᑦ, 
ᐊᖏᕐᓂᐊᖅᐳᖓ ᑕᒪᓐᓇ ᑐᓂᒃᑲᓐᓂᕆᐊᖓᓂᒃ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 565-1(6): ᖃᐅᒻᒪᖅᑯᑎᓕᕆᓂᕐᒧᑦ ᐃᑲᔪᕈᑕᐅᔪᑦ 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᐊᐱᕆᔪᓐᓇᕐᓯᓚᐅᓐᖏᓐᓇᒪ ᒥᓂᔅᑕᐅᔪᒧᑦ ᑮᓇᐅᔭᓕᕆᔨᒃᑯᓐᓄᑦ ᑕᒫᓂ 
ᐱᓇᓱᐊᕈᓯᕐᒥ ᖃᐅᒪᓪᓗᖓᓗ ᐊᒃᓱᐊᓗᒃ ᑕᒪᒃᓱᒥᖓ ᑭᖑᓂᖃᓇᕆᒧᖅ, ᑕᐃᒪᓕ ᒫᓐᓇᐅᔪᖅ ᐊᐱᕆᔪᒪᕙᕋ 
ᒥᓂᔅᑕᐅᔪᖅ ᑲᒪᔪᖅ ᑕᐃᒃᑯᓂᖓ ᐅᒻᒪᖅᑯᑎᓕᕆᔨᒃᑯᓐᓂᑦ ᐃᑲᔪᖅᑕᐅᓂᕐᒧᑦ ᐱᓕᕆᐊᒧᑦ. 
 
ᐅᖃᖅᑎ, ᒪᓕᒃᑐᒋᑦ ᐱᓕᕆᕕᐅᔪᑉ 2003/2004 ᐱᓕᕆᓂᕐᒧᑦ ᐸᕐᓇᒍᑕᐅᔪᑦ, $4.75 ᒥᓕᐊᓐ ᐊᑐᖅᑐᒃᓴᐅᔪᑦ 
ᖃᐅᒻᒪᖅᑯᑎᓄᑦ ᐃᑲᔪᕈᑕᐅᓂᐊᖅᑐᓄᑦ. ᐅᑭᐅᓂᒃ ᐊᕐᕌᒍᓂ, ᐱᓕᕆᕕᐅᔪᑦ ᓇᓗᓇᐃᕐᓯᓯᒪᔪᑦ ᑕᒪᒃᑯᓂᖓ 
ᕿᒥᕐᕈᒻᒪᑕ ᐊᓯᑦᔨᕈᑕᐅᓂᐊᖅᑐᑦ. 
 
ᑕᐃᒪᓕ ᐊᐱᕆᔪᒪᕙᕋ ᒥᓂᔅᑕᐅᔪᖅ ᓇᓗᓇᐃᕐᓯᖁᓪᓗᒍ ᒪᓕᒐᓕᐅᕐᕕᒻᒧᑦ ᖃᓄᐃᓕᐅᕈᒫᕐᓂᐊᕐᒪᖔᑕ ᐅᒻᒪᖅᑯᑎᓄᑦ 
ᐃᑲᔪᕈᑕᐅᔪᑦ ᖃᓄᕐᓗ ᒥᒃᓴᐅᓴᒃᑕᐅᓯᒪᒻᒪᖔᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᔾᔪᑎᒋᔭᖓ ᐅᒻᒪᖅᑯᑎᓄᑦ ᐃᑲᔪᕈᑕᐅᔪᓄᑦ 
ᐃᑲᔪᖅᑐᕐᓂᐊᕐᓗᑎᒃ ᑕᒪᒃᑯᐊ ᓇᒻᒥᓂᖅ ᐃᓪᓗᖃᖅᑐᑦ ᐅᒪᖅᑯᑎᖏᓐᓄᒃ ᐊᑭᓕᕐᓱᐃᔾᔪᑕᐅᔪᓄᑦ. 
 
ᒫᓐᓇᐅᔪᖅ ᐃᒪᐃᓕᖓᔪᖅ, ᓯᕗᓕᖅᐸᐅᔪᑦ ᐊᑐᖅᑕᖏᑦ 700 kilowatt hours ᓇᒻᒥᓂᖅ ᐃᓪᓗᖃᖅᑐᓄᑦ 
ᐃᑲᔪᖅᑕᐅᖃᑦᑕᖅᑐᑦ ᒪᓕᒃᑐᒋᑦ ᔭᓗᓇᐃᕝᒥ ᐃᑲᔪᖅᑕᐅᔾᔪᑕᐅᕙᒃᑐᑦ, ᔭᓗᓇᐃᕝᒥ ᐊᑭᓕᕐᓱᑕᐅᓂᖓ ᑕᒪᒃᑯᐊ 
ᐱᓯᒪᒐᑦᑎᒍᑦ ᑕᒪᒃᑯᐊ ᓄᒃᑎᖅᑕᐅᒻᒪᑕ ᒪᐅᖓ ᓄᓇᑦᓯᐊᕐᒥ ᑕᒪᓐᓇ ᑕᐃᒪᐃᓕᖓᑎᑐᐃᓐᓇᕈᒪᓚᐅᕋᑦᑎᒍᑦ 
ᑕᒪᒃᑯᓄᖓ ᐅᒻᒪᖅᑯᑎᓄᑦ ᐃᑲᔪᕐᓂᕐᒧᑦ ᐋᖅᑭᒋᐊᖅᐸᓪᓕᐊᓪᓗᑎᒍᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦᒃ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᓂᔅᑕᐅᔪᖅ ᐅᖃᕋᑖᕐᒪᑦ ᑕᒪᓐᓇ ᐋᖅᑭᒋᐊᖅᑕᐅᕙᓪᓕᐊᒻᒪᑦ. 
 
ᑕᒪᓐᓇ ᐱᕙᓪᓕᐊᓂᖓ ᐋᖅᑭᒃᓯᒪᓕᖅᐸ ᐊᓯᑦᔨᕆᐊᖃᖅᐸᑕ ᐃᑲᔪᕈᑕᐅᔪᓄᑦ ᑖᒃᑯᓇᓐᖓᑦ ᐱᓕᕆᕕᒋᔭᖓᓂᒃ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᑕᒪᓐᓇ ᐃᓕᖅᑯᓯᕆᔭᖓᓂᒃ ᐊᖅᑭᒃᓯᒪᔭᖓᓂᒃ 
ᐱᑕᖃᓐᖏᑦᑐᖅ. ᒐᕙᒪᒃᑯᓐᓂᑦ ᐃᑲᔪᕈᑕᐅᒻᒪᑦ, ᒐᕙᒪᒃᑯᓐᓄᑦ ᐱᓕᕆᐊᖑᒻᒪ, ᒐᕙᒪᒃᑯᓐᓄᑦ ᐊᑐᐊᒐᐅᒻᒪᑦ. 
 
ᐃᓱᒪᒋᔭᑦᑎᓐᓂᑦ, ᓇᓗᓇᓐᖏᑦᑐᖅ, ᖃᐅᔨᒪᓕᕈᑦᑕ ᓇᒧᓐᖓᕐᓂᐊᕐᓂᑎᓐᓂᒃ, ᑐᓂᒐᔭᖅᑐᕗᑦ ᑮᓇᐅᔭᓕᕆᔨᒃᑯᑦ 
ᑲᑎᒪᔨᖏᓐᓄᑦ. 

ᐊᒻᒪ, ᑐᓴᕐᓯᒪᓕᕈᑦᑕ ᑐ`ᕌᖓᓂᖃᖅᑐᓂᒃ ᑲᑎᒪᔨᕋᓛᖑᔪᓂᒃ ᐃᓚᒋᔭᐅᔪᓂᒃ, ᐊᔪᕐᓇᖏᑉᐸᑦ, ᑐᓂᓯᒪᓗᒋᑦ 
ᐃᒃᐱᓐᓇᕐᓂᖏᑦ ᐊᑐᖅᐸᒃᑐᓄᑦ, ᓄᓇᕗᒻᒥ ᓂᕈᐊᖅᑕᐅᓯᒪᕕᐅᔪᓕᒫᓂ, ᐊᓯᑦᔨᒋᐊᓚᐅᓐᖏᓂᑦᑎᓐᓂᒃ. 
 
ᒫᓐᓇᐅᔪᕐᓕ ᕿᒥᕐᕈᔭᕗᑦ. ᐅᖃᖅᑎ, ᒪᓕᓪᓗᒍ ᓄᓇᕗᒻᒥ ᐊᖅᑭᒃᓯᒪᓗᒍ ᐊᒻᒪᓗ ᑕᒪᒃᑯᐊ ᒪᓕᓪᓗᒋᑦ, ᐊᓯᑦᔨᕋᔭᖅᑐᑦ 
ᐊᒥᓱᓂᖏᑦ ᐋᖅᑭᒃᓯᒪᓂᖏᓪᓗ ᑕᒪᒃᓱᒪ ᐱᓕᕆᐊᖑᔪᓕᒫᖅ, ᑕᐃᒪᓕ ᐱᔾᔪᑎᒋᓇᓱᐊᖅᑕᖓ ᐊᑭᑐᓗᐊᓐᖏᑦᑐᓂᒃ 
ᐱᑎᑦᑎᔪᓐᓇᕐᓗᑕ ᐊᑐᖅᐸᒃᑐᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑕᐃᒪᓕᖃᐃ ᒥᓂᔅᑕᐅᔪᑉ ᑭᒡᒍᑎᖓ, ᖃᑦᓯᓐᓇᕈᕆᐊᖅᑕᐅᓯᒪᓐᖏᒻᒪᑕ 
ᐊᓯᑦᔨᕆᐊᖅᑕᐅᓯᒪᓐᖏᒻᒪᑕ ᐃᑲᔪᕈᑕᐅᕙᒃᑐᑦ ᐊᒥᓱᓂᖏᑦ ᑕᐃᒪᓐᖓᑦ ᓄᓇᕗᑦᑖᓚᐅᕋᑦᑕ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᒃᑲ, ᑕᒪᒃᑯᓄᖓ ᓇᒻᒥᓂ ᐃᓪᓗᖃᖅᑐᓄᑦ 
ᐃᑲᔪᖅᑕᐅᔾᔪᑎᖏᓐᓄᑦ ᐅᒻᒪᖅᑯᑎᓄᑦ. ᐊᓯᑦᔨᕆᐊᕐᓯᒪᔪᖅ ᐊᒥᓱᓂᖏᓐᓄᒃ ᐃᑲᔪᕈᑕᐅᔪᑦ ᒐᕙᒪᒃᑯᑦ 
ᐊᑭᓕᖃᑦᑕᕐᓯᒪᔭᖏᑦ ᒪᓕᒃᑐᒋᑦ ᑕᒪᒃᑯᐊ ᐊᒥᓱᓂᖏᑦ ᐃᓄᐃᑦ ᐱᔪᓐᓇᖅᑐᑦ ᐃᑲᔪᖅᑕᐅᔪᓐᓇᖅᑐᑦ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᓐᓇ ᑐᓴᕈᒥᓇᖅᐳᖅ ᑕᒪᓐᓇ ᑐᑭᓯᓇᕐᓯᑎᑕᐅᒋᐊᖁᑐᐃᓐᓇᖅᑲᐅᔭᕋ 
ᑐᓴᖅᑎᑕᐅᖃᑦᒃᑕᕐᓯᒪᒐᒪ ᓂᕈᐊᖅᑎᒋᔭᕐᓄᑦ ᑕᒪᓐᓇ ᐊᓯᑦᔨᖅᑕᐅᓯᒪᓂᕋᖅᑕᐅᓪᓗᓂ ᐃᑲᔪᕈᑕᐅᕙᒃᑐᖅ. 
ᑭᖑᓪᓕᖅᐹᖑᔪᑦ ᐅᖅᓱᐊᓗᒻᒧᑦ ᐊᖑᒻᒪᑎᔾᔪᑕᐅᓇᓱᐊᖅᑐ ᐊᑭᖓ ᓴᖅᑭᓚᐅᖅᑐ ᒫᑦᓯᒥ ᐅᖓᑖᓂᕋᕐᔪᓚᐅᕐᒪᑦ 3.4 ᓴ 
ᐃᑯᒪᐅᑉ ᐃᑲᕐᕋᖏᑦ ᑕᒫᑦ. 
 
ᑕᐃᓐᓇ ᐊᖑᒻᒪᑎᑦᔪᑕᐅᑎᑕᐅᑲᐃᓐᓇᖅᑐᖅ ᐲᖅᑕᐅᓯᒪᓕᖅᐸᑦ ᑕᐃᒪᒃᓴᐃᓐᓴᖅ ᐃᑲᔪᖅᑕᐅᔾᔪᑎᖓ 
ᖃᑦᓯᓐᓇᕈᕆᐊᕋᔭᕐᒥᔪᖅ. ᑕᒪᓐᓇ ᓇᓗᓇᐃᒃᑲᓐᓂᕈᒪᑐᐃᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᑭᖓ ᐊᖅᑭᒃᑕᐅᓚᐅᖅᑐᖅ ᒐᕙᒪᒃᑯᓐᓂᑦ ᑕᐃᓐᓇᓗ 
ᐊᖑᒻᒪᑦᑎᔾᔪᑕᐅᓇᓱᐊᖅᑐᑦ ᐅᖅᓱᐊᓗᐃᑦ ᐊᑭᖏᓐᓄᑦ ᐃᓱᒪᒋᔭᐅᖃᓯᐅᔾᔭᐅᓚᐅᕐᒥᔪᖅ ᖃᓄᑎᒋ 
ᐃᑲᔪᕐᓂᐊᕐᓂᖏᓐᓄᑦ ᑕᒪᒃᑯᓄᖓ ᓇᒻᒥᓂᖅ ᐃᓪᓗᖃᖅᑐᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ. 

ᐊᐱᖅᑯᑦ 566-1(6): ᖃᖓᑕᓱᓕᕆᓂᐅᔪᖅ ᖃᐅᔨᓴᖅᑕᐅᓂᖓ 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᐅᕙᖓ ᐅᖃᐅᓯᖏᓐᓂ, ᐅᖃᖅᑲᐅᒐᒪ ᖃᐅᔨᓴᕐᓂᖏᓐᓄᑦ ᒐᕙᒪᒃᑯᑦ 
ᐱᔨᑦᓯᖅᑎᖏᑦ, ᒥᓂᔅᑕᐅᓚᐅᖅᑐᖅ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᖃᐅᔨᓴᖅᑕᐅᑎᑦᑎᓚᐅᕐᒪᑦ. 
 
ᑕᐃᒃᓱᒪᓂ ᖃᐅᔨᓴᓂᐅᔪᒥ ᓇᓗᓇᐃᕐᓯᒋᐊᕈᒪᔪᖓ, ᑕᒪᓐᓇ ᐃᒃᐱᒋᔭᐅᓪᓗᐊᑕᓚᐅᖅᑐᖅ ᐊᑐᓕᖁᔭᐅᔪᑦ ᑕᕝᕙᓐᖓ 
ᖃᐅᔨᓴᕐᓂᐅᔪᒥᒃ, ᐃᓚᓕᐅᑦᔭᐅᓚᐅᕐᒪᑕ ᖃᐅᔨᔭᐅᔪᑦ ᒫᓐᓇᐅᔪᖅ ᐊᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᐊᓐᓂᐊᖅᑐᓂᒃ ᐊᐅᓪᓚᖅᑎᑦᑎᖃᑦᑕᕐᓂᖏᓐᓄᑦ ᑐᒃᓯᕋᐅᑕᐅᔪᖅ ᐅᓯᖃᑦᑕᕐᓂᐊᕐᓂᕐᒧᑦ. ᒥᓂᔅᑕᐅᔪᖅ ᐅᖃᕈᓐᓇᖅᐸ 
ᑕᐃᒃᓱᒪ ᐱᔭᕇᖅᑕᐅᓂᕆᓚᐅᖅᑕᖓᓄᑦ ᖃᐅᔨᓴᕐᓂᐅᓚᐅᖅᑑᑉ ᐅᓪᓗᒥᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕᖃᐃ ᑭᐅᔪᓐᓇᖅᑕᕋ ᐊᐱᖅᑯᑎᖓ ᑕᒪᓐᓇ 
ᖃᐅᔨᓴᕐᓂᐅᔪᖅ ᐱᔭᕇᖅᑕᐅᓯᒪᓕᕐᒪᑦ, ᑭᓯᐊᓂᓕ ᐱᓕᕆᕕᒋᔭᕋ ᑕᒪᒃᑯᐊ ᑐᑭᓕᐅᖅᑎᑕᐅᓂᖏᓐᓄᑦ ᑕᐃᒃᑯᐊ 
ᑎᑎᖅᑲᐅᔪᑦ ᐅᖃᖅᑲᐅᒐᒪ ᒪᓕᒐᓕᐅᕐᕕᒻᒥ, ᑕᐃᒃᑯᐊ ᑎᑎᖅᑲᐅᔪᑦ ᒫᓐᓇᒫᒃᑯᑦ ᓴᖅᑭᓛᕐᒪᑕ. 
 
ᐅᒃᐱᕈᓱᑦᑐᖓ ᑕᒪᓐᓇ ᑐᑭᓯᕙᓪᓕᕈᑕᐅᓂᐊᕐᒪᑦ ᐊᒻᒪᓗ ᐃᓄᓐᓄᑦ ᑕᐃᒃᑯᐊ ᖃᖓᑕᓲᓕᕆᔨᐅᔪᑦ 
ᑐᑭᓯᐅᒪᓂᕐᓴᐅᓂᐊᕐᒪᑕ ᑕᐃᒃᑯᓇᓐᖓᑦ ᖃᐅᔨᓴᕐᓂᐅᓚᐅᖅᑐᓂᒃ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐱᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓴᒦᒃ, ᒥᓂᔅᑕ. (ᑐᓵᔨᑎᔭᒍᑦ ᓄᖑᑦᑐᖅ) 
ᐊᐱᕆᒃᑲᓐᓂᕆᐊᖃᕐᑑᔮᖅᑯᖓ. ᑲᑎᒪᓂᕆᓛᖅᑕᑎᓐᓃ ᐅᕝᕙᓘᓐᓃᑦ ᐅᕙᓂ ᑲᑎᒪᓂᑦᑎᓐᓂ ᑲᖏᖅᖠᓂᕐᒥ 
ᐅᕝᕙᓘᓐᓃ ᐃᖃᓗᓐᓂ? ᖁᔭᓐᓇᒦᒃ, ᐅᖃᖅᑎ. ᒪᒥᐊᓇᖅ ᖃᒪᓂᑦᑐᐊᕐᒥ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᐅᕙᓂᐅᔾᔮᖏᑦᑐᖅ ᑖᒃᑯᐊ ᑎᑎᕋᖅᓯᒪᔪᑦ 
ᐃᓄᑦᑎᑑᓕᖅᑎᑕᐅᔭᕆᐊᖃᕐᖓᑕ ᐊᒻᒪᓗ ᐱᔭᕇᖅᑕᐅᑎᐊᕐᓗᑎ. ᑕᐃᒪ, ᐅᖃᕈᓐᓇᖅᑯᖓ ᐅᑯᐊ 
ᓴᖅᑭᑎᓐᓂᐊᕐᓂᕋᓗᒋᑦ, ᐅᓪᓗᒥ ᔫᓂᐅᕙ ᐃᓛ? ᐃᒻᒪᖃᖃᐃ ᑕᖅᑭᐅᑉ ᓄᓐᖑᖓᓂ. ᐱᓇᓱᐊᕈᓯᐅᓛᖅᑐᒥᖃᐃ 
ᐅᖓᑖᓂᓘᓐᓃᑦ, ᑖᒃᑯᐊ ᓴᖅᑭᑎᓛᖅᑲᒃᑲ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓇᕈᐊᖅ. 
 
ᐊᐱᖅᑯᑦ 567-1(6): ᐋᓐᓂᐊᕕᒻᒧᑦ ᐊᐅᓪᓚᑎᑦᑎᓂᖅ - ᐊᔾᔨᒌᓐᖏᑦᑐᓂᑦ ᖃᖓᑕᓲᓕᕆᔨᖃᕐᓂᖅ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔨᐅᖃᑎᒐ ᓇᓄᓕᒻᒥᑦ ᑭᒡᒐᖅᑐᐃᔪᖅ ᐅᖃᓚᐅᕐᖓᑦ ᑕᒪᒃᑯᐊ 
ᒥᔅᓵᓄᑦ ᐊᐅᓪᓚᑎᑦᑎᖃᑦᑕᕐᓂᖅ ᐋᓐᓂᐊᕕᒻᒧᑦ ᐊᒻᒪᓗ ᐊᑲᐅᓐᖏᓕᐅᕈᑎᐅᔪᓂᑦ ᒫᓐᓇᐅᔪᖅ. 
 
ᐱᒻᒪᕆᐅᕗᖅ ᑖᒃᑯᐊ ᐊᐅᓪᓚᑎᑦᑎᖃᑦᑕᖅᑐᑦ ᐊᐅᓚᓂᖃᑦᑎᐊᕆᐊᖃᕐᖓᑕ ᐊᒻᒪᓗ ᐊᔾᔨᒌᓐᖏᑦᑐᓂᑦ 
ᖃᖓᑕᓲᓕᕆᔨᖃᕆᐊᖃᖅᑯᑦ. ᐱᑕᖃᕐᓂᐊᖅᑳ ᐊᑕᐅᓯᐅᓐᖏᑦᑐᓂᑦ ᐊᔾᔨᒌᓐᖏᑦᑐᓂᑦ ᖃᖓᑕᓲᓕᕆᔨᖃᕐᓂᐊᖅᑳ? 
ᐊᑕᐅᓯᐅᓐᖏᑦᑐᒥᑦ ᑭᓯᐊᓂᓕ ᐊᔾᔨᒌᓐᖏᑑᓐᓂ ᐊᑕᐅᓯᕐᒥᑦ ᖃᖓᑕᓲᓕᕆᔨᒥᑦ ᐊᑐᕐᓗᓂ 
ᐊᑲᐅᓐᖏᓕᐅᕈᑎᖃᕐᓂᐊᕐᖓᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᑭ, ᐅᖃᖅᑎ. ᐅᖃᖅᑎ, ᒐᕙᒪᒃᑯᑦ ᐱᔭᕇᖅᓯᕋᑖᓚᐅᖅᑯᑦ ᑐᔅᓯᕋᐅᑎᐅᔪᒥᑦ 
ᐱᓇᓱᐊᕈᒪᔪᓂᑦ ᖃᖓᑕᓲᓕᕆᔨᓂᑦ. ᑕᒪᓐᓇ ᐊᕐᕌᒎᓗᐊᖅᑐᒥᑦ ᐱᓇᓱᓚᐅᖅᑲᕗᑦ ᐃᖅᑲᓇᐃᔭᖃᑎᖃᕐᑐᑕ 
ᖃᐅᔨᒪᔨᐅᔪᓂᑦ ᐋᑐᕚᒥᐅᑕᓂᑦ ᐊᒻᒪᓗᑦᑕᐅ ᑐᔅᓯᕋᐅᑎᖃᓚᐅᖅᑯᒍᑦ ᐱᔪᒪᔪᓂᑦ ᐊᐅᓪᓚᑎᑦᑎᓂᕐᒥᑦ ᐊᒻᒪᓗ 
ᑐᐊᕕᕐᑐᒃᑯᑦ ᐊᐅᓪᓚᑦᑎᑎᓂᕐᒥᑦ, ᐊᐅᓪᓚᑎᑦᑎᓂᐅᔪᖅ ᖃᖓᑕᓲ ᑎᑭᕝᕕᒋᒐᔪᑦᑕᖓᒍᑦ ᐊᒻᒪᓗ ᑐᐊᕕᕐᓇᖅᑐᓂᑦ 
ᐊᐅᓪᓚᑎᑦᑎᓂᖅ, ᖃᖓᑕᓲᒥᑦ ᑎᑭᑎᑦᑎᓪᓗᓂ ᐊᐅᓪᓚᐅᔾᔨᔭᖅᑐᑦᑐᓂ ᐋᓐᓂᐊᕕᓕᐊᕆᐊᓕᒻᒥᑦ. 
 
ᐅᖃᖅᑎ, ᑕᕝᕙᓂ ᑭᕙᓪᓕᕐᒥ ᑐᔅᓯᕋᐅᑎᐅᓚᐅᖅᑐᑦ ᐱᔭᕇᖅᑕᐅᓚᐅᖅᑯᑦ ᐊᒻᒪᓗ ᐅᖃᖃᑎᖃᕐᓯᒪᕗᒍᑦ 
ᖃᖓᑕᓲᓕᕆᔨᒥᑦ ᐊᐅᓪᓚᑎᑦᑎᕙᑦᑐᒥᑦ ᐅᓪᓘᓚᐅᖅᑐᓂᑦ. ᒥᔅᑕ ᕕᐊᔅ, ᐅᖃᖃᑎᖃᓚᐅᖅᑯ ᐊᒻᒪᓗ ᐃᓱᒫᓘᑎᐅᔪᖅ 
ᖃᓪᓗᓈᓃᓐᖔᖅᑐᒥᑦ ᖃᖓᑕᓲᓕᕆᔨᒥᑦ ᑳᓐᑐᕌᒃᑕᐅᓯᒪᓐᓂᕐᖓ ᖃᖓᒍᑦ ᑲᑎᒪᔨᐅᔫᑉ ᐅᖃᐅᓯᕆᓚᐅᖅᑕᖓᓄᑦ 
ᐊᒻᒪᓗ ᐱᓇᓱᐊᖅᑯᒍᑦ ᑕᒪᓐᓇ ᐋᖅᑭᒐᓱᑦᑐᒍ ᑕᕝᕙᓂ ᑳᓐᑐᕌᖑᔪᒥᑦ ᐊᒻᒪᓗ ᑕᐃᒪᐃᒍᓐᓇᖅᑯᒍᑦ ᑕᒪᓐᓇ 
ᑳᓐᑐᕌᖑᔪᖅ ᐅᕝᕙᓘᓐᓃᑦ ᖃᖓᒍᑦ ᑳᓐᑐᕌᖃᕐᑐᑦ ᐅᕝᕙᓘᓐᓃᑦ ᑖᓐᓇ ᓇᒻᒥᓂᖅ ᑳᓐᑐᕌᖑᔪᖅ ᐱᔭᐅᖁᔭᑦᑎᓐᓂ 
ᐊᒻᒪᓗ ᐅᖃᖅᓯᒪᔭᑦᑎᓐᓂ ᒪᓕᑦᑕᐅᑦᑎᐊᕋᓗᐊᕐᒪᖔᑕ. 
 
ᐊᒻᒪᓗ ᐅᖃᐅᔾᔨᒋᐊᕈᒪᕗᖓ ᐅᖃᖅᑎ, ᑕᒫᓂ ᐅᓪᓘᓂᐊᖅᑐᓂᑦ ᐱᔪᓐᓇᖅᓯᔪᓐᓇᕐᓂᐊᕋᑦᑕ ᑕᒪᓐᓇ 
ᐋᖅᑭᑎᐊᕐᓂᕆᔭᖓᓂᑦ ᐊᒻᒪᓗ ᐅᓪᓗᒃ ᓄᖑᑉᐸᑦ ᐱᐅᓂᖅᐹᖑᔪᓂᑦ ᐱᔨᑦᑎᕋᐅᑎᐅᔪᓂᑦ 
ᐊᑐᐃᓐᓇᐅᔪᑕᖃᕐᓂᖓᓂᑦ ᑭᕙᓪᓕᕐᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᔪᒪᓐᖏᓚᖓᓂ ᑐᑭᓯᑎᑦᑎᒋᐊᕈᑎᐅᔪᓂᑦ ᑕᒪᓐᓇ 
ᐱᔭᕇᖅᑕᐅᕙᓪᓕᐊᓂᖓᓂᑦ ᐅᖃᐅᓯᐅᓚᐅᖅᑐᓂᑦ. ᐊᐱᖅᑯᑎᒋᔭᕋᓕ ᒥᓂᔅᑕᐅᔪᖅ ᐱᔪᓐᓇᖅᑳ ᑕᒪᒃᑯᐊ 
ᐊᐅᓪᓚᑎᑦᑎᓂᐅᔪᑦ ᐋᓐᓂᐊᕕᓐᓄᑦ ᑭᕙᓪᓕᕐᒥ ᐱᐅᓂᖅᓴᒥᑦ ᐱᔨᑦᑎᕋᖅᑕᐅᓂᖃᕐᓂᐊᕐᖓᑕ ᐃᓄᐃᑦ ᑭᕙᓪᓕᕐᒥ 
ᐊᕕᐅᖃᕐᑕᐅᓯᒪᓗᑎᑦ ᐊᔾᔨᒌᓐᖏᑦᑐᓄᑦ ᖃᖓᑕᓲᓕᕆᔨᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᕝᕙᓃᓐᖏᓇᑦᑕᓕ ᓂᕈᐊᕈᓐᓇᕐᓗᑕ ᓇᓕᐊᓐᓂᑦ 
ᐱᐅᒋᓂᖅᓴᑎᓐᓂ. ᐱᔪᓐᓇᓐᖏᓚᖓᓕ ᐅᖃᕐᓗᖓ ᓇᓪᓕᐊᑦ ᐃᓄᓐᓄᑦ ᐱᐅᓂᖅᐹᖑᒻᒪᖔᖅ. 
 
ᖃᓄᐃᓕᐅᖅᓯᒪᕗᒍᓪᓕ ᑐᔅᓯᕋᐅᑎᓂᑦ ᐱᔪᒪᔪᓂᑦ ᖃᖓᑕᓲᓕᕆᔨᓂᑦ, ᓂᕈᐊᕐᓗᒋᑦ ᐱᔪᓐᓇᕐᓂᖏᓐᓂ 
ᖃᖓᑕᓲᖃᕐᓂᖏᓐᓄᑦ, ᖃᑦᑎᐅᓂᖏᓐᓂ ᓄᓇᒦᑦᑐᓂᑦ, ᐋᓐᓂᐊᖅᑐᓕᕆᔨᓂᑦ ᐃᓚᐅᒋᐊᖃᕋᔭᖅᑐᓂᑦ ᐊᒻᒪᓗ 
ᐊᑭᖏᓐᓂ, ᐊᕐᕚᕐᓗᒃ ᐅᖃᐅᓯᖃᓚᐅᕐᖓᑦ $20-ᒥᓕᐊᓂᑦ ᑮᓇᐅᔭᓂᑦ. ᐊᕐᕌᓂᓕ ᐊᑐᓚᐅᖅᑕᕗᑦ ᑮᓇᐅᔭᐃᑦ 
ᑲᑎᑦᑐᒋᑦ ᐊᐅᓪᓚᑎᑦᑎᓂᕐᒧᑦ ᐋᓐᓂᐊᕕᒻᒧᑦ ᑕᒫᓂᐸᓘᓚᐅᖅᑯᑦ $37 ᒥᓕᐊᓐ ᑮᓇᐅᔭᐃᑦ. 
 
ᑕᐃᒪ, ᑕᒪᓐᓇ ᐊᑭᖓ ᐃᓱᒪᒋᔭᐅᒋᐊᖃᕆᕗᖅᑕᐅ. ᐊᒻᒪᓗ ᑐᓴᓚᐅᖅᑯᒍᑦ ᑲᑎᒪᔨᐅᔪᓂᑦ. ᑲᑎᒪᔨᐅᔪᑦ ᐅᖃᖅᑐᑎᑦ 
ᖃᖓᑕᓂᐊᖅᑲᑕ ᐃᑲᕐᕋᐅᓗᐊᖅᑐᒥᑦ ᓱᕐᓗ, ᐊᓇᕐᕕᑕᖃᕆᐊᖃᖅᑯ ᖃᖓᑕᓲᒥ. ᐊᒻᒪᓗ ᑕᐃᒪᐃᔅᓯᒪᕗᒍᑦ 
ᐊᐅᓪᓚᕐᓂᐅᕙᑦᑐᓂᑦ ᖃᖓᑕᓲᓂᑦ ᑐᐊᕕᕐᓇᖏᑦᑐᒃᑯᑦ. ᐊᒻᒪᓗ ᑐᐊᕕᕐᓇᑐᒃᑯᑦ ᐊᐅᓪᓚᑎᑦᑎᓂᕐᒥᑦ, ᑳᑐᕌᖑᔪᖅ 
ᒪᓕᑦᑕᐅᕙᑉᐳᖅ ᐊᑭᖓᓄᑦ ᐊᒻᒪᓗ ᐊᓯᖏᓐᓄᑦ ᒪᓕᑦᑕᐅᔭᕆᐊᖃᕐᑐᓄᑦ ᐋᖅᑭᑦᑕᐅᓯᒪᔭᕇᖅᑐᓂᑦ ᐊᒻᒪᓗ 
ᑕᕝᕗᖓᓚᐅᖅᑯᖓ ᑭᕙᓪᓕᒃᑯᑦ ᖃᖓᑕᓲᖁᑎᖓᓄᑦ. 
 
ᑭᓯᐊᓂᓕ, ᐱᔪᓐᓇᕐᓂᑕᖃᖅᑯ ᖃᖓᑕᓲᓕᕆᔨᒃᑯᓐᓄᑦ ᓯᑲᐃᕗᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ ᖃᖓᑕᓲᓕᕆᔨᐅᔪᑦ 
ᓄᓇᕗᒦᑦᑐᖅ, ᐅᕙᑦᑎᓐᓄᑦ ᐱᔨᑦᑎᕋᕈᑎᓂᒃ ᐱᑕᖃᖅᑎᑦᑎᔪᓐᓇᕐᒪᑦ ᐱᔭᐅᔭᕆᐊᖃᓕᕌᖓᑦ ᑕᐃᑲᓂ. 

ᑕᐃᒪᐃᒻᒪᑦ, ᐅᓇ ᐊᑑᑎᒋᓐᖑᐊᕐᓗᒍ, ᑭᕙᓪᓕᖅ ᐃᐅᕐ ᖃᖓᑕᓲᒥᒃ ᐊᑐᐃᓐᓇᖃᕐᓂᖏᑉᐸᑦ, ᑕᐃᒪᓕ 
ᓯᑲᐃᕗᐊᑦᒧᐊᖅᑕᐅᑲᐅᑎᒋᔪᓐᓇᖅᓯᒐᔭᕐᒪᑦ ᑕᐃᑲᓂ ᖃᖓᑕᓲᒥᒃ ᒥᑦᑎᒪᔪᖃᕐᓂᖅᐸᑦ. ᑕᐃᒪᐃᒐᔪᖃᑦᑕᕐᒪᑦ. 
ᖃᓪᓗᓈᓂᓐᖔᖅᓯᒪᔪᓂᒃ ᑎᑭᑎᑦᑎᖃᑦᑕᕐᒪᑕ ᐱᓕᕆᑎᑕᐅᓂᐅᑉ ᓯᓚᑖᒎᖅᓯᒪᔪᓂᒃ ᐊᒻᒪᓗ 
ᐱᓇᓱᐊᑦᑎᐊᖃᑦᑕᖅᑑᖓᓗᐊᑦ ᑐᒃᓯᕋᐅᑎᓄᐊᖅᑕᐅᓪᓗᑎᒃ ᐊᒻᒪᓗ ᑕᐃᒪᐃᒻᒪᑦ ᐅᖃᖅᓯᒪᕗᒍᑦ ᑕᒪᓐᓇ 
ᑕᐃᒪᐃᑎᑕᐅᒃᑲᓐᓂᔾᔮᔪᓐᓃᕐᓗᓂ. 
 
ᑕᐃᒪᓐᓇᓗ, ᐅᖃᖅᑏ, ᐱᐅᓂᖅᐹᓂᒃ ᐱᔨᑦᑎᕋᕈᑎᓂᒃ ᐱᑕᖃᖅᑎᑦᑎᕙᒃᐳᒍᑦ ᓄᓇᖃᖅᑎᐅᔪᓕᒫᓄᑦ ᓄᓇᕗᒻᒥ, 
ᑭᓯᐊᓂ ᐱᓗᐊᖅᑐᒥ ᑕᒫᓂ ᑭᕙᓪᓕᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ ᓇᓗᓇᓐᖏᑎᑕᑯᓗᕆᖅᑯᐃᔨᒻᒪᒍ. ᐅᖃᕈᓐᓇᕋᕕᑦ ᐊᓯᖓᓂᒃ 
ᖃᖓᑕᓲᖅᑕᖃᕐᓂᖓᓂᒃ, ᐊᓯᖓᓂᑦ ᑭᕙᓪᓕᕐᒥᐅᓂ ᖃᖓᑕᓲᒥᒃ ᐱᒃᑲᓐᓂᕐᓂᐊᓕᖅᐳᒍᑦ. 
 
ᑕᒪᓐᓇ ᑕᐃᒪᐃᖃᑦᑕᕐᓯᒪᖏᒻᒪᑦ ᑭᖑᓂᕆᔭᑦᑎᓐᓂ. ᑐᓴᑐᐃᓐᓇᖃᑦᑕᖅᓯᒪᔪᒍᑦ ᑐᐊᕕᕐᓇᖅᑐᒃᑰᖅᑎᑕᐅᔪᓂᒃ ᑕᒪᒃᑯᐊ 
ᖃᒪᓂᖅᑐᐊᑉ ᓯᓚᑖᓂ ᑕᐃᒪᐃᖃᑦᑕᖅᓯᒪᔪᕕᓃᑦ, ᓲᕐᓗ ᒪᓕᖓᓕᐅᖅᑎᐅᖃᑎᒐ ᓇᓄᓕᒻᒥᑦ ᐅᖃᖅᑲᐅᒻᒪᑦ, 
ᐋᓐᓂᐊᓯᐅᖅᑎ ᖃᖓᑕᓲᒥᒃ ᐱᔪᒪᓇᓱᒃᓯᒪᒐᓗᐊᕐᒪᑦ ᑲᖏᖅᖠᓂᕐᒦᑦᑐᒥᒃ ᐊᒻᒪᓗ ᐋᓐᓂᐊᕕᓕᐊᖅᑐᒥᒃ ᐊᐃᒃᓯᕐᓗᓂ. 
 
ᑕᐃᓐᓇ ᐋᓐᓂᐊᓯᐅᖅᑎ ᓱᐊᒃᑕᐅᓚᐅᕐᒪᑦ ᐊᖏᕈᑎᐅᑉ ᓯᓚᑖᓄᐊᖅᓯᒪᓂᖓᓄᑦ ᖃᖓᑕᓲᒧᑦ. 
ᐊᑭᑐᐊᖏᓐᓂᕐᓴᐅᑉᐸᑦ, ᐅᕝᕙᓘᓐᓃᑦ ᐱᓕᕆᑎᑕᐅᓂᕐᒧᑦ ᑐᖔᓃᓐᓂᕐᓴᐅᑉᐸᑦ ᐱᓕᕆᑎᑕᐅᓂᖓᓘᓐᓃᑦ 
ᐊᕕᒃᑕᐅᑉᐸᑦ ᑕᐃᒪᐃᑦᑕᕆᐊᖃᖏᒃᑲᓗᐊᖅᑎᓪᓗᒋᑦ, ᑭᖑᓪᓕᖅ ᐱᓕᕆᑎᑕᐅᖓᔭᖅᑐᖅ ᐅᕝᕙᓘᓐᓃᑦ ᒪᕐᕉᒃ 
ᖃᖓᑕᓲᓕᕆᔨᐅᔫᒃ ᖃᖓᑕᓲᓂᒃ ᑕᒪᐅᓐᖓᐅᔾᔨᖏᒃᑲᓗᐊᖅᐸᑕ ᐅᐃᓂᐱᐊᒡᑐᖄᓗᒻᒥ 
ᑐᐊᕕᕐᓇᖅᑐᒃᑰᖅᑎᑦᑎᔭᕆᐊᖃᖅᑎᓪᓗᒋᑦ ᑕᒪᐅᖓ, ᐅᖃᒐᕐᓂᖅᑐᑯᓘᒻᒪᑦ ᐱᓕᕆᑎᑦᑎᓂᖅ ᐊᕕᒃᑎᑐᐃᓐᓇᕐᓗᒍ 
ᐱᐅᓂᖅᐹᒥᒃ ᐱᔨᑦᑎᕋᖁᓪᓗᑕ ᐃᓄᖕᓂᒃ ᖃᖓᑕᓲᑦ 6 ᐃᑲᕐᕋᓄᑦ ᑭᖑᕙᕆᐊᖅᓯᒪᓂᖃᕐᓗᑎᒃ ᖃᖓᑕᓲᖅ 
ᐊᓯᖓᓂᑦ ᓄᓇᓕᐅᔪᒥᑦ ᐊᑕᐅᓯᖅ ᐃᑲᕐᕋᑐᐃᓐᓇᕐᒧᑦ ᐅᖓᓯᓐᓂᖃᖅᑐᕕᓂᐅᒐᓗᐊᖅᑎᓪᓗᒍ. 
 
ᐊᐱᕆᑐᐃᓐᓇᖅᐳᒍᑦ ᐃᓄᖕᓂᒃ ᑭᕙᓪᓕᕐᒥᐅᓂᒃ ᐱᔨᑦᑎᕋᑦᑎᐊᕈᓐᓇᖁᓪᓗᑕ ᑐᐊᕕᕐᓇᖅᑐᓕᕆᓂᕐᒧᑦ 
ᐱᓕᕆᑎᑦᑎᓂᕐᒥᒃ, ᒥᓂᔅᑕ ᐊᖏᖃᑎᖃᕈᓐᓇᖅᐹ ᐱᓕᕆᑎᑦᑎᓂᖅ ᐊᕕᒃᑕᐅᔪᓐᓇᕋᔭᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐱᑕᖃᖅᑎᑦᑎᓇᓱᐊᑦᑎᐊᕋᓗᐊᖅᑐᒍᑦ 
ᐱᐅᓂᖅᐹᒃᑯᑦ ᐱᔨᑦᑎᕋᕐᓂᕐᒥᒃ. 
 
ᐅᖃᖅᑲᐅᒐᒪ ᑭᕙᓪᓕᖅ ᐃᐅᕐ ᑐᒃᓯᕋᐅᒻᒥᒃ ᓵᓚᖃᓚᐅᕐᒪᑦ ᐊᒻᒪᓗ ᑕᒪᓐᓇ ᐱᓕᕆᑎᑦᑎᓂᖅ ᓄᖅᑲᖅᑎᖁᒍᕕᐅᒃ 
ᐅᕙᓐᓄᑦ ᐊᒻᒪᓗ ᐊᕕᒃᑐᕐᓗᒍ ᒪᕐᕉᒃ ᐱᖓᓱᓪᓘᓐᓃᑦ ᑲᒻᐸᓂᐅᔪᓄᑦ, ᑕᐃᒪᓕ ᐊᓯᖓᓂᒃ ᑐᑭᓯᓇᑦᑎᐊᕐᑐᒥᒃ ᐊᒻᒪᓗ 
ᐊᐅᓚᑦᑎᓂᕐᒥᒃ ᐊᒻᒪᓗ ᑮᓇᐅᔭᓕᕆᓂᖅᑎᒍᑦ ᐃᓗᐊᖏᔾᔪᑎᓕᐅᓕᑐᓐᓇᕋᔭᕋᕕᑦ. 
 
ᑕᐃᒪᐃᒻᒪᑦ ᐅᖃᖅᑲᐅᕗᖓ ᖃᖓᑕᓲᓕᕆᔨᒃᑯᑦ ᓂᕈᐊᕆᔭᐅᔪᑦ ᑭᕙᓪᓕᖅ ᐃᐅᕐᖑᓐᓂᖅᐸᑕ, ᐊᒻᒪᓗ ᖃᖓᑕᓲᒥᒃ 
ᐊᑐᕈᓐᓇᖏᓐᓂᖅᐸᑕ, ᑕᐃᒪᓕ ᓵᑦᑕᕆᐊᖃᖅᐳᑦ ᓯᑲᐃᕗᐊᑦᑯᓐᓄᑦ, ᐊᓇᕈᐊᖅ ᐅᖃᐅᓯᕆᖅᑲᐅᕐᒪᒍ. ᖃᓄᐃᒻᒪᑦ 
ᐅᐃᓂᐱᐊᒡᒧᐊᕆᐊᖃᕋᔭᖅᐸᑦ ᑖᒻᓴᓐᒧᓪᓘᓐᓃᑦ ᐊᒻᒪᓗ ᖃᖓᑕᓲᒥᒃ ᑎᑭᑎᑦᑎᓗᑎᒃ ᖃᖓᑕᓲᒥᒃ 
ᒥᑦᑎᒪᔪᖃᖅᑎᓪᓗᒍ. 
 
ᐊᒻᒪᓗ ᑖᓐᓇ ᓇᒻᒥᓂᖅ ᓱᒃᑲᔾᔪᑎᐅᔪᓐᓇᖅᓯᓂᐊᕐᒪᑦ ᐊᒻᒪᓗ ᓱᒃᑲᓂᕐᓴᒥᒃ ᐱᔨᑦᑎᕋᕈᓐᓇᕐᓗᓂ 
ᐋᓐᓂᐊᕕᓕᐊᕆᐊᖃᖅᑐᓄᑦ. ᐊᒻᒪᓗ ᑕᐃᒪᐃᒻᒪᑦ ᐊᓇᕈᐊᖅ ᑐᒃᓯᕋᕈᑎᒋᔭᖓᓂᒃ, ᐱᓂᐊᖅᐳᖅ ᐊᒻᒪᓗ 
ᖃᐅᔨᒪᖏᑦᑐᒍᑦ, ᐅᕙᖓ ᒥᓂᔅᑕᐅᑎᓪᓗᖓ ᖃᐅᔨᒪᖏᑦᑐᖓ ᓯᓚᑖᓃᑦᑐᒥᒃ ᐱᓕᕆᕝᕕᖁᑎᖃᖅᑐᒥᒃ  

ᑎᑭᓯᒪᔪᖃᕐᒪᖔᑦ ᐊᒻᒪᓗ ᑕᐃᒪᐃᒻᒪᑦ ᐋᔩᕈᑎᒋᔪᓐᓇᖅᐸᑦ, ᑕᒪᒃᑯᐊ ᐱᔾᔪᑎᒃᓴᐅᔪᑦ ᓯᕗᒻᒧᐊᖅᑎᓪᓗᒋᑦ, 
ᑲᑎᒪᔨᐅᔪᑎᑐᑦ ᑎᑎᕋᖅᓯᒪᓂᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ: ᐅᖃᖅᑏ, ᑕᐃᒪᓕ ᒥᓂᔅᑕ ᖃᐅᔨᒪᓪᓗᐊᓚᐅᖅᑑᒐᓗᐊᖅ ᑕᒪᒃᑯᐊ ᐱᓕᕆᕝᕕᖁᑎᖓᑕ ᐃᓗᐊᓂ 
ᑕᐃᒪᐃᑲᑕᓐᓂᖏᓐᓂᒃ. 
 
ᐱᔾᔪᑎᒃᓴᐅᖏᑦᑎᐊᕐᑐᖅ ᖃᐅᔨᓇᓱᐊᖏᓪᓗᒍ, ᖃᐃᔨᒪᖏᓪᓗᓂ ᐱᓕᕆᕝᕕᖁᑎᒋᔭᐃᑦ ᖃᓄᐃᓕᐅᓕᕐᒪᖔᑦ 
ᓂᕈᐊᕆᔭᐅᔪᑦ ᖃᖓᑕᓲᓕᕆᔨᒃᑯᑦ ᐊᓯᖔᖓᓄᑦ ᐱᔾᔪᑎᒋᓪᓗᒋᑦ ᐱᔾᔪᑎᒋᓪᓗᒍ ᖃᖓᑕᓲᖅ 
ᑳᓐᑐᕌᒃᑕᐅᓯᒪᓐᓂᖏᒻᒪᑦ. 
 
ᐅᖃᕋᓱᑐᐃᓐᓇᖅᐳᒍᑦ ᐋᓐᓂᐊᕕᓕᐊᖅᓯᒪᔪᑦ ᐊᒻᒪᓗ ᐃᓄᐃᑦ ᑭᕙᓪᓕᕐᒥᐅᑦ ᐱᔾᔪᑎᒋᓪᓗᒋᑦᒪ ᐊᒻᒪᓗ ᐱᔾᔪᑎᒋᓪᓗᒋᑦ 
ᖃᓄᐃᓕᐅᕐᓂᐅᖃᑦᑕᖅᑐᑦ ᑕᒪᒃᑯᐊ ᑭᖑᓂᕆᔭᑦᑎᓐᓂ ᑕᐃᒪᐃᖃᑦᑕᖅᓯᒪᔪᑦ ᓱᓇᒃᑯᑖᖃᖅᑎᑕᐅᓂᖏᓐᓄᑦ ᐊᑕᐅᓯᖅ 
ᖃᖓᑕᓲᓕᕆᔨᐅᔪᖅ ᐊᑕᐅᓯᖅᑐᐊᕐᒧᑦ ᐱᔾᔪᑎᒋᓪᓗᒍ ᑐᐊᕕᕐᓇᖅᑐᒃᑰᖅᑎᑦᑎᓂᕐᒧᑦ, ᒥᓂᔅᑕ ᐊᖏᖃᑎᖃᕈᓐᓇᖅᐹ 
ᐱᓕᕆᑎᑦᑎᓂᖅ ᐊᕕᒃᑕᐅᔪᓐᓇᕋᔭᕐᒪᖔᑦ. 
 
ᐱᔾᔪᑎᒋᓪᓗᒍ, ᑭᖑᕙᓗᐊᕋᓗᐊᖅᐸᓪᓘᓐᓃᑦ, ᐅᕙᓐᓄᑦ ᐊᐱᕆᔭᖅᑐᕋᓱᓚᐅᖏᒻᒪᑦ, ᐊᐱᕆᓇᓱᓐᓇᓂᓘᓐᓃᑦ 
ᑭᕙᓪᓕᕐᒥᐅᓄᑦ, ᐊᕕᒃᑐᖅᓯᒪᓂᐊᓂᒃ ᖃᐅᔨᒪᓂᕐᓴᐅᔪᑦ ᑭᓇᑐᐃᓐᓇᕐᒥᓪᓕ. ᑕᐃᒪᐃᓕᐅᓚᐅᖏᒻᒪᑦ, 
ᐊᖓᔪᖅᑲᐅᑎᖏᓪᓘᓐᓃᑦ ᑕᐃᒪᐃᓕᐅᓚᐅᖏᑦᑐᑦ ᐊᒻᒪᓗ ᐊᑕᐅᓯᕐᒥᒃ ᖃᖓᑕᓲᒥᒃ ᓂᕈᐊᕐᓗᑎᒃ. 
 
ᑕᐃᒪᐃᒻᒪᑦ, ᒥᓂᔅᑕ ᐊᖏᖃᑎᖃᕈᓐᓇᖅᐹ ᐅᕙᑦᑎᓐᓂᒃ ᐊᐱᕆᖅᑳᓪᓗᐊᓚᐅᕈᓗᐊᕐᒪᑦ ᐊᒻᒪᓗ ᑭᖑᓪᓕᖅ 
ᕿᒥᕐᕈᒃᑲᓐᓂᕋᓱᓪᓗᓂ ᐱᔾᔪᑎᒋᓪᓗᒍ ᑕᒪᓐᓇ ᐱᓕᕆᐊᖑᓚᐅᕐᒪᑦ ᐃᓄᐃᑦ ᐃᓚᐅᑎᑕᐅᓇᑎᒃ 
ᐅᖃᕐᕕᖃᖅᑎᑕᐅᓇᑎᒃ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊᖅ ᐲᑯ: ᐅᖃᖅᑏ, ᑐᒃᓯᕋᐅᑦ ᐅᖃᐅᓯᕆᓚᐅᖅᓯᒪᔭᕋ ᑲᑎᒪᔩᑦ ᒥᓂᔅᑕᖏᓐᓄᑦ ᑕᖅᑭᒐᓴᐃᑦ 
ᐊᓂᒍᖅᓯᒪᓕᖅᑐᓂᑦ. ᐅᖃᖅᑏ, ᐅᓪᓘᑉ ᓄᓐᖑᐊᓂ, ᓄᓇᓕᓕᒫᓃᑦᑐᓐᓇᖏᓐᓇᒪ ᓄᓇᕗᒻᒥ. 
 
ᑕᐃᒫᖏᓐᓇ ᐊᖏᔪᖅᑳᖃᖅᑯᓯ, ᐊᒻᒪᓗ ᐃᖅᑲᓇᐃᔭᖅᑎᖃᑦᑐᓯ ᐊᒻᒪᓗ ᑭᓱᒥᒃᑭᐊᖅ ᓯᓚᑖᓂ ᑕᐅᑐᑦᑕᐅᔪᒥᒃ 
ᐃᓘᓇᖓᓂᒃ ᐊᖏᖃᑎᒌᒍᑎᐅᑉ ᓴᖅᑭᖃᑦᑕᖅᑐᖅ, ᑕᐃᒫᑕᐃᒪ, ᐱᑕᖃᖅᑯᖅ ᐊᖏᖃᑎᒋᒍᑎᓄᑦ ᐱᓕᕆᓂᕐᒧᑦ 
ᖃᐅᔨᓴᖅᑎᓂᒃ, ᐅᖃᖅᑎ. 
 
ᑕᐃᒪᐃᑎᓪᓗᒍ, ᖃᐅᔨᒪᔪᒍᑦ ᑕᒪᑐᒥᖓ, ᐱᓕᕆᐊᕆᔭᕗᑦ ᐊᒻᒪᓗ ᐅᖃᖅᑲᐅᒐᒪ, ᐅᖃᖅᑏ, ᖃᐅᔨᒪᖏᑦᑐᖓ 
ᖃᓄᒃᑲᓐᓂᖅ ᓇᓗᓇᐃᓂᐊᕐᒪᖔᒃᑯᑦ, ᐅᖃᖅᑏ, ᐱᕕᒃᓴᖅᑕᖃᒃᑲᓂᖅᑲᑦ ᐅᓯᑲᑦᑕᖃᑦᑕᕋᔭᖅᑐᒥᒃ ᐊᒻᒪᓗ ᓯᑲᐃᕚᑦᑯᑦ 
ᐊᓯᐊᓘᓐᓃᑦ ᑳᒻᒥᐅᕐᑯᑦ 
 
ᖃᖓᑕᓲᖃᓂᕈᑎᓪᓗ ᐊᐅᓚᐅᔾᔨᒍᓐᓇᖅᑐᒥᒃ, ᐊᑏ ᐊᑐᕈᒃ ᐊᑭᖃᓪᓗᓂ ᐊᑦᔨᑐᐃᓐᓇᖓᓂᒃ ᐊᖏᖃᑎᒌᒍᑎᒋᓯᒪᔭᑦᑕ 
ᐱᓕᕆᓂᕐᒧᑦ ᐊᖏᖃᑎᒌᒍᑎᑎᒍᑦ. ᑕᐃᒪᓐᓇ ᐊᐅᓚᑕᐅᓲᑦ ᐊᖏᖃᑎᒌᒍᑏᑦ ᐱᓕᕆᓂᕐᒧᑦ. ᑕᒪᓐᓇ 
ᓄᑖᖑᓕᑕᐃᓐᓇᖏᑦᑐᖅ. ᓯᕗᓪᓕᐊᔾᔭᐅᓂᖃᑦᑐᖅ ᑕᕝᕙᓂ. 
 
ᑕᐃᒪ, ᐅᖃᖅᑏ, ᐅᓪᓗ ᐃᓱᐊᓂ, ᖃᖓᑕᓲᖃᕐᓂᐊᖅᑐᒍᑦ ᐊᒻᒪ ᐃᓱᒫᓘᑎᒋᔭᖓ ᐊᓇᕈᐊᖅ ᐊᒻᒪᓗ ᐊᓯᖏᑕ 
ᒪᓕᒐᓕᐅᖅᑏᑦ ᐅᖃᐅᓯᕆᓯᒪᔭᖏᑦ ᐊᒻᒪᓗ ᐅᖃᐅᓯᕆᔭᐅᓂᐊᖅᑐᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᓯᒃᑯᑦ ᐊᐱᖅᑯᑎᑦ. ᐅᖃᓯᒃᑯᑦ ᐊᐱᖅᑯᑎᑦ. ᐃᑲᕐᕆᐊᓗᒃ. 

ᐊᐱᖅᑯᑦᑎ 568-1(6): ᐆᒪᔪᓕᕆᔨᒃᑯᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒍ ᑐᑭᓯᓇᕐᓂᐊᖅᑐᖅ ᐊᒻᒪᓗ 
ᖁᕕᐊᓱᒍᓐᓃᑎᑦᑎᒍᒪᓇᖓ ᑭᓇᑐᐃᓐᓇᕐᒥᒃ. ᒪᓕᒐᓕᐅᖅᑏᑦ ᐅᖃᐅᓯᖃᑦᑎᓪᓗᒋᑦ ᑕᒪᑐᒧᖓ ᐅᖃᐅᓯᖃᑦᑎᓪᓗᖓ 
ᐃᒪᒻᒥᐅᑕᓕᕆᔨᒃᑯᓐᓂᑦ, ᐱᓕᕆᕕᐅᔪᖅ ᑕᒫᓃᒻᒪᑦ ᑕᐃᒪᖓᓂᒃ 1945-ᒥᓂᑦ ᐅᑭᐅᖅᑕᖅᑐᒥ ᓯᕗᓪᓕᖅᐹᑦᑎᐊᒥ 
ᐱᓕᕆᐊᖃᓕᕐᒪᑕ ᑕᕆᐅᖁᑎᑦᑎᓐᓂ. 
 
ᐃᒻᒪᖃ ᐱᔨᑦᑎᕋᕈᒪᓚᐅᖅᑐᑦ ᐅᕙᑦᑎᓐᓂᒃ ᐊᒻᒪᓗ ᐃᑲᔪᕈᒪᓪᓗᑎᒃ, ᑭᓯᐊᓂ ᑕᑯᖏᑦᑐᖓ ᐃᑲᔪᕐᓂᖏᓐᓂᒃ ᐅᓪᓗᒥ, 
ᐊᐱᕆᔪᒪᔪᖓ ᒥᓂᔅᑕᖓᓂᒃ ᐃᑯᐱᑦᑐᓕᕆᔨᒃᑯᑦ. ᒥᓂᔅᑕᐅᓗᑎᑦ, ᐱᔪᓐᓇᕐᓂᖃᑉᐱᑦ ᐆᒪᔪᓕᕆᓂᕐᒧᑦ ᐅᕝᕙᓘᓐᓂᑦ 
ᐃᒪᒻᒥᐅᑕᐃᑦ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐆᒪᔪᕐᓂᐊᑎᒃᑯᓐᓄᑦ, ᓴᓐᖏᓂᖃᑦᑐᒍᑦ ᐆᒪᔪᓕᕆᓂᕐᒧᑦ, 
ᑭᓯᐊᓂ ᐅᖃᖅᑲᐅᒐᒪ ᐅᐊᑦᑎᐊᕈ, ᑲᑎᒪᖃᑎᖃᑉᐸᒃᑲᒪ ᐱᖃᐅᑦᑐᓂᒃ ᐊᒻᒪᓗ ᒐᕙᒪᑐᖃᒃᑯᓐᓂᒃ ᓴᓐᖏᓂᖃᑦᑐᓂᒃ 
ᐃᒪᒻᒥᐅᑕᓄᑦ. 
 
ᐱᓕᕆᕕᕗᑦ ᐃᓛᓐᓂᒃᑯᑦ ᐊᖏᖃᑎᒌᖃᑎᖃᑉᐸᑦᑐᑦ ᐃᒪᒻᒥᐅᑕᓕᕆᔨᒃᑯᓐᓂᑦ ᐊᒻᒪᓗ ᐱᓕᕆᖃᑎᒌᑉᐸᑦᑐᑕᓗ 
ᓄᓇᕗᒻᒥ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏ ᑕᒪᑐᒧᖓ ᐃᒪᒻᒥᐅᑕᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓚᒋᐊᕈᑎᒐ ᐊᐱᖅᑯᑎᓐᓄᑦ ᑕᒪᑐᒧᖓ 
ᐃᒪᒻᒥᐅᑕᓄᑦ ᐆᒪᔪᓄᑦ ᐱᑦᔪᑎᒋᓪᓗᒍᑦ ᐃᓘᓇᑲᓴᒃ ᓄᓇᓕᓐᓂ ᑭᖑᖃᒻᒪᑕ, ᖃᓕᕋᓕᒃ, ᐊᒻᒪᓗ ᐊᓯᖏᑦ ᐃᖃᓗᐃᑦ 
ᐊᒻᒪᓗ ᑮᓇᐅᔭᓕᐅᕋᓱᐊᕐᕈᓐᓇᖅᑐᑎᒃ ᑕᒪᒃᑯᓄᖓ ᐱᕈᖅᓯᒪᔪᓄᑦ ᐃᖃᓗᓐᓄᑦ ᐊᒻᒪᓗ ᐊᑦᑐᐃᓂᖃᕈᓐᓇᕐᒪᑦ 
ᓄᓇᕗᓕᒫᒥ. 
 
ᑕᒪᑐᒧᖓ ᑮᓇᐅᔭᓕᐅᕋᓱᐊᕐᓂᕐᒧᑦ, ᐊᐱᕆᔪᒪᔪᖓ ᒥᓂᔅᑕᒥᒃ ᒐᕙᒪᑐᖃᒃᑯᑦ ᐊᒻᒪᓗ ᐃᒪᒻᒥᐅᑕᓕᕆᔨᒃᑯᑦ ᐊᒻᒪᓗ 
ᐱᓕᕆᕕᒋᔭᐃᑦ, ᐊᖏᖅᓯᒪᒍᓐᓇᕿᖓ ᓴᐳᒻᒥᔭᐅᖁᓪᓗᒋᑦ ᑮᓇᐅᔭᓕᐅᕋᓱᐊᕈᑎᓄᑦ ᓄᓇᕗᒻᒥ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐱᓕᕆᖃᑎᒋᓂᐊᖅᐸᒃᑲ ᑕᐃᒃᑯᐊ ᐱᓕᕆᕕᐅᔪᑦ 
ᐊᒻᒪᓗ ᐱᑕᖃᑦᑐᐃᑦ ᐊᒻᒪᓗ ᐱᓕᕆᖃᑎᒌᓐᓇᕐᓗᒋᑦ ᑎᑎᕋᖃᑦᑕᐅᑎᓂᒃᑯᑦ ᐊᒻᒪᓗ ᐱᓕᕆᖃᑎᖃᕐᒥᓗᑕ 
ᕿᑭᖅᑖᓗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐱᓕᕆᖃᑎᒌᒃᓯᒪᓪᓗᑕ ᐸᕐᓇᒍᒪᓪᓗᑕ ᓯᕗᓂᑦᑎᓐᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᕆᔪᒪᔪᖓ ᐃᓚᒋᐊᕈᑎᒥᒃ. 
ᐱᓕᕆᓂᕆᖃᑦᑕᖅᑕᐃᑦ ᒪᓕᒃᑐᒍ ᐱᓕᕆᕕᐅᔪᓂᒃ ᑖᒃᑯᓂᖓ ᐊᒻᒪᓗ ᐱᑕᖃᑦᑐᓄᑦ, ᑐᓴᖅᑎᑦᑎᒍᒪᒐᔭᖅᐱᑦ 
ᖃᓄᐃᓕᐅᓕᕐᒪᖔᑕ ᖃᑯᑎᒃᑯᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑎ. .ᐃ, ᐅᖃᖅᑲᐅᒐᒪᐃᓛᒃ, ᐄ, ᒥᓂᔅᑕᐅᓗᖓ 
ᐱᓕᕆᕕᐊᓄᑦ, .ᐃ, ᑐᑭᓯᑎᑦᑎᓂᐊᖅᐳᖓ ᐊᒻᒪᓗ ᑐᓴᖅᑎᑦᑎᓗᖓ ᑭᒃᑯᓕᒫᓂᒃ ᑕᒪᑐᒧᖓ. ᖁᔭᓐᓇᒦᒃ. ᐅᑲᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑲᓇᑕᐅᑉ ᒐᕙᒪᒃᑯᖏᑕ ᐃᒪᒻᒥᐅᑕᓕᕆᔨᒃᑯᖏᑦ 
ᐃᑯᐱᒡᕕᓕᕆᔨᒃᑯᓪᓗ ᑐᓴᖅᑎᑦᑎᒋᐊᑲᓐᓂᕈᓐᓇᖅᑐᖃᐃ ᑭᒡᒐᖅᑐᖅᑕᕐᓂᒃ ᑲᔪᓯᓂᐊᕐᓗᑎᒃ ᑕᒪᓐᓇᓗ 
ᑐᐊᕕᐅᑎᒋᐊᔪᒥᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓴᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, ᑐᓂᓯᓇᓱᐊᖅᐸᒃᑐᒍ ᑐᑭᓯᒋᐊᕈᑎᒃᓴᐅᔪᓂᒃ 
ᐱᔭᐅᔭᕆᐊᖃᖅᑐᓂᒃ ᑐᓴᒐᒃᓴᑎᒍᑦ. ᐄ, ᐱᓕᕆᖃᑎᒋᓪᓚᕆᓐᓂᐊᖅᑦᑕᕗᑦ ᐱᔨᑦᑎᕐᓗᒋᑦ ᓄᓇᕗᒻᒥᐅᑕᐅᔪᑦ 
ᑐᓴᐅᒪᑎᓪᓗᒋᓪᓗ ᑐᑭᓯᐅᒪᔭᕆᐊᖃᖅᑕᖏᓐᓂᒃ ᐱᓯᒪᒐᓗᐊᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐳᑭᕐᓇᒃ. 
 
ᐊᐱᖅᑯᑦ 569-1(6): ᐱᓕᒻᒪᖅᓴᐃᓂᕐᒧᑦ ᐸᕐᓇᒍᑕᐅᔪᖅ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᑎᒋᔭᕋ ᑐᑭᓯᑦᑕᐅᑎᒋᔭᒃᓴᐅᔪᖅ 
 
ᐅᖃᖅᑏ, ᐊᐱᖅᑯᑎᒐ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒪᓕᒐᓕᐅᖅᑏ ᐅᖃᐅᓯᖏᓐᓂᒃ ᐅᖃᐅᓯᖃᖅᑎᓪᓗᖓ, 
ᐅᖃᓚᐅᕋᒪ ᖁᕕᐊᓱᓐᓂᕋᖅᑐᖓ ᑐᓴᕆᐊᒃᓴᖅ ᐃᓕᓐᓂᐊᖅᑎᑦᑎᔪᖃᕐᓂᐊᕆᐊᖓᓂ ᐅᔭᕋᓐᓂᐊᖅᑐᓕᕆᓂᕐᒧᑦ 
ᕿᑎᕐᒥᐅᑕᐅᔪᓄᑦ. 
 
ᐅᖃᖅᑏ, ᒥᓂᔅᑕᐅᔪᖅ ᖃᐅᔨᒪᑦᑎᐊᖅᑐᑦ, ᒪᓕᒐᓕᐅᖅᑎᐅᔪᑦ ᖁᕐᓗᖅᑐᒧᑦ ᐃᓱᒪᓗᒍᑎᖃᕐᓯᒪᒻᒪᑦ 
ᐊᐱᖅᑯᑎᐅᔪᓂᓪᓗ ᐱᔾᔪᑎᖃᖅᑐᓂᒃ ᐃᓕᓐᓂᐊᖅᑎᑦᓂᕐᒧᑦ ᐃᓄᖁᑎᑦᑎᑎᓐᓂ ᐃᖅᑲᓇᐃᔭᕐᓂᕐᒧᑦ 
ᐅᔭᕋᓐᓂᐊᕐᕕᐅᔪᓂᒃ. 
 
ᐅᖃᖅᑏ, ᐊᐱᖅᑯᑎᒋᔭᕋ ᒥᓂᔅᑕᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓄᖅ ᖃᐅᔨᒪᖃᑦᑕᕐᓂᐊᖅᐸᑦ ᓇᒥ ᑕᐃᒃᑯᐊ 
ᐃᓕᓐᓂᐊᖅᑕᐅᖃᑦᑕᕐᓂᐊᕐᒪᖔᑕ? ᑕᒪᒃᑯᐊ ᐃᓕᓐᓂᐊᕐᓂᐅᔪᑦ ᐱᒋᐊᐸᑕ ᓇᒦᓚᖅᐸᑦᒧ ᐃᓕᓐᓂᐊᖅᑕᐅᓂᐊᖅᑐ? 
ᖁᔭᓐᓇᒦᒃ, ᐅᖃᖅᑎ., 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ):; ᖁᔭᓐᓇᒦᒃ, ᐅᖃᖅᑎ. ᓇᓗᓇᕈᓐᓃᓕᖅᑐᖅ ᐅᔭᕋᓐᓂᐊᕐᕕᒻᒥᒃ 
ᒪᑐᐃᕐᓯᔪᖃᓛᕐᓂᖓᓂᒃ. ᖃᐅᔨᒪᔪᖓ ᐅᔭᕋᓐᓂᐊᖅᑐᖃᖃᑦᑕᕐᓯᒪᒻᒪᑦ ᕿᓂᖅᑐᓂᒃ ᓄᓇᕗᒻᒥ ᐅᔭᕋᓐᓂᒃ 
ᑎᓯᓂᖅᐸᐅᔪᓂᒃ ᖃᐅᔨᒪᓪᓗᑕ ᐅᔭᕋᓐᓂᐊᖅᑐᓕᕆᓂᕐᒧᑦ ᐱᕙᓪᓕᐊᓂᐅᔪᓂᒃ ᕿᑎᕐᒥᐅᓂᒃ. 
 
ᓱᓕ, ᑭᕙᓪᓕᕐᒥᑦᑕᐅᖅ, ᓇᓂᓯᓯᒪᔪᖃᓕᕐᒥᔪᖅ ᒍᓗᓗᓂᒃ ᑭᕙᓪᓕᕐᒥ. ᐄ, ᐅᖃᖅᑎᑐ, ᓱᓕ ᐊᖅᑭᒃᓯᓯᒪᓐᖏᑦᑐᒍᑦ 
ᓇᒥ ᑕᒪᒃᑯᐊ ᐅᔭᕋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᕐᓂᐅᔪᑦ ᐱᑕᖃᓚᕐᒪᖔᑕ. ᑭᓯᐊᓂᓕ ᑐᑭᓯᐅᒪᔪᒍᑦ ᕿᑎᕐᒥᐅᑦ, 
ᕿᑭᖅᑖᓗᒻᒥᐅᑦ ᑭᕙᓪᓕᕐᒥᐅᓪᓗ ᐃᖅᑲᓇᐃᔭᖅᑎᑖᕆᐊᖃᕐᓂᐊᕐᒪᑕ ᐱᖓᓱᓂ ᐊᕕᒃᑐᕐᓯᒪᔪᓂᒃ 
ᐅᐸᓗᖓᐃᔭᕐᓂᐊᕐᓗᑎᒃ ᐃᓕᓐᓂᐊᕈᑎᒃᓴᐅᓂᐊᖅᑐᑦ ᐅᔭᕋᓐᓂᐊᕐᓂᕐᒧᑦ. 
 
ᐅᖃᖅᑎ, ᓱᓕ ᐃᓱᒪᓕᐅᕐᓯᒪᓐᖏᑦᑐᒍᑦ ᓇᒥ ᑕᒪᒃᑯᐊ ᐃᓕᓐᓂᐊᖅᑎᑕᐅᖃᑦᑕᓛᕐᒪᖔᑕ ᐅᔭᕋᓐᓂᐊᕐᓂᕐᒧᑦ 
ᑐᕌᖓᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑎᕋ ᐅᖃᖅᑕᐃᑦ ᑐᓴᖅᑕᕋᓗᐊᕋ. ᒪᒥᐊᓇᖅ ᖁᔭᓐᓇᒦᕈᒪᓪᓗᒍ 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᒡᒍᑎᖓᓄᑦ. 
 
ᐅᖃᖅᑎ, ᑕᐃᒪᓕ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᕐᓂᐊᖅᐸᑦ ᐃᓕᓐᓂᐊᖅᑎᐅᔪᓂᒃ ᐊᐅᓪᓚᕈᑎᖏᓐᓄᒃ 
ᐃᓕᓐᓂᐊᕆᐊᖅᑎᓪᓗᒋᑦ ᐅᔭᕋᓐᓂᐊᕐᓂᕐᒧᑦ ᐊᒻᒪᓗ ᖃᐅᔨᒪᓪᓗᖓ ᐅᔭᕋᓐᓂᐊᕐᓂᕐᒧᑦ ᐊᒻᒪᓗ ᑐᔪᕐᒥᕕᖃᕐᓂᕐᒧᑦ 
ᐱᔪᓐᓇᖅᑕᐅᒐᔭᖅᑐ ᐅᖅᓱᖅᑑᑉ ᓯᓚᑖᓂ ᑕᓗᕐᔪᐊᑉ ᓯᓚᑖᓂ ᖁᕐᓗᖅᑑᓪᓗ ᓯᓚᑖᓂ. 
 
ᐅᖃᖅᑏ, ᒥᓂᔅᑕᖃᕐᕕᒃ ᐃᑲᔪᖅᓱᕐᓂᐊᖅᐹ ᐃᓕᓐᓂᐊᖅᑎᓂᒃ? ᖃᓄᖅ ᐃᑲᔪᕐᓂᐊᖅᐱᓯ ᐃᓕᓐᓂᐊᖅᑎᓄᑦ 
ᐃᓕᓐᓂᐊᖅᑐᓄᑦ? ᐃᓕᓐᓂᐊᕐᓇᖅ ᐊᑐᐃᓐᓇᐅᓂᐊᖅᐹ ᐃᓄᑦᑎᑐᑦ ᐊᒻᒪ ᐃᓄᐃᓐᓇᖅᑐᓐ ᐅᖃᖅᑐᓄᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᓚᐅᓐᖏᓚᒍᑦ ᓱᓕ ᓇᓖᖏᑦ 
ᐃᓕᓐᓂᐊᕐᓂᐊᕐᒪᖔᑕ ᐅᔭᕋᓕᕆᓂᕐᒧᑦ ᐃᓕᓐᓂᐊᕋᔅᓴᕐᒧᑦ ᐊᒻᒪ ᐅᖃᖅᑏ, ᑐᔪᕐᒥᔾᔪᑎᓄᑦ ᖃᖓᑦᑕᐅᑎᓄᓪᓗ 
ᖃᐅᔨᒪᓐᖏᑦᑎᐊᖅᐳᒍᑦ ᖃᑦᑎᕌᕋᔭᕐᒪᖔᖅ. ᒫᓐᓇᒧᑦ ᖃᐅᔨᒪᖏᓐᖏᓚᒍᑦ ᓇᑭᓐᖔᕋᔭᕐᒪᖔᑕ ᐃᓕᓐᓂᐊᖅᑏᑦ. 
ᑭᓯᐊᓂ, ᐅᖃᖅᑏ, ᐅᖃᕈᓐᓇᖅᐳᖓ ᐃᑲᔪᖅᓱᕈᓐᓇᕋᑦᑎᒃᑯ ᐃᓕᓐᓂᐊᖅᑏᑦ ᖃᓄᑐᐃᓐᓇᖅ ᐃᑲᔪᕈᓐᓇᕐᓂᓕᒫᑦᑎᒍᑦ 
ᐃᑯᐱᕝᕕᓕᕆᔨᒃᑯᓐᓂᑦ. 
 
ᐅᖃᖅᑏ, ᐃᒻᒪᖃ ᐱᓕᕆᖃᑕᐅᓗᑎᒃ ᐃᓄᐃᑦ ᑲᑐᔾᔨᖃᑎᖐᒃᑯᑦ ᐅᕝᕙᓘᓐᓃᑦ ᓄᓇᓖᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᖃᓄᖅ ᐱᓕᕆᑦᑎᐊᕐᓂᖅᓴᐅᔪᓐᓇᕐᒪᖔᑦᑕ ᑕᒪᑐᒥᖓ. 
 
ᑐᑭᓯᒋᐊᕈᑎᑕᖃᕆᐊᖃᖅᐸᑦ, ᐃᓄᑦᑎᑑᓕᖅᑎᑕᐅᒋᐊᖃᖅᐳᑦ ᐊᒻᒪ ᐃᓄᐃᓐᓇᖅᑐᓐ, ᑕᐃᒪᐃᒃᑲᔭᖅᐳᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐳᑭᕐᓇᒃ. 

ᐳᑭᕐᓇᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓄᓇᕗᒻᒥ ᒥᓂᔅᑕᖃᕐᕕᒃ ᐃᑲᔪᕐᒪᑦ ᓄᓇᕗᒻᒥᐅᓂᑦ 
ᐃᓕᓐᓂᐊᕋᔅᓴᓄᑦ ᑭᓯᐊᓂ ᐅᕙᖓ ᓂᕈᐊᖅᑎᒃᑲ ᐱᓪᓗᒋᑦ ᓇᑦᑎᓕᒻᒥᐅᑦ, ᐅᖅᓱᖅᑑᖅ ᐊᒻᒪ ᑕᓗᕐᔪᐊᖅ, ᐅᖃᖅᑏ, 
ᐄ, ᑐᑭᓯᕗᖓ. 
 
ᐅᑕᖅᑭᔭᐅᑦᑎᐊᑐᐃᓐᓇᕐᓚᖓ ᐅᖃᖅᑏ, ᓇᓗᓇᐃᖅᓯᑲᐃᓐᓇᕈᒪᒐᒪ ᑕᒪᑐᒥᖓ ᐸᕝᕕᓕᓚᐅᓐᖏᓂᓐᓂᑦ. ᐅᖃᖅᑏ, 
ᕿᑎᕐᒥᐅᓂᑦ ᐃᓕᓐᓂᐊᕋᔅᓴᖅᑕᖃᕐᒪᑦ. ᕿᑎᕐᒥᐅᑦ ᑲᓇᓐᓇᖓᓂ, ᓂᕈᐊᖅᑎᒋᔭᒃᑲ ᐊᐱᖅᓱᖃᑦᑕᕐᒪᑕ. 
ᐃᓕᓐᓂᐊᕋᔅᓴᖅᑕᖃᖃᑦᑕᖅᓯᒪᒻᒪᑦ ᐱᖓᓐᓇᖔᖓᓂᑦ ᕿᑎᕐᒥᐅᑦ ᓇᑦᑎᓕᕈᔪᒻᒥ. ᑕᒪᑐᒥᖓ 
ᐃᓕᓐᓂᐊᕐᓂᖅᑕᖃᓛᖅᑐᓂ. 
 
ᖃᐅᔨᔪᒪᒻᒪᑕ ᐃᓕᓐᓂᐊᕐᓂᖅᑕᖃᕐᓂᐊᕐᒪᖔᖅ ᐱᖓᓐᓇᖔᖓᓂ ᕿᑎᕐᒥᐅᑦ. ᐊᐱᕆᔪᒪᕙᕋ ᒥᓂᔅᑕ ᖃᓄᐃᑦᑐᓂᒃ 
ᐱᔨᑦᓯᕐᓂᖅᑕᖃᕐᓂᐊᕐᒪᖔᖅ ᐊᒻᒪ ᑕᑯᒋᐊᕐᓗᓂ ᐃᓕᓐᓂᐊᖅᑎᑦᑎᔪᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᔪᒪᕗᖓ ᐅᖃᕐᓗᖓ ᑐᑭᓯᒐᒪ ᓇᑦᑎᓕᒃ 
ᐅᖓᓯᑦᑐᒻᒪᕆᐅᒻᒪᑦ ᐃᖃᓗᑦᑑᑦᑎᐊᕐᒥᑦ. ᐅᖓᓯᓐᓂᖓᓄᑦ ᐅᖅᓱᖅᑑᕐᒥᐅᑦ ᐊᒻᒪ ᑯᒑᕈᒻᒥᐅᑦ ᐱᒡᒐᓇᖅᓴᖅᐸᒻᒪᑕ 
ᐃᓕᓐᓂᐊᕆᐊᕆᐊᖓ ᓯᓚᑖᓐᓄᑦ ᓄᓇᓕᖓᑦᑕ ᖃᐅᔨᒋᐊᕆᐊᖃᕐᓂᐊᖅᐳᒍᑦ ᐱᓕᕆᖃᑎᖃᕈᓐᓇᕐᒪᖔᖅᑕ 
ᓇᒻᒥᓂᖁᑎᖃᖅᑐᓂᒃ ᐃᓕᓐᓂᐊᖅᑎᑦᑎᔨᐅᓗᑎᒃ. ᑕᑯᒋᐊᕈᓐᓇᕆᕗᒍᑦ ᑮᓇᐅᔭᖅᑖᕈᓯᐊᕈᓐᓇᕐᒪᖔᖅᑕ 
ᒐᕙᓚᑐᖃᒃᑯᓐᓂᑦ ᐱᓪᓗᒍ ᐃᑲᔪᕈᓐᓇᕐᒪᑕ ᐅᕙᑦᑎᓐᓂᑦ ᑮᓇᐅᔭᑎᒍᑦ. ᓄᓇᓖᑦ ᓄᓇᕗᒻᒥ ᐃᑲᔪᕈᒪᒐᑦᑎᒃᑯ 
ᐱᔪᒪᔭᖏᓐᓂᑦ ᑐᓂᓯᖃᑦᑕᕐᓗᑎᒃᑯ. ᖃᐅᔨᒋᐊᕆᐊᖃᕋᑦᑕ ᖃᓄᖅ ᐱᔨᑦᓯᖅᑕᐅᔪᒪᒻᒪᓄᖔᑕ ᓄᓇᓕᑦ ᐊᒻᒪ 
ᖃᓄᐃᑦᑐᓂ ᐅᖁᒪᐃᑦᑐᓂ ᒃᐊᑐᕈᓐᓇᕐᒪᖔᑕ ᐃᓕᓐᓂᐊᖅᑎᑦᑎᓂᕐᒧᑦ. 
 
ᐅᖃᖅᑎ, ᕿᑎᕐᒥᐅᓂ, ᑕᒪᒃᑯᐊ ᐊᐱᖅᑯᑎᒋᓂᐊᖅᐸᒃᑲ ᑐᓴᕐᕕᒋᒋᐊᕐᓗᒋᓪᓗ ᕿᑎᕐᒥᐅᖑᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐊᐱᖅᑯᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᒥᓂᔅᑕᐅᔪᖅ ᐅᖃᕐᓯᒪᒻᒪᑦ ᖃᐅᔨᓴᕐᓂᐊᕐᓂᕋᖅᑐᓂᒃ 
ᑕᒪᒃᓱᒧᖓᓗ ᖁᔭᓐᓇᒦᕈᒪᓪᓗᒍ. 
 
ᐅᔭᕋᓂᐊᕐᕕᐅᔪᓂ ᐃᖅᑲᓇᐃᔭᖅᑎᐅᔪᑦ, ᑲᒻᐸᓂᐅᔪᑦ ᐅᓂᒃᑳᖅᑐᑦ ᓇᑦᑎᓕᒻᒥᐅᓄᑦ ᓄᓇᓕᐅᔪᓄᑦ. ᐊᓯᖏᓐᓂᒃ 
ᐅᖃᐅᓯᖃᑐᐃᓐᓇᖏᑦᑐᖓ ᖃᐅᔨᒪᒐᒪ ᐊᒥᓱᓂᒃ ᐱᑕᖃᕐᒪᑦ ᐅᓇᑕᖅᑐᓴᖃᕐᕕᒥᓂᐅᔪᓂᒃ ᓇᑦᑎᓕᖅᐸᓯᒻᒥ. 
 
ᑕᐃᒃᑯᐊ ᐊᑐᖅᑕᐅᔪᓐᓇᕐᒪᑕᒧ ᐃᓕᓐᓂᐊᕐᕕᐅᔪᓐᓇᕐᓗᑎᒃ ᑕᐃᒃᑯᐊ ᓴᓗᒻᒪᓴᖅᑕᐅᒻᒪᑕ. ᑕᐃᒪᓕᖃᐃ ᒥᓂᔅᑕᐅᔪᖅ 
ᐅᖃᕈᓐᓇᖅᐸ ᐅᕙᓐᓄᑦ ᑕᒪᓐᓇ ᑕᐃᒪᐃᓂᐊᕐᒪᖔᖅ, ᑕᒪᓐᓇ ᑕᐃᒪᐃᒍᓐᓇᕐᒪᖔᖅ ᐊᐅᔭᐅᔪᖅ. ᑕᒪᒃᑯᐊ 
ᐃᓚᓕᐅᔾᔭᐅᓯᒪᕙᑦ ᐅᑭᐊᒃᓴᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑭᕙᓪᓕᕐᒥ, ᐄ, ᑕᒪᓐᓇ ᓱᑲᑦᑐᒻᒪᕆᒻᒥ 
ᑕᐃᒪᐃᓕᐅᖅᐸᓪᓕᐊᓕᖅᑐᑦ ᑕᐃᒃᑯᐊᓕ ᑐᒃᓯᕋᐅᒋᔭᖏ ᐸᕐᓇᑕᐅᓯᒪᔭᕇᕐᒪᑕ. 
 
ᖃᐅᔨᒪᓐᖏᑦᑐᖓ ᖃᖓᐅᒻᒪᖔᖅ ᑭᓯᐊᓂᓕ ᖃᐅᔨᒪᓕᕈᒪ, ᑐᓴᖅᑎᑦᑐᒪᖅᐸᕋ ᒪᓕᒐᓕᐅᖅᑎᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ, ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 
 
ᐊᐱᖅᑯ 570-1(6): ᑐᓂᔭᐅᓂᖏᑦ ᑳᓐᑐᕌᖑᔪᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᓂᐊᖅᑐᖓ ᒥᓂᔅᑕᒧᑦ ᓴᓇᔪᓕᕆᔨᒃᑯᓐᓄᑦ ᑲᓐᑐᕋᒃ ᒥᒃᓵᓄᑦ. 
 
ᑕᒪᒃᑯᐊ ᓯᕗᓪᓕᐅᑦᔭᐅᖁᔭᓯ ᐋᖅᑭᒃᓱᕐᓯᒪᕙᒃᐱᓯᐅᒃ ᓄᓇᓕᓐᓂ ᑳᓐᑐᕌᑎᐅᔪᑦ ᐅᕝᕙᓘᓐᓃᑦ ᓄᓇᓕᐅᔪᑦ 
ᓯᓚᑖᓂᑦᑐᑦ ᑳᓐᑐᕋᒃᑕᕋᓱᐊᖅᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ. 
ᑳᓐᑐᕌᒃᑕᐅᔪᓐᓇᖅᑐᓄᑦ, ᑕᒪᒃᑯᐊ ᓄᓇᓕᓐᓂᑦᑐᑦ ᕿᒥᕐᕈᖄᖅᐸᒃᑕᕗᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᖓ ᑕᒪᒃᑯᐊ ᑐᓂᕙᒃᐱᓯᐅᒃ, ᑳᓐᑐᕌᒃᑕᐅᔪᖃᕆᐊᖃᖅᐸᑦ, 
ᑕᒪᒃᑯᐊ ᓄᓇᓕᓐᓂᑦᑐᖅ ᐱᔭᐅᖃᖅᑲᑦᑕᕐᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᕙᓐᖏᑦᑐᒍ ᑭᓇᒃᑯᑦ ᑳᓐᑐᕋᒃᑕᕈᒪᒻᒪᖓᑕ. 
ᐱᓇᓱᐊᖅᑎᖅᐸᒃᑕᕗᑦ ᓄᓇᓕᓐᓂ ᒥᑭᓂᕐᓴᐅᔪᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᓕᐅᔪᓂᒃ, ᐆᒃᑐᑎᒋᓗᒍ, ᑕᒪᒃᑯᐊ ᓄᓇᖃᖅᑐᓪᓗᑎᒃ 
ᑳᓐᑐᕌᒃᑎᐅᒻᒪᑕ ᐃᑲᔪᕈᒪᓪᓗᑎᒃ ᐃᓄᖁᑎᒥᓐᓂᒃ; ᐊᐱᕆᔪᒪᔭᕋ ᒥᓂᔅᑕᐅᔪᖅ, ᑕᒪᒃᑯᐊ 
ᐊᑐᐃᓐᓇᐅᑎᖃᑦᑕᕐᓂᐊᖅᐸᐃᑦ ᓄᓇᓕᐅᔪᓂ. 
 
ᐅᖃᖅᑎ: ᒥᓂᔅᑕ ᑲᑦᑐᒃ. 
 
ᒥᓂᔅᑕ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒐᕙᒪᒃᑯᑦ ᒪᓕᒃᑐᒋᑦ ᐊᑐᐊᒐᖏ, ᐅᐊᑦᑎᑦᑎᐊᕆᐊᖃᖅᑐᒍᑦ 
ᑕᒪᒃᑯᓂᖓ ᑳᓐᑐᕌᒃᑕᐅᖑᕙᒃᑐᓂᒃ. ᑕᕝᕗᖓᓕ ᐊᐱᖅᑯᑎᖓᓄᑦ ᕿᒥᕈᕙᒃᑐᒍ ᖃᓄᖅ ᐃᑲᔪᕋᔭᕐᒪᖔᑦ 
ᓄᓇᓕᐅᔪᒧᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕚᕐᓗᒃ. 
 
ᐊᐱᖅᑯᑦ 571-1(6): ᐊᑐᖃᑦᑕᕐᓂᖅ ᐊᑕᐅᓯᐅᓐᖏᑦᑐᒥᒃ ᖃᖓᑕᓲᓕᕆᔨᐅᔪᓂᒃ ᑭᕙᓪᓕᕐᒥ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑯᓂᐊᓗᒃ ᐅᑕᖅᑭᓕᖅᑐᖓ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐊᐱᖅᑯᑎᒋᔪᒪᔭᕋ ᒥᓂᔅᑕᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ. ᑐᐊᕕᕐᓗᖓ ᐅᖃᖅᑏ, ᓯᕗᓪᓕᕐᒥᑦ 
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᑦ, ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᓚᐅᕐᒪᑕ 10% ᐊᑭᑦᑐᕆᐊᖁᔨᓪᓗᑎᒃ ᐅᖅᓱᐊᓗᒻᒧᑦ 
ᐊᑭᑦᑐᕆᐊᕐᓂᖓᓄᑦ ᐊᖑᒻᒪᑎᔾᔪᑕᐅᑲᐃᓐᓇᕐᓂᐊᕐᑐᖅ, ᐆᒻᒪᖅᑯᑎᓕᕆᓂᕐᒧᑦ ᐊᑭᖏᓐᓄᑦ ᕿᒥᕐᕈᔭᐅᓂᖏᓐᓄᑦ 
ᑲᑎᒪᔨᐅᔪᑦ ᐊᑐᓕᖁᔨᔾᔪᑎᒃᓴᖃᓚᐅᕐᒪᑕ 7 ᓯᐊᓐᑦᔅ ᑭᓗᕗᐊᑦ ᐃᑲᕐᕋᑕᒫᖓᓄᑦ ᒥᓂᔅᑕ ᐃᑉᐸᒃᓴᖅ ᐅᖃᓚᐅᕐᒪᑦ 
ᒪᕐᕉᒃ ᐅᓪᓘᒃ ᐊᓂᒍᖅᓯᒪᓕᖅᑐᓂᓪᓗᑭᐊᖅ ᐊᑭᑦᑐᕆᐊᖅᑐᖃᔾᔮᖏᓪᓗᓂ. ᐃᓄᖕᓄᑦ ᓈᓚᓚᐅᕐᒪᑦ ᓴᐱᓕᕈᑎᖃᕐᓗᓂ 
$15 ᒥᓕᐊᓐᓄᑦ ᑖᓐᓇ ᐆᒻᒪᖅᑯᑎᓕᕆᔨᒃᑯᓐᓂ ᐱᔭᐅᒐᔭᓚᐅᖅᑑᒐᓗᐊᖅ. ᑖᓐᓇ ᐊᐱᕆᒻᒪᑦ ᐃᓄᖕᓄᑦ, 
ᐱᔾᔪᑎᒋᓪᓗᒍ ᐊᑭᖃᓕᒑᒻᒪᑦ ᐱᓕᕆᕝᕕᖁᑎᖃᖅᑐᓄᑦ, ᐱᓗᐊᖅᑐᒥᒃ ᐃᖃᓗᖕᓂ, ᐊᑭᑦᑐᕆᐊᖅᑕᐅᒐᔭᕐᓂᖅᐸᑦ. 
 
ᐅᖃᖅᑏ, ᐊᐱᖅᑯᑎᒐ, ᐋᓐᓂᐊᕕᓕᐊᖅᐸᒃᑐᓄᑦ ᓄᓇᕗᒻᒥ ᐱᓗᐊᖅᑐᒥᒃ ᑭᕙᓪᓕᕐᒥ ᐱᒻᒪᕆᐅᓗᐊᖏᓐᓂᕐᓴᐅᒻᒫᑦ 
ᐱᔾᔪᑎᒋᓪᓗᒍ ᑮᓇᐅᔭᓕᕆᓂᖃᖏᒻᒪᑦ, ᐃᓄᖕᓂᒃ ᐱᓕᕆᓂᖃᕐᒪᑦ. ᒥᓂᔅᑕ ᐅᕙᓐᓄᑦ ᐅᖃᐅᔾᔨᔪᓐᓇᖅᐹ 
ᐃᓱᒪᒃᓴᕐᓯᐅᕈᑎᖃᒃᑲᓐᓂᕈᓐᓇᕐᒪᖔᑦ ᐱᓕᕆᑎᑦᑎᒋᐊᓚᐅᖏᓐᓂᖓᓂᒃ ᐊᑕᐅᓯᐅᖏᑦᑐᒥᒃ ᖃᖓᑕᓲᓕᕆᔨᒃᑯᓐᓂᒃ 
ᐊᑐᖅᑕᐅᒐᔭᖅᑐᑦ ᑐᐊᕕᕐᓇᖅᑐᓄᑦ ᐊᒻᒪᓗ ᐋᓐᓂᐊᕕᓕᐊᕆᐊᖃᖃᑦᑕᖅᑐᓄᑦ ᖃᖓᑕᓲᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓅᓯᓕᕆᔨᒃᑯᓐᓄᓪᓗ. ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨ ᑕᒻᒪᖏᑦᑐᖅ. ᐊᑕᐅᓯᐅᖏᑦᑐᒥᒃ 
ᖃᖓᑕᓲᓕᕆᔨᒃᑯᑕᖃᖅᑐᖅ ᓄᓇᕘᓕᒫᒥ ᐊᑐᖅᑕᐅᖃᑦᑕᖅᑐᑦ. ᑭᕙᓪᓕᕐᒥ ᐱᓗᐊᖅᑐᒥᒃ ᐊᑐᖅᑕᐅᔭᕆᐊᖃᓕᕌᖓᑦ 
ᐊᑕᐅᓯᐅᖏᑦᑐᒥᒃ ᖃᖓᑕᓲᖅᑕᖃᖃᑦᑕᕐᓂᐊᕐᒪᑦ ᐊᑐᖅᑕᐅᔭᕆᐊᖃᓕᕌᖓᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑐᓂᓯᔪᓐᓇᕋᔭᖅᐹ ᖃᓄᐃᓕᖓᓂᐅᔪᑦ ᐊᑐᖅᑕᐅᔭᕆᐊᓖᑦ ᐱᔪᒪᔪᓄᑦ 
ᐊᒻᒪᓗ ᐅᖃᕐᓗᓂ ᐃᒪᓐᓇᑎᒋ ᐊᑭᖃᕐᓂᐊᕐᒪᑦ, ᑕᕝᕙ ᐋᖅᑭᒃᓯᒪᔪᑦ ᐊᑭᖏᑦ ᒐᕙᒪᒃᑯᑦ ᓇᓗᓇᐃᖅᓯᒪᔭᖓᑦ 
ᖃᓄᑎᒋ ᐊᑭᓖᔭᕆᐊᖃᖃᑦᑕᕐᓂᐊᕐᒪᖔᑕ. ᐅᖓᑎᖓᓄᐊᖏᓪᓗᓂ, ᑐᖔᓄᐊᖏᓪᓗᓂ, ᖃᖓᑕᓲᓕᕆᔨᐅᔪᑦ 
ᑭᕙᓪᓕᕐᒥ ᑐᓐᖓᓱᒃᑎᓪᓗᒋᑦ ᐋᓐᓂᐊᕕᓕᐊᕐᓂᕐᒧᑦ ᐱᔨᑦᑎᕋᕈᒪᒍᕕᑦ ᐅᕙᑦᑎᓐᓄᑦ ᑐᐊᕕᕐᓇᖅᑐᓄᑦ ᐅᕝᕙ ᐊᑭᖓ. 
ᑭᓇᑐᐃᓐᓇᖅ ᐊᑐᐃᓐᓇᐅᔪᖅ ᐱᓕᕆᑎᑕᐅᒐᔭᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃᑲᓐᓂᖅ, ᐅᖃᖅᑏ. ᑕᒪᓐᓇ ᐃᓚᒋᔭᐅᒻᒪᑦ ᑐᒃᓯᕋᐅᑎᓄᑦ ᑖᓐᓇ ᓴᖅᑭᑕᐅᓚᐅᕐᑐᖅ, 
ᐊᒻᒪᓗ ᒪᓕᒋᐊᖃᖅᑎᓯᒪᔪᑎᒍᑦ ᐊᑭᖃᖅᑎᑕᐅᓪᓗᓂ ᐊᒻᒪᓗᑦᑕᐅᖅ ᐊᑐᕆᐊᓕᒃᑎᒍᑦ ᐊᓯᖏᓪᓗ. 
ᐃᓚᒋᔭᐅᔪᐃᓐᓇᐅᒻᒪᑕ ᑐᒃᓯᕋᐅᑎᒃᑯᑦ ᐊᒻᒪᓗᑦᑕᐅᖅ ᐱᓕᕆᑎᑦᑎᓂᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᑕᐃᒪᐃᒻᒪᑦ ᓇᓗᓇᐃᖅᓯᕝᕕᐅᔪᒪᑐᐃᓐᓇᖅᐳᖓ ᐊᖏᕐᓂᖓᓄᑦ ᑐᓐᖓᓱᒃᑎᑦᑎᔪᖃᕐᓂᐊᕐᓂᖓᓄᑦ 
ᖃᖓᑕᓲᓕᕆᔨᓂᒃ ᑭᓇᑐᐃᓐᓇᖅ ᑭᕙᓪᓕᕐᒥ ᖃᖓᑕᓲᓂᒃ ᐊᐅᓚᑦᑎᔪᖅ ᐱᕕᖃᖅᑎᑕᐅᔪᓐᓇᕐᓂᐊᖅᑐᖅ 
ᐱᓕᕆᕝᕕᐅᑉ ᐱᓕᕆᖁᔭᖓᒍᑦ. ᖁᔭᓐᓇᒦᒃ, ᐅᖃᖅᑏ. ᑕᒪᑐᒧᖓ ᓇᓗᓇᐃᖅᓯᕕᐅᔪᓐᓇᖅᐳᖔ? 

ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᒃᓯᕋᐅᑦ ᑐᓂᔭᐅᓯᒪᓕᖅᑐᖅ ᐊᒻᒪᓗ 
ᑭᖑᓪᓕᖅᓯᐅᑎᖓᒎᖅᓯᒪᓪᓗᓂ ᑐᒃᓯᕋᐅᑎᒃᑯᑦ ᖃᖓᑕᓲᒃᑲᓐᓂᕐᒥᒃ ᐱᔭᕆᐊᖃᖅᑲᓐᓂᕐᓂᖅᐸᑕ ᑕᐃᒪᓕ 
ᐱᓕᕆᑎᑕᐅᓕᕋᔭᖅᐳᖅ. ᑕᐃᒪᐃᒻᒪᑦ, ᒪᓕᒐᓕᐅᖅᑎᒧᑦ ᓇᓗᓇᐃᖅᓯᔪᓐᓇᖅᐳᖓ, ᐊᒻᒪᓗᑦᑕᐅᖅ 
ᒪᓕᒋᐊᓕᒃᑕᖃᖅᐸᑦ ᐊᒻᒪᓗ ᐋᖅᑭᒃᓯᒪᓂᖃᓕᕐᓗᓂ ᑐᒃᓯᕋᐅᑎᒥᒃ ᐱᓕᕆᑎᑦᑎᔪᒪᓂᕐᒧᑦ. ᒪᓕᒃᑕᐅᖏᑉᐸᑕ ᐊᒻᒪᓗ 
ᐱᓕᕆᑎᑕᐅᔪᖅ ᐱᓕᕆᑎᑕᐅᔪᓐᓃᕐᓂᖅᐸᑦ ᑕᐃᒪᓕ ᑕᐃᒪᐃᑦᑐᓐᓇᕋᔭᖅᐳᖅ, ᐱᓕᕆᐊᖑᓕᕋᔭᕐᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᖅᓯᐅᑦ ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖃᓛᕋᒪ ᖃᐅᑉᐸᑦ ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒥᒃ ᑕᒪᑐᒧᖓ. 
ᑕᐃᒪᐃᒻᒪᑦ, ᓯᑕᒪᑐᐊᖑᖏᑦᑐᓂᒃ ᐊᐱᖅᑯᑎᒃᓴᖃᓕᕐᓂᐊᖅᑐᖓ. 
 
ᐅᖃᖅᑏ, ᒥᓂᔅᑕᐅᑉ ᐅᖃᐅᓯᕆᔭᕇᖅᑲᐅᔭᕋᓗᐊᖓ, $37 ᒥᓕᐊᓐ ᐊᕐᕌᒎᓚᐅᖅᑐᒥ ᐋᓐᓂᐊᕕᓕᐊᕐᓂᕐᒧᑦ 
ᐊᐅᓪᓚᕐᓂᕐᒧᑦ. ᐄ, ᖃᖓᑕᓲᖅᑕᖃᖃᑦᑕᕐᓂᐊᕐᒪᑦ ᐊᑐᖅᑕᐅᔭᕆᐊᖃᓕᕌᖓᑦ ᐅᖃᐅᓯᕆᖅᑲᐅᔭᖓᑐᑦ. ᖃᖓᑕᓲᒥᒃ 
ᐊᑐᖅᑕᐅᔭᕆᐊᖃᓐᖏᑎᓪᓗᒍ ᓇᓕᒧᓐᓂᖃᖅᑐᒥᒃ ᐱᕕᖃᖅᑎᑦᑎᔪᓐᓇᖃᑦᑕᕐᓂᐊᕐᒪᑦ ᖃᖓᑕᓲᓕᕆᔨᓕᒫᓂᒃ 
ᑭᕙᓪᓕᕐᒥ ᐋᓐᓂᐊᕕᓕᐊᕆᐊᖃᕐᓂᕐᒧᑦ ᐊᒻᒪᓗ ᑐᐊᕕᕐᓇᖅᑐᓄᑦ ᐋᓐᓂᐊᕕᓕᐊᕆᐊᖃᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓂᐊᓂ ᐅᖃᖅᑲᐅᒐᒪᐃᓛᒃ, ᓯᕗᓪᓕᖅ ᖃᖓᑕᓲᓕᕆᔨ, 
ᓯᕗᓪᓕᖅ ᖃᖓᑕᓲᓕᕆᔨ ᐊᑐᐃᓐᓇᐅᓐᓂᖏᑉᐸᑦ, ᑕᐃᒪᓕ ᐱᑕᖃᑐᐃᓐᓇᕆᐊᖃᕋᔭᖅᑐᓂᒃ ᐱᔾᔪᑎᒃᓴᖅᑕᖃᖅᐳᖅ. 
 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᖃᑎᖃᖅᓯᒪᓕᖅᑐᒍᑦ ᓯᑲᐃᕗᐊᑦᑯᓐᓂᒃ ᐊᖑᑦ ᐃᕝᕕᑦ ᑐᓄᐊᓂ ᐃᒃᓯᕚᖅᑐᖅ. 
ᐊᒥᓱᓂᒃ ᐅᕙᓐᓄᑦ ᑎᑎᕋᖃᑦᑕᕐᓯᒪᓕᖅᑐᖅ. ᓄᓇᓕᖕᓂ ᓯᕗᓕᖅᑎᐅᔪᓂᒃ ᐊᓯᖏᓐᓄᓪᓗ ᐅᖃᖃᑎᖃᖅᓯᒪᓕᖅᑐᖅ. 
ᐱᑕᖃᖅᑐᒍᑦ ᑲᓇᐃᑎᐊᓐ ᓄᐊᑦᑯᓐᓂᒃ, ᐊᔾᔨᑦᑕᐃᓐᓇᖓᓂᒃ ᐱᓕᕆᐊᖃᖅᓯᒪᓕᖅᑐᑦ, ᕘᔅᑦ ᐃᐅᒃᑯᑦ ᐊᓯᖏᓪᓗ. 
ᑕᒪᓐᓇ ᓄᑖᖑᖏᒻᒪᑦ ᖃᖓᑕᓲᓕᕆᓂᒃᑯᑦ. 
 
ᐅᖃᖅᑏ, ᐅᓪᓘᑉ ᓄᓐᖑᐊᓂ, ᐱᐅᓂᖅᐹᓂᒃ ᐱᔨᑦᑎᕋᕈᒪᒐᔭᕋᑦᑕ ᐊᑐᐃᓐᓇᐅᒐᔭᖅᑐᑦ ᐋᓐᓂᐊᕕᓕᐊᖅᓯᒪᔪᓄᑦ 
ᐊᒻᒪᓗ ᐊᑭᖏᑦ ᐱᐅᓂᖅᐸᐅᖁᒐᑦᑎᒍᑦ ᐊᑐᐃᓐᓇᐅᔪᓐᓇᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᓕᕐᓂᐊᕐᓗᒋᑦ ᑕᒪᒃᑯᐊ 
ᑲᑎᓐᖓᔭᕆᐊᖃᕐᒪᑕ. 
 
ᑕᒪᔾᔭ ᐅᖃᐅᓯᒃᓴᐅᔪᑦ ᐱᓕᕆᐊᕆᓯᒪᔭᑎᓐᓄᑦ ᐊᑐᐃᓐᓇᕈᓚᐅᖅᑐᑦ ᑳᓐᑐᕌᒃᑕᕈᒪᔾᔪᑕᐅᔪᑦ. ᑕᒪᓐᓇ 
ᐊᓂᒍᕐᓯᒪᓕᖅᑐᖅ ᐱᓇᓱᐊᕈᓯᓐᓂᒃ ᒪᕐᕈᓐᓂᒃ. ᐅᖃᖅᑎ, ᒪᓕᓪᓗᒍ ᒪᓕᒐᓕᐅᖅᑎᐅᔪᖅ. ᑕᒪᔾᔭ ᑭᒡᒍᓯᕋ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑎᐅᔪᑦ ᖃᐅᔨᒪᓂᐊᖅᐳᑦ ᓯᕿᓐᖑᔭᕐᒥᒃ, ᐊᐱᕐᓱᕐᓇᐅᔪᖅ ᐃᓱᓕᑦᑐᖅ. ᑲᑎᑭᒪᔾᔪᑎᒃᓴᖅ 7. 
ᑎᑎᖅᑲᑎᒍᑦ ᐊᐱᖅᑯᑏᑦ. ᑎᑎᖅᑲᑎᒍᑦ ᐊᐱᖅᑯᑏᑦ. ᒪᒃᓖᓐ. 

ᑲᑎᒪᔾᔪᑎᒃᓴᖅ 7: ᑎᑎᖅᑲᑎᒍᑦ ᐊᐱᖅᑯᑏᑦ 

 
ᑎᑎᖅᑲᒃᑯᑦ ᐊᐱᖅᑯᑦ 014-1(6): ᖃᓄᐃᓕᖓᓕᕐᓂᖓ ᐆᒻᒪᖅᑯᑎᓕᖃᕈᒪᓂᐅᔪᖅ ᓄᑭᓪᓚᐅᑎᐅᔪᓂᒃ 
ᒪᓂᑐᑉᐸᒥ /ᑭᕙᓪᓕᕐᒥ ᐱᓕᕆᐊᒧᑦ. 
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑭᕙᓪᓕᕐᒧᑦ ᑐᕌᖓᔪᓐᓂᒃ ᒪᕐᕈᓐᓂᒃ ᐱᑕᖃᕋᒪ ᑕᒪᒃᑯᐊ 
ᑐᑭᓯᒋᐊᖅᑎᑕᐅᕕᒋᓗᐊᖅᐸᓐᖏᑕᕗᑦ. 
 
ᑎᑎᖅᑲᑎᒍᑦ ᐊᐱᖅᑯᑦ 1, ᒥᓂᔅᑕᒧᑦ ᐄᑐᐊᖅ ᐲᑯᒧᑦ, ᒥᓂᔅᑕ ᐆᒻᒪᖅᑯᑎᓕᕆᔨᒃᑯᓐᓄᑦ. ᐱᒋᐊᕐᓗᒍ ᔫᓂ 1, 2003, 
ᖃᓄᐃᓕᖓᓂᕆᓕᖅᑕᖏᑦ ᐱᔭᐅᓇᓱᐊᕐᓯᒪᒧᖅ ᑲᓂᑐᑉᐸᒥ/ᑭᕙᓪᓕᓗᕐᒥᒃ ᐆᒻᒪᖅᑯᑎᖃᕐᓂᖅ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᐅᑯᐊ ᑎᑎᕋᕐᓯᒪᔪᑦ ᑎᒍᔭᐅᔪᓐᓇᖅᐸᑦ. ᐱᔨᑦᑎᕋᑏᑦ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ 
ᐊᐱᖅᑯᑏᑦ. ᒪᒃᓖᓐ. 
 
ᑎᑎᖅᑲᒃᑯᑦ ᐊᐱᖅᑯᑦ 015-1(6): ᒪᓂᑐᑉᐸᒥ/ᑭᕙᓪᓕᕐᒥ ᐊᖅᑯᑎᖃᕐᓂᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑭᖑᓪᓕᖅ ᐊᐱᖅᑯᑎᒐ, ᐅᖃᕈᒪᓪᓗᖓᓗ, ᓄᓇᖃᖅᑐᑦ ᐊᑯᓂᐊᓗᒃ ᐊᒃᓱᕈᕐᓯᒪᓕᕐᒪᑕ 
ᑭᕙᓪᓕᕐᒥ. ᑕᒪᓐᓇ ᑭᐅᔭᐅᔾᔪᑎᒋᔪᒪᔭᕋ ᑕᐃᒃᓱᒧᖓ ᒥᓂᔅᑕ ᐲᑕ ᕿᓚᕝᕙᕐᒧᑦ, ᒥᓂᔅᑕᐅᔪᖅ ᓄᓇᓕᓐᓂ 
ᒐᕙᒪᓕᕆᓂᕐᒧᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 
 
ᐱᒋᐊᖓᕐᓗᒍ ᔫᓂ 1, 2003, ᖃᓄᐃᓕᖓᓂᐊᖅᐸ ᑕᒪᓐᓇ ᐱᔭᐅᓇᓱᐊᕐᓯᒪᔪᖅ ᒪᓂᑦᑐᑉᐸᒥ/ᑭᕙᓪᓕᕐᒥ 
ᐊᖅᑯᑎᐅᒐᔭᖅᑐᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᓱᓕ ᑎᑎᖅᑲᑎᒍᑦ ᐊᐱᖅᑯᑎᓂᒃ 
ᐱᑕᖃᖅᐸ?. ᐃᒃᑲᕐᕆᐊᓗᒃ. 
 
ᑎᑎᖅᑲᒃᑯᑦ ᐊᐱᖅᑯᑦ 016-1(6): ᓯᕗᓪᓕᐅᑎᑦᑎᓂᒃᑯᑦ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᑐᐊᒐᖅ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᐊᐱᖅᑯᑎᒐ ᒥᓂᔅᑕᒧᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
 
ᔫᓂ 1, ᖃᓄᐃᓕᖓᓕᖅᑲ ᒐᕙᒪᒃᑯᑦ ᐱᔪᒪᔭᖓᑦ ᐊᒻᒪ ᓇᓴᐅᑎᖓ 2, ᖃᖓᒃᑯᑦ ᓯᕗᓪᓕᑎᑕᐅᓂᐊᖅᑐᓂᒃ 
ᐋᖅᑭᒃᓱᐃᔪᒪᕕᓯ ᐃᖅᑲᓇᐃᔭᖅᑎᑕᕐᓂᐊᕐᓗᓯ ᔪᓂ 3, ᖃᑦᓯᐅᔪᑦ ᓄᓇᑖᖃᑕᐅᓯᒪᔪᑦ ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒋᒍᑕᐅᔪᒥ ᐃᖅᑲᓇᐃᔭᖅᑎᑕᖑᓚᐅᖅᐸᑦ ᐃᖅᑲᓇᐃᔭᐃᓐᓇᕐᓂᐊᕐᓗᑎᒃ ᑳᓐᑐᕌᖑᔪᓄᓪᓗ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᕕᖏᓐᓂᑦ, ᑲᑎᒪᔨᖏᓐᓂᒃ, ᑭᒡᒐᖅᑐᖅᑎᖏᓐᓂᒃ ᑯᐊᐱᕆᓴᐅᔪᓄᓪᓗ. 
 
ᓇᓴᐅᑎᖓ 3, ᔮᓐᓄᐊᕆ 1,2003-ᒥᑦ ᑎᑭᓪᓗᒍ ᔫᓂ 1, 2003, ᖃᑦᓯᐅᕙᑦ ᓄᓇᑖᖃᑕᐅᓯᒪᓐᖏᑦᑐᑦ ᓄᓇᕗᒻᒥ 
ᓄᓇᑖᕐᓂᒃᑯᑦ ᐃᖅᑲᓇᐃᔭᖅᑎᑖᖅᑎᑕᐅᓚᐅᖅᐸᑦ ᐃᖅᑲᓇᐃᔭᐃᓐᓇᕐᓂᐊᕐᓗᑎᒃ, ᑳᓐᑐᕌᒃᑕᐅᓪᓗᑎᒃ ᓄᓇᕗᑦ 
ᒐᕙᒪᒃᑯᖏᑕ ᐱᓕᕆᕕᖏᓐᓂᑦ, ᑲᑎᒪᔨᖏᓐᓂᒃ, ᑭᒡᒐᖅᑐᖅᑎᖏᓐᓂᒃ ᑯᐊᐳᕆᓴᐅᔪᓄᓪᓗ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑲᑎᒪᔾᔪᑎᒃᓴ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᓱᓕ ᑎᑎᖅᑲᑎᒍᑦ ᐊᐱᖅᑯᑎᑕᖃᖅᐸ. ᑲᑎᒪᔾᔪᑎᒃᓴᖅ 8, 
ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᐅᖃᐅᓯᕐᖓᐅᑎᓄᑦ. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. 
ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ. 
ᐃᒃᑲᕐᕆᐊᓗᒃ. 

ᑲᑎᒪᔾᔪᑎᒃᓴᖅ 11: ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ 

 
ᑲᑎᒪᔨᕋᓛᑦ ᐅᓂᒃᑳᖓᑦ 005-1(6): ᐅᓂᒃᑳᑦ ᕿᒥᕐᕈᔭᐅᓂᖏᓐᓄᑦ 2001/2002 ᐊᕐᕌᒍᑕᒫᑦ ᐅᓂᒃᑳᖅ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᓄᓇᕗᒻᒥ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓂᒃᑳᑦ ᕿᒥᕐᕈᔭᐅᓂᖏᓐᓄᑦ 2001/2002 ᐊᕐᕌᒍᑕᒫᑦ 
ᐅᓂᒃᑳᖅ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᔪᖅ ᓄᓇᕗᒻᒥ. 
 
ᐅᖃᖅᑎ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᖑᔪᑦ ᐅᓂᒃᑳᖓᑦ ᐱᔭᐅᓗᓂ ᐊᖏᖅᑕᐅᓗᓂᓗ ᒪᓕᒐᓕᐅᖅᑎᓂᒃ ᒪᓕᒐᖅ 
ᒪᓕᓪᓗᒍ 92(3) (a) ᑕᐃᒪᓪᓗ ᑎᑎᕋᖅᑕᐅᓗᓂ ᐅᖃᓕᒫᖅᑕᐅᒻᒪᑦ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐊᖏᖅᐸᑦ ᑖᒃᑯᐊ ᐅᓂᒃᑳᕆᔭᖏᑦ ᑲᑎᒪᔨᕋᓛᖑᔪᑦ ᐱᔭᐅᓗᑎᒃ ᐊᒻᒪᓗ ᐊᖏᖅᑕᐅᓗᑎᒃ 
ᒪᓕᒐᓕᐅᖅᑎᓂᒃ ᒪᓕᓪᓗᒍ ᒪᓕᒐᖅ 91(3)(a) ᑎᑎᕋᖅᑕᐅᓗᑎᒃ ᑕᐃᒫᒃ ᐅᖃᓕᒫᖅᑕᐅᒻᒪᖅ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 11. ᐅᓂᒃᑳᑦ ᑲᑎᒪᔨᕋᓛᖑᐃᓐᓇᖅᑐᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᑲᑎᒪᔾᔪᑎᒃᓴᖅ 
12. ᐅᓂᒃᑳᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᓐᓄᑦ ᐱᖁᔭᒃᓴᐃᑦ. ᐅᓂᒃᑳᑦ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᖏᓐᓄᑦ 
ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᕿᓚᕝᕙᖅ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 124-1(6): ᓄᓇᕗᒻᒥ ᐱᖅᑯᓯᓕᕆᓂᖅ - ᖃᐅᔨᓴᕐᓂᖅ - ᑭᖑᓪᓕᖅᐹᒥᒃ ᐅᓂᒃᑳᖅ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᐱᒋᑦᑎᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 
ᐱᔾᔪᑎᒋᓪᓗᒍ ᓄᓇᕗᒻᒥ ᐃᑦᑕᕐᓂᓴᕐᕕᒃᑯᕕᒃ, ᐱᓕᕆᐊᖑᒌᕐᓂᐊᓕᕐᒪᑦ ᒫᓐᓇᒫᖅ ᒪᒃᑯᑦᑐᓄᑦ ᐊᒻᒪ 
ᐃᓐᓇᑐᖃᕐᓄᑦᑕᐅᖅ ᑐᕌᖓᓪᓗᓂ. ᖁᔭᓐᓇᒦᒃ. ᐃᓕᖅᑯᓯᑐᖃᓕᕆᔨᒃᑯᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᐅᖃᓕᒫᕐᓂᖅ ᑎᑎᖅᑲᓂᒃ. ᐅᖃᓕᒫᕋᔅᓴᖅᑕᖃᒃᑲᓂᖅᐹ ᑎᑎᖅᑲᓂᑦ? ᑲᑎᒪᔾᔪᑎᔅᓴᖅ 
14. ᒨᓴᓕᐊᑦ. ᒨᓴᓕᐊᑦ. ᑲᒪᑎᔾᔪᑎᔅᓴᖅ 14. ᑲᑎᒪᔾᔪᑎᔅᓴᖅ 15. ᒨᓴᓕᐊᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ. 
ᒨᓴᓕᐊᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᕐᓄᑦ. ᑲᑎᒪᔾᔪᑎᔅᓴᖅ 16. ᒨᓴᐃᑦ. ᑲᑎᒪᔾᔪᑎᔅᓴᖅ 16. 
ᒨᓴᐃᑦ. ᐃᖅᑭᑦᑐᖅ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐱᒋᐊᖅᑎᑕᖅ 023-1(6): ᐃᓚᒋᐊᖅᓯᓂᖅ - ᒪᓕᒐᒃᓴᐃᑦ 20 ᒪᓕᒐᖅ ᐊᓯᔾᓖᔩᓂᕐᒧᑦ ᐊᑐᐃᓐᓇᐅᕕᐳᓂᕐᒧᑦ 
ᑐᑭᓯᒋᐊᕈᑎᔅᓴᓂᒃ ᐊᒻᒪ ᓴᐳᔾᔨᓂᕐᒧᑦ ᑲᓐᖑᓇᖅᑐᓄᑦ ᒪᓕᒐᖅ, 33 ᑕᕝᕚᑲᓕᕆᓂᕐᒧᑦ ᒪᓕᒐᖅ, 35 
ᐆᒪᔪᓕᕆᓂᕐᒧᑦ ᒪᓕᒐᖅ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᒪᓕᒐᓕᐅᖅᑎᒧᑦ 
ᖁᕐᓗᖅᑐᕐᒧᑦ ᑕᐃᒪᐃᒃᑲᓗᐊᖅᑎᓪᓗᒍ ᒪᓕᒐᖅ 68(1), ᐅᓂᒃᑲᓕᐊᖏᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᔭᐅᖅᑏᑦ, 
ᒐᕙᒪᒃᑯᑦ ᐊᐅᓚᑕᖏᑦ ᐊᒻᒪ ᐱᔨᑦᓯᕐᓂᖏᑦ ᐊᒻᒪ ᓄᓇᓕᓐᓂᑦ ᓴᓐᖏᓕᖅᐹᓪᓕᖅᑎᑦᑎᓂᕐᒧᑦ ᐊᒻᒪ 
ᐃᑯᐱᕝᕕᓕᕆᔨᒃᑯᑦ ᕿᒥᕐᕈᓗᑎᒃ ᒪᓕᒐᔅᓴᖅ 20-ᒥᑦ, ᒪᓕᒐᖅ ᐊᓯᔾᓖᔩᓂᕐᒧᑦ ᐊᑐᐃᓐᓇᐅᕕᐳᓂᕐᒧᑦ 
ᑐᑭᓯᒋᐊᕈᑎᔅᓴᓂᒃ ᐊᒻᒪ ᓴᐳᔾᔨᓂᕐᒧᑦ ᑲᓐᖑᓇᖅᑐᓄᑦ ᒪᓕᒐᖅ ᐊᒻᒪ ᑕᒪᒃᑯᓄᓐᖔᖓᔪᑦᓄ, ᒪᓕᖓᔅᓴᖅ 33  

ᑕᕝᕚᑲᓕᕆᓂᕐᒧᑦ ᒪᓕᒐᖅ ᐊᒻᒪ ᒪᓕᒐᔅᓴᖅ 35, ᐆᒪᔪᓕᕆᓂᕐᒧᑦ ᒪᓕᒐᖅ ᐅᖓᕙᕆᐊᖅᑕᐅᓗᑎᒃ ᑲᑎᒪᔨᕋᓛᑦ 
ᕿᒥᕐᕈᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᖅᑭᑦᑐᖅ. ᒨᓴᓕᐅᖅᑐᖃᖅᐳᖅ. ᒨᓴᒧᑦ. ᐊᐱᖅᑯᑎᑕᖃᕋᑖᕐᒪᑦ, ᐊᖏᖅᑐᓕᒫᑦ. 
ᐊᖏᓐᖏᑦᑐᑦ. ᒨᓴ ᑲᔪᓯᕗᖅ. ᑲᑎᒪᔾᔪᑎᔅᓴᖅ 16. ᒨᓴᐃᑦ. ᑲᑎᒪᔾᔪᔅᓴᖅ 16. ᒨᓴᐃᑦ. ᕼᐊᕕᐅᔭᖅ. 
 
ᐱᒋᐊᖅᑎᑕᖅ 025-1(6): ᑲᑎᒪᔨᕋᓛᓄᑦ ᑎᒃᑯᐊᖅᓯᓂᖅ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒨᓴ 25-1(6), ᑎᒃᑯᐊᖅᑕᐃᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄ ᐊᒻᒪ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᐃᓚᖓ 38 ᒪᓕᒐᓕᐅᕐᕕᒻᒥᑦ ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᒪᓕᒐᖅ 
ᒪᓕᒐᓕᐅᕐᕕᒻᒧᑦ ᓴᖅᑮᖁᓪᓗᒋᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓂᒃ ᐊᒻᒪ ᑲᑎᒪᔨᕋᓛᖑᑲᐃᓐᓇᖅᑐᓄᑦ 89 (2) 
ᒪᓕᒐᖏᓐᓄᑦ ᒪᓕᒐᓕᐅᕐᕕᐅᑉ ᑎᒃᑯᐊᖅᓯᔪᓐᓇᖅᑐᑦ ᑲᑎᒪᔨᕋᓛᑦ ᐅᖃᐅᔾᔨᒋᐊᕐᓗᑎᒃᒃ ᒪᓕᒐᓕᐅᖅᑎᓂᒃ 
ᑲᑎᒪᔨᕋᓛᖑᐃᓐᓇᕐᓂᐊᖅᑐᓃᖁᔨᓗᑎᒃ ᐊᒻᒪ ᒪᓕᒐᓕᐅᕐᕕᒃ ᓂᕈᐊᖅᓯᒪᒻᒪᑦ ᐊᓯᔾᔩᖁᓕᔨᓪᓗᑎᒃ 
ᐃᓚᒋᔭᐅᖃᑕᐅᔪᓂᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ. 
 
ᑕᐃᒪᐃᒻᒪᓪᓕ, ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᐃᖃᓗᐃᑦ ᕿᑎᖃᓄᑦ ᔮᒃ ᐊᓇᕈᐊᕐᒧᑦ, 
ᒪᓕᒐᓕᐅᖅᑎ ᑲᖏᖅᖠᓂᖅ ᐅᐊᓐᓇᖓᓄᑦ ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ 
ᐋᓐᓂᐊᖅᑐᓕᕆᓂᕐᒧᑦ ᐊᒻᒪ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᓄᓇᓕᓐᓂ ᓴᓐᖏᓕᖅᐹᓪᓕᖅᑎᑦᑎᓂᕐᒧᑦ, 
ᐃᑯᐱᕝᕕᓕᕆᔨᒃᑯᓐᓄᑦ. 
 
ᐲᑕ ᕿᓚᕝᕙᖅ, ᒪᓕᒐᓕᐅᖅᑎ ᐸᓐᓂᖅᑑᒧᑦ ᑎᒃᑯᐊᖅᑕᐅᖁᓪᓗᒍ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᕿᒥᕐᕈᓂᕐᒧᑦ 
ᐃᓕᑕᕆᔭᐅᓯᒪᔪᓂᑦ ᐅᖃᐅᓯᕐᓂᒃ ᒪᓕᒐᕐᒥᒃ ᑭᖑᕝᕖᓗᓂ ᔮᒃ ᐊᓇᕈᐊᕐᒥᑦ ᐊᒻᒪ ᓱᓕᒃᑲᓐᓂᖅ ᐲᑕ ᑲᑦᑐᒃ, ᕼᐊᑦᓴᓐ 
ᕙᐃᒧᑦ ᒪᓕᒐᓕᐅᖅᑎ ᑎᒃᑯᐊᖅᑕᐅᖁᓪᓗᒍ ᑭᖑᕝᕕᖅᑎᐅᓂᐊᕐᓗᓂ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᕿᒥᕈᔨᐅᔪᓄᑦ 
ᐃᓕᑕᕆᔭᐅᓯᒪᔪᓄᑦ ᐅᖃᐅᓯᓕᕆᓂᕐᒧᑦ ᒪᓕᒐᕐᒥᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭᖅ. ᒨᓴᓕᐅᖅᑐᖃᕐᒪᑦ. ᐊᐱᕆᔪᖃᕐᒪ,ᑦ ᐊᖏᖅᑐᓕᒫᑦ. ᐊᖏᓐᖏᑦᑐᑦ ᒨᓴ ᑲᔪᓯᕗᖅ. 
ᑲᑎᒪᔾᔪᑎᔅᓇᖅ 16. ᒨᓴᐃᑦ. ᑲᑎᒪᔾᔪᑎᔅᓴᖅ 16. ᒨᓴᐃᑦ ᒪᒃᓖᓐ. 
 
ᐱᒋᐊᖅᑎᑕᖅ 024-1(6): ᒪᓕᒐᓕᐅᕐᕕᒻᒥᒃ ᓄᖅᑲᖓᑯᑖᕐᓂᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᑭᖑᕝᕖᓪᓗᓂ ᒪᓕᒐᓕᐅᖅᑎ ᐃᖃᓗᑦᑑᑎᐊᕐᒥ ᐱᖃᑕᐅᓐᓇᓂ 
ᒪᓕᒐᐅᔪᖅ 4, ᑲᑎᒪᓂᐅᔪᖅ ᓄᖅᑲᖅᑲᑦ ᖃᒪᓂᑦᑐᐊᕐᒥ ᓄᖅᑲᖓᓂᐊᖅᑯᑦ ᐱᖓᓲᓕᖅᓲᕈᕋᓱᓐᓂᖓᓂ, ᐊᒃᑑᕝᕙ 
21, 2003 ᐃᖃᓗᓐᓂ. 
 
ᐊᒻᒪᓗᑦᑕᐅᖅ, ᖃᖓᑐᐃᓐᓇᒃᑯᑦ ᐊᒃᑑᕝᕙ 21, 2003-ᕈᓚᐅᓐᖏᓐᓂᖓᓂ, ᐅᖃᖅᑎ ᐊᑲᐅᔅᓴᓂᖅᑲᑦ, 
ᖃᐅᔨᒋᐊᓚᐅᖅᑎᓪᓗᒍ ᐊᖏᔪᖅᑲᐅᑎᐅᔪᑦ ᑲᑎᒪᔨᖏᓐᓂ ᐊᒻᒪᓗ ᑲᑎᒪᔨᐅᔪᓂᑦ ᒪᓕᒐᓕᐅᕐᕕᒻᒥ 
ᐊᑲᐅᓂᖅᓴᐅᓱᒋᔭᐅᑉᐸᑦ ᐱᔾᔪᑎᒋᓪᓗᒋᑦ ᐃᓄᐃᑦ ᑲᑎᒪᔨᐅᔪᑦ ᑲᑎᒋᐊᖃᕋᔭᖅᑯᑦ ᓄᖅᑲᖓᓂᖏᓐᓂ, ᐅᖃᖅᑎ 
ᖃᐅᔨᑎᑦᑎᔪᔅᓴᐅᕗᖅ ᐊᒻᒪᓗ ᑕᐃᒪᐃᓚᐅᖅᑎᓪᓗᒍ, ᒪᓕᒐᓕᐅᖅᑎᐅᔪᑦ ᑲᑎᒐᔭᖅᑯᑦ ᐅᖃᕐᓯᒪᔭᖏᑎᒍᑦ 
ᖃᐅᔨᒃᑲᖅᑕᐅᑉᐸᑕ ᐊᒻᒪᓗ ᑲᑎᒪᒍᓐᓇᕐᓗᑎᑦ ᓄᖅᑲᕋᓱᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᐱᒋᐊᖅᑎᑕᐅᓯᒪᔪᖃᖅᑯ. ᐱᒋᐊᖅᑎᑕᐅᔪᒧᑦ. ᐊᐱᕆᓯᒪᔪᖃᖅᑯ. ᓈᒻᒪᓴᖅᑐᑦ. 
ᓈᒻᒪᓴᓐᖏᑦᑐᑦ. ᑲᔪᓯᕗᑦ ᐱᒋᐊᖅᑎᑕᐅᕋᑖᖅᑐ. ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑦᑎᔾᔪᑏᑦ. ᑲᑎᒪᔾᔪᑎᔅᓴᖅ 17. 
ᓯᕗᓕᖅᐹᒥ ᐅᖃᓕᒫᕐᓂᖅ ᐱᖁᔭᒃᓴᓂᑦ. ᓯᕗᓕᖅᐹᒥ ᐅᖃᓕᒫᕐᓂᖅ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥ  

ᐅᖃᓕᒫᖅᑕᐅᓂᖅ ᐱᖁᔭᒃᓴᓂᑦ. ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖅ ᐱᖁᔭᒃᓴᓂᑦ. ᑲᑎᒪᔾᔪᑎᔅᓴᖅ 19. 
ᐃᓱᒪᔅᓴᖅᓯᐅᕈᑏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ, ᒥᓂᔅᑕᐅᑉ ᐅᖃᐅᓯᖏᑦ 126-1(6). 
ᓴᖅᑭᑕᐅᓯᒪᔪᑦ ᑎᑎᕋᖅᓯᒪᔪᑦ 117-1(6), 118-1(6), ᒪᓕᒃᓴᖅ 34, ᒪᓕᒃᓴᖅ 38 ᐊᒻᒪᓗ ᒪᓕᒃᓴᖅ 39 ᐃᖅᑭᑦᑐᖅ 
ᐃᒃᓯᕙᐅᑕᐅᓪᓗᓂ. ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥᑦ ᓄᖅᑲᖓᑲᐃᓐᓇᓂᐊᖅᑯᒍᑦ 20-ᒥᓂᓯᒥᑦ ᐊᒻᒪᓗ 
ᑲᑎᖃᑎᖃᕈᒪᕗᖓ ᑲᑎᒪᔨᓂᑦ ᐃᓕᓴᐃᔩᑦ ᐃᓪᓗᕈᓯᖓᓂᑦ. ᖁᔭᓐᓇᒦᒃ. 
 
ᐃᖅᓱᒃᑎ. 
 
>>ᓄᖅᑲᑲᐃᓐᓇᖅᑐᑦ 4:12 ᐅᓐᓄᓴᒃᑯᑦ ᐱᒋᐊᒃᑲᓂᖅᑐᑎᑦ 4:42 ᐅᓐᓄᓴᒃᑯᑦ. 

ᑲᑎᒪᔾᔪᑎᔅᓴᖅ 19: ᐃᓱᒪᓴᖅᓯᐅᕈᑏᑦ ᑲᑎᒪᑐᐃᓐᓇᑎᓪᓗᒋᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ 

 
ᐃᒃᓯᕙᐅᑕᖅ (ᐃᖅᑭᑦᑐᖅ)(ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᔅᓯ. ᐱᒋᐊᕈᓐᓇᖅᓯᕕᑖ? ᑲᑎᒪᑐᐃᓐᓇᕐᓂᖅ 
ᐱᒋᐊᓕᖅᑯ. ᐱᓕᕆᐊᖃᕐᓂᐊᖅᑐᒍᑦ ᑲᑎᒪᑐᐃᓐᓇᑎᓪᓗᑕ, ᒪᓕᒃᓴᖅ 34, 38, ᒥᓂᔅᑕᐅᑉ ᐅᖃᐅᓯᖏᑦ 126-1(6) 
ᐊᒻᒪᓗ 164-1(6) ᐊᒻᒪᓗ 167-1(6) ᐊᒻᒪᓗ 117-1(6) ᐊᒻᒪᓗ ᑕᕝᕙᓐᖓᑦ ᓴᖅᑭᑕᐅᓯᒪᔪᓄᑦ ᑎᑎᖅᑲᓄᑦ 117-
1(6) ᐊᒻᒪᓗ 118-1(6). ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᑲᔪᓯᔪᒪᕗᑦ ᐅᖃᐅᓯᖃᕐᓗᑎᑦ ᒥᓂᔅᑕᐅᑉ 
ᐅᖃᐅᓯᖏᓐᓂ 126-1(6) ᐊᒻᒪᓗ ᑕᕝᕙᓐᖓᑦ ᐱᖁᔭᒃᓴᒧᑦ 34, ᒪᓕᒃᓴᖅ 38 ᐊᒻᒪᓗ ᒪᓕᒃᓴᖅ 39 ᐊᒻᒪᓗ 
ᑲᔪᓯᓗᑕ ᒥᓂᔅᑕᐅ ᐅᖃᐅᓯᖏᓐᓄᑦ 164-1(6) ᐊᒻᒪᓗ ᓴᖅᑭᑕᐅᓯᒪᔪᑦ ᑎᑎᖅᑲᓄᑦ 118-1(6). ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᒻᒪᓴᖅᑐᑦ? ᒥᓂᔅᑕ ᐃᖅᑲᓇᐃᔭᖅᑎᖏᓐᓂ ᓇᔅᓴᕐᓂᐅᓴᕚ? ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏ. ᐅᖃᐅᓯᕆᒍᓐᓇᕈᕕᒋᑦ ᑭᒃᑰᓂᖏᓐᓂ. 
ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᒋᔭᕋ ᕆᔩᓇ ᐊᐅᐸᓗᒃᑐᖅ ᑭᕙᓪᓕᕐᒥᑦ 
ᐱᓕᕆᔨᓕᓐᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᔅᓯ ᒥᓂᔅᑕ ᐊᒻᒪᓗ ᐊᐅᐸᓗᒃᑐᖅ. ᐱᔭᕇᖅᑲᐅᒐᑦᑕ ᐅᖃᐅᓯᑐᐃᓐᓇᕐᓂᑦ, 
ᐊᒻᒪᓗ ᒫᓐᓇ ᐱᒋᐊᕈᓐᓇᖅᓯᕗᒍᑦ ᐊᐱᖅᑯᓯᐅᔪᓂᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑐᓴᓚᐅᖅᑲᕋ ᑲᑎᒪᔨᐅᖃᑎᑦᑎᓐᓂ ᐃᑉᐸᔅᓴᖅ ᐊᒻᒪᓗ 
ᐃᑉᐸᔅᓵᓂ ᐊᒻᒪᓗ ᑐᓴᕈᒥᓇᒻᒪᕆᒃᐳᖅ. ᑕᐃᒪᐃᑦᑐᓂᑦ ᑐᓴᕈᒥᓇᕐᖓᑦ. ᑐᑭᓯᕗᖓᓗ ᑕᒪᓐᓇ ᐊᑯᓂᐅᒍᓐᓇᕐᓂᖓᓂ. 
 
(ᑐᓵᔨᑎᒍᑦ ᓄᖑᑦᑐᖅ) ᒥᓂᔅᑕ ᐅᖃᕐᖓᑦ ᐃᒪᓐᓇᐅᑦᑑᐸᓗᒃᐳᑦ 800 ᐃᖅᑲᓇᐃᔮᔅᓴᐃᑦ ᓇᓗᓇᐃᖅᓯᒪᔪᑦ 
ᖃᐅᔨᓴᖅᑕᐅᔭᕆᐊᖃᕐᓂᖏᑦ. ᒫᑦᓯ 13-ᖑᑎᓪᓗᒎᓚᐅᖅᓯᒪᕗᑦ. ᑐᑭᓯᕗᖓᓗ ᑕᒪᓐᓇ ᐊᑯᓂᐅᒍᓐᓇᕐᓂᖓᓂᑦ 
ᑕᒪᒃᑯᐊ ᐃᖅᑲᓇᐃᔮᔅᓴᐃᑦ ᓇᓗᓇᐃᖅᓯᒪᔪᑦ ᖃᐅᔨᓵᕆᓗᒋᑦ. 
 
ᖃᐅᔨᑎᑦᑎᔪᓐᓇᖅᑳ ᐅᕙᑦᑎᓐᓂ ᖃᓄᐃᓕᖓᓕᕐᓂᖏᓐᓂ ᐅᓪᓗᒥᒧᑦ? ᖃᐅᔨᒪᔪᖓ ᓄᑖᖑᒐᕕᑦ ᒥᓂᔅᑕᐅᓪᓗᑎᑦ 
ᑕᕝᕗᖓ ᐱᓕᕆᕕᐅᔪᒧᑦ ᑭᓯᐊᓂᓕ ᑐᑭᓯᒍᒪᑐᐃᓐᓇᖅᑯᖓ ᖃᓄᐃᓕᐅᖓᓕᕐᓂᖏᓐᓂ ᐅᓪᓗᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᓐᓂᒃ ᐃᖅᑲᓇᐃᔭᖅᑎᑖᓚᐅᖅᑯᒍᑦ ᑕᒪᒃᑯᓂᖓ ᖃᐅᔨᓴᕐᓂᐊᖅᑑᓐᓂᒃ 
ᐃᖅᑲᓇᐃᔮᔅᓴᐃᑦ ᓇᓗᓇᐃᖅᓯᒪᓂᖏᓐᓂ. ᐱᔭᕇᓚᐅᖅᑯᑦ 800-ᖑᔪᓂᑦ ᐊᒻᒪᓗ ᓱᓕ ᐱᔭᕇᓐᖏᑦᑑᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 

 



ᕿᑎᖅᑰ, ᔫᓂ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3771 

Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᖅᑭᐅᓕᖅᑯᑦ ᐱᖓᓱᑦ. ᖃᐅᔨᑎᑦᑎᒍᓐᓇᐸᓗᑉᐲᑦ? ᐊᕝᕙᖏᑦ 
ᐱᔭᕇᖅᓯᒪᓕᖅᑳᑦ? ᐅᖃᕈᓐᓇᖅᑮᑦ ᖃᓄᐃᓕᐅᖓᓕᕐᒪᖔᑕ. ᖃᓄᑎᒋ ᐱᓯᒪᓕᖅᑲᑦ ᑕᐃᒪᓐᖓᓂᑦ ᒪᕐᕉᓐᓂᒃ 
ᐃᖅᑲᓇᐃᔭᖅᑎᑖᓚᐅᖅᓯᒪᒻᒪᑕᓂᑦ ᑕᕝᕙᓂ ᐱᓕᕆᕕᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒥᒃ, ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᖑᔪᖅ ᐊᑯᓂᐅᓂᖃᑐᐃᓐᓇᕆᐊᖃᖅᑯ 
ᐊᕐᕌᒎᓐᓂᒃ ᒪᕐᕉᓐᓂᒃ. ᐅᖃᐅᑎᔪᓐᓇᕆᒃᑭᑦ ᑕᒪᓐᓇ ᐱᕙᓪᓕᐊᓂᖃᕐᓯᒪᓕᖅᑑᒐᓗᐊᖅ ᖃᐅᔨᓴᕐᓂᐅᔪᖅ ᐃᖅᑲᓇᐃᔮᑦ 
ᓇᓗᓇᐃᖅᓯᒪᔭᖏᓐᓂ ᐊᒻᒪᓗ ᑕᒪᓐᓇ ᑕᑯᓐᓇᖅᑐᒍᑦ ᐱᒻᒪᕆᐅᓐᖏᑦᑐᓂᑦ ᐊᕝᕕᐊᕈᑎᖃᕐᑐᓂᑦ. 
 
ᑕᒪᓐᓇ ᐊᑯᓂᐅᓇᒻᒪᕆᒻᒪᑦ ᐊᒻᒪᓗ ᒫᓐᓇ ᐅᖃᕈᓐᓇᓐᖏᓚᖓ ᓇᒦᓕᕐᓂᑎᓐᓂ. ᖃᐅᔨᒪᑐᐃᓐᓇᖅᑯᒍᑦ ᑕᒪᓐᓇ 
ᐊᐅᓚᓂᖃᕐᖓᑦ ᐊᒻᒪᓗ ᐱᕙᓪᓕᐊᓂᖃᖅᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᖔᖃᐃ ᐅᖃᐅᓯᕆᒍᒃᑯ. ᐆᒃᑑᑎᖃᕐᓂᐊᖅᑯᖓ ᖃᓄᐃᑦᑑᓂᖏᓐᓂ 
ᐱᒻᒪᕆᐅᓐᖏᑦᑐᑦ ᐊᕝᕕᐊᕈᑎᐅᔪᓂᑦ. 
 
ᐆᒃᑑᑎᖃᕐᑎᓪᓗᑕ, ᐊᐅᓚᑦᑎᔨᐅᔪᒧᑦ ᐃᖅᑲᓇᐃᔮᖑᔪᒥᑦ, ᐊᑦᑎᓂᖅᓴᒥᑦ ᐊᐅᓪᓚᑦᑎᔨᒥᑦ ᐃᖅᑲᓇᐃᔮᖅ, ᑕᒪᒃᑯᐊ 
ᐃᖅᑲᓇᐃᔮᖑᔪᑦ ᓇᓗᓇᐃᖅᓯᒪᔪᑦ ᐅᖃᕐᓯᒪᑎᓪᓗᒋᑦ ᓯᓚᑦᑐᓯᕐᕕᔾᔪᐊᕐᒥᑦ ᐃᓕᓐᓂᐊᕐᓂᖃᕆᐊᖃᖅᑯᑦ ᑕᕝᕙᓂ 
ᐃᖅᑲᓇᐃᔭᕈᓐᓇᕐᓂᖃᕐᓗᑎᑦ ᐊᐅᓚᑦᑎᔨᐅᔪᒥᑦ ᐃᖅᑲᓇᐃᔮᒥᑦ. 
 
ᒪᕐᕉᓐᓂᒃ ᐃᖅᑲᓇᐃᔭᖅᑎᖃᓚᐅᖅᑯᖓ ᐱᔪᓐᓇᑐᒻᒪᕇᓐᓂᒃ, ᐅᖃᖃᑦᑕᖅᓯᒪᒐᒪ ᐃᖅᑲᓇᐃᔮᒥᑦ ᐱᔪᓐᓇᓚᐅᓐᖏᓚ 
ᓯᓚᑦᑐᓴᕐᕕᔾᔪᐊᕐᒥᑦ ᐃᓕᓐᓂᐊᕐᓂᑰᓐᖏᓐᓂᖏᓐᓄᑦ ᑭᓯᐊᓂᓕ ᐱᔪᓐᓇᖅᑐᑎ ᐊᐅᓚᑦᑎᔨᓄᑦ ᐃᑲᔪᖅᑎᐅᓗᑎᑦ 
ᐅᕝᕙᓘᓐᓃᑦ ᐊᐅᓚᑦᑎᔨᐅᓗᑎᑦ, ᓱᕐᓗ ᑮᓇᐅᔭᓕᕆᔨᒧᑦ. 
 
ᖃᓄᖅ, ᐃᒻᒪᖃ ᐊᐱᖅᑯᓯᕆᒐᔭᖅᑲᕋ, ᑕᕝᕗᖓᖅᑕᐅᕙᑦᑐᑦ ᐃᖅᑲᓇᐃᔮᔅᓴᒧᑦ ᓇᓗᓇᐃᖅᓯᒪᔪᑦ, ᖃᐅᔨᒪᔪᖓ 
ᑕᒪᓐᓇ ᓄᑖᖑᒻᒪᑦ ᑭᓯᐊᓂᓕ, ᑐᑭᓯᔪᖓ ᐱᕙᓪᓕᐊᓂᖓᓂᑦ. ᐸᕐᓇᐅᑎᖃᖅᑭᑖ ᐅᖃᕈᓐᓇᕐᓗᑕ ᐄ, 
ᐊᓯᔾᔩᓂᐊᖅᑯᒍᑦ ᐃᓚᖏᓐᓂ ᐃᖅᑲᓇᐃᔮᔅᓴᐅᔪᓂᑦ ᐱᔪᓐᓇᕐᓂᖃᑐᐃᓐᓇᕆᐊᓕᓐᓂ ᑕᕝᕗᖓ ᐃᖅᑲᓇᐃᔮᖑᔪᒧᑦ 
ᓯᓚᑦᑐᓴᕐᕕᔾᔪᐊᕐᒥᑦ ᐃᓕᓐᓂᐊᓚᐅᖅᓯᒪᓐᖏᒃᑲᓗᐊᕐᓗᑎᑦ. 
 
ᐃᒪᐃᓕᒃᑲᓐᓂᕈᓐᓇᖅᑯᖓ. ᐅᖃᕋᔭᕈᑦᑕ ᓲᕐᓗ, ᓴᓇᔪᓕᕆᔨᒃᑯᑦ, ᕿᔪᓕᕆᔨᑖᕆᐊᖃᓚᐅᕐᒪᑕ, ᐅᖃᕐᓂᐊᖅᑐᑦ 
ᐱᔪᒪᓂᕋᓪᓗᑎᒃ ᑲᓇᑕᓕᒫᒥ ᐃᖅᑲᓇᐃᔭᕈᓐᓇᖅᓯᔪᖅ. ᑕᒪᒃᑯᐊᕈᔪᐃᑦ ᑕᑯᓇᑦᑕᐅᑦᑎᐊᕈᓐᓇᖅᑐᑦ. ᐃᒻᒪᖃ 
ᖃᐅᔨᒪᓂᖏᑦ ᐱᑕᖃᖏᑦᑐᑦ, ᐃᒻᒪᖃ ᐃᓄᐃᓐᓇᖅᑐᓐ ᐃᖅᑲᓇᐃᔮᕆᔪᓐᓇᖅᑕᖏᑦ. 
 
ᑕᐃᒪᓐᓇᐃᓕᒐᓱᒃᑐᖓᐅᒐᓗᐊᖅ. ᖃᓄᕐᓕ ᕿᒪᒍᓐᓇᖅᑭᑎᕗᑦ ᐸᐃᑉᐹᑦ ᐃᖅᑲᓇᐃᔭᕈᓐᓇᕐᓂᐊᕐᒪᑕ ᐃᓄᐃᓐᓇᖅᑐᓐ 
ᑕᒪᒃᑯᓇᓂ ᖃᐅᔨᒪᓂᖃᑦᑎᐊᖅᑐᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᑖᕈᑎᓂᒃ ᐊᖏᖃᑎᒌᒍᑎᓂ, ᐅᕙᒍᑦ ᐋᖅᑭᒃᓱᐃᒋᐊᖃᑦᑐᒍᑦ 
ᐅᕝᕙᓘᓐᓃᑦ ᐲᕐᓗᒍᑦ ᐊᑐᖅᑕᐅᓂᐅᕙᑦᑐᖅ ᐃᓚᐃᓐᓈᕐᓂᒃᑯᑦ ᐃᓄᐃᑦ ᐃᖅᑲᓇᐃᔭᖅᑖᕋᓱᐊᖅᑎᓪᓗᒋᑦ ᐊᒻᒪᓗ  

ᑕᐃᒃᑯᐊ ᒪᕐᕉᒃ ᐃᖅᑲᓇᐃᔭᖅᑏᒃ ᐃᖅᑲᓇᐃᔭᖅᑎᑖᕆᓚᐅᖅᑕᕗᒃ ᐃᑲᔪᖅᑐᑎᒃ ᐃᖅᑲᓇᐃᔭᖅᑎᒃᑲ ᑕᑯᓇᓐᓂᐊᖅᑐᑦ 
ᐃᓘᓇᓕᒫᖏᓐᓂᒃ ᐃᖅᑲᓇᐃᔮᓄᑦ ᓇᓗᓇᐃᖅᓯᒪᓂᖏᓐᓂᒃ ᖃᐅᔨᒪᒍᒪᑦᑎᐊᖅᑐᑕ ᐱᖅᑕᐅᓯᒪᖃᑦᑕᕐᓗᑎᒃ 
ᐊᑑᑎᖏᑦᑐᕈᓗᐃᑦ ᐃᓕᓐᓂᐊᕐᓂᕐᒧᑦ ᐱᑕᖃᕆᐊᓖᑦ, ᒥᓂᔅᑕᐅᑉ ᐅᖃᐅᓯᕆᔭᖏᑦ ᐊᒻᒪᓗ ᐱᖅᓯᓂᖅ 
ᐱᓕᕆᓯᒪᓂᕆᔭᕆᐊᓕᖏᓐᓂᒃ ᒪᓕᖏᓪᓗᓂ ᐃᓱᒪᒋᔭᐅᒋᐊᖃᕐᓂᖓᓂᒃ ᐃᖅᑲᓇᐃᔭᖅᑎᐊᕈᓐᓇᕐᓂᖓᓄᑦ ᐊᒻᒪᓗ 
ᖃᐅᔨᒪᓂᖃᑦᑎᐊᕐᓗᑎᒃ. 
 
ᐊᑐᖅᐸᓪᓕᐊᓕᖅᑐᒍᑦ ᖃᐅᔨᒪᓂᖏᑎᒍᑦ ᐊᒻᒪᓗ ᐊᔪᖏᑕᖏᓐᓂᒃ ᒪᓕᒐᓕᐅᖅᑎᐅᑉ ᐅᖃᐅᓯᕆᓚᐅᖅᑕᖏᑦ 
ᐃᒃᐸᒃᓴᖅ ᐅᖃᐅᓯᖏᓐᓂ. ᑕᒪᔾᔭ ᑐᕌᖅᑕᕗᑦ ᑕᒪᑐᒧᖓ. ᐊᑐᕐᓂᐊᖅᑐᒍᑦ ᖃᐅᔨᒪᓂᕆᔭᐅᔪᓂᒃ, 
ᐱᓕᕆᓯᒪᓂᖏᑎᒍᑦ ᐊᒻᒪᓗ ᐊᔪᓐᖏᑕᖏᒍᑦ ᐃᖅᑲᓇᐃᔮᓄᑦ. ᑕᐃᒪᓐᓇᐃᓕᐅᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᕙ? ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ. ᐅᖃᕋᒪᐃᓛᒃ, ᑖᓐᓇ ᕿᒥᕐᕈᓂᐅᔪᖅ ᐊᑯᓂᐅᓂᐊᕐᒥᒻᒪᑦ ᐊᕐᕌᒍᓄᑦ, ᐊᑕᐅᓯᐅᖏᑦᑐᓂᒃ 
ᐊᕐᕌᒍᓄᑦ. ᒫᓐᓇᓕ ᑭᓯᐊᓂ, ᐱᑕᖃᖃᑦᑕᖑᓱᒻᒪᑦ ᐃᖅᑲᓇᐃᔭᖅᑖᕋᓱᐊᕐᑐᓂᒃ ᖃᐅᔨᒪᓂᖃᑦᑐᓂᒃ. 
 
ᐊᓯᐊᒎᖅᑕᐅᒍᓐᓇᖅᑳ ᐃᓚᖏᑦ ᑕᐃᒃᑯᐊ ᐃᖅᑲᓇᐃᔮᓄᑦ ᓇᓗᓇᐃᖅᑕᐅᓯᒪᔪᑦ ᐅᖃᖅᓯᒪᔪᑦ ᐃᓕᓐᓂᐊᕐᕕᔾᔪᐊᒥᒃ 
ᐃᓕᓐᓂᐊᖅᓯᒪᓂᖃᕆᐊᖃᕐᓂᕋᐃᔪᑦ ᐊᓪᓚᒡᕕᑐᐃᓐᓇᕐᒥ ᐃᖅᑲᓇᐃᔭᕐᓂᐊᖅᑐᓄᑦ, ᐅᖃᕋᑖᕋᕕᓪᓗ, ᐊᑯᓂᐅᓂᐊᕐᒪᑦ 
ᐊᕐᕌᒍᓄᑦ ᐊᑕᐅᓯᐅᖏᑦᑐᓄᑦ. 
 
ᒫᓐᓇᐅᔪᕐᓕ, ᑕᑯᓇᓕᕐᓚᕗᑦ, ᖃᓄᖅ ᑎᒍᔪᓐᓇᕐᒪᖔᑦᑎᒍᑦ ᐃᓄᐃᓐᓇᖅᑐᓐ ᐃᖅᑲᓇᐃᔭᖅᑐᑦ ᒫᓐᓇᐅᔪᖅ ᐊᒻᒪᓗ 
ᑕᐃᑲᓂ ᐊᕐᕌᒎᓛᖅᑐᓂ. ᕿᒥᕐᕈᔭᕆᐊᖃᑦᑐᒍᑦ ᑕᒪᒃᑯᓂᖓ ᐃᓄᓐᓂᒃ, ᐃᖅᑲᓇᐃᔭᖅᑎᑖᕆᓂᐊᕋᑦᑎᒍ ᑕᐃᑲᖓᑦ 
ᓄᓇᓕᓐᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑐᓕᕇᖅᑐᒍᑦ ᖃᐅᔨᒪᓂᐅᔪᓂᒃ ᐊᒻᒪᓗ ᐱᔪᓐᓇᕐᓂᐅᔪᓂᒃ 
ᐊᒻᒪᓗ ᐊᑐᖅᑐᑕ ᐃᖅᑲᓇᐃᔭᕈᓐᓇᕐᓂᖓᓂᒃ ᓄᑖᓄᑦ ᐃᓂᐅᔪᑦ ᓴᖅᑭᐸᓪᓕᐊᔪᓄᑦ ᒫᓐᓇ, ᐊᑐᕇᖅᑕᕗᑦ ᐊᒻᒪᓗ 
ᐃᓘᓇᖏᓐᓄᑦ ᐃᓄᖃᐅᖏᑦᑐᓄᑦ ᐃᖅᑲᓇᐃᔮᓄᑦ. ᐊᓯᔾᔨᖅᓯᒪᓕᖅᑕᕗᑦ ᐊᑐᖅᐸᓚᐅᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᖃᐅᓯᖃᑦᑎᓪᓗᑕ ᐃᖅᑲᓇᐃᔭᕐᓂᕐᒥᒃ 
ᐊᑐᐃᓐᓇᐅᔪᓂᒃ ᐊᒻᒪᓗ ᐃᖅᑲᓇᐃᔮᓄᑦ ᓇᓗᓇᐃᕈᑎᖏᓐᓄᑦ, ᐅᖃᐅᓯᖃᑦᑎᓪᓗᑕ ᐃᖅᑲᓇᐃᔮᑦ 
ᓇᓗᓇᐃᕈᑎᖏᓐᓂᒃ, ᐃᒻᒪᖃ ᐃᓚᒋᓕᐅᑎᓯᒪᔭᐅᔾᔮᖏᑦᑐᖅ ᐅᕙᓂ, ᐅᖃᐅᓯᕆᒐᓚᖅᑲᐅᔭᕋᓗᐊᕐᕋ 
ᐋᓐᓂᐊᖅᑐᓕᕆᓂᕐᒥ. 
 
ᐃᖅᑲᓇᐃᔮᖑᔪᑦ ᐊᑐᐃᓐᓇᐅᔪᑦ ᐃᓄᓐᓄᑦ, ᓲᕐᓗ, ᐃᓄᓕᕆᔩᑦ ᐅᕝᕙᓘᓐᓃᑦ ᐅᖃᖃᑎᒌᓐᓂᒃᑯᑦ ᐃᑲᔪᖅᑏᑦ, 
ᐸᓖᓯᒃᑯᑦ ᐊᒻᒪᓗ ᐃᖅᑲᑦᑐᐃᕕᒻᒥ ᐃᑲᔪᖅᑏᑦ ᐅᕝᕙᓘᓐᓃᑦ ᐃᓕᓴᐃᔩᑦ, ᐃᒻᒪᖄ ᐃᖅᑲᓇᐃᔮᑦ 
ᖃᓄᐃᓕᖓᓂᕆᔭᖏᓐᓄᐊᖅᐸᑕ ᑎᑎᕋᖅᑕᐅᒃᑲᓐᓂᕆᐊᖃᓕᕋᔭᖅᑐᑦ ᑐᕌᖅᑎᑕᐅᓂᐊᕐᓗᑎᒃ ᐃᓄᖕᓄᑦ, ᐃᓄᐃᑦ 
ᐃᖅᑲᓇᐃᔮᖃᖅᑎᑕᐅᓗᑎᒃ ᐊᒻᒪᓗ ᐱᓕᒻᒪᒃᓴᖅᑕᐅᓗᑎᒃ ᐃᖅᑲᓇᐃᔭᓕᖅᑎᑕᐅᑐᐊᖅᐸᑕ. 
 
ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᐅᒻᒪᑕ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ ᓄᓇᕗᒻᒥ ᓄᓇᖃᖅᑐᑦ ᑕᐃᒪᐃᒻᒪᑦ ᐃᓄᖕᓂᒃ 
ᖃᓪᓗᓈᓂᓐᖔᖅᓯᒪᔪᓂᒃ ᑎᑭᑦᑐᖁᑎᖃᖅᐸᖏᑦᑐᒍᑦ ᐊᒻᒪᓗ ᑐᓐᖓᓂᖃᖅᑐᒥᒃ ᐃᓕᓐᓂᐊᖅᓯᒪᓂᖏᓐᓄᑦ 
ᐃᖅᑲᓇᐃᔭᖅᑐᑦ ᓄᓇᕗᑦ ᓄᓇᓕᖏᓐᓂ ᐊᒻᒪᓗ ᖃᐅᔨᒪᓗᐊᕋᑎᒃ ᐱᖅᑯᓯᕐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᓕᒃ ᐊᓇᕈᐊᖅ ᐅᖃᐅᓯᒃᓴᕆᖅᑲᐅᔭᖓᓄᑦ 
ᐅᕙᓐᓄᑦ ᑐᑭᓯᓇᑦᑎᐊᕐᒪᑦ ᐃᓚᖏᑦ ᐃᓕᓴᐃᔨᐅᔪᑦ ᑕᐃᒪᐃᒻᒪᑕ. ᐃᒪᐃᓕᐅᕐᓂᖃᕐᓂᐊᖅᐳᒍᓪᓕ ᐱᓕᕆᐊᕆᓗᑎᒍᑦ 
ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ. 
 
ᒥᐅᕆᐊᓐ ᓚᕝ ᖃᐅᔨᒪᔪᖅ ᑕᒪᒃᑯᓂᖓᒐᓚᒃ ᐊᒻᒪᓗ ᑕᒪᓐᓇ ᐃᖅᑲᓇᐃᔮᖓᑕ ᐃᓚᒋᒻᒪᒍ ᐊᒻᒪᓗ 
ᐱᓕᕆᐊᖃᖅᓯᒪᓕᖅᑐᖅ ᐃᖅᑲᓇᐃᔮᑦ ᖃᓄᐃᑦᑑᓂᖏᓐᓂᒃ ᐊᒻᒪᓗ ᐋᖅᑭᒋᐊᕐᓂᐊᖅᑕᕗᑦ, ᐊᓯᔾᔨᕐᓗᑎᒍᑦ, 
ᐱᓗᐊᖅᑐᒥᒃ ᐱᔾᔪᑎᖃᓕᕌᖓᑦ ᐃᓄᓕᕆᔨᒃᑯᓐᓂᒃ ᐃᑲᔪᖅᑎᓂᓪᓘᓐᓃᑦ ᑕᒃᑯᐊ ᐃᓄᖕᓂᒃ 
ᖃᐅᔨᒪᔭᕆᐊᖃᖃᑦᑕᖅᑐᑦ. 
 
ᑕᐃᒪᐃᒻᒪᑦ, ᓄᓇᓕᖕᓄᐊᕌᖓᒥᒃ ᐃᓕᓐᓂᐊᖅᑎᑦᑐᓐᓇᖃᑦᑕᖅᑕᕗᑦ ᐊᒻᒪᓗ ᑐᑭᓯᒋᐊᕈᑎᒃᓴᓂᒃ ᑐᓂᓗᒋᑦ. ᑕᒪᓐᓇ 
ᐃᓚᒋᓂᐊᖅᑕᖓ ᖃᓄᐃᓕᐅᕐᓂᕆᓂᐊᖅᑕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᓯᔾᔩᔪᓐᓇᕈᑦᑕ ᐃᖅᑲᓇᐃᔮᑦ ᖃᓄᐃᑦᑑᓂᖏᓐᓂᒃ 
ᑖᒃᑯᓄᖓ ᐃᖅᑲᓇᐃᔮᒃᓴᐅᔪᓄᑦ ᐅᖃᐅᓯᕆᖅᑲᐅᔭᒃᑲ ᐱᔾᔪᑎᒋᓪᓗᒍ ᐊᒥᓱᑦ ᐃᓅᒻᒪᑕ. ᐅᖃᐅᓯᐅᖃᑦᑕᖅᓯᒪᖕᒪᑦ 
ᖃᓪᓗᓈᖅ ᑎᑭᑦᑕᕌᖓᒥ ᐅᑭᐅᖅᑕᖅᑐᒧᑦ ᐊᒻᒪᓗ ᑎᑎᕋᕈᓐᓇᖅᓯᖃᑦᑕᕐᒪᑕ ᐅᓪᓗᖅ ᐊᑕᐅᓯᕐᒥᒃ 
ᑕᒫᓃᓕᖅᑐᕕᓂᐅᔭᕌᖓᒥᒃ ᑎᑎᕋᕈᓐᓇᕐᓗᑎᒃ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᓇᐃᑦᑐᒧᑦ ᑕᒫᓃᑦᑐᕕᓂᐅᔭᕌᖓᒥᒃ 
ᕿᒥᕐᕈᐊᒐᒥᒃ ᑎᑎᕋᓕᖃᑦᑕᕐᒪᑕ. 
 
ᐃᖅᑲᓇᐃᔮᖏᓐᓂᒃ ᐃᓱᒪᒋᔭᖃᖅᑐᑐᐊᖑᖃᑦᑕᕐᒪᑕ ᐊᒻᒪᓗ ᒪᓕᒋᐊᓕᓐᓂᒃ ᐊᑐᕆᐊᓕᓐᓂᓪᓘᓐᓃᑦ 
ᒪᓕᒋᐊᖃᖅᑕᖏᓐᓂᒃ ᑭᓯᐊᓂ ᐃᓄᖕᓂᒃ ᐃᑉᐱᒋᔭᖃᓚᐅᖅᓯᒪᖏᑦᑐᑦ ᑕᒪᒃᑯᐊ ᐃᖅᑲᓇᐃᔮᖏᓐᓂᑦ 
ᐱᒻᒪᕆᐅᓂᕐᓴᐅᔪᑦ ᓲᕐᓗ ᐱᓕᕆᖃᑎᖃᕆᐊᖃᕐᓗᑎᒃ ᕼᐊᒻᓚᒃᑯᓐᓂᒃ ᐊᒻᒪᓗ ᐊᓯᖏᓐᓂᒃ ᐃᓄᖕᓂᒃ ᓄᓇᓕᐅᔪᒥ. 
ᐱᓕᕆᐊᒃᓴᑐᐊᖏᓐᓂᒃ ᑲᒪᒋᔭᖃᕐᓂᕐᓴᐅᕙᒃᑐᑦ ᒪᓕᓪᓗᑎᒃ ᐃᓕᓐᓂᐊᕐᓂᒃᑯᑦ ᒪᓕᒋᐊᖃᖅᓯᒪᔪᓂ ᐱᓯᒪᔭᖓᑦ 
ᐊᒻᒪᓗ ᐃᓱᒪᔪᓐᓇᕋᑎᒃ ᐃᓄᐃᑦ ᐱᖅᑯᓯᖏᓐᓂᒃ ᐃᖅᑲᓇᐃᔭᕐᕕᒋᔭᖏᓐᓄᑦ. 
 
ᐅᐱᕐᖓᒃᓵᖑᕋᑖᓚᐅᖅᑐᒥ ᑐᓴᓚᐅᕋᒪ ᐃᓄᒻᒥᑦ ᓱᕈᓯᕐᒥᒃ ᐊᖅᓵᖅᑕᐅᓪᓗᓂ, ᐅᖃᐅᓯᖃᖏᑦᑐᖓ ᓱᕈᓯᓂᒃ 
ᐊᖅᓵᖅᓯᔭᕆᐊᖃᖏᒻᒪᑕ ᐊᖓᔪᖅᑳᕆᔭᐅᔪᓂᑦ ᑭᓯᐊᓂ ᑐᑭᓯᐅᒪᔭᕆᐊᖃᕐᒪᑕ ᐃᓄᐃᑦ ᐱᖅᑯᓯᖏᓐᓂᒃ 
ᐃᓱᒪᓕᐅᕆᓇᓱᐊᓚᐅᖅᑎᓐᓇᒋᑦ ᓱᕈᓯᕐᒥᒃ ᐊᖅᓵᕐᓯᓗᑎᒃ ᐊᖏᕐᕋᕆᔭᖓᓂᑦ. 
 
ᐊᒻᒪᓗ ᐅᖃᐅᓯᖃᓕᕌᖓᑦᑕ ᐃᓅᓯᓕᕆᔨᓂᒃ, ᐃᓚᖏᑦ ᐃᓄᑐᖃᐅᔪᑦ ᐃᓄᒃᑎᑐᑐᐊᖅ ᐅᖃᕈᓐᓇᕋᓗᐊᖅᑎᓪᓗᒋᑦ 
ᓱᓇᒃᑯᑖᖃᖅᑎᑦᑎᔪᓐᓇᕐᒪᑕ ᐅᖃᐅᔾᔪᒋᐊᖅᑎᓄᑦ ᐊᒻᒪᓗ ᒥᑦᑎᒪᑕᓕᒻᒧᑦ ᒪᓕᒐᓕᐅᖅᑎ ᐅᖃᐅᓯᖃᐃᓐᓇᕐᒪᑦ 
ᐃᓄᖕᓄᑦ ᐃᓚᒌᓄᑦ ᐃᑲᔪᖅᑎᑕᖃᖏᒻᒪᑦ. 
 
ᑕᒪᓐᓇ ᐱᒋᐊᖅᑎᓐᓂᐊᕈᑦᑎᒍᑦ, ᐃᓄᖕᓂᒃ ᐃᖅᑲᓇᐃᔮᖃᖅᑎᑦᑎᓗᑕ ᐱᑦᑎᐊᕐᓂᖃᕆᐊᖃᕋᔭᕐᒥᖕᒪᑕ 
ᓄᓇᕗᒻᒥᐅᑕᐅᖏᒃᑯᕕᑦ, ᐱᑦᑎᐊᕐᓂᖃᕆᐊᖃᓕᕐᒥᔪᑦ ᐃᓄᐃᑦ ᓄᓇᓕᐅᔪᓂ ᐱᖅᑯᓯᖏᓐᓂᒃ ᐊᒻᒪᓗ 
ᐱᒻᒪᕆᐅᒋᔭᖏᓐᓂᒃ ᐃᒃᐱᒋᔭᖏᓐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᒻᒥᓂᖅ ᑕᒪᓐᓇ ᓇᓗᓇᐃᔭᐃᒻᒪᑦ. ᐄ, 
ᐊᒻᒪᓗ ᑕᒪᓐᓇ ᐊᖓᔪᖅᑲᐅᑎᓐᓄᑦ ᑐᕌᖅᑎᓐᓂᐊᖅᐸᕋ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᖓ ᐅᖃᐅᓯᕆᓚᐅᖅᑕᖏᓐᓂᒃ ᐃᒃᐸᒃᓴᖅ, ᖃᐅᔨᒪ;ᔪᖓ ᑕᒪᓐᓇ 
ᐱᔭᕇᕋᒃᓴᐅᖏᑦᑐᖅ ᐅᖃᐅᓯᒃᑯᑦ ᐊᐱᕐᓱᕐᓇᐅᑎᓪᓗᒍ ᑭᓯᐊᓂᓕ ᓇᓚᒃᑐᒍ ᒥᓂᔅᑕᐅᑉ ᐅᖃᐅᓯᖏᑦ 
ᓇᓗᓇᐃᖅᑕᐅᑦᑎᐊᖃᖅᐅᔪᑦ ᑭᓯᐊᓂ ᐃᓚᖓ, ᐃᒃᐱᒍᓱᓐᓂᕐᓴᐅᔭᕆᐊᖃᕐᒪᑦ ᑕᒪᒃᑯᓄᖓ ᐊᑯᓂᒃ 
ᐅᑭᐅᖅᑕᖅᑐᒥᓕᖅᑐᓄᑦ ᐃᓅᓐᖏᒃᑲᓗᐊᖅᑎᓪᓗᒋᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᓱᔭᕆᐊᒃᓴᓐᓂᒃ ᓇᓗᓕᑲᐃᓐᓇᕋᒪ ᒪᒥᐊᓇᖅ. 
ᐃᒃᓯᕙᐅᑕᐅᒐᕕᑦ ᖁᔭᓐᓇᒦᖅᐸᒋᑦ. 
 
ᑕᒪᓐᓇ ᐅᖃᐅᓯᕆᖃᑦᑕᕐᓯᒪᔭᕗᑦ ᐊᒥᓱᒻᒪᑕᓗ ᖃᓪᓗᓈᑦ ᓄᓇᑖᖃᑕᐅᓯᒪᓐᖏᑦᑐᑦ ᑕᒪᓂᒥᐅᑕᐅᔪᑦ. 
ᐃᒪᐃᑦᑑᒐᓗᐊᖅᐸᑕ ᐅᑯᐊᕆᒍᒃᓯᐅᑦ ᓂᖓᐅᒋᒍᑦᓯᐅᒃ. ᐃᓛᓐᓂᑯᑦ, ᐃᖅᑲᓇᐃᔮᒃᓴᑎᒍᑦ, 
ᐊᐱᖅᓱᖅᑕᐅᑐᐃᓐᓇᖏᓪᓗᑎᒃ, ᑎᒃᑯᐊᖅᑕᐅᓗᑎᒃ. 
 
ᖃᐅᔨᒪᓕᕈᑎᒃ ᐊᔪᓐᖏᑦᑐᑦ, ᑎᒃᑯᐊᖅᑕᐅᔪᓐᓇᖅᑐᑦ. ᒪᓕᓪᓗᒍ ᐃᓚᖓ 23, ᐃᓄᐃᑦ ᓯᕗᓪᓕᐅᔾᔭᐅᔭᕆᐊᖃᕐᒪᑕ 
ᐃᖅᑲᓇᐃᔭᖅᑖᖅᑎᑕᐅᓗᑎᒃ ᐊᒻᒪᓗ ᑕᒪᒃᑯᐊ ᐊᒥᓱᓂᕐᓴᐅᔪᑦ ᐃᖅᑲᓇᐃᔭᖅᑎᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᐃᓅᔭᕆᐊᖃᕐᒪᑕ ᓄᓇᑖᖃᑕᐅᓯᒪᔪᑦ. 
 
ᑕᒪᓐᓇᐅᒐᓗᐊᖅᑎᓪᓗᒍ, ᐊᒥᓱᒻᒪᑕ ᐊᑯᓂᒃ ᓄᓇᖃᕐᓯᒪᓕᖅᑐᑦ ᓄᓇᑖᖃᑕᐅᓯᒪᓐᖏᑦᑐᑦ ᑎᒃᑯᐊᖅᑕᐅᖃᑦᑕᕐᓂᑯᔪᑦ 
ᐃᖅᑲᓇᐃᔮᖏᓐᓄᑦ. ᑭᓯᐊᓂᓕ ᒪᓕᒃᑐᒋᑦ ᖃᐅᔨᒪᓂᖏᑦ ᐊᔪᓐᖏᓐᓂᖏᑦ ᐊᒻᒪ, ᒐᕙᒪᐅᓪᓗᑕ, ᑐᑭᓯᐅᒪᔪᖓ 
ᑕᒪᓐᓇ ᖃᐅᔨᒪᒋᐊᖃᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᐄ, ᖁᕕᐊᓇᖅᐳᖅ ᐅᖃᕆᐊᒃᓴᖅ ᐃᓕᑕᕐᓯᓯᒪᒐᕕᑦ ᑕᒪᒃᓱᒥᖓ ᑭᓯᐊᓂᓕ ᑕᒪᒃᑯᐊ 
ᐅᑭᐅᖅᑕᖅᑐᒥᐅᑕᐅᔪᑦ ᐊᖏᖅᑕᐅᓯᒪᐃᓐᓇᖏᒻᒪᑕ ᐃᖅᑲᓇᐃᔭᖅᑕᓂᐊᕐᓂᖏᓐᓂᒃ ᑕᐃᒃᑯᑎᑐᑕ ᖃᓪᓗᓈᓂᑦ 
ᑐᕌᓐᑐᒥ ᑎᑭᒃᐸᓪᓕᐊᔪᓄᑦ ᐃᖃᓗᓐᓄᑦ, ᑲᖏᖅᖠᓂᕐᒧᑦ ᐊᓯᐊᓄᓪᓘᓪᓃᑦ. 
 
ᐊᑭᕋᖅᑐᑕᐅᕙᓪᓚᐃᖏᑦᑐᖅ ᐊᑐᖅᑕᐅᓂᖓᓄᑦ ᐃᓚᖓ 23 ᐃᓄᓐᓂᒃ ᐊᒥᓱᒃᑲᓐᓂᕐᓂᒃ ᐱᔪᒪᓂᕐᒧᑦ. ᑕᒪᓐᓇᓕ 
ᐊᒃᓱᕈᐊᕆᔭᐃᓐᓇᕋᓗᐊᕗᑦ. ᑭᓯᐊᓂᓕ ᐃᓱᒪᔪᖓ ᑕᒪᒃᑯᐊ ᐊᔾᔨᐅᖏᑦᑐᒥᒃ ᐃᓱᒪᒋᔭᐅᔭᕆᐊᖃᖅᑐᑦ ᐊᑯᓂᒃ 
ᐅᑭᐅᖅᑕᖅᑐᒥᐅᑕᐅᓕᖅᑐᑦ ᐊᐃᒃᐸᖃᕐᓂᒃᑯᑦ ᐅᕝᕙᓘᓐᓃᑦ ᓄᓇᖃᕐᓯᒪᓕᖅᑐᑦ ᐅᑭᐅᓂᒃ 25-ᓂᒃ. 
 
ᐱᑕᖃᓐᖏᓪᓚᕆᒻᒪᑦ, ᐱᐅᔪᒐᓗᐊᖅ ᐃᓄᒃᑎᐊᕙᐅᓪᓗᓂ ᑎᓕᓯᑦᑕᐅᑎᒋᓪᓗᑎᒃ ᐊᑯᓂᒃ ᑕᒫᓂᒥᐅᑕᐅᓕᕐᒪᑕ, 
ᑭᓯᐊᓂᓕ ᑕᒪᓐᓇ ᐊᑯᓂᒃ ᓄᓇᖃᕐᓯᒪᓕᖅᑐᑦᒧ ᐃᓕᑕᕆᔭᐅᓚᐅᕐᓯᒪᓐᖏᑦᑎᐊᕐᒪᑕ ᐊᑯᓂᒃ 
ᐅᑭᐅᖅᑕᖅᑐᒥᓐᓂᖏᓐᓄᑦ. 
 
ᑕᐃᒪᓕᖃᐃ ᓇᒧᒃᑭᐊᖅ ᐃᓕᔪᓐᓇᖅᑕᕗᑦ, ᑕᒪᒃᑯᓄᐊ ᐊᓯᐊᒍᖓᓗᑎᒃ ᑕᒪᒃᑯᓇᓐᖓᑦ ᖃᖓᑕᓲᒃᑯᑦ ᑎᑭᓕᓴᖅᑐᓄᑦ 
ᑐᕌᓐᑐᒥᒃ ᐊᒻᒪ ᐃᓄᒻᒥ, ᐸᐃᒃᐸᑎᒍᑦ ᑕᒪᒃᑯᐊ ᐊᒥᓱᐊᓗᒻᒪᑕ ᑕᐃᒪᐃᑦᑐᔪᑦ ᑕᒫᓂ. 

ᖃᐅᔨᒪᔪᖓ ᒥᓂᔅᑕᐅᔪᖅ ᐅᐃᖃᕐᒥᔪᖅ ᓄᓕᐊᖃᕆᓪᓗᖓᓗ, ᐊᑯᓂᒃ ᐅᑭᐅᖅᑕᖅᑐᒥᐅᑕᐅᔪᓐᓂᒃ. ᑭᓯᐊᓂᓕ 
ᑕᐃᒃᑯᐊ ᐊᐃᒃᐸᕆᔭᕗᑦ ᐃᓱᒪᒋᔭᐅᒐᔭᖅᐸᑦ, ᑕᒪᓐᓇ ᐊᑐᖅᐸᒃᑕᕗᑦ ᐊᑐᕐᓗᒍ, ᑕᐃᒪᒃᓴᐃᓐᓇᖅ 
ᐃᓱᒪᒋᔭᐅᓂᖃᕐᓗᑎᒃ ᐊᓯᖏᑎᑐᑦ ᖃᖓᑕᓲᒥ ᓂᐅᓕᓵᖅᑐᑎᑐ ᑐᕌᓐᑐᒥ. 
 
ᐅᖃᑦᑎᐊᕋᓱᐊᕐᓗᓂ ᓇᒻᒪᒃᐸᓪᓚᐃᖏᑦᑐᖅ ᑕᒪᒃᑯᐊ ᓴᐳᑎᓯᒪᓂᐊᕐᓗᒋ ᐊᑯᓂᒃ ᑲᒫᓂᓕᖅᑐᑦ, ᐊᒥᓲᓂᕐᓴᐅᔪᑦ 
ᐅᕙᑦᑎᓐᓂᒃ ᐃᑲᔪᖅᐸᒃᑐᑦ ᓄᓇᕗᒻᒥᐅᑕᕐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖏᑦ ᐱᓕᕆᐊᕆᔭᕗᑦ ᑕᒪᒃᑯᐊ ᐊᓯᑦᔨᕋᓱᐊᕐᓗᒋᑦ 
ᑐᕌᖓᑎᑕᐅᓂᖏᑦ ᐃᓕᖅᑯᓯᑐᖃᖅᑎᒍᑦ, ᒪᓕᒐᑐᖃᖅᑎᒍᑦ, ᐱᖅᑯᓯᐅᔪᑦ ᓄᓇᓕᓐᓂᓗ ᐃᖏᕐᕋᓂᖏᓐᓂᑦ, ᐃᓚᒌᑦ 
ᐃᖏᕐᕋᓂᖏᓐᓂᑦ, ᐅᖃᐅᓯᖅ, ᑐᖅᖢᕋᖃᑦᑕᐅᑎᓂᖅ ᐃᓚᒌᖑᔪᑎᒍᑦ ᐊᑐᖅᑕᐅᓂᐊᖅᑐᑦ ᐃᖅᑲᓇᐃᔮᒃᓴᓄᑦ 
ᐊᔪᓐᖏᔾᔪᑕᐅᔭᕆᐊᖃᖅᑐᓄᑦ. 
 
ᑐᓐᖓᕕᖃᕐᓂᖅᓴᐅᓕᖅᐳᒍᑦ ᐊᔪᓐᖏᔾᔪᑎᓂᑦ ᖃᐅᔨᒪᓂᕐᓂᑦ ᐊᒻᒪᓗ ᑲᒪᒋᔭᒃᓴᓂᑦ. ᑕᐃᒪᓐᓇᒃ ᓇᓗᓇᓐᖏᑦᑐᖅ 
ᑐᕌᓐᑐᒦᖔᖅᑐᒥᒃ ᑎᑭᑦᑐᖃᓕᓵᖅᐸᑦ ᐊᒻᒪᓗ ᐅᑭᐅᖅᑕᖅᑐᒥᐅᑕᑐᖃᕐᒥᒃ ᐊᐱᖅᓱᖅᑕᐅᔪᖃᕐᓂᖅᐸᑦ, ᑕᒪᓐᓇ 
ᑐᓐᖓᕕᒋᓗᒍ, ᐅᑭᐅᖅᑕᖅᑐᒥᐅᑕᑐᖃᒃ ᐱᔭᐅᔪᒪᓂᖅᓴᐅᓂᐊᖅᐳᖅ ᐊᔪᓐᖏᔾᔪᑎᖃᓱᖓᕈᑎᑦ ᐃᖅᑲᓇᐃᔮᒃᓴᒧᑦ. 
ᑕᒪᓐᓇ ᐊᓯᔾᔨᖅᑕᐅᔪᑦ ᐃᓚᒋᔭᖓ ᒫᓐᓇ ᓄᑖᒥᒃ ᐃᖅᑲᓇᐃᔮᑦ ᐅᓂᒃᑳᖏᓐᓂᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᑭᖑᓪᓕᖅᐹ. ᖁᔭᓕᒐᓗᐊᖅᑐᖓ ᐅᑭᐅᖅᑕᖅᑐᒥᐅᑕᑐᖃᐃᑦ ᐱᔪᒪᔭᐅᓂᖅᓴᐅᓂᐊᕐᒪᑕ 
ᑭᓯᐊᓂᓕ ᓱᓕ ᓇᓗᓇᐃᖅᓯᓐᖏᓗᐊᕐᒪᑦ ᐱᔪᒪᔭᐅᓂᖅᓴᐅᓂᐊᕋᓗᐊᕐᒪᖔᑕ ᑕᐃᓐᓇ ᖃᖓᑕᓲᒥᒃ ᓂᐅᕙᓪᓕᐊᔪᖅ 
ᖃᐅᔨᒪᔭᖃᖅᐸᑦ ᐃᓚᖓᒍᑦ ᐅᑭᐅᖅᑕᖅᑐᒥᒃ, ᐅᑭᐅᖅᑕᖅᑐᒥᐅᓪᓗ ᐃᓕᖅᑯᓯᖓᓐᓂᒃ ᐱᖅᑯᓯᖓᓐᓂᓪᓗ. 
 
ᐱᔪᓐᓇᕐᓂᖅ ᑐᓐᖓᕕᒋᔭᐅᑎᓪᓗᒍ, ᑕᐃᓐᓇ ᑕᒫᓃᒃᓯᒪᔪᒥᓂᖅ ᐅᑭᐅᓂᑦ 30ᓂᑦ ᐱᔭᐅᓂᖅᓴᐅᒍᓐᓇᕋᔭᓐᖏᒻᒥᔪᖅ 
ᐃᓄᒻᒥᒃ ᑎᑭᓕᓵᖅᑐᒥᒃ ᖃᖓᑕᓲᒃᑯᑦ ᐸᐃᑉᐹᒦᓐᖏᑐᐊᖅᐸᑦ ᐅᑭᐅᖅᑕᖅᑐᒥᐅᑐᖃᐃᑦ ᐱᔭᐅᓂᖅᓴᐅᒐᔭᕐᓂᖏᓐᓂᑦ 
ᐊᑯᓂᐅᓐᖏᑦᑐᒃᑯᑦ ᑎᑭᓯᒪᓕᖅᑐᓄᑦ ᐅᕝᕙᓘᓐᓃᑦ ᓂᐅᓕᑕᐃᓐᓇᖅᑐᓄᑦ ᖃᖓᑕᓲᓂᑦ. 
 
ᑕᐃᒪᓐᓇᐃᒻᒪᑦ ᓱᓕ ᐃᓱᒪᕗᖓ ᐸᐃᑉᐹᒧᐊᖅᑕᐅᔪᖃᕆᐊᓕᒃ ᓴᐳᒻᒥᔭᐅᖁᓪᓗᒋᑦ ᐃᓄᐃᑦ ᓲᕐᓗ ᒥᓂᔅᑕᕗᑦ 
ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕᕗᑦ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔮᖃᑦᑎᐊᓂᖅᓴᐅᖁᓪᓗᒋᑦ ᑕᐃᒃᑯᓇᓐᖓᑦ 
ᑎᑭᑉᐸᓪᓕᐊᓕᑕᐃᓐᓇᖅᑐᓂᑦ ᑐᕌᓐᑐᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ ᐃᒃᓯᕙᐅᑖ. ᒪᓕᒐᓕᐅᖅᑎ ᑐᑭᓯᐊᔭᕋᓗᐊᕋ ᐃᓱᒫᓗᒻᒪᑦ ᐊᒻᒪ ᓄᓇᑖᕈᑎᑎᒍᑦ 
ᐱᔭᒃᓴᒫᖃᖅᑰᖅᑐᒍᑦ ᐅᖃᓕᒫᕐᕕᒃ 23ᒥ ᓇᓪᓕᐊᓐᓂᑭᐊᖅ. 
 
ᐃᓄᓐᓂᑦ ᐃᖅᑲᓇᐃᔭᖅᑎᖁᑎᖃᖅᐳᒍᑦ, ᑭᓯᐊᓂᓕ ᐃᒪᐃᓕᐅᖅᑐᒍᑦ, ᐃᖅᑲᓇᐃᔮᑦ ᐅᓂᒃᑳᖏᓐᓂ 
ᑐᓐᖓᕕᖃᕐᓂᖅᓴᐅᑎᓂᐊᕐᓗᒋᑦ ᐊᔪᓐᖏᓐᓂᕐᒧᑦ ᐱᔪᓐᓇᕐᓂᓐᓄᓪᓗ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖓᑦ 
ᐱᖃᓯᐅᔾᔭᐅᓗᓂ. 

ᐅᑭᐅᖅᑕᖅᑐᒥᐅᑐᖃᐃᑦ ᐱᔪᓐᓇᕐᓂᖅᓴᐅᓂᐊᖅᑰᖅᑐᑦ ᐃᖅᑲᓇᐃᔮᒃᓴᓂᑦ ᑕᐃᒃᑯᓇᓐᖓᓪᓕ ᑎᑭᓕᓵᖅᑐᓂᑦ 
ᖃᖓᑕᓲᓂᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᓯᔾᔩᐸᓪᓕᐊᑎᓪᓗᒋᑦ ᐃᖅᑲᓇᐃᔮᑦ 
ᐅᓂᒃᑳᖏᓐᓂᑦ, ᑎᑎᕋᖅᐸᓪᓕᐊᕚᑦ ᓇᓪᓕᐊᑦ ᐃᖅᑲᓇᐃᔮᑦ ᐃᓄᒃᑎᑑᕈᓐᓇᕐᓂᖃᕆᐊᖃᕐᒪᖔᑕ. 
 
ᐆᑦᑑᑎᒋᓗᒍ, ᒐᕙᒪᒃᑯᑦ ᐃᖅᑲᓇᐃᔭᖅᑎᑕᖃᓗᐊᓐᖏᒻᒪᑕ ᐃᓄᒃᑎᑑᕈᓐᓇᖅᑐᓂᑦ. ᖃᐅᔨᒪᔪᖓ ᓘᓯᐊᓐ ᐅᑲᓕᐊᓐᓄᒃ 
ᐃᖅᑲᖅᑐᐃᔪᓕᕆᔨᒃᑯᓐᓂ, ᖃᓪᓗᓇᐅᔭᕈᓐᓇᓐᖏᑦᑐᖅ, ᒫᒃ ᑲᓗᐊᖅ ᐃᓕᓐᓂᐊᖅᑐᓕᕆᔨᒃᑯᓐᓂ ᐱᒻᒪᕆᐊᓗᒻᒥᒃ 
ᐃᖅᑲᓇᐃᔮᖃᕐᒪᑎᒃ ᐃᓕᑕᕆᔭᐅᔭᕆᐊᖃᖅᑐᓂᑦ. 
 
ᒪᕐᕉᓐᓂᒃ ᐅᖃᐅᓯᖃᑦᑑᑦᑕᐃᓐᓇᕆᐊᖃᔾᔭᓐᖏᑦᑐᑦ ᐃᖅᑲᓇᐃᔮᒥᓄᑦ. ᑲᑎᖅᓱᐃᕙᓪᓕᐊᕕᓰ ᑕᐃᒪᓐᓇᐃᑦᑐᓂᑦ 
ᖃᐅᔨᒪᔾᔪᑎᓂᑦ, ᓲᕐᓗ ᐃᖅᑲᓇᐃᔮᑦ ᑎᑎᕋᕆᐊᑐᓗᐊᓐᖏᑦᑐᑦ, ᐆᑦᑑᑎᒋᓗᒍ ᔮᔾᔨ ᒥᑦᑑᑉ ᐃᖅᑲᓇᐃᔮᖓ. 
 
ᐃᓛᒃ ᐃᓄᓐᑎᑐᐃᓐᓈᖅᑑᒍᕕᑦ, ᑕᐃᓐᓇ ᐃᖅᑲᓇᐃᔮᖅ ᐱᔪᓐᓇᕋᕕᐅᒃ. ᐊᒻᒪᓗᑦᑕᐅᖅ ᐊᔭᑯᓗᐊᐱᒃᑯᒃᑲ 
ᐃᓄᒃᑎᑐᐃᓐᓈᖅᑐᐃᑦ, ᔮᐸᓃᓯᑎᑐᑦ ᐃᖅᑲᓇᐃᔭᖅᐸᒃᑐᑦ ᓈᓚᐅᑎᓯᐅᑎᓂᑦ ᖃᓪᓗᓇᐅᔭᕈᓐᓇᓐᖏᒃᑲᓗᐊᖅᑎᓪᓗᒋᑦ, 
ᑖᒃᑯᐊ ᓄᓇᓯᐅᓯᕆᕙᑉᐳᑦ, ᓲᕐᓗ ᑐᐃᔫᑕᓂᑦ. ᑐᓴᖅᑎᑕᐅᔪᒪᒐᓗᐊᖅᑐᖓ ᒥᓂᔅᑕᐅᕝᕕᒃ 
ᐃᓱᒪᖃᓯᐅᑎᔪᓐᓇᖅᓯᒻᒪᖔᑕ ᐃᖅᑲᓇᐃᔮᒃᓴᒥᒃ ᒪᑐᐃᖓᔪᖃᖅᐸᑦ, ᐆᑦᑑᑎᒋᓗᒍ ᓴᓇᔪᓕᕆᔨᒃᑯᓐᓂ, 
ᐃᖅᑲᓇᐃᔭᖅᑐᓕᕆᔨᑐᒍᑦ, ᑕᑯᒍᕕᐅᒃ ᐃᖅᑲᓇᐃᔮᒧᑦ ᓇᓗᓇᐃᕈᑎᖓ, ᑕᑯᒍᕕᐅᒃ ᐃᖅᑲᓇᐃᔮᒧᑦ ᓇᓗᓇᐃᕈᑎᖓ, 
ᐸᕐᓇᒍᑎᖃᓕᖅᑭᑦ ᑖᓐᓇ ᐃᖅᑲᓇᐃᔮᕆᔭᐅᒍᓐᓇᖅᑐᖅ ᖃᓪᓗᓈᑎᑐᑦ ᐅᖃᕈᓐᓇᖏᑦᑑᒐᓗᐊᒧᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐱᓕᕆᕕᐅᔪᑦ, ᐊᑐᓂᒃ ᐱᓕᕆᕕᐅᔪᑦ 
ᑎᑎᕋᖃᑦᑕᕐᒪᑕ ᐃᖅᑲᓇᐃᔮᓄᑦ ᓇᓗᓇᐃᕈᑎᖏᓐᓂᒃ ᐱᑕᖃᑦᑎᓪᓗᒍ ᐃᖅᑲᓇᐃᔮᒃᓴᒥᒃ ᐊᒻᒪᓗ ᕿᒥᕐᕈᕙᑦᑐᑕ 
ᖃᐅᔨᒪᓂᖏᓐᓂᒃ ᐊᒻᒪᓗ ᐱᔪᓐᓇᕐᓂᖏᓐᓂᒃ. ᐱᓕᕆᕕᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᑎᑎᕋᖃᑦᑕᖏᑦᑐᑦ 
ᐃᖅᑲᓇᐃᔮᓄᑦ ᓇᓗᓇᐃᕈᑎᓂᒃ ᐊᒻᒪᓗ ᑐᒃᓯᕌᕆᔭᐅᔪᓂᒃ, ᑭᓯᐊᓂᓕ ᐃᑲᔪᕈᓐᓇᖃᑦᑕᖅᑐᒍᑦ ᐱᓕᕆᕕᐅᔪᓂᒃ. 
 
ᑕᒪᑐᒧᖓ ᐊᐱᖅᑯᑎᐅᔪᒧᑦ, ᐄ, ᕿᒥᕐᕈᒍᓐᓇᖅᑕᕗᑦ ᐱᑕᖃᒻᒪᑦ 800-ᖑᔪᓂᒃ ᐃᖅᑲᓇᐃᔮᓄᑦ ᓇᓗᓇᐃᕈᑎᓂᒃ. 
ᕿᒥᕐᕈᔭᐅᑎᓪᓗᒋᑦ ᑖᒃᑯᐊ ᐃᖅᑲᓇᐃᔮᓄᑦ ᓇᓗᓇᐃᕈᑎᑦ ᓇᓪᓕᐊᕐ ᐃᖅᑲᓇᐃᔮᖑᔪᖅ ᐱᔪᒪᖏᒻᒪᖔᑕ ᑕᒪᒃᑮᓐᓂᒃ 
ᐅᖃᐅᓯᓖᓐᓂᒃ ᐊᒻᒪᓗ ᓇᓪᓕᐊᒃ ᐃᖅᑲᓇᐃᔮᖑᔪᑦ ᓇᓗᓇᐃᕈᑎᑦ ᐱᔭᐅᒍᓐᓇᕐᒪᖔᑕ ᖃᓪᓗᓈᑎᑐᑦ 
ᐅᖃᕈᓐᓇᖏᑦᑐᓄᑦ. ᐄ, ᕿᒥᕐᕈᒍᓐᓇᖅᑕᕗᑦ ᑕᒪᓐᓇ, ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᐃᒍᕐᓂᕋᒪ ᖃᒥᒋᐊᖓᓂᒃ ᖃᓂᖑᓗᖅᑯᑎᒐ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐄ, ᑕᐃᒫᒃ ᐅᖃᑦᑐᖓ, ᐊᐱᖅᑯᑎᒐ ᑕᕝᕙ. ᑕᐃᒫᒃ ᐊᐱᕆᖅᑲᐅᕗᖓ. ᐱᓕᕆᕕᒋᔭᐃᑦ, 
ᓲᕐᓗ, ᓴᓇᔪᓕᕆᔨᒃᑯᑦ ᐅᕝᕙᓘᓐᓃᑦ ᐃᑯᐱᑦᑐᓕᕆᔨᒃᑯᑦ, ᐆᒪᔪᓐᓂᐊᖅᑎᑖᕈᒪᓐᓂᕈᑎᒃ ᐃᒡᓗᓕᒃᒥ ᐊᒻᒪᓗ 
ᐃᓕᓐᓂᐊᓂᖃᑦᑎᑦᑎᒋᐊᖃᓪᓗᑎᒃ ᐊᕙᑎᓕᕆᓂᕐᒧᑦ ᓄᑖᖑᐸᓪᓕᐊᓂᕐᒧᑦ, ᖃᐅᔨᒪᖏᑦᑐᖓ ᓱᓇᐅᒻᒪᖔᖅ, 
ᖃᐅᔨᒪᖏᑦᑐᖓ ᓱᓇᐅᒻᒪᖔᖅ ᓄᑖᖑᐸᓪᓕᐊᓂᖅ, ᐊᒻᒪᓗ ᐱᖃᕆᐊᖃᑦᑕᑐᑎᒃ ᐊᕙᑎᓕᕆᓂᕐᒧᑦ  

ᓄᑖᖑᐸᓪᓕᐊᓂᕐᒧᑦ ᐊᒻᒪᓗ ᐃᓕᓐᓂᐊᕐᕕᔾᔪᐊᒦᓂᑰᓗᓂ. ᐃᖅᑲᓇᐃᔭᖅᑐᓕᕆᔨᒃᑯᑦ, ᐅᖃᕈᓐᓇᕋᔭᕐᒪᑖ, ᐃᕝᕕᑦ, 
ᐃᑯᐱᑦᑐᓕᕆᔨᒃᑯᑦ, ᖃᓄᐃᒻᒪᑦ ᑕᑯᓇᑉᐸᖏᓚᓯ ᑕᒪᑐᒧᖓ ᑎᑎᕋᕈᓐᓇᕐᓂᐊᕐᒪᑕ ᐃᖅᑲᓇᐃᔮᓄᑦ ᓇᓗᓇᐃᕈᑎᓂᒃ? 
 
ᐅᖃᕈᓐᓇᖏᒃᑲᓗᐊᕐᓗᑎᒃ ᖃᓪᓗᓈᑎᑐᑦ ᐃᓄᒃᑎᑐᑦ ᐅᖃᐅᓯᓖᑦ ᐃᓄᐃᑦ, ᐱᓕᕆᖃᑦᑕᖅᓯᒪᓂᑰᒍᑎᒃ 
ᐆᒪᔪᓕᕆᓂᔨᒃᑯᑎᒍᑦ, ᐃᑯᐱᑦᑐᓕᕆᔨᒃᑯᑎᒍᓪᓘᓐᓃᑦ ᐅᕝᕙᓘᓐᓃᑦ ᓴᓇᔪᓕᕆᔨᒃᑯᑦ, ᐅᕝᕙᓘᓐᓃᑦ ᓄᓇᓕᓐᓂ 
ᒐᕙᒪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᓪᓗ. 
 
ᐱᑕᖃᕆᐊᖃᕐᓂᐊᖅᑲᑕ ᐃᓕᓐᓂᐊᕐᕕᔾᔪᐊᑯᑎᒍᑦ ᐱᔭᕇᖅᓯᓂᕐᒥᒃ ᐃᓘᓇᖏᓐᓄᑦ ᐃᖅᑲᓇᐃᔮᓄᑦ ᐱᑦᔪᑎᒋᓪᓗᒍ 
ᐃᕐᖑᑕᖏᑦ ᕚᓐᑯᕙᒦᒻᒪᑕ, ᑎᑭᑎᒍᒻᒪᒻᒪᒋᑦ ᓄᓇᕗᒻᒧᑦ, ᑕᐃᒪᓐᓇ ᐃᓱᒪᖃᑦᑐᑎᒃ ᐊᒻᒪᓗ ᐱᓗᐊᖅᑐᒥᒃ ᐃᖃᓗᓐᓂ, 
ᐊᒥᓱᑲᓪᓚᐅᓕᕐᒪᑕ ᓅᑦᑎᐸᓪᓕᐊᔪᑦ ᐃᖃᓗᓐᓄᑦ ᑎᑭᑉᐸᓪᓕᐊᔪᑦ ᐊᓯᐊᓂᒃ ᐊᕝᑦᑐᖅᓯᒪᓂᐅᔪᓂ ᖃᓪᓗᓈᓂᑦ ᐊᒻᒪᓗ 
ᐃᖅᑲᓇᐃᔭᖅᑐᑎᒃ ᓄᓇᕗᒻᒥ ᖃᐃᖁᔨᓕᖅᐸᑦᑐᑎᓪᓗ ᐱᖃᕐᓂᕆᔭᒥᓂᒃ ᐊᓯᐊᓃᑦᑐᓂᒃ ᖃᓪᓗᓈᓂ 
ᐃᖅᑲᓇᐃᔭᕆᐊᖁᔨᓪᓗᑎᒃ. 
 
ᐃᓱᒪᕋᑖᕋᒪ ᐱᒋᐊᕈᓐᓇᕐᒪᖔᑉᐱᑦ ᐋᖅᑭᒃᓱᐃᑲᓐᓂᕈᓐᓇᕐᒪᖔᑦᓯ ᐃᖅᑲᓇᐃᔮᓄᑦ ᓇᓗᓇᐃᕈᑎᓂᒃ 
ᐱᕕᖃᑦᑎᑦᑎᒍᓐᓇᕐᓂᐊᕋᑦᑕ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᓂᒃ ᐃᖅᑲᓇᐃᔭᕐᕕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓂᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐆᑑᑎᒋᓗᒍ, ᐱᓕᕆᕕᐊ ᓴᓇᔪᓕᕆᔨᒃᑯᑦ, 
ᐃᖅᑲᓇᐃᔭᖅᑎᑖᕈᒪᒍᑎᒃ, ᐅᑯᐊᖑᒐᓗᐊᖅᐸᑕ ᓴᓇᔪᓕᕆᔨᒃᑯᑦ ᐅᕝᕙᓘᓐᓃᑦ ᐃᑯᐱᑦᑐᓕᕆᔨᒃᑯᑦ, 
ᐃᖅᑲᓇᐃᔭᖅᑎᑖᕈᒪᒍᑎᒃ, ᑎᑎᕋᕆᐊᖃᕋᔭᖅᑐᑦ ᐃᖅᑲᓇᐃᔮᒧᑦ ᐱᔪᓐᓇᕐᓂᖃᕆᐊᖃᕐᓂᖏᑦ ᐊᒻᒪᓗ 
ᓇᓗᓇᐃᕈᑎᖓ, ᓯᓚᑖᓃᑦᑐᖅ ᐱᔪᓐᓇᕐᓂᑦᑕ ᐱᓕᕆᕕᑦᑎᓐᓂ. 
 
ᑭᓯᐊᓂᓕ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᐅᔾᔨᒋᐊᕈᓐᓇᖅᑐᑦ ᐱᓕᕆᕕᒻᒥᒃ ᐊᒻᒪᓗ ᑕᒪᓐᓇ ᐱᓇᓱᐊᒐᕆᓪᓗᑎᒍ. 
ᒥᓂᔅᑕᐅᓗᖓ, ᑕᑯᔪᒪᔪᖓ ᓴᓐᖏᔪᒥᒃ ᒐᕙᒪᒃᑯ ᐱᓕᕆᐊᕆᔭᖓᓂ ᑐᓂᔭᐅᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐊᒻᒪᓗ ᐲᖅᓗᒍ, ᐱᒍᓐᓇᕆᓪᓗᑕᓗ ᐊᑐᓕᖁᔭᐅᓯᒪᔪᓂᒃ, ᐃᒫᒃ ᐲᓚᐅᕈᖑᓇ ᐊᒻᒪᓗ ᑭᖑᕝᕕᕐᓗᒍ ᒫᓐᓇ 
ᐊᑐᖅᑕᐅᔪᒧᑦ ᒪᓕᖓᕆᔭᐅᔪᓂᒃ. 
 
ᐱᓕᕆᕝᕕᒻᒧᑦ ᐊᖓᔪᖅᑳᖑᔪᑦ ᐊᐅᓚᑦᑎᓂᕐᓴᐅᒻᒪᑕ ᑎᑎᕋᕈᓐᓇᕐᓗᑎᒃ ᐃᖅᑲᓇᐃᔮᒃᓴᐅᔪᓂ ᐊᔪᖏᓐᓂᕆᔭᐅᔪᑦ 
ᖃᓄᐃᑦᑑᓂᖏᓪᓗ ᐃᖅᑲᓇᐃᔭᒃᓴᖅᑕᖃᓕᕌᖓᑦ. 
 
ᐅᖃᐅᔾᔨᒋᐊᖅᑎᑐᐃᓐᓇᐅᒐᑦᑕ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᐅᔾᔪᑐᐃᓐᓇᖃᑦᑕᕐᒪᑕ ᐊᒻᒪᓗ 
ᐱᓕᕆᕝᕕᐅᔪᓄᑦ ᐅᖃᐅᔾᔨᒋᐊᖅᑎᑐᐃᓐᓇᐅᔪᒍᑦ ᐊᒻᒪᓗ ᐊᐅᓚᑦᑎᖏᓐᓂᕐᓴᐅᓪᓗᑕ ᐊᖓᔪᖅᑳᖑᔪᓂᓪᓕ 
ᐃᖅᑲᓇᐃᔭᖅᑎᐅᔪᓂᓪᓘᓐᓃᑦ. ᑐᓂᔭᐅᔪᓐᓇᕈᑦᑕ ᐊᑐᕆᐊᓕᓐᓂᒃ ᐊᒻᒪᓗ ᒪᓕᒐᑎᒍᑦ ᐱᔪᓐᓇᕐᓂᖃᕐᕕᖃᖅᑐᒍᑦ 
ᑕᒪᒃᑯᐊ ᐱᓕᕆᐊᖑᔪᓐᓇᖁᓪᓗᒋᑦ, ᑕᐃᒪᐃᓕᐅᕈᓐᓇᕋᔭᖅᑐᒍᑦ. ᑕᒪᒃᑯᐊ ᐃᓗᐊᖏᔾᔪᑎᐅᖃᑕᐅᒻᒪᑕ 
ᖃᐅᔨᖃᑦᑕᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᒋᔭᕐᓂ ᐱᑕᖃᕋᕕᑦ ᐊᐅᓚᑦᑎᔨᓂᒃ ᒐᕙᒪᐅᖃᑎᒌᓕᕆᔨᒃᑯᓐᓂᒃ. ᑖᓐᓇ 
ᐱᓕᕆᕝᕕᐅᑉ ᐊᐅᓚᓂᕆᔭᖓ ᕿᑎᖓᒍᑦ ᐊᐅᓚᑕᐅᓗᓂ ᒐᕙᒪᒃᑯᑦ ᐱᓕᕆᕝᕕᐅᔪᓕᒫᑦ ᒐᕙᒪᒃᑯᑦ ᐃᓗᐊᓂ 
ᒪᓕᓪᓗᑎᒃ ᐊᑐᐊᒐᓂᒃ ᐊᒻᒪᓗ ᐊᑐᐊᒐᐃᑦ ᑐᑭᒧᐊᒃᑎᑕᐅᔭᕆᐊᖃᖅᑐᑦ. 

ᐊᑑᑎᒋᓐᖑᐊᕐᓗᒍ, ᓱᓇᒃᑯᑖᖃᓕᖅᑎᑕᐅᓗᓂ ᐃᓄᐃᑦ ᖃᐅᔨᒪᔭᑐᖃᖏᑦ. ᓇᓪᓕᐊᑐᐃᓐᓇᖅ ᐱᓕᕆᕝᕕᐅᔪᖅ ᓱᓕ 
ᐃᑲᔪᖅᐸᑦ ᐊᑐᐊᒐᓕᕆᓂᕐᒧᑦ ᐅᕝᕙᓘᓐᓃᑦ ᐱᓇᓱᐊᖅᑕᐅᔪᒥᒃ, ᐃᓕᓐᓂᐊᒐᒃᓴᒥᓪᓘᓐᓃᑦ ᐊᑑᑎᒋᓐᖑᐊᕐᓗᒍ, 
ᐅᕝᕙᓘᓐᓃᑦ ᒪᓕᒐᓕᐅᕐᕕᒻᒥ ᑐᒃᓯᕋᐅᑎᑦ ᑕᒪᒃᑯᐊ ᐱᖁᔭᒃᓴᐃᑦ ᓵᑦᑎᓐᓃᑦᑐᑦ, ᐃᓄᐃᑦ 
ᐃᖅᑲᓇᐃᔮᖃᖅᑎᑕᐅᓂᖏᓐᓄᑦ ᐊᖏᖃᑎᒌᒍᑎᓂᒃ ᕿᒥᕐᕈᓗᑎᒃ ᐊᒻᒪᓗ ᓇᓗᓇᐃᔭᐃᓗᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᒪᓕᒃᑕᐅᒍᓗᐊᕐᒪᖔᑦ. ᐊᒃᑐᐃᓂᖃᖏᔮᖏᑉᐸᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᐅᔪᒥᒃ 
ᐱᐅᖏᑦᑐᒥᓪᓘᓐᓃᑦ. 
 

ᐱᓕᕆᕝᕕᖁᑎᒋᔭᕐᓂ ᐊᐅᓚᑦᑎᔨᑕᖃᖅᐸᑦ ᓲᕐᓗ ᐃᓄᐃᑦ ᐃᖅᑲᓇᐃᔮᖃᖅᑎᑕᐅᓂᖏᓐᓄᑦ ᐊᖏᖃᑎᒌᒍᑎᒥᒃ 
ᑲᑎᒪᔩᑦ ᒥᓂᔅᑕᖏᓐᓂᓐᖔᖅᑐᒥᒃ ᑐᑭᒧᐊᒃᑎᑦᑎᓪᓗᑎᒃ ᐱᓕᕆᕝᕕᐅᔪᓕᒫᓄᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᓇᓗᓇᐃᖅᓯᔪᓐᓇᕋᔭᕐᒪᑕ ᐃᖅᑲᓇᐃᔮᒃᓴᐅᑉ ᖃᓄᐃᓕᖓᓂᕆᔭᖏᓐᓂᒃ ᐃᓄᒃᑎᑐᑦ ᐅᖃᐅᓯᖃᖅᑐᑐᐊᓂᒃ 
ᐱᔪᓐᓇᕐᓗᑐᑎᒃ ᐃᓚᖏᓐᓄᑦ ᐃᖅᑲᓇᐃᔮᒃᓴᐅᔪᓄᑦ. 
 

ᐅᖃᐅᓯᕆᖅᑲᐅᒐᒃᑯ ᓲᕐᓗ ᐃᖅᑲᖅᑐᐃᕕᓕᕆᔨᒃᑯᑦ ᓘᓯᐊᓐ ᐅᑲᓕᐊᓐᓄᒻᒥᒃ ᕿᒥᕐᕈᖁᔨᓯᒪᓪᓗᑎᒃ 
ᐃᖅᑲᖅᑐᐃᕕᓕᕆᔨᒃᑯᑦ ᐸᐃᑉᐹᖏᑦ ᑕᑯᒃᓴᐅᓂᖃᖅᑎᑦᑎᒐᓗᐊᕐᒪᖔᑕ ᐃᓕᖅᑯᓯᒃᑯᑦ ᒪᓕᒐᓂᒃ, ᐃᓕᖅᑯᓯᑐᖃᒃᑯᑦ 
ᖃᐅᔨᒪᔭᐅᔪᓂᒃ, ᐊᓯᒐᓚᖏᓪᓗ. ᒫᒃ ᖃᓪᓗᐊᖅ ᐊᕐᕕᐊᓂᑦ ᐱᓕᕆᐊᖃᖅᑐᖅ ᐃᓕᓐᓂᐊᒐᒃᓴᓂᒃ 
ᐱᕙᓪᓕᐊᑎᑦᑎᓂᕐᒧᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓪᓗᓈᑎᑐᑦ ᐅᖃᓪᓚᕆᐊᖅᑐᓂᒃ ᐅᕝᕙᓘᓐᓃᑦ 
ᐃᓕᓐᓂᐊᕐᕕᔾᔪᐊᒻᒪᕆᒻᒥ ᐃᓱᓕᑦᑎᓯᒪᔪᒥᒃ ᐃᖃᓗᒃᑑᑦᑎᐊᕐᒥ ᓇᒥᑐᐃᓐᓇᕐᓘᓐᓃᑦ. 
 

ᑕᒪᒃᑯᐊ ᐱᔭᐅᔭᕆᐊᖃᖅᓯᒪᔪᑦ ᐃᖅᑲᓇᐃᔮᒃᓴᐅᔪᓂ ᐱᓯᔭᖏᓐᓂ. ᖃᐅᔨᔪᒪᒐᓗᐊᖅᑐᖓ ᐊᓯᖓᓂᒃ, ᖃᔅᓯᓂᒃ 
ᐊᓯᖏᓐᓂᒃ ᐃᖅᑲᓇᐃᔮᒃᓴᐅᔪᓂᒃ ᒐᕙᒪᒃᑯᓐᓂ ᐱᑕᖃᕐᒪᖔᑦ ᐊᔾᔨᐸᓗᖓᒍᑦ ᖃᓄᐃᓕᖓᓂᕆᔭᖓᑦ 
ᐅᐊᔅᓯᔪᓐᓇᕋᔭᖅᐱᑕ ᐱᓕᕆᕝᕕᖁᑎᒋᔭᖅᑐᑦ ᓲᕐᓗ ᐃᓄᐃᑦ ᐃᖅᑲᓇᐃᔮᖃᖅᑎᑕᐅᓂᖏᓐᓄᑦ ᐊᖏᖃᑎᒌᒍᑎᒥᒃ, 
ᑕᐃᒃᓱᒧᖓ ᐃᖅᑲᓇᐃᔮᒃᓴᐅᔪᒧᑦ ᐃᓕᓐᓂᐊᕐᕕᔾᔪᐊᒻᒪᕆᒻᒥ ᐃᓕᓐᓂᐊᖅᓯᒪᓂᑰᔭᕆᐊᖃᖏᓐᓇᕕᑦ. ᑎᑎᕋᒃᑲᓐᓂᕐᓗᒍ 
ᐊᒻᒪᓗ ᑎᑎᕋᑲᑕᐃᓐᓇᕐᓗᒍ ᑭᓯᐊᓂ ᐅᕙᒍᑦ ᐃᖅᑲᓇᐃᔭᖅᑐᓕᕆᔨᐅᔪᑎᑐᑦ. ᑐᕌᒐᕆᔭᐅᔪᖅ ᑕᑯᒃᓴᐅᓕᖅᑎᓪᓗᒍ 
ᐅᕝᕙᓘᓐᓃᑦ ᐊᑐᐊᒐᖅ ᑐᑭᒧᐊᒃᑎᑦᑎᓂᕐᒧᓪᓘᓐᓃᑦ ᒐᕙᒪᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 

ᒥᓂᔅᑕ ᒪᓃᑦᑐᖅ ᑖᒻᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᖁᑎᒐ ᐱᔪᓐᓇᕐᑎᑕᐅᔭᕆᐊᖃᕐᒪᑦ ᐊᓯᖏᑕ 
ᐱᓕᕆᕝᕕᐅᔪᓂᑦ ᐊᓯᔾᔩᔭᕆᐊᖃᕐᓂᕐᒧᑦ ᐃᖅᑲᓇᐃᔮᒃᓴᐅᔪᑦ ᖃᓄᐃᑦᑑᓂᖏᑦᑎᒍᑦ ᐱᔾᔪᑎᒋᓪᓗᒍ ᒫᓐᓇᐅᔪᒥ 
ᐃᖅᑲᓇᐃᔭᖅᑎᐅᔪᓂᒃ ᐱᓕᒻᒪᒃᓴᐃᓯᒪᔪᒍᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓗᐊᓂ ᕿᒥᕐᕈᓂᕐᒧᑦ ᐃᖅᑲᓇᐃᔮᒃᓴᑦ 
ᖃᓄᐃᑦᑑᓂᖏᓐᓂᒃ ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ, ᐱᓕᕆᕝᕕᒻᒧᑦ ᐊᖓᔪᖅᑳᖅ ᐊᒡᓚᕝᕕᒻᒧᑦ ᑖᒃᑯᐊ 
ᑎᑎᕋᖃᑦᑕᖅᓯᒪᔪᑦ ᐃᖅᑲᓇᐃᔮᒃᓴᑦ ᖃᓄᐃᑦᑑᓂᖏᓐᓂᒃ ᐊᐅᓚᑦᑎᔪᓐᓇᖅᐳᑦ ᑭᓱᑐᐃᓐᓇᕐᒥᒃ ᐊᓯᔾᔩᔪᓐᓇᕐᓗᑎᒃ 
ᐃᖅᑲᓇᐃᔮᒃᓴᐅᑉ ᖃᓄᐃᑦᑑᓂᖓᓂᒃ. 
 

ᐱᔪᓐᓇᕐᓂᖃᖏᓐᓇᒪ ᒥᓂᔅᑕᐅᑎᓪᓗᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᒃᑲᓘᓐᓃᑦ. 
ᐅᖃᐅᔾᔪᐃᔪᓐᓇᑐᐃᓐᓇᖅᐳᒍᓪᓕ ᐊᓯᔾᔩᖁᔨᓗᑕ ᑖᒃᑯᓇᓂ ᐃᖅᑲᓇᐃᔮᒃᓴᐅᔪᑦ ᖃᓄᐃᑦᑑᓂᕆᔭᖏᓐᓂ 
ᐱᓕᕆᕝᕕᐅᔪᓂ ᑎᑎᕋᖅᑕᐅᓯᒪᔪᑦ. ᐱᔪᓐᓇᕐᓂᖃᖅᑎᑕᐅᓐᓂᕈᒪ ᐅᖃᐅᔾᔨᓂᕐᒧᑦ ᐱᓕᕆᕝᕕᐅᔪᓂᒃ ᐊᒻᒪᓗ 
ᐱᔪᓐᓇᕐᓂᖃᖅᑎᑕᐅᓐᓂᕈᒪ ᐱᓕᕆᐊᕆᔪᓐᓇᕐᓗᒍ ᐃᖅᑲᓇᐃᔮᒃᓴᐅᔪᑦ ᐊᓯᔾᔨᕐᓗᒋᑦ, ᐃᖅᓇᐃᔮᒃᓴᐅᔪᑦ 
ᖃᓄᐃᑦᑑᓂᖏᓐᓂᒃ ᐊᓯᔾᔩᓗᓂ, ᑕᐃᒪᐃᓕᐅᕆᔪᓐᓇᖅᐳᖓ. ᐱᓕᕆᔪᓐᓇᖅᐳᒍᑦ ᐱᓕᕆᕝᕕᐅᔪᒥ. 
 

ᒫᓐᓇᐅᔪᖅ, ᐊᓯᖏᑦ ᐊᑲᐅᓐᖏᓕᐅᕈᑕᐅᔪᑦ ᖃᐅᔨᕙᒻᒥᔭᕗᑦ ᑕᒪᒃᑯᐊ ᐱᓕᕆᕕᐅᔪᒥ ᐃᖅᑲᓇᐃᔭᖅᑎᑦᑎᒻᒪᑕ 
ᓇᒻᒥᓂᖅ ᐃᖅᑲᓇᐃᔭᑲᐃᓐᓇᖅᐸᒃᑐᓂᒃ. ᑕᒪᓐᓇ ᐊᐅᓚᔪᓐᓇᖏᓐᓇᑦᑎᒍᑦ. ᑕᐃᒪᓕ, ᐅᕙᒍᑦ, ᑕᒪᒃᑯᐊ 
ᓄᓇᑖᖃᑕᐅᓯᒪᓐᖏᑦᑐᑦ ᑭᐅᔨᕈᖅᐸᓪᓕᐊᒻᒪᑕ ᐅᐱᓐᓇᕋᓂ ᑕᐃᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 
ᖃᓄᐃᓕᓗᐊᕈᓐᓇᖏᒻᒥᒻᒪᑕ ᑕᒪᒃᓱᒧᖓ 
 

ᐃᓛᓂᒃᑯᑦ, ᓄᓇᑖᖃᑕᐅᓯᒪᓐᖏᑦᑐᑦ ᑕᒪᒃᑯᓇᓂ ᐃᖅᑲᓇᐃᔮᓂᒻᒪᑕ, ᑎᓕᔭᐅᑲᐃᓐᓇᖅᑐᑎᒃ ᐃᖅᑲᓇᐃᔭᑲᐃᓐᓇᖅᑐᑦ 
ᑕᖅᑭᓄᑦ ᑎᓴᒪᓄᑦ, ᐅᖓᕙᕆᐊᖅᑕᐅᓪᓗᑎᒃ ᐊᕐᕌᒍᒧᑦ ᑕᐃᒪᒃ ᐃᓕᓐᓂᐊᖅᑎᑕᐅᕙᒃᑐᑎᒃ. ᑕᒪᒃᑯᐊ 
ᖃᓄᐃᓕᐅᕐᕕᒋᔪᓐᓇᕈᑦᑎᒍᑦ ᐃᖅᑲᓇᐃᔭᒃᓴᖏᑕ ᑎᑎᕋᕐᓯᒪᓂᖏᑦ, ᐅᖃᐅᑦᔨᒋᐊᖅᑎᑐᐃᓐᓇᐅᖏᓪᓗᑕ 
ᐱᔪᓐᓇᕐᓂᖃᕐᓂᓴᐅᓗᑕ ᐃᖅᑲᓇᐃᔭᖅᑎᑕᐅᑲᐃᓐᓇᖅᑐᓂᒃ, ᐱᓗᐊᖅᑐᒥ ᒐᕙᒪᖃᕐᕕᐅᔪᓂ ᐃᖃᓗᓐᓂ, 
ᓄᓇᑖᖃᑕᐅᓯᒪᔪᓂᒃ ᐊᒥᓱᓂᕐᓴᐅᔪᓂᒃ ᐱᒃᑲᓐᓂᕈᓐᓇᖅᑐᒍ. ᖁᔭᓐᓇᒦᒃ, ᐅᖃᖅᑎ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ: ᑲᑎᒪᑐᐃᓐᓇᖅᑎᓪᓗᑕ, ᖃᓄᐃᑦᑐᑐᐃᓐᓇᕐᒥᒃ ᒥᓂᔅᑕᒥᒃ ᐊᐱᕆᔪᓐᓇᖅᑐᒍ. ᐊᐱᕐᓱᕆᐊᖃᖅᑕᕋᓕᖃᐃ 
ᓯᕗᓕᖅᑎᐅᔪᖅ ᒐᕙᒪᒃᑯᓐᓄᑦ ᖃᓄᖅ ᑐᓴᕈᒪᑐᐃᓐᓇᕐᒪᖔᖅ ᕿᒥᕐᕈᔭᐅᓂᖏᓐᓄᑦ ᑕᒪᒃᑯᐊ 
ᐃᖅᑲᓇᐃᔭᒃᓴᐅᔪᓐᓇᖅᑐᑦ ᖃᓪᓗᓇᐅᔭᕈᓐᓇᖏᑦᑐᓄᑦ ᐃᓄᓐᓄᑦ. 
 
ᑕᒪᐅᓇ ᐊᖅᑯᑎᖃᕐᓗᑎᒃ, ᐃᖅᑲᓇᐃᔭᖅᑐᓕᕆᔨᒃᑯᑦ ᖃᓄᑭᐊᖅ ᐊᑎᖃᖅᑎᑕᐅᔪᒐᓗᐊᑦ, ᖃᐅᔨᓴᖅᑎᒋᔭᐅᓗᑎᒃ, 
ᑲᒪᒋᔭᖃᕐᓗᑎᒃ ᐃᓚᖓᓂ 23 ᓄᓇᑖᕈᑕᐅᓯᒪᔪᒥᒃ ᐊᖏᖃᑎᒋᒍᑕᐅᔪᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᕕᑦ ᓯᕗᓕᖅᑎᒧᑦ. ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᑲᔪᖃᑦᑕᐅᑎᓇᓱᐊᖅᐸᒃᑐᒍ ᐃᓄᐃᓪᓗ 
ᓄᓇᑖᖃᑕᐅᓯᒪᔪᑦ. 
 
ᐃᓛᓐᓂᒃᑯᑦ ᐃᓄᓐᓂᒃ ᑎᒃᑯᐊᕐᓯᕙᒃᑐᒍᑦ ᓄᓇᑖᖃᑕᐅᓯᒪᔪᓂᒃ. ᒪᓕᑐᐃᓐᓇᕋᑦᑕ. ᒪᓕᒐᓱᐊᖅᐸᒻᒥᒐᑦ ᑎᑎᕋᕐᓯᒪᔪᖅ 
ᐃᓚᖓ 23 ᑐᓂᓯᒃᑲᓐᓂᖅᐸᒃᑐᑕ ᑮᓇᐅᔭᒃᑲᓂᕐᓂᒃ ᑕᐃᒃᑯᐊ ᒪᓕᓐᓂᐊᕐᒪᑕ ᐃᓚᖓᓂ 23 ᑕᐃᓐᓇ 
ᐊᖑᒻᒪᑎᒋᐊᖃᓕᕋᓗᐊᕋᑦᑎᒍᑦ ᐃᓚᖓ 23 ᐊᒥᓱᓂᕐᓴᓂᒃ ᐃᖅᑲᓇᐃᔭᖅᑎᖃᕐᓗᑕ ᓄᓇᑖᖃᑕᐅᓯᒪᔪᓂᒃ 
ᒐᕙᒪᒃᑯᓐᓂᑦ. 
 
ᓱᓕ ᐊᕝᕙᒃᓯᕙᓪᓚᐃᖏᑦᑐᒍᑦ. ᓱᓕ ᖃᑦᓯᓐᓇᑯᓗᒻᒪᑕ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑦᑎᐅᔪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ, 1 ᒥᓂᖃᓕᖅᑐᒍᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᖅᐸᓪᓚᐃᔪᒍᑦ ᐃᖅᑲᓇᐃᔭᒃᓴᐅᔪᑦ ᑎᑎᕋᕐᓯᒪᓂᖏᓐᓂᒃ 
ᐃᖅᑲᓇᐃᔭᒃᓴᐅᔪᓐᓇᖅᑐᓂᓪᓗ 
 
ᐄᖑᒐᓗᐊᖅᑎᓪᓗᒍ, ᐃᓄᐃᑦ ᓯᓚᑦᑐᓴᕐᕕᔾᔪᐊᒥ ᓇᓗᓇᐃᒃᑯᑕᖃᓐᖏᑉᐸᑕ ᖃᓪᓗᓇᐅᔭᕈᓐᓇᖏᑉᐸᑕᓘᓐᓃᑦ. 
ᐊᐱᕆᓇᓱᐊᖅᑐᖓ, ᑕᒪᓐᓇ ᐅᖃᐅᓯᕆᒐᑦᑎᒍᑦ ᒫᓐᓇᐅᔪᖅ. ᒪᓕᒐᓕᐅᖅᑎᐅᓪᓗᑕ, ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᑕᐅᓇᓱᐊᕐᒪᑕ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᑕᐃᒃᑯᐊ ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗᑦ 
ᑲᒪᓇᓱᐊᕐᒪᑕ ᒪᓕᒃᑕᐅᒐᓗᐊᕐᒪᖔᑕ. ᓯᕗᓕᖅᑎᐅᔪᖅ ᐊᐱᖅᓱᖅᑕᕋ, ᐃᓱᒪᒋᐊᕈᓐᓇᖅᐱᑦ ᖃᐅᔨᒪᒋᐊᖅᑎᖃᕐᓗᑎᒃ, 
ᑕᒪᒃᑯᐊ ᐊᑐᓂᑦ ᐱᓕᕆᕕᐅᔪᑦ ᐃᒪᐃᑦᑐᑉᐸᑕ ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒋᑦᑐᓕᕆᔨᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ, 
ᓇᓕᐊᑭᐊᖅ, ᐄᖑᒐᓗᐊᖅᑎᓪᓗᒍ, ᑕᐃᓐᓇ ᐃᓄᒃ ᓯᓚᑦᑐᓴᕐᕕᔾᔪᐊᓕᐊᓚᐅᕐᓯᒪᓐᖏᑉᐸᑦ, ᐅᐱᓐᓇᕋᓂ ᐊᓪᓚᑦ 
ᐱᔭᕆᐊᑭᑦᑐᑯᓘᒐᓗᐊᑦ ᐸᐃᒃᐸᖃᕆᐊᖃᕐᓂᕋᖅᑕᐅᕙᒃᑐᑦ ᓯᓚᑦᑐᓴᕐᕕᔾᔪᐊᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᐃᒃᓯᕙᐅᑕᖅ, ᑕᒪᓐᓇ 
ᑐᓴᕈᒥᓇᒻᒪᕆᒃᐳᖅ. ᕿᓂᕋᓱᐊᕋᑦᑕ ᐱᐅᓛᖑᔪᒥᑦ ᓇᓂᓯᒐᓱᑦᑐᑕ ᐃᖅᑲᓇᐃᔮᔅᓴᓂᑦ ᓄᓇᖃᖅᑳᑐᒥᓂᕐᓄᑦ, ᐃᓄᐃᑦ, 
ᐃᓐᓇᑐᖃᐃ, ᖃᐅᔨᒪᒐᑦᑕ ᐃᓐᓇᑐᖃᐃ ᖃᐅᔨᒪᓂᖅᓴᒻᒪᕆᐅᒻᒪᑕ ᐃᓕᓐᓂᐊᖅᓯᒪᓐᖏᒃᑲᓗᐊᖅᑎᓪᓗᒋᑦ 
ᐃᓕᓐᓂᐊᕕᓐᓂ ᖃᐅᔨᒪᒻᒪᑕᓕ ᐊᒻᒪᓗ ᐅᖃᐅᔾᔨᑦᑎᐊᓲᖑᓪᓗᑎ ᑭᓯᐊᓂᓕ ᐸᐃᑉᐹᓂᒃ ᐱᓯᒪᓐᖏᒃᑲᓗᐊᖅᑎᓪᓗᒋᑦ 
ᐃᓕᓐᓂᐊᖅᓯᒪᓂᑯᖏᓐᓄᑦ. 

ᑭᓯᐊᓂᓕ ᒪᓕᓪᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᐱᖅᑯᓯᖏᓐᓄᑦ ᖃᐅᔨᒪᔭᖏᑦ, ᐊᑐᖅᑐᒻᒪᕆᐅᕗᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᓐᓇ ᖁᕕᐊᓱᓐᓂᒧᑑᒋᐊᖃᓐᖏᓚᖅ, ᑭᓯᐊᓂᓕ ᐱᑕᖃᕆᐊᖃᕐᖓᑦ ᐊᑐᕐᓂᐊᕋᑦᑎᒍ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ, ᐅᖃᕈᒪᕗᖓ, ᑕᐃᒪ ᐅᖃᐅᓯᖃᖅᑑᔮᖅᑯᒍᑦ 
ᐃᓄᓐᓂᑦ ᐃᓕᓐᓂᐊᖅᓯᒪᓐᖏᑦᑐᓂᑦ, ᒥᖅᓱᕈᓐᓇᖅᑯᖓ, ᖁᓕᑦᑕᐅᔭᓕᐅᕈᓐᓇᖅᑯᖓ, ᐊᓕᖅᓯᓕᐅᕈᓐᓇᖅᑯᖓ 
ᐊᒻᒪᓗ ᓴᐸᖓᓕᕆᔪᓐᓇᑎᐊᖅᑯᖓ, ᑭᓯᐊᓂᓕ ᐃᓕᓴᐃᔨᐅᓐᖏᑦᑐᖓ, ᑭᓯᐊᓂᓕ ᐃᓄᒃ ᒥᖅᓱᑲᐅᑐᐊᖅᑲᑦ, ᑖᓐᓇ 
ᐃᓄᒃ ᐃᓕᓐᓂᐊᑎᑦᑎᔪᓐᓇᖅᑯ ᐃᓕᓐᓂᐊᕕᓐᓂ. 
 
ᐊᖑᑦ ᐊᓯᕙᒃᑲᐅᑉᐸᑦ ᐊᒻᒪᓗ ᖃᒧᑎᓕᐅᕈᓐᓇᑎᐊᕐᓗᓂ, ᐃᓕᓴᐃᔨᐅᖏᒃᑲᓗᐊᖅᑲ, ᑭᓯᐊᓂᓕ ᐃᓕᓴᐃᔪᓐᓇᖅᑯ 
ᕿᑐᕐᖓᖏᓐᓂ ᐊᒻᒪᓗ ᐃᕐᖑᑕᖏᓐᓂ ᐊᒻᒪᓗ ᐃᒃᓯᕙᐅᑖᖅ, ᑕᒪᓐᓇ ᐊᑐᖅᑲᕗᑦ ᐅᓪᓗᒥᐅᔪᖅ. 
 
ᐃᕐᖑᑕᓖᓐᓇᐅᒐᑦᑕ ᐃᓕᓐᓂᐊᕕᓐᓃᑦᑐᓂᑦ ᐊᒻᒪᓗ ᐃᓄᑦᑎᑐᑦ ᐃᓕᓐᓂᐊᖅᑎᑕᐅᓪᓗᑎᑦ ᐃᓕᓴᕕᓐᓂ. 
ᐃᓱᒪᒋᕙᒃᑲᓕ ᐱᑕᖃᕐᖓᑦ, ᐅᖃᕈᒪᕗᖓ ᐊᒥᓲᓂᖅᓴᐃᑦ ᐃᓄᐃᑦ ᐱᔭᕇᖅᓯᒪᓐᖏᑦᑐᑦ ᐃᓕᓐᓂᐊᓂᕐᒥᑦ, 
ᐃᒪᐃᓕᖓᔫᔮᖅᑯᑦ ᐃᖅᑲᓇᐃᔭᖃᑦᑕᖅᓯᒪᓪᓗᑎᑦ. 
 
ᓄᓇᓕᓕᒫᑦ ᖃᐅᔨᓴᖅᑕᐅᔭᕆᐊᖃᖅᑐᒋᕙᒃᑲ ᓇᓪᓕᐊ ᐃᓄᐃᑦ ᑐᕌᒐᖃᕋᔭᕐᒪᖔᑕ ᐊᔾᔨᒌᓐᖏᑦᑐᓄᑦ 
ᐃᖅᑲᓇᐃᔮᖑᔪᓄᑦ ᐊᒻᒪᓗ ᐃᓕᓐᓂᐊᖅᑎᑕᐅᔭᕆᐊᖃᖅᑲᑕ ᐱᔪᓐᓇᖅᑎᑕᐅᓗᑎᑦ, ᐊᒻᒪᓗ 
ᐃᓕᓐᓂᐊᖅᑎᐸᓪᓕᐊᒍᓐᓇᕐᓗᒋᑦ. 
 
ᓱᕐᓗ, ᐃᓐᓇᑐᖃ, ᖃᓪᓗᓈᖑᒐᓗᐊᖅᑲᑦ ᐃᓅᒐᓗᐊᖅᑲᓘᓐᓃᑦ ᐃᓐᓇᑐᖃᐅᒻᒪᑦ, 60-ᓂᑦ ᐅᑭᐅᖃᕐᓗᓂ. 
ᐅᖃᐅᔾᔪᐃᔪᓐᓇᑦᑎᐊᕐᖓᑕ, 65-ᓂᑦ ᐅᑭᐅᓖᑦ ᐅᖃᐅᔾᔨᐅᔪᓐᓇᑎᐊᖅᑯᑦ. ᐊᒻᒪᓗ ᐃᓚᖏᑦ ᐅᑭᐅᖃᕐᑐᑦ 
ᑕᐃᒪᓐᓇᓂᑦ ᐅᖃᐅᔾᔨᐅᔪᒪᓐᖏᑉᐸᑕ, ᐊᓯᐊᓂᖔᖅ ᐱᔪᓐᓇᕐᓗᑎᑦ. 
 
ᑕᒪᒃᑯᓂᖓ ᐊᐱᖅᑯᑎᔅᓴᖃᖅᑯᖓ ᒥᓂᔅᑕᒧᑦ: ᖃᓄᖅ ᐃᓄᒃ ᐱᔪᓐᓇᖅᑲ, ᖃᐅᔨᓴᖅᑕᐅᔪᓐᓇᖅᑲ ᐃᖅᑲᓇᐃᔮᔅᓴᐃᑦ 
ᐊᒥᓲᓐᖏᓐᓂᖏᓐᓄᑦ. 
 
ᑐᑭᓯᓇᑦᑎᐊᕈᒪᓪᓗᖓ ᑎᑎᕋᖅᓯᒪᑦᑎᐊᕐᓗᒋᑦ ᐃᓄᐃᑦ ᒥᓂᔅᑕ ᖃᐅᔨᒋᐊᕈᓐᓇᓂᐊᕐᖓᑦ ᖃᓄᖅ ᑕᒪᓐᓇ 
ᐱᔪᓐᓇᑦᑎᐊᕐᒪᖔᑦᑎᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᑦᑑᔮᖅᑯ ᑎᑎᕋᖅᓯᒪᑦᑎᐊᓂᕐᒥᑦ ᐃᓄᓐᓂ 
ᓂᐅᕕᕐᕕᒦᑦᑐᑎᑐᑦ ᓴᓪᓕᓂ. ᑕᕝᕙᓂ ᑎᑎᖅᑕᐅᓯᒪᔪᒥᑦ 23, ᒪᓕᒋᐊᖃᖅᑲᕗᑦ 23 ᐊᒻᒪᓗ ᐃᓄᐃᑦ 
ᐃᖅᑲᓇᐃᔭᖅᑎᑖᕆᒐᓱᓪᓗᒋᑦ ᐊᒻᒪᓗ ᐃᓄᐃᑦ ᐃᓕᓐᓂᐊᑎᐸᓪᓕᐊᓗᒋᑦ ᐱᖃᑕᐅᔭᕆᐊᖃᖅᑯ ᐊᒻᒪᓗ ᐃᓱᒪᓪᓗᖓ 
ᒐᕙᒪᒃᑯᑦ ᒥᓂᔅᑕᖏᑦ ᖃᓄᖅ ᐃᓄᐃᑦ ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᕐᒪᖔᑕ, ᑕᒪᒃᑯᐊ ᐱᓕᕆᐊᕆᒋᐊᖃᓚᐅᖅᑕᕗᑦ 
ᐊᒻᒪᓗ ᐊᔅᓱᕉᑎᖃᕐᖓᑕ ᐅᓪᓗᒥᒧ. 

ᖃᐅᔨᓇᓱᐊᖅᑐᓂ ᑭᓇ ᖃᓄᖅ ᐱᔪᓐᓇᕐᓂᖃᕐᒪᖔᖅ ᓇᓕᐊᓐᓂ ᓄᓇᓕᓐᓂ ᐱᒡᒐᓇᑲᐃᓐᓇᓲᖑᕗᖅ, ᐃᓚᖏᑦ 
ᐃᓄᐃᑦ ᐅᕝᕙᓘᓐᓃᑦ ᐃᓚᖏᑦ ᓄᓇᓖᑦ ᖃᐅᔨᓴᖅᑕᐅᔪᒪᓐᖏᑐᐃᓐᓇᕆᐊᖃᖅᑯᑦ ᖃᓄᖅ ᐱᔪᓐᓇᕐᓂᖃᕐᒪᖔᑕ 
ᐊᒻᒪᓗ ᖃᓄᖅ ᐱᔪᓐᓇᖏᓐᓂᖃᕐᒪᖔᑕ ᑭᓯᐊᓂ ᐃᓚᖏᑦ ᐱᔪᓐᓇᐅᑎᖃᕐᑐᑦ, ᐱᔪᓐᓇᖅᑐᑦ, ᐃᓛᓐᓂᒃᑯᑦ 
ᐱᔪᓐᓇᐅᑎᖃᑦᑎᐊᖅᑐᑦ ᐃᖅᑲᓇᐃᔮᖅᑖᓐᖏᖔᓲᖑᕗᑦ ᐊᓯᖏᓐᓄᑦ ᐱᔪᓐᓇᖏᓐᓂᖅᓴᐅᔪᒧᑦ. 
 
ᒪᑐᐃᓐᖓᑦᑎᐊᖅᑯᒍᑦ, ᒪᑐᐃᖓᑦᑎᐊᖅᑯᒍᑦ ᐃᓄᓐᓄᑦ, ᑕᐃᒃᑯᓄᖓ ᐃᓄᓐᓄᑦ ᐱᓇᓱᐊᖅᐸᑦᑐᓄᑦ ᐃᖅᑲᓇᐃᔮᔅᓴᓂᑦ. 
ᐊᒥᓲᓂᖃᓕᖅᑐᒍᖅᑲᐃ 26 ᑕᐅᓴᓐᓂ ᐱᖃᓯᐅᑎᓐᓇᒋᑦ ᓱᕈᓰᑦ ᐊᒻᒪᓗᖃᐃ 15 ᑕᐅᓴᓐ 
ᐃᖅᑲᓇᐃᔭᕈᓐᓇᓯᓐᖏᑐᔅᓱᓕ ᐊᒻᒪᓗ ᑕᒪᓐᓇ ᑕᑯᓐᓇᕈᑦᑎᒍ ᒪᑐᐃᖓᑦᑎᐊᕋᑦᑕ ᐃᓄᓐᓄᑦ ᐊᒻᒪᓗ 
ᐱᔪᒪᑐᐃᓐᓇᕆᐊᓖᑦ ᐃᖅᑲᓇᐃᔮᔅᓴᓂᑦ ᑭᓯᐊᓂᓕ ᐃᑲᔪᕐᓂᖃᕋᔭᖅᑯᑦ ᓄᓇᓖᑦ ᐃᓄᐃᑦ ᖃᐅᔨᓴᖅᑕᐅᑉᐸᑕ 
ᐱᔪᓐᓇᕐᓂᖏᑎᒍᑦ ᐊᒻᒪᓗ ᐊᔪᓐᖏᓂᖏᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓇᓗ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓕᖅᐹᕆᓗᒍ ᐊᐱᖅᑯᓯᕆᓂᐊᖅᑕᕋ. ᐃᖅᑲᓇᐃᔮᔅᓴᐅᔪᑦ 
ᓴᖅᑭᑕᐅᕙᑦᑐᑦ ᑐᓴᐅᑎᒃᑯᑦ ᓄᓇᑦᓯᐊᖅ ᐱᕙᓪᓕᐊᔪᖁᑎᖏᓐᓄᑦ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᑦ ᐊᒻᒪᓗ 
ᐃᓪᓗᖃᕐᑎᑕᐅᔾᔮᖏᑦᑐᑦ. ᐃᖅᑲᓇᐃᔮᔅᓴᐃᑦ ᒪᑐᐃᖓᑎᑕᐅᓕᕋᐃᒻᒪᑕ ᐱᓇᓱᐊᕈᓰᓐᓂᒃ ᒪᕐᕈᐸᓘᓐᓂᒃ ᒪᑐᐃᖓᕙᑉᐳᑦ 
ᐊᒻᒪᓗ ᐃᓛᓐᓂᒃᑯᑦ ᓄᓇᓕᐅᔪᑦ ᐅᑕᖅᑭᔭᕆᐊᖃᓲᖑᕗᑦ ᐱᓇᓱᐊᕈᓯᐅᓗᐊᖅᑐᒥᑦ ᐅᕝᕙᓘᓐᓃᑦ ᒪᕐᕉᓐᓂᒃ 
ᓯᓚᑲᒻᒪᐅᓂᖏᓐᓄᑦ. ᐱᓕᕆᕕᒋᔭᓯ ᖃᓄᖅ ᖃᐅᔨᑎᑦᑎᕙᑉᐸᑦ ᐊᓯᖏᓐᓄᑦ ᓄᓇᓕᓐᓄᑦ ᐅᖓᓯᒃᑐᒦᑦᑐᓂᑦ ᐊᒻᒪᓗ 
ᖃᖓᒃᑯᑦ ᓄᓇᓕᐅᔪᑦ ᖃᐅᔨᑎᑕᐅᕙᑉᐸᑦ ᐃᖅᑲᓇᐃᔮᔅᓴᐃᑦ ᐊᑐᐃᓐᓇᐅᓂᖏᓐᓂ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᔅᓱᒧᖓ ᐊᐱᖅᑯᓯᐅᔪᒧᑦ, ᖃᖓᑕᓲᓂᒃ ᐊᑐᖅᐸᓐᖏᓚᒍᑦ, 
ᑎᑎᖅᑲᓂᐊᕐᕕᑯᓪᓘᓐᓃᑦ, ᓱᒃᑲᑐᒃᑯᑦ ᐊᒻᒪᓗ ᖃᕋᓴᐅᔭᒃᑯᑦ ᐊᐅᓪᓚᑎᑦᑎᕙᑉᐳᒍᑦ ᓄᓇᓕᓐᓄ ᓄᓇᕗᒻᒥ ᐊᒻᒪᓗ 
ᕼᐊᒻᒪᓚᒃᑯᑦ ᐊᒻᒪᓗ ᐃᓕᓐᓂᐊᕐᕖᑦ ᓴᖅᑭᔮᖅᑎᑦᑎᕙᑉᐳᑦ ᐊᒻᒪᓗ ᑭᓇᑐᐃᓐᓇᖅ ᖃᕋᓴᐅᔭᒃᑯᑦ ᖃᐅᔨᒋᐊᕈᓐᓇᖅᑐᓂ 
ᐃᖅᑲᓇᐃᔮᔅᓴᐃᑦ ᒪᑐᐃᖓᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓚᒃᑲᓐᓄᐊᖅ. 
 
ᐊᓚᒃᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᕗᖓ. ᓯᕗᓪᓕᖅᐹᒥᖃᐃ ᐊᐱᖅᑯᓯᖃᕐᓗᖓ 
ᐃᓕᓴᐃᔨᓂᑦ ᐅᕝᕙᓘᓐᓃᑦ ᐃᓚᖏᑦ ᓱᕐᓗ ᐋᓐᓂᐊᓯᐅᖅᑏᑦ ᐅᕝᕙᓘᓐᓃᑦ ᓘᒃᑖᑦ, ᐱᓗᐊᖅᑐᒥ ᐋᓐᓂᐊᓯᐅᖅᑏᑦ 
ᐊᒻᒪᓗ ᐃᓕᓴᐃᔩᑦ. 
 
ᑭᓱᓂ ᐱᔪᓐᓇᐅᑎᖃᕆᐊᖃᖅᑲᑦ ᐃᖅᑲᓇᐃᔭᕈᓐᓇᕐᓂᖏᓐᓂ ᓄᓇᓕᓐᓂ, ᐱᓗᐊᖅᑐᒥ ᒥᑭᓂᖅᓴᐅᔪᑦ ᓄᓇᓖᑦ? 
ᑭᓯᓂ ᐱᔪᓐᓇᐅᑎᓂᑦ ᐱᖃᕆᐊᖃᖅᑲᑦ ᐃᓕᓴᐃᔩᑦ ᐊᒻᒪᓗ ᐋᓐᓂᐊᓯᐅᖅᑏᑦ ᐱᔪᓐᓇᐅᑎᖏᓐᓂ ᕿᓂᖅᑕᐅᕙᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᒥᓂᔅᑕ ᑖᒻᓴᓐ. 
 
ᒥᓂᔅᑕ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑑᑕᐅᕗᑦ. ᓱᕐᓗ, ᓘᒃᑖᕐᒧᑦ, ᓘᒃᑖᑦ 
ᓯᓚᑦᑐᓴᕐᕕᒻᒪᕆᓐᓄᑦ ᐃᓕᓐᓂᐊᖅᓯᒪᔭᕆᐊᖃᖅᑯᑦ ᐱᖓᓲᔪᖅᑐᓂᑦ ᐅᑭᐅᓂᑦ. ᐋᓐᓂᐊᓯᐅᖅᑏᑦ ᓯᓚᑦᑐᓴᖅᕕᔾᔪᐊᕐᒥᑦ 
ᐊᕐᕌᒎᓂᒃ ᒪᕐᕉᓐᓂᒃ ᐊᕐᕌᒎᓐᒃᓂ ᓯᓚᑦᑐᓴᕐᕕᕐᔪᐊᕐᒥ ᐅᕝᕙᓘᓐᓃᑦ ᐃᒻᒪᖃ ᑎᓴᒪᓂᒃ ᐊᕐᕌᒍᓂᒃ. ᑭᓯᐊᓂ 
ᐊᔾᔨᒌᓐᖏᑦᑑᕗᑦ ᒪᓕᑦᑐᒋᑦ ᑭᓱᕈᕋᓱᐊᕐᓂᖏᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖃᐅᔾᔨᑎᖃᖅᑐᑦ ᐊᒻᒪ ᐱᔪᓐᓇᕐᓂᖃᑦᑎᐊᖅᑐᑦ 
ᓄᓇᓕᓐᓂᑦ ᐱᔪᓐᓇᕐᓂᖅᐸᐅᒋᐊᖃᖅᐳᑦ ᐊᒻᒪ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓯᒪᒋᐊᖃᖅᑐᑎᒃ ᓄᓇᓕᖏᓐᓂᑦ, ᐊᒻᒪ 
ᐱᔪᓐᓇᕐᓂᖅᐸᐅᔪᒪᒍᑎᒃ ᐃᓕᓐᓂᐊᕐᓂᕐᒥᒃᓂ ᐱᔭᕇᖅᓯᒋᐊᖃᖅᐳᑦ ᐃᖅᑲᓇᐃᔮᒥᓐᓂᒃ ᐱᓕᕆᐊᖃᕈᓐᓇᖁᓪᓗᒋᑦ. 
 
ᓄᓇᓕᕋᓛᖑᓂᖅᓴᓂᑦ, ᐃᓪᓗᓕᐅᖅᑎᐅᓂᕐᒧᑦ ᐊᒻᒪ ᐊᐅᖅᑭᑦᑎᐅᓂᕐᒧᑦ ᐊᓯᖏᓐᓄᓪᓗ, ᐱᔪᓐᓇᖅᑎᐊᖅᑐᑕᖃᐅᕐᒪᑦ 
ᐃᓕᓐᓂᐊᖅᓯᒪᔪᓂ. ᑕᐃᓐᓇ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᒪᔫᒐᓗᐊᖅ ᐃᖅᑲᓇᐃᔭᖅᑐᖅ, 
ᐃᖅᑲᓇᐃᔭᑦᑎᐊᕈᓐᓇᓐᖏᑐᐃᓐᓇᕆᐊᖃᖅᐳᖅ ᐸᐃᑉᐹᖃᓐᖏᑦᑐᓂᒃ, ᐱᓪᓗᒍ ᐃᓕᓐᓂᐊᕐᓂᕐᒥᓂᒃ 
ᐱᔭᕇᖅᓯᓯᒪᓐᖏᓐᓂᖓ, ᐃᖅᑲᓇᐃᔭᕈᒪᒍᓐᓃᖅᐸᒻᒪ.ᑕ 
 
ᐃᓚᖏᑦ ᐅᖃᕈᒪᕙᓐᖏᓚ ᐃᖅᑲᓇᐃᔭᕈᓐᓇᕋᓗᐊᖅᑐᖓ ᑭᓯᐊᓂ ᐃᓕᑕᕆᔭᐅᔾᔪᑎᑖᖅᓯᒪᓐᖏᓐᓇᒪ, ᑕᒪᒃᑯᐊ 
ᐃᓱᒪᔅᓴᖅᓯᐅᕈᑎᒋᒋᐊᖃᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᐸᓐᓂᖅᑑᒦᖅᑰᓕᖅᑐᓂᒃᑯᐊ, ᐊᒻᒪ ᑲᖏᖅᖠᓂᕐᒥ ᐃᖅᑲᓇᐃᔭᖅᑎᓄᑦ ᐱᕙᓪᓕᐊᑎᑦᑎᔨᑕᖃᖅᐳᖅ ᑲᖏᖅᖠᓂᕐᒥᑦ 
ᐊᒻᒪ ᐃᖃᓗᑦᑑᑦᑎᐊᕐᒥ. 
 
ᐊᐱᕆᖃᑦᑕᕈᓐᓇᖅᐳᑦ ᐃᓄᓐᓂᑦ ᖃᓄᖅ ᐃᑲᔪᕈᓐᓇᕐᒪᖔᑕ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᐃᓚᐅᖃᑕᐅᔪᒪᔪᓄᑦ. 
ᑭᓇᑐᐃᓐᓇᖅ ᓴᓇᔨᕈᕈᒪᓐᓂᖅᐸᑦ, ᐃᖅᑲᓇᐃᔭᖅᑐᓕᕆᔨᒃᑯᓐᓅᕆᐊᖃᖅᐳᖅ. ᑭᓯᐊᓂ ᐃᖅᑲᓇᐃᖅᔭᖅᑐᓕᕆᔨ 
ᐅᖃᐅᔾᔨᓕᕋᔭᖅᐳᖅ ᐊᑐᖁᔨᓪᓗᑎᒃ ᐃᓐᓇᐃᑦ ᐃᓕᓐᓂᐊᕐᕕᖏᓐᓂᑦ ᓄᓇᓕᒻᒥᐅᓂᑦ, ᐅᕝᕙᓘᓐᓃᑦ 
ᓄᓇᓕᕋᓛᖑᓂᖅᓴᓂᑦ ᐅᖃᖃᑎᓯᖃᕈᓐᓇᕐᓗᑎᒃ ᖃᓄᖅ ᐃᖅᑲᓇᐃᔮᕆᓯᒪᔭᖏᓐᓂᑦ ᐃᓕᓐᓂᐊᕐᓂᕆᓯᒪᔭᖏᓐᓂᑦ 
ᑎᑎᕋᕆᐊᖓ ᐃᖅᑲᓇᐃᔮᖅᑖᕋᓱᐊᕈᑎᓂᒃ. 
 
ᐃᓕᓐᓂᐊᖅᑎᑦᑎᕙᑦᑐᑎᒃ ᐃᒻᒪ ᐃᖅᑲᓇᐃᔮᕗ ᐱᕙᓪᓕᐊᑎᑦᑎᔨᓄᑦ ᐃᒻᒪᖃ ᓇᓗᓇᐃᖅᓯᓗᑎᒃ ᓄᓇᓕᓐᓂᑦ 
ᐱᑕᖃᕐᒪᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐱᕙᓪᓕᐊᑎᑦᑎᔨᓂᑦ. ᐃᒻᒪᖃ ᐃᖅᑲᓇᐃᔮᒥᓐᓂᒃ ᐱᓕᕆᐊᖃᓐᖏᓗᐊᕐᒪᑕ 
ᐅᕝᕙᓘᓐᓃᑦ ᖃᐅᔨᒪᔭᐅᓐᖏᓗᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᑕᒪᑐᒥᖓᐅᓐᖏᑦᑐᖅ ᐅᖃᐅᓯᖃᓕᕈᒪ 
ᐅᖃᐅᑎᓂᐊᖅᐸᓐᖓ. 
 
ᐃᓚᖏᑦ ᐃᖅᑲᓇᐃᔮᔅᓴᐃᑦ ᐊᑐᐃᓐᓇᐅᔪᑦ ᓲᕐᓗ ᐃᖅᑲᓇᐃᔮᑦ ᐃᖃᓗᓕᕆᓂᕐᒧᑦ ᐊᒻᒪ ᓂᕿᓂᒃ 
ᓂᐅᖅᑯᑎᖃᕋᓱᐊᓂᕐᒧᑦ ᐅᕝᕙᓘᓐᓃᑦ ᓂᕿᓕᕆᕕᓐᓂᑦ. ᑕᒪᒃᑯᐊ ᓴᖅᑭᑕᐅᔪᓐᓇᖅᐳᑦ ᓄᓇᓕᓐᓂᑦ ᐊᒻᒪ 
ᐃᖅᑲᓇᐃᔭᓕᖅᑎᑦᑎᓗᑎᒃ ᓄᓇᕗᒻᒥᐅᓂᑦ. 
 
ᑕᒪᒃᑯᐊᖑᕗᑦ ᐃᖅᑲᓇᐃᔮᔅᓴᐃᑦ ᐱᔭᐅᔪᓐᓇᖅᑐᑦ ᓄᓇᕗᒻᒥᐅᓄᑦ. ᑕᒪᒃᑯᐊ ᑐᕌᒐᐅᓇᓱᐊᖅᐸᑕ, 
ᐅᖃᐅᓯᕆᑐᐃᓐᓇᖅᑕᕋ ᑕᒪᓐᓇ ᑕᒪᒃᑯᓄᖓ ᐊᔾᔨᒌᓐᖏᑦᑐᓄᑦ ᓇᒻᒥᓂᖁᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᖃᒃᑲᓂᖅᐲᑦ ᒥᓂᔅᑖ. ᐋᒡᒑ. ᑕᒪᔾᔭᑐᐊᖅ.  ᐊᓚᑲᓐᓄᐊᖅ, ᑕᒪᔾᔭᑐᐊᖅ? 
ᒪᒃᓖᓐ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑐᐊᕐᒥᒃ ᐊᐱᖅᑯᑎᒃᓴᖃᖅᑐᖓ. ᓇᓗᓇᐃᔭᐃᒃᑲᓐᓂᖅᑎᓪᓗᒋᑦ 
ᐅᕝᕙᓘᓐᓃᑦ ᐱᓕᕆᐊᖃᒃᑲᓐᓂᕐᓂᖅᐸᑕ ᑕᒪᒃᑯᓂᖓ ᐃᖅᑲᓇᐃᔮᒃᓴᑦ ᖃᓄᐃᑦᑑᓂᖏᓐᓂᒃ, ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᐊᑭᓐᓃᑦᑐᑦ ᑕᒪᑐᒥᖓ ᐅᖃᐅᓯᖃᖅᑲᐅᕐᒪᑕ ᐱᑕᖃᕆᐊᖃᕐᓂᖓᓂᒃ ᐃᓄᒻᒪᕆᐅᖏᑦᑐᑦ 
ᐃᓅᓯᒪᔪᑦ ᐅᑭᐅᖅᑕᖅᑐᒥ ᐊᒻᒪᓗ ᓄᓇᖃᖅᑐᑦ ᐊᒻᒪᓗ ᐃᓄᒻᒪᕆᐅᖏᑦᑐᑦ ᐃᓐᓇᐅᓕᖅᑎᓪᓗᒋᑦ ᐃᓅᓯᖏᑕ 
ᐊᕝᕙᖓᒍᑦ ᑕᒫᓃᔅᓱᐃᔭᖅᓯᒪᓕᖅᑐᑦ. 
 
ᓯᕗᓪᓕᐅᔾᔭᐅᔭᕆᐊᖃᖏᒃᑲᓗᐊᖅᑐᑦ ᐃᓄᖕᓂᓪᓕ ᐊᒻᒪᓗ ᐊᕐᓇᓂᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ, ᑭᓯᐊᓂ 
ᐱᕕᖃᖅᑎᑕᐅᕌᔾᔪᑯᓗᒍᓐᓇᕐᓗᑎᒃ ᐃᖅᑲᓇᐃᔭᖅᑖᕋᔭᕐᓂᕐᒧᑦ ᑖᒃᑯᓇᓐᖓᓪᓕ ᑎᑭᕋᑖᕐᓂᑯᐃᑦ ᖃᖓᑕᓲᒃᑯᑦ 
ᑐᕌᓐᑐᒥ, ᐅᐃᓂᐱᐊᒡᒥ ᕚᓐᑰᕙᒥᓪᓘᓐᓃᑦ. 
 
ᐅᖃᐅᓯᖃᖏᑦᑐᖓ ᐊᖏᓂᖅᐹᖓᒍᑦ, ᑭᓯᐊᓂ ᒥᑭᑦᑐᑯᓗᒻᒥᒃ ᐱᔾᔪᑎᖃᖅᑐᖓ ᑕᒫᓃᓐᓂᕆᓯᒪᔭᓐᓄᑦ ᐊᑯᓂᐅᔪᒥᒃ 
ᐃᓄᒻᒪᕆᐅᖏᓪᓗᖓ ᐱᓇᓱᐊᖅᑎᓪᓗᖓ ᐃᖅᓇᐃᔮᒃᓴᒥᒃ ᓄᓇᕗᒻᒥ ᐃᓕᔅᓯ ᐃᓄᐃᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓃᑦᑐᓯ, ᐊᒻᒪᓗ ᐅᖃᐅᓯᖃᖏᑦᑐᖓ ᒫᓐᓇᕐᓂᓴᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᓄᓇᕗᒻᒥ, 
ᑭᓯᐊᓂ ᐱᑐᖃᐅᓂᕐᓴᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᑦ ᓄᓇᑦᓯᐊᑉ ᒐᕙᒪᒃᑯᖏᓐᓂ, ᑕᒪᓐᓇ ᒪᓕᒃᑕᐅᓯᒪᖕᒪᑦ ᐊᒻᒪᓗ 
ᐊᕕᒃᑐᕐᓯᒪᓂᐅᔪᑐᐊᖑᓯᒪᓪᓗᑎᒃ ᒪᕐᕉᒃ ᐱᖓᓱᓪᓘᓐᓃᑦ ᐊᕐᕌᒍᓄᑦ ᕿᒥᕐᕈᓯᒪᓪᓗᑎᒃ ᐊᑯᓂᐅᔪᒧᑦ 
ᐅᑭᐅᖅᑕᖅᑐᕐᒥᐅᑕᐅᓕᖅᓯᒪᔪᑦ ᐊᒻᒪᓗ ᐅᖃᕐᓗᑎᒃ ᖃᐅᔨᒪᔪᑎᑦ, ᑖᓐᓇ ᐃᓄᒃ ᐱᔪᓐᓇᕐᓂᖃᖏᒻᒪᑦ 
ᐃᖅᑲᓇᐃᔮᒃᓴᖅ ᐱᓕᕆᔪᓐᓇᕐᓗᓂᐅᒃ. 
 
ᐅᖃᐅᓯᖃᑐᐃᓐᓇᖅᑐᖓ ᐱᓕᕆᐊᖃᓕᕌᖓᕕᑦ ᑕᒪᒃᑯᓂᖓ ᐃᖅᑲᓇᐃᔮᒃᓴᑦ ᖃᓄᐃᑦᑑᓂᖏᓐᓂᒃ, 
ᓯᕗᓪᓕᖅᐸᐅᑎᔭᐅᒐᔭᕋᒪ ᐃᓄᖕᓂᑦ, ᐊᕐᓇᓂᑦ, ᑎᒥᒥᒍᑦ ᐊᔪᕈᑎᓕᓐᓂᑦ, ᑭᓯᐊᓂ ᖃᐅᔨᒪᔪᑎᑦ, ᐃᓄᐃᑦ 
ᓱᓕᓂᐊᕐᓂᕋᖅᓯᒪᔪᑦ ᐃᖅᑲᓇᐃᔭᕐᓂᐊᕐᓗᑎᒃ ᖃᓪᓗᓈᓐᓂᓐᖔᖅᓯᒪᔪᑦ ᐊᒻᒪᓗ ᐃᓐᓇᐅᓂᕆᓕᖅᑕᖓᒍᑦ ᐊᕝᕙᖓᓂ 
ᐅᕝᕙᓘᓐᓃᑦ ᑕᒫᓂ ᐃᓅᓯᒪᔪᑦ, ᐃᖅᑲᓇᐃᔮᖃᖅᑎᑕᐅᔪᓐᓇᕐᓗᑎᒃ ᑖᔅᓱᒪᓐᖓᓪᓕ ᖃᓪᓗᓈᓂᓐᖔᖅᑐᒥᑦ, 
ᖃᓪᓗᓈᓂᓐᖔᑲᐅᑎᒋᔪᒥᒃ. 
 
ᑕᑯᔪᒪᒐᓗᐊᖅᑐᖏ ᐃᖅᑲᓇᐃᔮᑦ ᐅᓂᒃᑳᖏᓐᓂ ᑕᒪᑐᒥᓐᖓ ᖃᓄᑭᐅᖅ ᖁᕝᕙᓯᒋᐊᕈᑎᒃᓴᒥᒃ. ᐃᒻᒪᖃᓘᓐᓃᑦ 
ᐱᑕᖃᕇᖅᑐᖅ. ᑕᐃᒪᓐᓇᐅᕚ ᒫᓐᓇᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: ᑕᒪᓐᓇ ᑭᐅᔭᐅᑎᖔᕐᓂᐊᕋᒃᑯ ᓯᕗᓕᖅᑎᒋᔭᑦᑎᓐᓄᑦ. ᑭᐅᔪᒪᖕᒪᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᓕᕆᑦ ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᕿᒥᕐᕈᔭᕆᐊᖃᖅᑕᕗᑦ ᒪᓕᒐᑎᒎᖅᑎᓪᓗᒍ. ᐊᔪᕐᓇᕋᔭᕐᒪᑦ 
ᓂᕈᐊᕆᔭᖃᕐᓂᕐᒧᑦ ᐃᖅᑲᓇᐃᔭᖅᑎᑖᕐᓗᓂ ᐊᑐᓕᕐᓂᐊᖅᑐᒥᒃ, ᐱᑕᖃᖅᑐᒃᓴᐅᔪᕕᓂᐅᒻᒪᑦ ᐅᕕᓂᖃᖃᑎᒋᓐᖏᑕᒥᒃ 
ᐊᑭᕋᖅᑐᕐᓂᕐᒧᑦ ᐅᕝᕙᓘᓐᓃᑦ ᐊᑐᐃᓐᓇᖃᕈᓐᓇᖏᑦᑐᕕᓂᐅᔪᑦ ᐃᓄᐃᑦ ᐊᒻᒪᓗ ᐊᑯᓂᐅᓕᖅᑐᒥᒃ 
ᐃᓄᒻᒪᕆᐅᖏᑦᑐᓂᒃ ᐅᑭᐅᖅᑕᖅᑐᕐᒥᐅᑕᐅᔪᖁᑎᖃᖏᓐᓇᑦᑕ ᓂᕈᐊᕆᔭᐅᓂᕐᓴᐅᒐᔭᖅᑐᑦ ᑭᓇᑐᐃᓐᓇᕐᒥᑦ. 
 
ᑕᐃᒪᐃᒻᒪᑦ ᐊᒃᓱᕈᓐᓇᑐᐃᓐᓇᕆᐊᖃᕋᔭᖅᑐᖅ ᑕᐃᒪᐃᓐᓂᐊᖅᐸᑦ. ᒥᓂᔅᑕ ᐅᖃᖅᑲᐅᒻᒪᓂᓛᒃ, ᑭᓱᑐᐃᓐᓇᕐᒧᑦ 
ᐊᔪᖅᑎᑕᐅᔾᔮᖏᓐᓇᑦᑕ ᐃᓚᓕᐅᔾᔨᓂᕐᒧᑦ ᐊᔪᖏᓐᓂᖃᖅᑐᓂᒃ, ᓂᕈᐊᕆᔭᐅᓂᕐᓴᐅᓗᑎᒃ ᐅᑭᐅᖅᑕᖅᑐᒦᓕᒪᔪᑦ, 
ᓄᓇᕗᒻᒥ ᐱᓗᐊᖅᑐᒥᒃ, ᑕᐃᒪᐃᒻᒪᑦ ᒥᓂᔅᑕ ᑭᐅᑦᑎᐊᖅᑰᖅᑲᐅᕐᒪᑦ. 

ᑭᓯᐊᓂ ᐱᔾᔪᑎᓕᒃ ᓯᕗᓪᓕᐅᔾᔨᓇᓱᐊᕐᓂᕐᒥᒃ, ᐊᔪᕐᓇᕋᔭᕐᒪᑦ ᐃᓄᖕᓄᑦ, ᐊᑐᐃᓐᓇᖃᕈᓐᓇᖅᓯᓚᐅᖅᓯᒪᖏᓐᓇᑦᑕ 
ᐊᒻᒪᓗ ᑕᐃᒪᐃᖏᓐᓇᖅᑐᒍᑦ ᓱᓕ ᐊᒻᒪᓗ ᐊᔪᕐᓇᖏᑦᑐᑯᓗᒃ ᐊᑭᓴᖅᑐᐃᓇᓱᐊᕐᓗᓂ 
ᐃᖅᑲᖅᑐᐃᕕᒻᒧᐊᖅᑎᑕᐅᓂᕐᒧᑦ ᑖᒃᑯᓇᓂ ᖃᓄᐃᓕᖓᓂᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ ᐊᑎᖃᐅᖅᑐᖁᑎᖃᕋᒪ ᑎᑎᕋᖅᓯᒪᔭᓐᓂᑦ. ᒪᕐᕉᒃ ᐃᓅᒃ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓕᖅᑎ ᐅᕙᑦᑎᓐᓂᒃ ᑐᑭᓯᒋᐊᕈᑎᒃᓴᖃᕇᖅᑲᐅᕐᒪᑦ ᐊᒻᒪᓗ 
ᐃᖅᑲᓇᐃᔮᒃᓴᑦ ᖃᓄᐃᑦᑑᓂᖏᑦ ᑎᑎᕋᖅᑕᐅᓂᐊᕐᒪᑕ ᐊᒻᒪᓗ ᐊᓯᔾᔨᖅᑕᐅᓗᑎᒃ ᐊᒻᒪᓗ ᒫᓐᓇᐅᔪᒥ 
ᓇᒧᓐᖓᐅᕙᓪᓕᐊᖏᓐᓇᑦᑕ, ᑭᓯᐊᓂ ᐅᖃᕋᓱᐊᖅᐳᒍᑦ ᐱᓕᕆᕝᕕᐅᔪᒧᑦ ᑲᔪᓯᓗᑎᒃ ᐊᒻᒪᓗ ᐃᖅᑲᓇᐃᔮᒃᓴᑦ 
ᖃᓄᐃᑦᑑᓂᖏᓐᓂᒃ ᑎᑎᕋᖅᐸᓪᓕᐊᓕᕐᓗᑎᒃ. 
 
ᐊᓯᖏᓐᓂᒃ ᐊᒥᓱᓂᒃ ᐱᔭᒃᓴᖃᕋᑦᑕ ᐊᒻᒪᓗ 6:00-ᒧᐊᖅᐸᓪᓕᐊᓕᖅᖢᓂ, ᑕᐃᒪᐃᒻᒪᑦ ᐅᖃᕈᒪᕗᖓ, 
ᐱᓕᕆᔪᓐᓇᕈᑦᑕ ᑭᓯᐊᓂ 6:30-ᐸᑦ. ᐱᒋᐊᖅᑎᑕᐅᔭᕆᐊᖃᖅᐹ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᒪᓕᒐᓕᐅᖅᑎ ᐊᐱᖅᑯᑎᖃᕐᒪᑦ ᐅᓂᒃᑳᓕᐅᕈᓐᓇᕐᒪᖔᑕ 6:30-
ᒥ. ᐊᖏᖅᐱᓰ. ᐊᖏᖅᑐᑦ. ᑕᐃᒪᐃᓐᓂᐊᖅᐳᒍᑦ. ᐳᑭᕐᓇᒃ. 
 
ᖃᐅᔨᒪᖁᓪᓗᒋᑦ ᒪᓕᒐᓕᐅᖅᑎᐅᔪᑦ ᐅᖃᐅᓯᖃᓗᐊᖁᓇᒋᑦ ᐅᖃᓯᖃᕇᖅᑲᐅᒻᒪᑕ. ᐊᐱᕆᔪᓐᓇᖅᑯᑎᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᐅᑖᖅ, ᓄᓇᕗᒻᒥᐅᑎᒍᑦ, ᐅᖃᐅᓯᖃᕈᒪᔪᖓ ᐃᓅᒐᒪ ᐊᒻᒪᓗ 
ᐃᓕᓐᓂᐊᖅᓯᒪᓗᐊᖏᓐᓇᒪ ᐊᒻᒪᓗ ᐃᓕᓐᓂᐊᕆᐊᓚᐅᖅᓯᒪᓇᖓ ᐃᓕᓐᓂᐊᕈᓐᓇᕋᓗᐊᖅᑐᖓᒧ ᑭᓯᐊᓂᓕ 
ᖁᕕᐊᒋᔪᒪᑐᐃᓐᓇᖅᑕᒃᑲ ᐃᓄᐃᑦ ᐅᕝᕙᓘᓐᓃᑦ ᐱᓕᕆᕕᐅᔪᑦ ᑕᐃᑲᓃᑦᑐ ᐊᐱᖅᓱᖅᑕᐅᕕᒻᒥ ᓄᓇᕗᒻᒥᐅᑕᐅᔪᑦ 
ᐊᒻᒪᓗ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ. 
 
ᖃᐅᔨᒪᔪᖓ ᐊᖓᔪᖅᑳᕋᕋᑦᓯᑦᑕᐅᖅ ᐊᒻᒪᓗ ᖃᐅᔨᒪᓂᖃᑦᑐᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ, 
ᐃᓘᓇᖏᓐᓂᐅᖏᑦᑑᒐᓗᐊᖅ ᑭᓯᐊᓂ ᐃᓚᖏᓐᓂᒃ. ᑐᑭᓯᕙᓪᓚᐃᔪᓯ ᐃᓄᐃᑦ ᐱᔾᔪᓯᐊᓂᒃ. ᐊᒻᒪᑕᐅᖅ 
ᐅᖃᐅᓯᖃᓕᕋᐃᒐᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓄᐃᑎᒋᐊᖃᖃᑦᑕᕋᑦᑎᒍ ᓱᓕᓕᖅᑎᓪᓗᒍ. ᑎᑎᕋᖅᓯᒪᔪᖅ 
ᐅᒻᒪᖅᑎᖃᑦᑕᕐᓗᒍ ᐅᖃᐅᓯᕆᑐᐃᓐᓇᖏᓪᓗ. ᑲᓇᑕᒥᐅᑕᐅᒐᑦᑕ ᓄᓇᖃᑦᑐᒍᑦ ᐅᑭᐅᖅᑕᖅᑐᒥ ᑕᒪᓐᓇ 
ᐅᖃᐅᓯᕆᔪᒪᑐᐃᓐᓇᖅᑕᕋ. 
 
ᐅᑉᐱᕆᒐᒃᑭᑦ ᐃᓄᐃᑦ. ᐅᑉᐱᕆᓪᓗᒋᓪᓗ ᐃᓕᓴᕕᐅᔪᑦ ᐊᒻᒪᓗ ᐅᑉᐱᕆᓪᓗᒍ ᐃᓕᓐᓂᐊᕐᕕᐅᕙᑦᑐᑦ 
ᐃᓕᓐᓂᐊᑎᑦᑎᖃᑦᑕᕐᒪᑕ ᐃᓄᓐᓂᑦ ᓄᓇᓕᓐᓂ. ᑭᓯᐊᓂᓕ ᑕᐃᒃᑯᓄᖓ ᐃᓄᓐᓄᑦ ᐃᓕᓐᓂᐊᕐᓚᐅᖅᓯᒪᖏᑦᑐᓄᑦ, 
ᑐᓂᓯᒋᐊᖃᓕᖅᑕᕗᑦ ᐃᖅᑲᓇᐃᔮᓂᒃ. 
 
ᐅᖃᕈᓐᓇᕈᒪᔪᖓ ᐅᖃᐅᓯᕆᔪᒪᔭᓐᓂᒃ ᐃᒃᓯᕙᐅᑖᖅ. ᓲᕐᓗ, ᐃᓄᐃᑦ ᖃᐃᔨᒪᔭᑐᖃᖏᑦ ᐊᑐᖅᑕᐅᓯᒪᒻᒪᑕ ᑲᓇᑕᒥ 
ᐅᓇᑕᖅᑐᒃᓴᓕᕆᔨᒃᑯᓐᓂᑦ. ᐊᑐᕈᓐᓇᖅᑕᕗᑦ ᐆᑦᑑᑎᒋᓗᒍ ᑕᐃᒪᐃᓐᓇᐃᖃᑦᑕᕐᒪᑕ ᐃᓕᓐᓂᐊᑎᑦᑎᓪᓗᑎᒃ 
ᐅᓇᓕᒃᓴᓂᒃ ᐃᖃᐃᓕᓴᕆᐊᖅᑐᓕᕋᐃᒐᒥᒃ ᓄᓇᒧᑦ. 
 
ᐊᐱᕆᔪᒪᔭᕋ ᒥᓂᔅᑕ ᓇᐃᑦᑐᒥᒃ. ᒐᕙᒪᐅᓯᒪᓕᖅᑎᓪᓗᑕ ᑎᓴᒪᓂᒃ ᐊᕐᕌᒍᓂᒃ ᐊᒻᒪᓗ ᐃᓄᐃᑦ ᐅᖃᕈᓐᓇᖏᑦᑐᑦ 
ᖃᓪᓗᓈᑎᑐᑦ ᑎᑎᕋᕈᓐᓇᖅᑐᑎᒃ ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ. 

ᐱᓐᖑᐊᕕᒻᒨᓐᓂᕈᑦᑕ ᖃᒪᓂᖅᑐᐊᒥ, ᐅᖅᓱᖅᑑᒥ ᐅᕝᕙᓘᓐᓃᑦ ᖁᓪᓗᖅᑑᒥ ᐅᐸᑦᑕᓕᒫᕗᑦ ᑎᑎᖅᑲᖃᐅᑦᑐᑦ 
ᖃᓪᓗᓈᑎᑐᑦ ᐊᒻᒪᓗ ᐱᑕᖃᑦᑎᐊᖏᑦᑐ ᐃᓄᒃᑎᑐᑦ ᑎᑎᖅᑲᓂᒃ ᑕᒪᒃᑯᓇᓂ. ᐊᑐᕈᓐᓇᕆᐊᖃᑦᑐᒍᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᑎᑎᖅᑲᖃᓪᓗᑕ ᑕᐃᒪᓐᓇᐃᑦᑐᓂᒃ. 
 
ᑕᐃᒪ ᐊᐱᖅᑯᑎᒐ ᒥᓂᔅᑕᒧᑦ, ᑲᓇᑕᒥ ᐅᓇᑕᖅᑐᒃᓴᒃᑯᑎᑐᑦ ᐊᑐᖅᓯᒪᒻᒪᑕ ᐃᓄᓐᓂᒃ ᐅᑭᐅᖅᑕᖅᑐᒥᒃ ᐅᓇᓕᒃᓴᓂᒃ 
ᐊᑯᓂᐊᓗᒃ ᐃᓅᓇᓱᐊᕆᐊᖃᕐᓂᕐᒥᓄᑦ ᐃᖃᐃᓕᓴᖅᑐᑎᒃ. ᑕᐃᒪᓕ, ᒪᓕᑦᑐᒍ ᐃᓄᐃᑦ ᖃᐅᔨᒪᔭᑐᖃᖏᑦ 
ᓴᖅᑮᓯᒍᓐᓇᕐᓂᕗᑦ ᑎᑎᖅᑲᓂᒃ ᓄᓇᓕᓐᓂ ᐱᓐᖑᐊᖅᕕᐅᔪᓂ ᐃᓄᑎᑐᐃᓐᓇᖅ. 
 
ᐊᑐᕈᓐᓇᕐᒪᖔᑕ ᑕᒪᒃᑯᓂᖓ ᐃᓄᓐᓂᑦ, ᑕᐃᒃᑯᐊ ᐃᓄᐃᑦ ᑎᑎᕋᕈᓐᓇᖅᑐᑦ ᐃᓄᑦᑎᑐᑦ ᐊᒻᒪ ᐃᓄᐃᓐᓇᖅᑐᓐ 
ᐃᖅᑲᓇᐃᔭᓕᖅᑎᑦᑎᖁᓪᓗᒋᑦ ᑎᑎᕋᕈᔾᔭᐅᖁᓪᓗᒋᑦ ᑕᐃᒃᑯᓄᖓ ᖃᓪᓗᓇᐅᔭᕈᓐᓇᖅᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᐅᔨᒃᑲᕈᒪᑐᐃᓐᓇᖅᑕᒃᑲ ᐅᕝᕙᓘᓐᓃᑦ ᐃᖅᑲᐃᑎᒋᐊᕈᒪᓪᓗᒋᑦ ᐅᖃᐅᓯᖃᕋᑦᑕ 126-
1(6)-ᒥᑦ ᒥᓂᔅᑕᐅᑉ ᐅᖃᐅᓯᔅᓴᖏᓐᓂᑦ, ᐃᖅᑲᓇᐃᔮᓄᑦ ᓇᓗᓇᐃᖅᓲᑏᑦ ᐊᒻᒪ ᕿᒥᕐᕈᓂᕐᒥᑦ ᐃᖅᑲᓇᐃᔮᓄᑦ 
ᓇᓗᓇᐃᖅᓱᖅᓯᒪᔪᓂᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᕐᓂᖅᓴᕆᔪᒪᒐᑦᑎᒃᑯ ᐃᓄᐃᑦ 
ᖃᐅᔨᒪᔭᑐᖃᖏᑦ, ᑕᐃᒪᐃᒻᒪᑦ ᑎᑎᕋᓕᖅᑭᑉᐸᕗᑦ ᐃᖅᑲᓇᐃᔮᓄᑦ ᓇᓗᓇᐃᖅᓱᖅᓯᒪᔪᑦ 
ᐱᒡᒐᓇᓐᖏᓂᖅᓴᐅᓕᖁᓪᓗᒋᑦ ᓄᓇᕗᒻᒥᐅᓄᑦ ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᓄᓇᕗᒻᒥ ᒐᕙᒪᒃᑯᓐᓄᑦ. 
 
ᐃᒻᒪᖃ ᑐᑭᓯᓂᕐᓗᓐᓂᕋᒃᑯ ᑲᑎᒪᔨ, ᑭᓯᐊᓂ ᑐᑭᓯᖅᑲᐅᒐᒪ ᒥᓂᔅᑕᐅᑉ ᐊᐱᖅᑯᑎᖓᓂ ᐃᓄᓐᓂᑦ ᐊᒥᓲᓂᖅᓴᓂᒃ 
ᐃᖅᑲᓇᐃᔭᓕᖅᑎᑦᑎᒋᐊᖃᕐᒪᑕ ᐃᓄᑦᑎᑑᕈᓐᓇᕐᓗᑎᓪᓗ. 
 
ᑕᒪᔾᔭᐅᒻᒥᒻᒪᑕ ᐃᓕᓐᓂᐊᖅᑎᑦᑎᔪᓐᓇᖅᑐᑦ ᖃᓪᓗᓇᐅᔭᕈᓐᓇᖏᑦᑐᓂᑦ ᐃᓕᓐᓂᐊᖅᑎᑦᑎᔪᓐᓇᕆᓪᓗᑎᒃ ᐃᓄᐃᑦ 
ᐃᓕᖅᑯᓯᑐᖃᖏᑕ ᒥᒃᓵᓄᑦ ᐅᕝᕙᓘᓐᓃᑦ ᐃᓄᓐᓂᑦ ᐃᑲᔪᖅᑎᐅᔪᓂᑦ ᐊᑲᐅᓐᖏᓕᐅᕈᑎᖃᖅᑐᓂᒃ. 
ᐃᖅᑲᓇᐃᔭᖅᑎᒃᑲ ᐃᓕᓐᓂᐊᖅᑎᑦᑎᔪᓐᓇᖅᐳᑦ ᓇᓗᓇᐃᔭᐃᓗᑎᒃ ᑕᐃᒃᑯᓂᖓ ᖃᓪᓗᓈᓃᓐᖔᖅᑐᓂᒃ 
ᐃᖅᑲᓇᐃᔮᖅᑖᖅᐸᑦᑐᓂᑦ ᑕᒫᓂ ᓄᓇᕗᒻᒥ ᒐᕙᒪᒃᑯᓐᓄᑦ. 
 
ᑭᐅᑦᑎᐊᕈᒪᒐᓗᐊᖅᐸᕋ ᒥᓂᔅᑕ ᐃᒻᒪᖃ ᑭᐅᑦᑎᐊᓐᖏᓚᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᐊᕕᖅᓱᐃᔪᒪᓐᖏᒃᑲᓗᐊᖅᑐᖓ ᑲᑎᒪᔨᓂᑦ ᑕᒪᑐᒪ ᐃᖅᑲᓇᐃᔮᓂᒃ 
ᓇᓗᓇᐃᖅᓱᖅᓯᒪᔪᓕᕆᓂᕐᒥᑦ, ᑭᓯᐊᓂ ᐃᖅᑲᐅᒪᒋᐊᖃᖅᐳᒍᑦ ᐱᓪᓗᒍ ᖃᐅᑉᐸᑦ ᑲᑎᒪᓛᖃᑦᑕ 9-ᒥ ᐊᒻᒪ 
ᐊᑭᓕᖅᓯᒪᔭᕗᑦ ᖃᖓᑕᓲᑦ ᑎᑭᓵᖑᒌᖅᓯᒪᓕᖅᑐᑎᒃ ᒪᓕᒋᐊᖃᓛᖃᑦᑕ ᐋᖅᑭᔅᓯᒪᔭᑦᑎᓐᓂᑦ ᖃᐅᑉᐸᑦ.  
 
ᖃᐅᔨᒪᕗᖓ ᐱᐅᓐᖏᖏᒻᒪᑦ ᑐᐊᕕᐅᔾᔨᒋᐊᖓ. ᐃᖅᑲᐃᑎᑦᑎᔪᒪᑐᐃᓐᓇᕋᑖᖅᐳᖓ ᑲᑎᒪᔨᓂᑦ 10-ᒥᓂᔅᓯᖃᕐᒪᑕ 
ᐅᖃᐅᓯᔅᓴᑐᐃᓐᓇᖏᓐᓄᑦ. ᒫᓐᓇᐅᔪᖅ ᐊᐱᖅᓱᕐᓇᐅᓕᖅᐳᖅ ᑲᑎᒪᔨᓂᑦ. ᐃᖅᑲᐃᑎᑦᑎᒋᐊᕈᒪᑐᐃᓐᓇᕋᑖᖅᑐᖓ. 
ᖁᔭᓐᓇᒦᒃ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒃᑯᐊ ᐃᓄᐃᑦ ᐃᓕᓐᓂᐊᕐᓂᖃᖅᓯᒪᓐᖏᑦᑐᑦ, 
ᒥᓂᔅᑕᖃᕐᕕᑦᑕᖃᖅᐳᖅ ᐱᓕᕆᐊᖃᖅᑐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒪᓕᑦᑐᒍ ᕿᖓᐅᒻᒥᑦ ᐱᓕᕆᐊᖅ  

 



ᕿᑎᖅᑰ, ᔫᓂ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3786 

ᐃᓄᓕᕆᔨᖃᕋᑦᑕ ᓄᓇᓕᓐᓂᑦ ᐃᖅᑲᓇᐃᔭᖅᓯᒪᓕᖅᑐᓂᒃ 7-ᓂᒃ 10-ᓄᑦ ᐊᕐᕌᒍᓂᑦ ᓄᓇᓕᓐᓂᑦ ᐊᒻᒪ ᐊᑐᖅᑐᑎᒃ 
ᒪᓕᒐᕐᓂᒃ ᐊᑐᐊᒐᕐᓂᒃ ᐅᕝᕙᓘᓐᓃᑦ ᑐᑭᒧᐊᕈᑎᓂᒃ ᓄᓇᑦᓯᐊᕐᒥ ᒐᕙᒪᒃᑯᓐᓃᓐᖔᖅᑐᓯᒪᔪᓂᒃ. 
 
ᒪᓕᒋᐊᖃᖅᑐᑎᓪᓗ ᐃᓚᖏᓐᓂᑦ ᒪᓕᒐᕐᓂᒃ ᐱᕙᑦᑐᓂᒃ ᓱᕈᓯᕐᓂᒃ ᐃᖅᑲᓇᐃᔮᕆᒻᒪᔾᔪᑦ. ᑕᐃᒪᐃᑦᑐᒥᑦ 
ᐃᖅᑲᓇᐃᔮᒥᑦ ᐃᓄᓕᕆᔩᑦ ᐱᕙᑦᑐᑦ ᓱᕈᓯᕐᓂᒃ ᐋᓐᓂᖅᓯᕙᒻᒪᑕ ᐃᓚᒌᓂᑦ, ᑭᓯᐊᓂ ᐊᐱᖅᑯᑎᒐᓕ ᐅᓇ: 
ᐃᓄᓕᕆᔨᖃᕈᓐᓇᖅᐱᑖ ᐅᕝᕙᓘᓐᓃᑦ ᐃᓄᓕᕆᔨᒃᑯᑦ ᐊᓪᓚᕝᕕᖓᓐᓂᑦ ᐃᓕᓐᓂᐊᕐᓂᕐᒧᑦ 
ᐸᐃᑉᐹᖅᑖᖅᓯᒪᓐᖏᒃᑲᓗᐊᕈᑎᒃ, ᖃᐅᔨᒪᒻᒪᑕ ᓄᓇᖃᑎᒥᓂᒃ ᐃᓄᐃᓪᓗ ᐱᖁᓯᖏᓐᓂᒃ, ᐃᓄᓕᕆᔨᐅᓂᕐᒧᑦ. 
ᐃᓱᒪᕋᑖᖅᑐᖓ ᑕᒪᓐᓇ ᐃᓱᒪᒋᔭᐅᒋᐊᕈᓐᓇᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᓐᓇ ᐃᓄᒃ ᐃᖅᑲᓇᐃᔭᓚᖅᑐᖅ. 
ᑐᑭᓯᒋᐊᒃᑲᓐᓂᕋᓱᑐᐃᓐᓇᖅᑐᖓ, ᑕᐃᓐᓇ ᐃᖅᑲᓇᐃᔭᓚᖅᑐᖅ ᐃᓕᓐᓂᐊᖅᑎᑕᐅᓛᖅᐸ ᐃᓄᐃᑦ ᐃᓕᖅᑯᓯᖏᓐᓂᒃ 
ᓱᓕᔪᕆᔭᖏᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᐅᖃᐅᓯᖃᓐᖏᑦᑐᖓ ᐃᓕᓴᐃᔨᓂᒃ ᐅᖃᐅᓯᖃᖅᑐᖓᓕ ᐃᓄᓐᓂᒃ ᓄᓇᓕᓐᓂᑦᑐᓂᒃ 
ᐃᓄᓪᓚᒃᑖᖑᔪᓂᒃ. ᐆᒃᑐᑎᒋᓗᒍ, ᐅᖅᓱᖅᑑᒥ, ᖃᓪᓗᓇᐅᔭᕈᓐᓇᖏᑦᑐᓂᒃ ᐃᓄᒃᑕᖃᕐᒪᑦ ᐅᑭᐅᖃᖅᑐᑦ 55 
ᐅᖓᑖᓂ. 
 
ᐃᖅᑲᓇᐃᔭᖅᑎᑖᕈᑦᑕ ᐃᓄᓕᕆᔨᓂᒃ, ᐃᓄᓕᕆᔨᐅᒐᔭᕐᓗᑎᒃ. ᑕᐃᒪᐃᒍᓐᓇᕋᔭᖅᐸᑦ. ᐱᔪᓐᓇᖅᑎᑦᑎᒐᔭᖅᐸᑦ 
ᐃᓄᒻᒥᒃ ᖃᓪᓗᓇᐅᔭᕈᓐᓇᖏᑦᑐᒥᒃ ᐃᖅᑲᓇᐃᔭᖅᑖᕐᓗᓂ ᐊᑐᕆᐊᖃᕋᑦᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ. 
 
ᐃᓕᓐᓂᐊᕐᕕᒃᑯᑦ ᐃᓕᓐᓂᐊᓴᐃᓐᓇᕆᐊᖃᓐᖏᒻᒪᑕ ᓯᓚᑦᑐᓴᕐᕕᒻᒥᓪᓗᓐᓂᑦ ᓇᓗᓇᐃᒃᑯᑕᖅᑖᕐᓯᒪᓐᖏᒃᑲᓗᐊᕐᓗᓂ 
ᓄᓇᓕᓐᓂ ᐃᖅᑲᓇᐃᔭᕈᓐᓇᕐᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᓕᖅᐳᖓ 
 
ᐄ, ᑐᑭᓯᓪᓚᕆᕋᑖᓐᖏᓐᓇᒃᑯ. ᐱᓕᕆᕕᐅᔪᖅ, ᐃᖅᑲᓇᐃᔮᒃᓴᓂᒃ ᒪᑐᐃᖅᓯᔭᕋᐃᒐᒥᒃ, 
ᐃᖅᑲᓇᐃᔭᖅᑐᓕᕆᔨᒃᑯᑎᒍᖅᐸᖏᑦᑐᑦ. ᐃᖅᑲᓇᐃᔭᕐᓂᐊᖅᑕᖏᑦ ᑎᑎᕋᖅᐸᖏᑦᑕᕗᑦ 
ᐊᔪᓐᖏᓐᓂᕆᔭᕆᐊᓕᖏᓪᓗᓐᓂᑦ. 
 
ᐃᓄᓕᕆᔨᐅᔪᑦ, ᑕᐃᒃᑯᑎᑐᓇᖅ, ᐃᓐᓇᑐᖃᕐᓄᑦ ᖃᐅᔨᒪᔨᑕᕆᔭᐅᔪᓄᑦ, ᐃᖅᑲᓇᐃᔭᖃᑎᖃᕋᔭᖅᑐᑦ ᐃᓄᓕᕿᔨᓂᒃ 
ᑲᒪᒋᔭᐅᓗᑎᒃ ᐊᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓪᓗ. ᑕᐃᒃᑯᐊᓕ ᐱᓕᕆᕕᐅᔪᑦ ᑎᑎᕋᕋᔭᖅᐳᑦ 
ᐃᖅᑲᓇᐃᔭᖑᔪᑦ ᖃᓄᐃᑦᑐᓂᖏᓐᓂᒃ ᐊᔪᓐᖏᓐᓂᕆᔭᕆᐊᖃᖅᑕᖏᓐᓂᓪᓗ. 
 
ᐃᖅᑲᓇᐃᔭᕐᕕᕗᑦ ᑕᐃᒪᐃᒃᐸᖏᑦᑐᑦ. ᐊᑐᓂᑦ ᐱᓕᕆᕕᐅᔪᑦ ᑎᑎᕋᖅᐸᒃᑐᑦ ᐃᖅᑲᓇᐃᔭᒃᓴᐅᔪᑉ ᒥᒃᓴᓄᑦ 
ᐊᔪᓐᖏᓐᓂᕆᔭᕆᐊᖃᖅᑕᖏᓐᓂᓪᓗ. ᐆᒃᑐᑎᒋᓗᒍ, ᑕᐃᒃᑯᐊ ᐃᑯᐱᒡᕕᓕᕆᔨᒃᑯᑦ, ᐆᒪᔪᕐᓂᐊᖅᑎᑖᕈᒪᒃᐸᑕ,  

ᐃᖅᑲᓇᐃᔭᕆᔭᕆᐊᖃᕐᓂᐊᖅᑕᖏᑦ ᑎᑎᕋᖅᐸᓐᖏᑕᕗᑦ. ᑕᐃᒃᑯᐊ ᐃᑯᐱᒡᕕᓕᕆᔨᒃᑯᑦ ᓇᒻᒥᓂᖅ ᑎᑎᕋᕋᔭᖅᑐᑦ 
ᐊᔪᓐᖏᓐᓂᕆᔭᕆᐊᖃᖅᑕᖏᓐᓂᓪᓗ ᑐᓂᔭᐅᓪᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᐃᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᓪᓗᑎᒃ ᐃᖅᑲᓇᐃᔭᖑᔪᑦ ᖃᓄᐃᓐᓂᖏᓐᓄᑦ ᐊᔪᓐᖏᓐᓂᕆᔭᕆᐊᖃᖅᑕᖏᓐᓄᓪᓗ 
ᐃᓱᒪᒋᔭᑦᑎᓐᓂᒃ ᐅᖃᖅᐸᒃᑐᑕ ᐅᖃᐅᑎᓪᓗᒋᓪᓗ ᑭᓯᐊᓂᓕ ᐊᓯᐊᒍᑦ ᓴᓐᖏᓂᖃᕐᕕᒋᓐᖏᑕᕗᑦ ᑕᐃᒪᓕ, ᐅᕙᒍᑦ 
ᐅᖃᐅᓯᕆᔭᕋᓗᐊᖏᓐᓂᒃ ᐅᖃᕐᓂᕋᓗᐊᕈᑦᑕ ᓇᓚᒃᓴᐃᓐᓇᕆᐊᖃᓐᖏᑦᑐᑦ ᑕᐃᒪᐃᓕᐅᖃᑦᑕᕐᓯᒪᔪᑦ. 
 
ᐃᖅᑲᓇᐃᔭᖅᑐᓕᕆᔨᒃᑯᓐᓄᓪᓗ ᓴᓐᖏᓂᖃᓐᖏᒻᒥᔪᒍ. ᑲᒪᔨᐅᒐᓗᐊᖅᑐᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑕᐃᒃᑯᐊᓗ 
ᐱᓕᕆᕕᐅᔪᑦ ᒪᑐᐃᖅᓯᕙᒃᑐᑦ ᐃᖅᑲᓇᐃᔭᖑᓂᐊᖅᑐᑦ ᖃᓄᐃᑦᑐᓂᖏᓐᓂᒃ ᐊᔪᓐᖏᓐᓂᕆᔭᖏᓐᓂᓪᓗ. 
 
ᐅᐊᑦᑎᐊᕈ ᐅᖃᖅᑲᐅᒐᒪ, ᐃᓱᒪᔪᖓ ᐃᖅᑲᓇᐃᔭᖅᑐᓕᕆᔨᒃᑯᑦ ᓴᓐᖏᓂᖃᖅᑎᑕᐅᑲᓐᓂᕆᐊᖃᖅᑐᑦ ᑎᑎᕋᕐᓂᕐᒧᑦ 
ᐃᖅᑲᓇᐃᔭᖑᔪᑦ ᖃᓄᐃᓪᓕᖓᔭᕆᐊᖃᕐᓂᖏᓐᓂᒃ ᐊᔪᓐᖏᓂᕆᔭᕆᐊᖃᖅᑕᖏᓐᓂᓪᓗ ᐅᐱᓐᓇᕋᓂ ᐅᕙᒍ 
ᐱᓕᕆᕕᒋᔭᕗᑦ, ᐅᖃᐅᑦᔨᒋᐊᑐᐃᓐᓇᖅᐸᒻᒪᑕ ᐱᓕᕆᕕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᖁᔭᓐᓇᒦᓪᓗ. ᑕᒪᓐᓇ ᐋᖅᑭᒃᑕᐅᓐᓂᖅᐸᑦ. ᐅᕙᓂ 
ᐃᒃᓯᕙᕋᔭᓐᖏᑦᑐᒍᑦ ᐅᖃᐅᓯᕆᓗᒋᓪᓗ ᐃᖅᑲᓇᐃᔭᖑᔪᑦ ᖃᓄᐃᑦᑐᓂᖏᑕ ᑎᑎᕋᕐᓯᒪᓂᖏᑦ ᑭᓯᐊᓂᓕ ᑕᒪᓐᓇ 
ᐱᐅᓯᒃᑲᓐᓂᕆᐊᖃᕐᒪᑦ ᑐᕌᖓᓂᖃᕐᓂᐊᖅᐸᑦ ᓄᓇᕗᒻᒥᐅᓄᑦ. ᑕᒪᓐᓇ ᐱᔾᔪᑎᒋᓪᓗᒍ ᐅᖃᖃᑎᒋᒍᑎᒋᕙᕗᑦ 
ᐃᖅᑲᓇᐃᔭᖑᔪᑦ ᖃᓄᐃᓕᐅᖃᑦᑕᕆᐊᖃᕐᓂᖏᓐᓂᒃ.  
 
ᑕᐃᒪᓕ ᓂᕆᐅᒃᑐᖓ ᑕᑯᔭᕆᐊᒃᓴᖅ, ᐄ, ᓂᕆᐅᒃᑐᒍ ᑕᒪᒃᑯᐊ ᒥᓂᔅᑕᐅᔪᑦ ᐱᓕᕆᕕᖁᑎᖃᖅᑐᑦ 
ᐃᒃᐱᒍᓱᑦᑎᐊᕐᓂᕐᓴᐅᔭᕆᐊᖃᕋᓗᐊᕐᒪᑕ ᑭᓐᖑᒪᔭᑦᑎᓐᓂᒃ ᑐᒃᓯᕋᖅᑕᑎᓐᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᓐᓇ ᐅᖃᐅᓯᒃᓴᑐᐃᓐᓇᐅᔪᑦ. ᐊᑎᓕᐅᕐᓯᒪᔪᖁᑎᖃᕈᓐᓃᖅᑐᖓ. ᑭᖑᓪᓕᖅᐸᖅ 
ᐊᑎᓕᐅᕐᓯᒪᔭᕐᓂᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑲᑎᒪᔩᑦ ᐅᖃᐅᓯᕆᖅᑲᐅᔭᖏᑦ ᑐᓴᕈᒥᓇᖅᑐᒻᒪᕆᐅᕗᑦ 
ᓯᕗᓕᐅᖅᑎ ᐊᒻᒪ ᒥᓂᔅᑕᐃᑦ ᑭᐅᑦᑎᐊᖅᑐᒻᒪᕆᐅᕙᑉᐳᑦ ᑐᑭᓯᓇᑦᑎᐊᖅᑐᑎᒃ. ᑐᑭᓯᓕᖅᐳᖓ 
ᐃᖅᑲᓇᐃᔭᓯᖅᑐᓕᕆᔨᒃᑯᑦ ᒪᓕᒐᖓ ᐊᓯᔾᔨᓚᐅᖅᓯᒪᓐᖏᒻᒪᑦ ᓄᓇᕗᒻᒥ ᒐᕙᒪᑖᓚᐅᕋᑦᑕᓂᑦ ᐊᓯᔾᔩᓯᒪᓐᖏᓚᑦ 
ᒪᓕᒐᖏᓐᓂᑦ ᐃᖅᑲᓇᐃᔭᖅᑐᓕᕆᔨᒃᑯᑦ. 
 
ᐅᖃᕈᒪᕗᖓ ᐊᐱ6ᓱᓐᖏᖔᕐᓗᖓ. ᒨᓴᓕᐅᕈᒪᕗᖓ ᐃᖅᑲᓇᐃᔭᖅᑐᓕᕆᔨᒃᑯᑦ, ᖃᐅᔨᒪᔪᖓ ᓄᓇᕗᒻᒥᐅᑦ ᐃᒻᒪᖃ 
ᑎᒃᑯᐊᖅᓯᔪᓐᓇᖅᑐᑦ ᑲᑎᒪᔨᕋᓛᓈᑦ ᕿᒥᕐᕈᔪᓐᓇᕐᓗᑎᒃ ᐃᖅᑲᓇᐃᔮᓄᑦ ᓇᓗᓇᐃᖅᓱᖅᓯᒪᔪᓂᑦ. 
 
ᐱᖁᔨᕗᖔᓕᐅᕈᓐᓇᕈᒪ ᑕᒪᓐᓇ ᐱᔾᔪᑎᒋᓪᓗᒍ ᐱᓪᓗᒍ ᓄᓇᕗᒻᒥᐅᑦ ᓄᓇᕗᒻᒥᐅᖏᓐᓇᐃᑦ ᐃᓚᒋᔭᐅᖃᑕᐅᔪᑦ 
ᐃᖅᑲᖅᑐᐃᕕᒻᒥ ᐃᑲᔪᖅᑎᑐᐃᓐᓇᐅᒋᐊᖃᓐᖏᓚᑦ ᐊᒻᒪ ᓄᓇᕗᒻᒥᐅᖏᓐᓇᐃᑦ ᑕᑯᒋᐊᕈᓐᓇᖅᐳᑦ ᑕᒪᑐᒥᖓ 
ᖃᐅᔨᒋᐊᕐᓗᑎᒃ ᖃᓄᖅ ᐃᓱᒪᒋᔭᖃᕐᒪᖔᑕ ᑲᑎᒪᔩᑦ ᐊᓯᔾᔩᒋᐊᖃᕐᒪᖔᑕ ᒪᓕᖓᕐᓂᒃ ᐋᒡᒐᓘᓐᓃᑦ. 
ᐊᓯᔾᔩᒋᐊᖃᕈᑦᑕ ᐃᓱᒪᓕᐅᑦᑎᐊᕈᓐᓇᖅᐳᒍᑦ ᑕᑭᔪᓂᑦ ᐅᖃᐅᓯᖃᖅᐸᒃᑲᓗᐊᕐᓗᑕ ᑭᓯᐊᓂ ᐃᖅᑲᓇᐃᔭᖅᑏᑦ 
ᒪᓕᒃᑲᔭᖅᐳᑦ ᐊᑐᐅᒐᕐᓂᒃ ᐅᕝᕙᓘᓐᓃᑦ ᒪᓕᒐᕐᓂᒃ ᐱᓪᓗᒍ ᐊᖏᔪᖅᑲᐅᑏᑦ ᒪᓕᒋᐊᖃᕐᒪᑕ ᒪᓕᒐᕐᓂᒃ 
ᐊᑐᐊᒐᕐᓂᓪᓘᓐᓃᑦ ᐊᑐᕈᓐᓇᖁᓪᓗᒋᑦ ᐊᖏᕈᑕᐅᓯᒪᔪᓂᑦ ᐃᖅᑲᖅᑐᐃᕕᒃᑯᑦ. 

ᐃᒻᒪᖃ ᓄᓇᕗᒻᒥ ᒐᕙᒪᒃᑯᑦ, ᒐᕙᒪᐅᒐᑦᑕ, ᐅᕝᕙᓕᑭᐊᖅ ᑕᑯᒋᐊᕈᑦᑎᒃᑯ ᖃᓄᐃᒃᑲᔭᕐᒪᑦ ᐃᖅᑲᓇᐃᔭᖅᑐᓕᕆᔨᒃᑯᑦ, 
ᓴᖅᑮᒍᑦᑕᓕᑭᐊᖅ ᑲᑎᒪᔨᕋᓛᓂᒃ ᓴᖅᑮᒍᑦᑕ ᕿᒥᕐᕈᔨᐅᒐᔭᖅᑐᓂᒃ ᒪᓕᒐᕐᓂᒃ ᐅᕝᕙᓘᓐᓃᑦ ᐊᑐᐊᒐᕐᓂᒃ. 
ᖃᐅᔨᒪᓐᖏᒃᑲᓗᐊᖅᑐᖓ ᖃᖓᒃᑯᑦ ᐊᑲᐅᓈᕋᔭᕐᒪᖔᖅ ᒨᓴᓕᐅᕆᐊᖓ. 
 
ᐅᖃᐅᑎᔪᒪᕙᕋ ᒥᓂᔅᑕ ᐊᒻᒪ ᓯᕗᓕᐅᖅᑎ. ᐊᐱᕆᔭᐃᓐᓇᕆᓗᒋᑦ. ᖃᓄᖅ ᐊᐅᓚᓂᖃᕋᔭᖅᐸ 
ᑕᐃᒪᐃᒍᒪᓂᐊᕐᓂᕈᑦᑕ? 
 
ᐃᒃᓯᕙᐅᑖᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐱᓕᕆᐊᖃᕋᔭᖅᐳᑦ 
ᑕᒪᑐᒥᖓ, ᐅᐸᒍᑎᓚᐅᓐᖏᓚᖓ ᓱᓕ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᑖᓐᓇ ᐸᕐᓇᐅᑎᖓ ᓄᑖᖑᒻᒪᑦ ᑭᓯᐊᓂ 
ᑐᓴᖃᑦᑕᕐᓂᐊᖅᐳᒍᑦ ᑕᕝᕙᓂ ᑲᑎᒪᓐᓇᖅᑎᓐᓂᑦ ᐱᓕᕆᐊᕆᓇᓱᐊᕐᓗᑎᒃᑯ ᐊᒻᒪ ᓯᕗᓕᐅᖅᑎ ᐃᑲᔪᖅᓱᖅᑐᓂ, 
ᒥᓂᔅᑕᐃᑦ ᑲᑎᒪᓂᖃᕐᓂᐊᕐᒪᑕ ᓴᓂᑭᓗᐊᕐᒥ ᑕᒪᓐᓇᓗ ᐃᓚᒋᓪᓗᓂᐅᒃ ᐱᓕᕆᐊᔅᓴᑦᑕ ᑲᑎᒪᔾᔪᑎᔅᓴᑦᑕ 
ᑲᑎᒪᓐᓇᐅᓛᖅᑐᒥᑦ. 
 
ᑕᒪᑐᒥᖓ ᒪᓕᖔᕈᒪᒐᔭᖅᐳᖓ ᓄᑖᒥᑦ ᒪᓕᒐᓕᐅᓐᖏᖔᕐᓗᑎᒃ ᑕᑯᓚᐅᓐᖏᓇᒃᑭᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ. 
ᑲᑎᖃᑎᒋᖅᑳᕈᒪᒐᔭᖅᐸᒃᑲ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᑦᑎᐊᖅᐹ ᐃᒃᑲᕐᕆᐊᓘᒃ, ᐊᐱᖅᑯᑎᔅᓴᖃᖅᐲᑦ? 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᑦᑎᐊᖅᐳᖅ, ᑭᐅᑦᑎᐊᖅᑕᒻᒪᕆᒋᕚᖓ. 
ᖃᐅᔨᔪᒪᑐᐃᓐᓇᖅᑐᖓ ᐱᔪᓐᓇᕐᓂᖃᕋᔭᕐᒪᖔᖅᐱᑦ ᐃᖅᑲᓇᐃᔭᖅᑐᓕᕆᔨᒃᑰᓪᓗᑎᑦ ᓇᓗᓇᐅᖅᓯᓗᑎᒃ ᑕᒪᒃᑯᓐᖓ 
ᐅᕙᒍᑦ ᐅᖃᐅᓯᕆᖃᑦᑕᖅᑲᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᔪᓐᓇᕐᓂᖃᖅᐳᒍᑦ. ᓄᓇᕗᒻᒥ ᒐᕙᒪᒃᑰᒐᑦᑕ. 
ᐄ, ᑐᓂᔭᐅᓯᒪᕗᒍᑦ ᐸᕐᓇᐅᒻᒥᑦ ᐊᒻᒪ ᐊᒻᒪ ᓇᓗᓇᓐᖏᑦᑐᖅ ᖃᓄᐃᒋᐊᕈᑎᒋᓂᐊᕋᑦᑎᒃᑯ ᐃᓱᒫᓘᑎᓯ 
ᐅᖃᐅᓯᕆᕙᑦᑕᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖅᑕᖃᒃᑲᓐᓂᕈᓐᓃᕋᒪ ᐅᖃᕈᒪᓯᒪᔪᓂᒃ. ᐊᓇᕈᐊᖅ. ᓇᐃᓈᕐᓗᒍᖃᐃ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᐃᓈᕐᓂᐊᖅᐸᕋ ᐊᐱᕆᓵᕈᒪᑐᐃᓐᓇᖅᑐᖓ ᐊᐱᕆᒋᐊᖓ 
ᐳᐃᒍᖅᑲᐅᒐᒪ ᐊᐱᖅᓱᖅᑐᒍ ᒥᓂᔅᑕ ᐱᔾᔪᑎᒋᓪᓗᒍ ᓄᓇᖃᖅᑳᖅᓯᒪᔪᑦ ᐅᕝᕙᓘᓐᓃᑦ ᐊᑎᓕᐅᖃᑕᐅᓯᒪᔪᑦ 
ᓄᓇᕘᒧᑦ. ᑎᒍᐊᖅᓯᒪᒐᒪ ᓄᓇᖃᖅᑳᖅᓯᒪᔪᑦ ᓱᕈᓯᖏᓐᓂᒃ ᐊᒻᒪᓗ ᐃᓚᒋᔭᐅᓕᕈᓐᓇᕐᓇᑎᒃ ᓄᓇᕗᒻᒧᑦ 
ᐅᕝᕙ `ᓘᓐᓃᑦ ᓇᒻᒥᓂᖃᖃᑕᐅᓗᓂ. 
 
ᑕᐃᒃᑯᐊᓕᑭᐊᖅ ᓇᒻᒥᓂᖃᖃᑕᐅᖏᑦᑐ, ᐱᕈᖅᓴᔭᐅᓯᒪᑉᐸᑕᓕ, ᐃᓅᒐᓗᐊᖅᑎᓪᓗᒋᑦ ᓄᓇᕕᒃᒥᐅᑕᐃᑦ, 
ᐃᓱᒪᒋᔭᐅᒐᔭᖅᑳᑦ ᐊᑦᔨᑐᐃᓐᓇᒐᒍᑦ ᖃᓪᓗᓈᓃᖔᖅᐸᑦᑐᑎᑐᑦ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐃᓱᒪᒋᒋᐊᕈᓐᓇᖅᑕᕗᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᐅᕙ? ᐊᖏᖃᑎᖃᒃᑭᓰ ᒥᓂᔅᑕᐃᑦ ᐅᖃᐅᓯᖏᑦ 126-1(6) ᐱᐊᓂᒃᑐᖅ? 
ᖁᔭᓐᓇᒦᒃ. ᑖᒻᓴᓐ, ᐱᐊᓂᒃᐲᑦ? ᐱᐊᓂᒃᐸᓪᓕᐊᓕᕐᓗᑎᒃ ᐅᖃᐅᓯᖃᕐᓂᐊᖅᑭᑦ? ᖃᓄᐃᓕᖓᒍᒪᕙᑦ ᑲᑎᒪᔨᕋᓛᑦ? 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᐊᒡᒐᒃᑲᓘᓐᓃᑦ ᖁᒻᒧᐊᕋᑖᖏᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑕᖅ. 
ᖃᔪᓯᒍᒪᔪᒍᑦ ᒪᓕᒐᒃᓴᖅ 34, 38 ᐊᒻᒪ 39. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ, ᐅᖃᐅᓯᓐᖓᐅᑎᖃᕈᒪᕕᑦ? ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓇᐃᑦᑐᒥᒃ ᐅᖃᐅᓯᖃᕈᒪᔪᖓ. 
ᖁᕕᐊᓱᒃᐳᖓ ᑕᒪᐅᖓᕆᐊᖅᓴᖅ ᓵᖓᓄᑦ ᑲᑎᒪᔨᕋᓛᑦ, ᐃᒃᓯᕙᐅᑕᖅ, ᐅᖃᐅᓯᖃᕐᓂᐊᕐᓗᖓ ᐋᖅᑭᒋᐊᕈᑕᐅᔪᓂᒃ 
ᑕᒪᑐᒥᖓ ᓯᓚᕐᔪᐊᕐᒥ ᓂᐅᕐᕈᑎᖃᕈᓐᓇᕐᓂᕐᒧᑦ ᒪᓕᒐᖅ, ᓴᖅᑭᓚᐅᖅᑕᕋ ᒪᓕᒐᓕᐅᖅᕕᒻᒧᑦ ᒫᑦᓯ 28, 2003-ᒥ 
ᐊᒻᒪᓗ ᐊᐃᑉᐹᓂ ᐅᖃᓕᒫᖅᑕᐅᓂᖃᑦᑐᓂ ᑕᐃᒃᓱᒪᓂ ᑐᒥᔭᐅᓪᓗᓂ ᑲᑎᒪᔨᕋᓛᓄᑦ. 
 
ᓄᓇᕗᑦ ᑎᒍᓯᒍᓐᓇᕐᓚᕆᑉᐳᑦ ᐃᓚᒋᔭᐅᑦᑎᐊᓂᒃᑯᑦ ᑕᒪᑐᒪᓂ ᓯᓚᕐᔪᐊᕐᒥ ᓂᐅᕐᕈᑎᖃᕐᓂᒃᑯᑦ. ᐅᑉᐱᕈᓱᑉᐳᖓ 
ᐋᖅᑭᒋᐊᕈᑎᑕᖃᕆᐊᓕᒃ ᓄᓇᕗᑦᒥᐅᑦ ᐊᖑᑎᓯᒪᓂᐊᖅᑲᑕ ᐊᓯᖏᑎᒍᑦ ᓴᓐᖏᓂᖃᐅᑦᑐᑦ ᑕᒪᑐᒧᖓ 
ᓂᐅᕐᕈᑎᖃᕐᓂᕐᒧᑦ. 
 
(ᑐᓵᔨᒃᑰᕈᓐᓃᖅᑐᖅ) ᒫᓐᓇᐅᔪᖅ ᓯᓚᕐᔪᐊᕐᒥ ᓂᐅᕐᕈᑎᖃᕈᓐᓇᕐᓂᕐᒧᑦ ᒪᓕᒐᖅ, ᐊᑦᔨᓕᐅᖅᑕᐅᑐᐃᓐᓇᓚᐅᖅᓯᒪᒻᒪᑦ 
ᑕᐃᒃᓱᒪᓂ ᓄᓇᕗᑖᕋᑦᑕ ᐱᑐᖃᐅᓗᐊᕐᓕᖅᑐᓂᒃ ᐊᒻᒪᓗ ᐃᓚᑰᓗᐊᖅᑐᓂ ᐊᒻᒪᓗ ᐊᑑᑎᑦᑎᐊᓗᐊᕈᓐᓃᖅᑐᓂ. 
ᑐᕌᒐᕆᔭᐅᓚᐅᖅᓯᒪᔪᖅ ᐋᖅᑭᒋᐊᖅᑕᐅᓂᖃᑦᑎᓪᓗᒍ ᒪᓕᒐᖅ ᑲᑎᖁᓪᓗᒋᑦ ᓯᓚᕐᔪᐊᕐᒥ ᓂᐅᕐᕈᑎᖃᕈᓐᓇᕐᓂᕐᒧᑦ 
ᒪᓕᒐᖅ ᐲᖅᓯᖁᓪᓗᒍᑦ ᐊᑦᔨᒌᖏᓐᓂᖏᓂᒃ ᐊᒻᒪᓗ ᐊᑐᖅᑕᐅᓗᓂ ᑲᑦᑐᖓᑦᑎᐊᖅᑐᒥᒃ ᓄᓇᕗᒻᒧᑦ. 
 
ᓄᑖᖑᒐᑦᑕ ᓄᓇᕗᑦ, ᑭᓯᐊᓂ ᐱᔪᒪᕙᓪᓕᐊᑐᐃᓐᓇᕐᒪᑕ ᓯᓚᕐᔪᐊᕐᒥ ᓄᓇᓕᐅᔪᑦ ᐊᑦᔨᐅᖏᓐᓂᒃᑯᑦ 
ᐱᑕᖃᑦᑎᒍᓐᓇᖅᑕᑎᒍᑦ ᑕᒪᒃᑮᓐᓂᒃ ᓂᐅᕕᐊᕐᓴᑎᒍᑦ ᐊᑐᐃᓐᓇᐅᑎᒍᓐᓇᖅᑕᕗᑦ ᐊᒻᒪᑕᐅᖅ ᓂᐅᕕᕈᓐᓇᕈᒪᓪᓗᑕ 
ᐊᓯᑦᑎᓐᓂᒃ. ᑕᒪᓐᓇ ᑲᔪᓰᓇᓂᐊᕐᒪᑦ ᓯᕗᓂᑦᑎᓐᓄᑦ. 
 
ᐃᓱᓕᒃᑕᕐᓂᖏᓐᓄᑦ ᐊᖏᖃᑎᒌᒍᑦ ᐊᒻᒪᓗ ᐋᖅᑭᒋᐊᖅᓯᒪᔪᖅ ᐃᓱᓕᒃᑕᕐᓂᖏᓐᓄᑦ ᐊᖏᖃᑎᒌᒍᑦ, 
ᐱᖃᓯᐅᔾᔭᐅᓯᒪᔪᑦ ᑕᕝᕙᓂ ᐋᖅᑭᒋᐊᖅᓯᒪᔪᒥ ᒪᓕᒐᑏᒎᕆᐊᖃᕐᓂᐊᖓᒍᑦ ᐊᖏᖃᑎᒌᒍᑕᐅᒋᐊᖃᓐᓂᖓᓄᑦ 
ᐊᐃᕙᒍᑕᐅᓂᖓ ᐊᑦᑐᐃᓯᒪᕙᑦᑐᖅ ᓯᓚᕐᔪᐊᕐᒥ ᐊᖏᖃᑎᒌᒍᑎᓄᑦ ᐱᓕᕆᓂᒃᑯᑦ ᓂᐅᕐᕈᑎᖃᕈᓐᓇᓂᕐᒧᑦ 
ᓄᓇᓕᑦᑎᒍᑦ ᑕᒪᒃᑯᓄᖓ ᐊᖏᖃᑎᒌᒍᑎᓄᑦ. 

(ᑐᓵᔨᑎᒍᑦ) ᑲᔪᓯᒍᓐᓇᖏᓪᓗᓂ ᑕᒪᑐᒧᖓ ᐱᒻᒪᕆᐅᔪᒧᑦ ᐋᖅᑭᒋᐊᕈᑎᒧᑦ ᐊᑦᑐᐃᓂᖃᕐᓂᐊᖅᑐᖅ ᓄᓇᕗᒻᒥ 
ᐃᓚᒋᔭᐅᖏᓪᓗᓂ ᐊᑦᔨᒌᖏᑐᑎᒍᑦ ᓴᓐᖏᓂᐅᔪᑎᒍᑦ ᑕᒪᑐᒧᖓ ᑮᓇᐅᔭᓕᐅᕋᓱᐊᕐᓂᐅᕙᑦᑐᒧᑦ ᐊᒻᒪᓗ 
ᐱᓕᕆᕕᖃᑦᑐᑦ ᐱᕙᓪᓕᐊᓂᖓᓄᑦ. 
 
ᑕᒻᒪᕐᓂᐅᒐᔭᖅᑐᖅ ᓱᒃᑲᐃᓕᒋᐊᖅᑕᐅᒍᓂ ᐱᕙᓪᓕᐊᑎᑕᐅᒋᐊᒍᓐᓇᕐᓂᖓ ᓄᓇᕗᒻᒧᑦ. ᑕᒪᔾᔭ ᐅᖃᐅᓯᓐᖓᐅᑎᒃᑲ. 
ᑲᑎᒪᔨᕋᓛᑦ ᐊᐱᕆᔪᒪᔪᖃᑉᐸᑦ ᑭᐅᒍᓐᓇᑎᐊᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᓕᖅ. ᐱᖃᑎᒋᓂᐊᖅᑭᒋᑦ ᐃᖅᑲᓇᐃᔭᖅᑎᑎ ᑕᐃᒃᑯᖓ 
ᐊᐱᖅᓱᖅᑕᐅᕕᒧᑦ? ᐊᑏ ᑕᐃᑯᖓᓕᕆᑦᓯ ᐊᐱᖅᓱᖅᑕᐅᕕᒻᒧᑦ. 
 
ᖁᔭᓐᓇᒦᒃ ᖃᐃᒐᑦᑎ ᑲᑎᒪᔨᕋᓛᒃᑯᓐᓄᑦ. ᐱᖃᑎᑎᑦ ᑭᓇᒃᑰᒻᒪᖔᑕ ᐅᖃᐅᓯᕆᓚᐅᒃᑮᑦ? ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᓕᖅᐱᓐᓂᒃ ᑐᖏᓕᕆᔭᕋ ᐃᖅᑲᖅᑐᐃᕕᓕᕆᔨᒃᑯᓐᓄᑦ, 
ᓄᐊᕋ ᓵᓐᑐᔅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᔅᓯ. ᐃᒃᓯᕙᐅᑕᖅ ᑲᑎᒪᑐᐃᓐᓇᖅᑎᓪᓗᒋᑦ, ᐅᖃᐅᓯᕐᖓᐅᑎᖃᖅᐱᑦ. 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑦ ᕿᒥᕐᕈᓇᒃᓯᒪᔪᑦ 
ᒪᓕᒃᓴᖅ 34-ᒥ, ᐋᖅᑭᒋᐊᕈᑕᐅᔪᖅ ᓯᓚᕐᔪᐊᒥ ᓂᐅᕐᕈᑎᖃᕈᓐᓇᓂᕐᒧᑦ ᒪᓕᒐᖅ. 
 
ᐃᒃᓯᕙᐅᑕᖅ, ᐃᓱᒫᓗᒍᑎᖃᓐᖏᑦᑐᒍ ᐱᔾᔪᑎᓕᒻᒧᑦ ᐱᖁᔭᒃᓴᒧᑦ. ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ 
ᑕᒪᒃᑯᐊ ᑎᑎᕋᕐᓯᒪᓂᖏᓐᓄᑦ ᑲᑎᒪᔨᕋᓛᖁᑎᒃᑲᓪᓗ ᐊᒃᓱᐊᓗᒃ ᖃᓄᐃᒃᓴᓚᐅᓐᖏᑦᑐᑦ ᐱᖁᔭᒃᓴᒧᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 34, ᒪᓕᒐᖅ ᐋᖅᑭᒋᐊᕆᓂᕐᒥᒃ ᓯᓚᖅᔪᐊᕐᒥ ᓂᐅᕕᐅᑎᖃᕐᓂᕐᒥᒃ 
ᓂᐅᕕᐊᒃᓴᓂᑦ ᒪᓕᒐᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 1. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. ᐊᖏᖅᐱᓯ. ᒪᒃᐱᕐᓗᒍ 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 13. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑕᖏᕐᓗᒍ ᐱᖁᔭᒃᓴᒧᑦ, ᐊᖏᖅᐱᓯ. ᐊᖏᖅᐱᓯ ᒪᓕᒃᓴᖅ 34 ᐱᖓᔪᐊᓐᓂᒃ 
ᐅᖃᐅᓕᒫᖅᑕᐅᔪᓐᓇᕐᓯᔪᖅ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
 
ᒥᓂᔅᑕ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᕝᕕᓪᓗ, ᖁᔭᓐᓇᒦᒃ. ᑲᑎᒪᔨᕋᓛᖑᔪᑦ ᖃᓄᐃᑦᑐᒪᕙᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᒋᐊᕈᒪᓕᕐᒥᔪᒍᑦ ᒪᓕᒃᓴᖅ 38, ᐃᓚᒋᐊᕈᑕᐅᔪᑦ ᑮᓇᐅᔭᓄᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ. ᒥᓂᔅᑕᐅᔪᖅ ᐅᖃᐅᓯᒃᓴᖃᖅᐸ? ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᐄ, ᐃᒃᓯᕙᐅᑕᖅ, ᖁᔭᓐᓇᒦᒃ. ᐅᓪᓗᒥ ᓴᒃᓯᓐᓂᒃᑐᒍ ᐅᖃᐅᓯᖃᕐᓂᐊᕐᓗᑕ ᑮᓇᐅᔭᓄᑦ 
ᐃᓚᒋᐊᕈᑕᐅᔪᓄᑦ ᓇᓴᐅᑎᓕᒃ 1, 2003/2004. ᐃᒃᓯᕙᐅᑕᖅ, ᐱᔾᔪᑎᒋᓪᓗᐊᑕᖅᑕᖓ ᐃᓚᒋᐊᕈᑕᐅᔪᑦ ᒪᓕᒐᐅᑉ 
ᐱᔪᓐᓇᖅᑎᑦᑎᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ ᓅᑕᐅᒃᑲᓂᖅᑦᑐᑦ ᐃᒪᓐᓇᐅᔪᖅ $29 ᒥᓕᐊᓐ, 386 ᑕᐅᓴᓐ 
ᐊᑭᑐᔫᑎᓂ ᑕᒪᒃᑯᓇᓐᖓᑦ 2002/2003 ᐊᕐᕋᒍᖓᓂᑦ ᑕᒪᐅᖓ ᐊᕐᕌᒍᒧᑦ. 
 
ᑕᒪᓐᓇ ᐊᖏᖅᑕᐅᓂᖓ ᐱᔪᓐᓇᖅᑎᑦᑎᓂᐊᖅᐳᖅ ᐱᓕᕆᐊᖑᔪᓂᒃ ᐱᔭᐅᕙᓪᓕᐊᓚᐅᖅᑐᓂᒃ ᑕᒫᓂ ᐊᕐᕌᒍᒥ. ᐊᒻᒪ 
ᓱᓕ, ᐃᒪᓐᓇᐅᔪᑦ $2 ᒥᓕᐊᓐ, 294 ᑕᐅᓴᓐ ᐱᑕᖃᕆᐊᖃᕐᒥᒻᒪᑕ ᑭᖑᕝᕕᐅᑎᓂᐊᕐᓗᑎᒃ ᐃᓪᓗᓕᒑᕐᔪᒻᒥ 
ᐃᓗᓯᕐᓗᒃᑐᓄᑦ ᐋᓐᓂᐊᕐᕕᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᖃᐃᔪᓐᓇᕋᑦᓯ. ᐃᓚᒋᔭᑎᑦ ᑭᒃᑯᒫᖓᑕ ᐅᖃᐅᓯᕆᓐᖑᐊᑕᕐᓯᓐᓇᓚᐅᒃᑭᑦ? 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᓴᒃᓯᓐᓃᒋᐅᖅᑐᖅ ᓯᕗᓪᓕᖅᐹᒥᒃ ᑐᖏᓕᕐᒪ 
ᐃᑲᔪᖅᑎᒋᔭᖓ ᑮᓇᐅᔭᓕᕆᔨᒃᑯᓐᓄᑦ, ᓴᐅᒥᓐᓂ ᑕᐃᕕᑎ ᐊᕿᐊᕈᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑲᑎᒪᔨᕋᓛᖑᔪᑦ ᐅᖃᐅᓯᒃᓴᖃᖅᐸᑦ? ᓇᓴᐅᑎᓕᒃ 38. ᐃᓚᒋᐊᕈᑎᓄᑦ 
ᓇᓴᐅᑎᓕᒃ 1, 2003/2004 ᐊᔾᔨᖏᓐᓂᒃ ᐱᓯᒪᕕᓯ? 
 
ᐱᒋᐊᕈᓐᓇᖅᑐᑎ ᒪᒃᐱᒐᕐᒥ 4. ᐊᑭᑐᔪᑎᓄᑦ ᒥᒃᓴᐅᓴᒃᓯᒪᔪᑦ, ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᖅ. ᐅᑯᐊ $77 
ᑕᐅᓴᓐ ᓯᕗᓂᐊᒍᑦ ᐊᖏᕈᑕᐅᓯᒪᓐᖏᑦᑐᑦ. ᐊᐱᖅᑯᑎᒃᓴᐃᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᓪᓚᕆᐅᓐᖏᑦᑐᖅ ᑭᓯᐊᓂᓕ ᑕᒻᒪᕐᓯᒪᕙᓪᓚᐃᔪᖅ 
ᐃᓄᒃᑎᑐᖓᔪᖏᓐᓂᒃ. ᑕᐃᒃᑯᐊ ᐃᓄᒃᑎᑑᖓᔪᑦ ᐋᖅᑭᒋᐊᖅᑕᐅᔭᕆᐊᖃᕐᓂᐊᖅᑐᑦ. 
 
ᐊᑖᓂ $77 ᑕᐅᓴᓐ ᐅᖃᕐᓯᒪᒻᒪᑦ ᒐᕙᒪᒃᑯᖏᑦ ᐅᖃᕐᓯᒪᒻᒪ ᓇᐅᔭᐃᑦ ᑮᓇᐅᔭᐃᓚᔭᕆᐊᖃᖅᑐᖅ ᑕᒪᓐᓇ 
ᑐᑭᓯᔭᐅᓯᒪᑦᑎᐊᕆᐊᓕᒃ. ᑕᒪᓐᓇᑐᐊᖅ ᐅᖃᐅᓯᕆᔪᒪᔭᕋ. ᐃᓄᒃᑎᑑᖓᔪᑦ ᐋᖅᑭᒋᐊᖅᑕᐅᔭᕆᐊᖃᕐᓂᐊᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᐃᑦ. ᐊᖅᑭᒋᐊᖅᑕᐅᓛᖅᑐᑦ. ᐊᖏᖅᐱᓯ ᒪᒃᐱᒐᖅ 4-ᒥ?. ᒪᒃᐱᒐᕐᒧᑦ 5-
ᒨᕐᓗᓯ. ᐃᖅᑲᓇᐃᔭᖅᑐᓕᕆᔨᒃᑯᑦ. ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ. ᐊᐅᓚᑦᓯᔨᒃᑯᑦ. $150 ᑕᐅᓴᓐ. ᐊᖏᖅᐱᓯ? 
ᐊᐱᖅᑯᑎᒃᓴᐃᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐅᖃᕈᒪᑐᐃᓐᓇᖅᑐᖓ ᓯᕗᓪᓕᖅᐹᒥᒃ ᒪᒃᐱᖓᕐᒥ ᐊᖏᕋᑖᖅᑕᑎᓐᓂᒃ 
ᐅᕙᓂ ᐅᖃᕐᓯᒪᒻᒪᑦ ᒐᕙᒪᒃᑯᓐᓄᑦ ᐊᐅᓚᓂᖏᓐᓄᑦ ᐱᑕᖃᔾᔭᖏᒻᒪᑦ, ᑕᒪᓐᓇ ᑮᓇᐅᔭᖃᖅᑎᑦᑎᓂᐅᔪᖅ  

ᓄᒃᑎᖅᑕᐅᓯᒪᒻᒪᑦ ᐊᕐᕋᓂᐅᓚᐅᖅᑐᓂᒃ ᐊᑭᑐᔪᓄᑦ ᒥᒃᓴᐅᓴᒃᑕᐅᓯᒪᔪᓂᒃ. 
 
ᖃᐅᔨᒍᒪᑐᐃᓐᓇᖃᐅᔪᖓ ᒥᓂᔅᑕᐅᔪᖅ ᐅᖃᕈᓐᓇᕐᒪᖔᖅ ᖃᓄᐃᑦᑐ ᐊᑭᔫᑕᐅᔪᑦ ᑲᔪᓯᓚᐅᓐᖏᒻᒪᖔᑕ. ᑕᒃᑯᐊ 
ᑮᓇᐅᔭᐃᑦ ᓇᑭᓐᖓᖅᑐᒥᓂᐅᕙᑦ? ᐊᕐᕌᓂᕐᓴᓂᖓᕐᓯᒪᕙᑦ. ᐊᒥᐊᒃᑯᓚᐅᖅᐸᑦ ᑮᓇᐅᔭᐃᑦ ᐊᑐᖅᑕᐅᓂᖏᑦᑐᑦ? 
ᑕᐃᒪᓕ ᖃᓄᐃᑦᑐᓂᒃ ᐱᓕᕆᐊᖏᑦ ᑲᔪᓯᑎᑦᑎᔪᓐᓂᓚᐅᖅᐸᑦ ᑕᒪᓐᓇ ᐱᔾᔪᑎᒋᓪᓗᒍ?. 
 
ᐅᐱᓐᓇᕋᓂ ᖃᐅᔨᒪᔪᖓ ᐊᖏᓚᐅᕋᑦᑎᑐᒍᑦ ᐊᕐᕋᓂᓴᐅᔪᑦ ᐊᑭᑐᔪᑎᓄᑦ ᐊᒻᒪᓗ ᑕᒪᒃᑯᐊ ᓂᕆᐅᒋᓚᐅᕋᑦᑎᒍᑦ 
ᑕᒪᒃᑯᐊ ᑮᓇᐅᔭᐃᑦ ᑕᐃᑲᓐᖓᕐᒪᖔᑕ, ᑕᐃᒪᓕ ᓇᓕᐊᒃ ᐱᓕᕆᐊᖑᔪᑦ ᑲᔪᓯᔾᔭᓐᖏᓚᐅᑦ ᑕᒪᓐᓇ ᐱᔾᔪᑎᒋᓪᓗᒍ 
ᑮᓇᐅᔭᐃᑦ ᓄᒃᑎᖅᑕᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ., 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᐊᑭᑐᔪᑎᓄᑦ ᓄᒃᑎᕆᓂᐅᔪᑦ ᑕᒪᒃᑯᐊᓴᐃᓐᓇᐃᑦ 
ᑭᖑᓪᓕᖅᐹᒥᒃ ᐊᖏᖅᑕᐅᓚᐅᕐᓯᒥᒪᔪᑦ ᐃᓚᖏᖅᑲᐃ ᐱᔭᕇᖅᑕᐅᓂᖏᒻᒪᑦ ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᑎᒃᕐ 
ᑕᒪᐅᖓ ᐊᕐᕋᒍᒧᑦ ᐊᐅᓪᓚᖅᑕᐅᔪᑦ ᐱᔭᕇᔭᖅᑕᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ ᒪᒃᐱᒐᖅ 5-ᒥ? ᑲᑎᑦᑐᒋᑦ ᐱᓕᕆᕕᐅᔪᖅ. $150 ᑕᐅᓴᓐ. 
ᐊᖏᕈᑎᒋᕕᓯᐅᒃ? ᒪᒃᐱᕐᓗᒍ. ᓯᕗᓂᐊᒍᑦ ᐊᖏᕈᑕᐅᓯᒪᓐᖏᑦᑐᖅ. ᐃᖅᑲᖅᑐᐃᕕᓕᕆᔨᒃᑯᑦ. ᐊᑭᑐᔪᑎᓄᑦ. 
ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᖅ. $177 ᑕᐅᓴᓐ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂ ᐃᖅᑲᑦᑐᐃᕕᓕᕆᓂᕐᒧᑦ ᐊᒻᒪᓗ ᐃᑲᔪᖅᑕᐅᕕᒻᒧᑦ, ᒪᒥᐊᓇᖅ, 
ᑎᑎᕋᖅᑕᐅᓯᒪᑦᑎᐊᖏᒻᒪᑕ. ᓄᓇᓕᓐᓂ ᐃᖅᑲᑦᑐᐃᕕᓕᕆᓂᖅ ᐊᒻᒪᓗ ᐃᑲᔪᖅᑕᐅᕕᒻᒧᑦ, $142 ᑕᐅᓴᓐ. ᑲᑎᓪᓗᒋᑦ 
ᐃᖅᑲᑦᑐᐃᕕᓕᕆᓂᒃᒧᑦ ᐊᒻᒪᓗ ᐃᑲᔪᖅᑕᐅᕕᒻᒧᑦ. $142 ᑕᐅᓴᓐ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒻᒪᖅᓯᒪᔪᖃᑦᑐᖅ, ᐅᖃᓕᒫᕈᓐᓇᔾᔮᕙᓪᓚᐃᖏᑦᑐᖓ ᐃᓄᒃᑎᑑᖅᑐᓂ. $319 ᑕᐅᓴᓐ 
ᑖᓚᔅ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᖅᑐᒐᖅ 7. ᓴᓇᔪᓕᕆᔨᒃᑯᑦ, ᐊᑭᑐᔪᓄᑦ, ᐊᖏᖅᑕᐅᓯᒪᖏᒻᒥᔪᖅ, 
ᖃᕆᓴᐅᓕᕆᓂᕐᒧᑦ, $614 ᑕᐅᓴᓐ, ᐊᐱᖅᑯᑎᑦ? ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᖃᕆᑕᐅᔭᓕᕆᓂᕐᒧᑦ, $614 ᑕᐅᓴᓐ, ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐅᖅᓱᐊᓗᒻᒧᑦ, $3 ᒥᓕᐊᓐ, 870 ᑕᐅᓴᓐ, ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐊ ᐅᖅᓱᐊᓗᓕᕐᓂᕐᒧᑦ, $3 ᒥᓕᐊᓐ, 870 ᑕᐅᓴᓐ. ᐊᐱᖅᑯᑎᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ, ᐱᓕᕆᕕᐊ, $4 ᒥᓕᐊᓐ, 484 ᑕᐅᓴᓐ, ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᕿᒥᕐᕈᑐᐃᓐᓇᑕᒃᑲ. ᐱᓕᕆᕕᐊ ᓄᓇᓕᓐᓂ ᒐᕙᒪᓕᕆᓂᕐᒧᑦ ᐊᒻᒪᓗ 
ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ, ᐊᑭᑐᔪᓄᑦ, ᐊᖏᖅᑕᐅᓚᐅᖅᓯᒪᖏᑦᑐ, ᓄᓇᓕᓐᓂ ᒐᕙᒪᓕᕆᓂᕐᒧᑦ, $11 ᒥᓕᐊᓐ, 
795 ᑕᐅᓴᓐ, ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᓄᓇᓕᓐᓂ ᒐᕙᒪᓕᕆᓂᕐᒧᑦ, $11 ᒥᓕᐊᓐ, 795 ᑕᐅᓴᓐ ᑖᓚᔅ, ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᕕᐊ ᒐᕙᒪᓕᕆᓂᕐᒧᑦ ᐊᒻᒪᓗ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ, 
ᐊᖏᖅᑕᐅᓚᐅᖅᓯᒪᖏᑦᑐ, ᒪᒥᐊᓇᖅ, ᐃᖏᕐᕋᖃᑦᑕᖅᑐᓕᕆᔨᒃᑯᑦ, ᐃᓪᓗᓕᕆᔨᒃᑰᓱᒋᑲᐃᓐᓇᑕᒃᑲ, $3 ᒥᓕᐊᓐ, 43 
ᑕᐅᓴᓐ ᑖᓚᔅ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ, $3 ᒥᓕᐊᓐ, 43 ᑕᐅᓴᓐ ᑖᓚᔅ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᐊᓄᑦ, $14 ᒥᓕᐊᓐ, 838 ᑖᓚᔅ. ᐊᖏᖅᑭᓯ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᓯ. ᐱᓕᕆᕕᐊ ᐃᓕᖅᑯᓯᓕᕆᔨᒃᑯᑦ, ᐊᖏᖅᑕᐅᓚᐅᖅᓯᒪᖏᑦᑐ, ᐊᖓᔪᖅᑲᐅᑏᑦ, 
$143 ᑕᐅᓴᓐ, ᐊᐱᖅᑯᑎᑦ? ᐊᖏᖅᑐᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐊᖓᔪᖅᑲᐅᑎᓄᑦ, $143 ᑕᐅᓴᓐ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᓱᒪᔪᖓᓕ $143 ᑕᐅᓴᓐ, ᓴᓇᒋᐊᖅᑕᐅᓂᐊᓚᐅᕐᓯᒪᒻᒪᑦ ᑕᐃᓐᓇ ᒐᕙᒪᒃᑯᑦ ᐊᓪᓚᕝᕕᖓ 
ᑐᕋᐃᒍᕋᒻ ᐃᖅᑲᓇᐃᔭᖅᑎᓪᓗ ᑕᐃᒃᑯᓐᖓᖅᑕᐅᓗᑎᒃ. ᖃᓄᐃᒻᒪᓕ ᒥᔅᑕ ᐃᖕ, ᑕᐃᓐᓇ ᐃᓪᓗᔪᖅ 
ᓴᓇᒋᐊᖅᑕᐅᖃᖅᓚᐅᓐᖏᓪᓚᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑭᓯᐊᓂᓕ ᑕᐃᑯᓐᖓᕐᓯᒪᓕᖅᑐᑦ ᑭᓯᐊᓂᓕ 
ᑕᐃᒃᑯᐊ ᒥᑭᔪᑕᐅᓂᕐᓴᐅᔪᑦ ᐱᔭᕇᖅᑕᐅᓯᒪᓐᖏᒻᒪᑕ ᓱᓕ ᑕᒪᓐᓇ ᐱᔾᔪᑎᒋᓪᓗᒍ ᑕᐃᒃᑯᐊ ᑕᒪᐅᖓ ᐊᕐᕌᒍᒧᑦ 
ᓄᒃᑎᖅᑕᐅᔭᕆᐊᖃᖅᐳᑦ. ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐅᑎᑲᐃᓐᓇᕈᒪᔪᖓ $136 ᑕᐅᓴᓄᑦ ᐱᖁᓯᓕᕆᓂᕐᒧᑦ; 
ᓇᓗᓇᐃᕐᓯᓯᒪᓐᖏᒻᒪᑦ ᓇᓕᐊᓄᑦ ᓄᓇᓕᐅᔪᓄᕐᓂᐊᕐᒪᖔᖅ. ᓄᓇᓕᓐᓄᑦ ᓇᓕᐊᓐᓄᕐᓂᐊᖅᐸ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᐅᒃᓯᕙᐅᑕᖅ, ᑕᒪᒃᑯᐊ ᓇᓗᓇᐃᕐᓯᒪᓂᖏᑦ ᐱᓯᒪᓐᖏᑕᒃᑲ. 
ᑕᒪᓐᓇ ᐱᖁᓯᓕᕆᓂᕐᒧᖓᓪᓚᕆᑦᑐᖅ, ᐊᑕᓂ ᐃᓕᖅᑯᓯᓕᕆᔨᒃᑯᑦ. ᖃᐅᔨᒪᓐᖏᑦᑐᖓ ᑖᓐᓇ ᒥᓂᔅᑕᐅᔪᖅ 
ᑐᑭᓯᒋᐊᕈᑎᒃᓴᑲᓐᓂᕐᓂᒃ ᐱᑕᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᑦᑎᐊᖏᓪᓗᒍ, ᐊᖏᕈᒪᓐᖏᑕᕋ. ᐅᐱᓐᓇᕋᓂ 
ᑐᓂᐅᖅᑲᖅᑕᐅᓂᐊᖅᐸᑕ ᐊᔾᔨᒌᓐᖏᑦᑐᓄᑦ ᓄᓇᓕᐅᔪᓄᑦ, ᐊᖏᕈᒪᒐᔭᖅᑕᕋᓗᐊᕋ, ᑭᓯᐊᓂᓕ 
ᑐᑭᓯᐅᒪᑦᑎᐊᖏᓪᓗᒍ, ᐊᖏᑐᐃᓐᓇᕈᒪᓐᖏᓐᓇᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓇ ᑭᐅᓂᐊᖅᐸ? ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᒪᓪᓚᕆᓐᖏᑦᑐᖓ ᑕᒪᓐᓇ 
ᑐᕌᖓᓪᓚᕆᒻᒪᖔᖅ ᐱᖁᓗᓯᓕᕆᓂᕐᒧᑦ, ᒪᓕᓪᓗᒋᑦ ᑐᒃᓯᕋᐅᑕᐅᔪᑦ, ᑮᓇᐅᔭᖃᖅᑎᑦᑎᔾᔪᑕᐅᓂᐊᕐᒪᖔᑕ. 
ᐅᖃᓕᒫᖅᑐᒍᓕ, ᑕᐃᒪᐃᓐᓂᐊᖅᐸᓪᓚᐃᔪᖅ. ᓇᓗᓇᐃᕐᓯᓯᒪᓪᓚᕆᓐᖏᑦᑐᖅ ᑕᕝᕗᖓᓪᓗᐊᖅ. 
 
ᑐᕌᒐᖃᖅᑎᑕᐅᓐᖏᑦᑐᖅ ᑮᓇᐅᔭᖅ, ᓄᓇᓕᓐᓄᑦ ᓇᓗᓇᐃᕐᓯᒪᓐᖏᑦᑐᖅ ᑭᓯᐊᓂᓕ ᓄᓇᕗᒻᒥ ᓄᓇᓕᓕᒫᓄᑦ. 
ᐊᖏᓐᖏᒃᑯᑦᑎᒍᑦ, ᐊᑐᐃᓐᓇᐅᖏᓐᓂᕐᓴᐅᔪᓐᓇᖅᑐᖅ ᓄᓇᓕᐅᔪᓄᑦ ᐃᓚᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 

 



ᕿᑎᖅᑰ, ᔫᓂ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3796 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ. ᑐᑭᓯᔭᒃᑯᑦ, ᐅᖃᖅᐱᑦ ᑕᒪᒃᑯᐊ ᑮᓇᐅᔭᐃᑦ 
ᑐᓂᔭᐅᓂᐊᖅᑐᑦ ᓄᓇᓕᓕᒫᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕ. ᐅᖃᕈᓐᓇᖏᑦᑐᖓ ᓄᓇᓕᓕᒫᓄᕐᓂᐊᕐᒪᖔᖅ ᐊᑕᐅᓯᕐᒧᓘᓐᓃᑦ 
ᓄᓇᓕᓐᓄᑦ. ᐅᖃᕋᓱᐊᖅᑐᖓᓕ ᑖᒃᑯᐊ ᑮᓇᐅᔭᐃᑦ ᑲᑎᓐᖓᒻᒪᑕ. ᐱᓕᕆᐊᖑᔪᒥᒃ ᒪᓕᓪᓗᒋᑦ ᐊᑐᐃᓐᓇᐅᓂᖏᑦ 
ᒪᓕᓪᓗᒋᓪᓗ ᑕᒪᒃᑯᐊ ᖃᐅᔨᓴᖅᑕᐅᓯᒪᓂᖏᑦ ᑐᒃᓯᕋᐅᑕᐅᔪᑦ ᓴᖅᑭᐸᑦᑐᑦ. ᐃᓕᖅᑯᓯᓕᕆᔨᒃᑯᑦ ᑐᓂᓯᔪᒫᕐᓂᐊᖅᑐᑦ 
ᑖᒃᑯᓂᖓ ᑮᓇᐅᔭᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᑦᑎᐊᖏᓪᓗᒍ, ᑕᒪᒃᑯᐊ ᐱᖅᑯᓯᕐᒧᖓᔪᓂᒃ, 
ᑕᑯᔭᒐᖃᕐᕕᒻᒧᑦ, ᑕᒪᓐᓇ ᐱᕈᓐᓇᖅᐱᕆᑎᒍᑦ ᐊᖏᓚᐅᓐᖏᓐᓂᑦᑎᓐᓂ ᐅᑎᕐᕕᒋᓚᕐᓗᒍ ᑐᑭᓯᐅᒪᑦᑎᐊᓕᕈᑦᑕ 
ᑕᐃᒃᑯᐊ ᑮᓇᐅᔭᐃᑦ ᓇᑭ ᐱᔭᐅᓚᕐᒪᖓᑕ ᐱᖅᑯᓯᓕᕆᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᑐᑭᓯᓇᕐᓯᑎᑦᑎᒋᐊᒃᑲᓐᓂᕈᒪᔪᖓ. ᖁᕕᐊᓱᒃᑐᖓ 
ᑕᕝᕙᓂᒃᑲᑦᑕ ᑕᒪᓐᓇ ᑲᔪᓯᓚᐅᓐᖏᒻᒪᑦ ᐱᔾᔪᑎᒋᓪᓗᒋᑦ ᐊᔾᔨᒋᓐᖏᑦᑐᑦ ᐱᓕᕆᐊᖑᔪᑦ. ᐊᔾᔨᒋᓐᖏᑕᖏᓐᓄᑦ 
ᐱᓕᕆᐊᓄᓚᖅᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᓇᓕᐊᒃ? ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᒪᒥᐊᓇᖅ. ᓇᓗᓇᐃᖅᓯᒍᓐᓇᖏᓐᓇᒪ ᓇᒧᓐᖓᓂᐊᕐᒪᖔᖅ ᐸᐃᑉᐹᒃᑲ 
ᐱᓯᒪᖏᓇᒃᑭᑦ ᐊᖏᖅᑕᐅᔭᕇᖅᓯᒪᒻᒪᑦ ᑖᓐᓇ. ᒪᒥᐊᓇᖅ ᓇᓗᓇᐃᕈᓐᓇᖏᓐᓇᒃᑯ, ᑕᐃᓐᓇ $136 ᑕᐅᓴᓐ ᑖᓚᔅ 
ᐊᑦᔨᒋᖏᑕᖓᓄᑦᖓᓚᐅᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕈᐊᓗᒃ. 
 
ᐃᒃᑲᕐᕆᐊᓗᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᕈᒪᑦᑎᐊᖏᓐᓇᒃᑭᑦ ᐅᖃᐅᓯᕆᔭᕗᑦ ᐊᒻᒪᓗ ᑖᓐᓇ 
ᑮᓇᐅᔭᖅ ᓱᓇᒧᓪᓚᑦᑖᖅ ᐊᑐᖅᑕᐅᓂᐊᖅᑎᓪᓗᒍ ᓇᓗᓇᐃᖅᓯᒪᖏᒻᒪᑦ, ᖃᓄᐃᑦᑐᓄᑦ ᐱᓕᕆᐊᖑᔪᓄᑦ 
ᐊᑐᖅᑕᐅᓂᐊᕐᒪᖔᖅ. 
 
ᑲᑉᐱᐊᓇᕈᔪᒻᒪᑦ. ᐊᖏᕈᒪᑦᑎᐊᖏᑕᕋ. ᖃᖓᓕ ᖃᐅᔨᓂᐊᕋᑦᑕ ᑮᓇᐅᔭᖅ ᓇᒧᖓᓪᓚᕐᕆᓐᓂᐊᕐᒪᖔᖅ? ᖃᖓ 
ᓇᓗᓇᐃᖅᑕᐅᓂᐊᕐᒪᑦ ᓇᒧᓐᖓᓂᐊᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ); ᑭᐅᔪᒪᕖᑦ, ᒥᓂᔅᑕ ᕿᓚᕝᕙᖅ. ᐋᒡᒐ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᕈᓐᓇᖅᑐᖓ ᑕᐃᒪ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᑦ 
ᓇᓗᓇᐃᖅᓯᑉᐸᑕ ᓇᒧᓐᖓᓂᐊᕐᓂᖏᓐᓂᒃ, ᑐᓴᖅᑎᒍᓐᓇᑕᒃᑲ ᒪᓕᒐᓕᐅᖅᑏᑦ ᓯᕗᓂᐊᒍᑦ ᑮᓇᐅᔭᐃᑦ 
ᑐᓂᐅᖅᑲᑦᑕᐅᓚᐅᖏᑦᑎᓪᓗᒋᑦ. ᕿᒥᕐᕈᔭᐅᓕᖅᑑᒐᓗᐊᖅᑲᐃ ᑐᒃᓯᕋᕈᑎᐅᔪᑦ, ᐅᖓᓯᓗᐊᔾᔮᕈᓐᓃᖅᑐᔅᓴᐅᔪᖅ 
ᑎᑭᓴᐃᔭᕆᐊᖃᓕᕐᒥᒐᑦᑕ. 
 
ᐃᖅᑲᐅᒪᓗᑕᓗ, ᐅᖃᐅᓯᖃᑦᑐᒍᑦ ᒥᑭᔫᑎᓂᒃ ᐱᓕᕆᐊᖑᔪᓂᕿ, ᐃᓛᒃ, $136 ᑕᐅᓴᓐ ᑖᓚᔅ. ᑲᑎᑦᑐᒋᑦ ᐊᑭᑐᔪᓄᑦ 
ᑮᓇᐅᔭᖏᑦ, ᓅᑕᐅᓯᒪᓕᕋᓗᐊᖅᑎᓪᓗᒍ $400 ᑕᐅᓴᓐ ᑖᓚᔅ. ᓴᓇᒐᓱᐊᕐᖏᓇᑦᑕ ᐊᖏᔪᐊᓗᒻᒥᒃ ᐃᓐᓇᑐᖃᒃᑯᕕᒻᒥᒃ 
ᐊᑕᐅᓯᕐᒥ ᓄᓇᓕᐅᔪᒥᒃ. ᒥᑭᔫᑎᐅᒻᒪᑕ ᐊᑦᔨᒌᖏᑦᑐᓄᑦ ᑐᓂᐅᖅᑲᑦᑕᐅᓂᐊᖅᑐᑦ ᐃᑲᔫᑕᐅᓗᑎᒃ 
ᐱᖅᑯᓯᑐᖃᓕᕆᓂᕐᒧᑦ, ᐃᓐᓇᑐᖃᕐᓄᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖃ ᐃᒃᑲᕐᕆᐊᓗᒃ ᐅᕙᖓᓗ ᐊᒻᒪᓗ ᒐᕙᒪᒃᑯᑦ 
ᑐᑭᓯᓂᕐᓗᖃᑦᑕᐅᑎᓕᕐᒪᑕ. 
 
ᐃᒃᑲᕐᕆᐊᓗᒃ ᐅᖃᕋᓱᐊᖅᑐᖅ ᑐᑭᓯᓪᓚᑦᑖᕈᓐᓃᕐᕋᒥ, ᑭᐅᔾᔪᑎᐅᔪᖅ ᓅᑕᐅᓂᐊᕐᒪᑦ ᐅᓇ ᐊᕐᕌᓂᓕᓴᖅ. 
ᑕᐃᒪᓇᑐᐃᓐᓇᖅ. ᐃᒻᒪᖃ ᑐᑭᓯᑲᒻᒪᑐᐃᓐᓇᖅᑕᖓ. ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑑᓴᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᓯᓕᖅᑯᖓ, ᔭᐃᒥᓯ ᓇᓗᓇᐃᖅᓯᒻᒪᑦ. 
 
ᑭᓯᐊᓂ $136 ᑕᐅᓴᓐ ᑖᓚ” ᐊᖏᔪᐊᓘᒻᒪᑦ ᓱᓕ ᑮᓇᐅᔭᖅ ᒥᑭᔪᒦᖔᕐᓗᑎᒃ ᓄᓇᓕᐅᔪᒥ. ᒥᑭᓂᖅᓴᐅᔪᓂ 
ᓄᓇᓕᓐᓂ, ᑮᓇᐅᔭᖅᑖᖃᑦᑕᕋᑦᑕ ᒫᓂ $40-50 ᑕᐅᓴᓂᑦ ᐊᒻᒪᓗ $136 ᑕᐅᓴᓐ ᑖᓚᔅ ᐊᖏᔪᐊᓘᒻᒪᑦ. 
ᑐᑭᓯᑎᑕᐅᓂᐊᖅᑭᑖ ᓇᓪᓕᐊᒃ ᓄᓇᓕᐅᔪᖅ ᑐᓂᔭᐅᓂᐊᕐᒪᖔᖅ? ᖁᔭᓐᓇᒥᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᖅᑕᖃᑉᐸ ᓱᓕ ᑖᒃᓱᒧᖓ ᒪᑉᐱᖅᑐᒐᕐᒧᑦ. ᐊᖏᖅᑐᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᖅᑯᓯᑐᖃᓕᕆᓂᕐᒧᑦ. $136 ᑕᐅᓴᓐ ᑖᓚᔅ. ᐊᖏᖅᑐᑦ. 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᓕᓐᓂ ᐱᓕᕆᐊᖑᔪᓄᑦ, $89 ᑕᐅᓴᓐ ᑖᓚᔅ. ᐊᖏᖅᑐᑦ. ᐃᒃᑲᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. $89 ᑕᐅᓴᓐ ᑖᓚᔅ. ᓅᑕᐅᓯᒪᔪᑦ ᓄᓇᓖᑦ 
ᐃᓐᓇᑐᖃᑯᕕᓐᓄᑦ. ᓇᒦᓕᖅᖃᓖᒃᑯᐊ, ᒫᓐᓇᐅᔪᖅ ᐃᓐᓇᑐᖃᒃᑯᕕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᑕᕝᕗᖓᕐᓴᐃᓐᓇᕋᔭᖅᐸᓪᓚᐃᔪᖅ ᑕᐃᓐᓇᑎᑐᑦ 
ᐅᖃᐅᓯᕆᖅᑲᐅᔭᑎᑐᑦ ᑖᒃᑯᐊ ᐃᑲᔪᕈᑕᐅᒻᒪᑕ. ᑮᓇᐅᔭᐃᑦ ᐊᑐᖅᑕᐅᓚᐅᓐᖏᑦᑐᑦ. ᑕᒪᐅᖓ ᐊᕐᕌᒍᒧᖅᑕᐅᔪᑦ 
ᐊᑐᖅᑕᐅᔪᓐᓇᕐᓂᐊᕐᒪᑕ ᐄ ᑐᑭᓯᐅᒪᓕᕈᑦᑕ ᐊᔾᔨᐸᓗᐊᓂᒃ ᑕᒪᒃᓱᒧᖓ ᑕᒪᒃᑯᐊ ᐊᑐᐃᓐᓇᐅᑎᒃᑲᔭᖅᐸᒃᑲ 
ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐅᔨᒪᔪᖓ ᒥᑭᓂᕐᓴᐅᔪᓂᒃ ᐱᓕᕆᐊᓂᒃ ᐱᑕᖃᔾᔮᖏᑦᑐᖅ 
ᓄᓇᓕᓐᓄᑦ ᒥᑭᓂᕐᓴᐅᔪᓄᑦ ᑐᕌᖓᒐᔭᖅᑐᒃᓴᐅᔪᖅ ᑕᒪᒃᑯᓄᖓ ᐃᓐᓇᑐᖃᒃᑯᕕᖃᖅᑐᓄᑦ. 
 
ᑐᑭᓯᑎᑦᑎᒋᐊᕈᓐᓇᕋᔭᖅᐱᑦ ᓇᓕᐊᓐᓄᑦ ᓄᓇᓕᓐᓄᓐᓂᐊᕐᒪᖔᑕ ᐃᓪᓗᓄᓪᓗᓐᓂᑦ ᑕᐃᒃᑯᐊ ᑮᓇᐅᔭᑲᓪᓚᐅᔪᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ? ᑲᑎᑦᑐᒋᑦ ᓄᓇᓕᓐᓂ ᐱᓕᕆᐊᖑᔪᑦ. $89 ᑕᐅᓴᓐ.ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᒻᓐᒧᑦ ᑲᑎᑦᑐᒋᑦ ᓄᓇᓕᓐᓂ ᐱᓕᕆᐊᖑᔪᑦ. $89 ᑕᐅᓴᓐ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᑲᑎᑦᑐᒋᑦ ᐱᓕᕆᕕᐅᔪᒧᑦ. $368 ᑕᐅᓴᓐ ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ 11-ᒧᑦ. ᐃᓕᓐᓂᐊᖅᑐᓕᕆᔨᒃᑯᑦ. ᐊᑭᑐᔫᑎᓄᑦ. ᓯᕗᕐᖓᒍᑦ 
ᐊᖏᖅᑕᐅᓯᒪᓐᖏᑦᑐᑦ. ᑎᒥᐅᔪᓄᑦ ᐱᔨᑦᑎᕋᐅᑏᑦ. $3 ᒥᓕᐊᓐ, 239 ᑕᐅᓴᓐ. ᐊᐱᖅᑯᑎᒃᓴᐃᑦ. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᑎᒥᐅᔪᓄᑦ ᐱᔨᑦᑎᕋᐅᑎᑦ. $3 ᒥᓕᐊᓐ, 239 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᕕᒻᒧᑦ $3 ᒥᓕᐊᓐᓕ, 239 ᑕᐅᓴᓐ. ᐊᖏᖅᐱᓯ?. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ 12. ᐊᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. ᐊᑭᑐᔫᑎᓄᑦ ᓯᕗᕐᖓᒍᑦ 
ᐊᖏᖅᑦᑕᐅᓯᒪᓐᖏᑦᑐᑦ. ᐊᐅᓚᑦᑎᔨᒃᑯᑦ. $7 ᒥᓕᐊᓐ, 212 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᖅᑐᒋᑦ ᐱᓕᕆᕕᐅᔪᖅ. $7 ᒥᓕᐊᓐ. 212 ᑕᐅᓴᓐ. ᐊᖏᖅᐱᓯ? 
ᐃᑯᐱᒡᕕᓕᕆᔨᒃᑯᓐᓄᑦ. ᐊᑭᑐᔪᑎᓄᑦ. ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ. ᐱᓕᕆᐊᓄᑦ ᐱᕙᓪᓕᐊᓂᕐᒧᑦ ᐊᒻᒪᓗ 
ᑐᓂᔭᐅᖃᑦᑕᕐᓂᖏᓐᓄᑦ. $993 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᐊᓄᑦ ᐱᕙᓪᓕᐊᓂᖏᓐᓄᑦ ᑐᓂᔭᐅᓂᖏᓐᓄᑦ. $993 ᑕᐅᓴᓐ. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᑦᑐᒋᑦ ᐱᓕᕆᐊᒧᑦ. $993 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ ᒪᒃᐱᒐᖅ 3. ᐅᑎᕐᓗᑕ ᒪᒃᐱᒐᖅ 3. ᐊᑭᑐᔪᑎᓄᑦ. ᓯᕗᕐᖓᒍᑦ 
ᐊᖏᖅᑕᐅᓯᒪᓐᖏᑦᑐᑦ. ᑲᑎᓕᒫᖅᑐᒋᑦ, $31 ᒥᓕᐊᓐ, 680 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒃᓴᖅ 38. ᑮᓇᐅᔭᓄᑦ ᐃᓚᒋᐊᕈᑏᑦ ᐃᓕᒃᓯ ᐃᔾᔪᔪᖁᑎᖏᓐᓂ, ᑮᓇᐅᔭᓄᑦ 
ᐃᓚᒋᐊᕈᑏᑦ ᓇᓴᐅᑎᖓ 1, 2003, 2004. ᒪᒃᐱᕐᓗᒍ ᒪᒃᐱᒐᖅ 1, ᒪᓕᒃᓴᖅ 38, ᑮᓇᐅᔭᓄᑦ ᐃᓚᒋᐊᕈᑏᑦ 
ᓇᓴᐅᑎᖓ 1, 2003, 2004. ᒪᒃᐱᒐᖅ 1, ᐃᓚᖓ 1, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4, ᐃᓚᖃᖅᑐᖅ. ᑭᓇᐅᔭᐃᑦ ᓇᑭᓐᖓᕐᓂᖏᓐᓂᒃ 2, ᐊᑭᑐᔪᓄᑦ ᒪᑉᐱᖅᑐᒐᖅ 
2. ᐃᓚᖓ 4. ᐱᑕᖃᓚᐅᕐᒥᔪᒍᑦ ᓂᕈᐊᕈᑎᒥ 2, ᒪᑉᐱᖅᑐᒐᖓᓂ 2, ᐊᑭᑐᔪᓄᑦ, ᑲᑎᓪᓗᒋᑦ ᐃᓚᖏᑦ ᑮᓇᐅᔭᑦ 
ᐊᑐᖅᑐᒃᓴᑦ, $31 ᒥᓕᐊᓐ, 680 ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ. $31 ᒥᓕᐊᓐ, 680 ᑕᐅᓴᓐ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᑉᐱᖅᑐᒐᒧᑦ 1. ᐃᓚᖓ 4. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᑲᑦ ᒪᓕᒐᒃᓴᒥᒃ ᐃᓘᓇᖓᓄᑦ, ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᒪᓕᒐᒃᓴᖅ 38 ᐱᐊᓂᒃᑕᐅᓯᒪᔪᖅ ᐊᒻᒪᓗ ᐱᖓᔪᐊᓄᑦ 
ᐅᖃᓕᒫᖅᑕᐅᒍᓐᓇᖅᓯᔪᖅ, ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖃᓄᐃᓕᖓᒍᒪᓕᖅᑲᑦ ᑲᑎᒪᔨᕋᓛᑦ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖃᔪᓯᒍᒪᔪᒍᑦ ᒪᓕᒐᒃᓴᖅ 39-ᒥᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 39. ᐅᖃᖅᑎ ᐅᖃᐅᓯᕐᖓᐅᑎᖃᑉᐸ ᒪᓕᒐᒃᓴᖅ 39-ᒧᑦ? ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖃᑎᒋᔪᒪᓪᓗᒍᓗ ᑎᑎᕋᖅᑎ. ᐃᒃᓯᕙᐅᑕᖅ, ᖁᕕᐊᓱᒃᐳᖓ ᐱᕕᖃᑦᑎᑕᐅᒐᒪ 
ᐅᓪᓗᒥ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᓴᖅᑮᓯᓗᖓ ᒪᓕᒐᒃᓴᒥᒃ 39, ᒪᓕᒐᖅ ᐋᖅᑭᒋᐊᕈᑕᐅᔪᖅ ᓄᖅᑲᖅᑲᑕ 
ᑮᓇᐅᔭᑦ ᓄᖅᑲᑐᒃᓯᐅᑎᒋᒐᔭᖅᑕᖏᓐᓄᑦ ᒪᓕᒐᕐᓄᑦ. 
 
ᐃᒃᓯᕙᐅᑖ, ᒪᓕᒐᓕᐅᖅᑎᓕᒫᑦ ᖃᐅᔨᒪᒻᒪᑕ, ᒪᓕᒐᓕᐅᖅᑏᑦ ᑲᔪᓯᑎᑦᑎᓚᐅᕐᒪᑕ ᐃᓚᒋᐊᕈᑦ 
ᓄᖅᑲᑐᖅᓯᐅᑎᔅᑕᖏᒻᒧᑦ ᒪᓕᒐᕐᓄᑦ ᐱᒋᐊᓕᕋᑖᖅᑎᓪᓗᒍ 2002. ᑕᐃᒃᓱᒪᓂ, ᐊᒥᓱᑦ ᒪᓕᒐᓕᐅᖅᑏᑦ 
ᓂᓪᓕᕈᓐᓇᖅᑎᑕᐅᓚᐅᖅᓯᒪᒻᒪᑕ ᐱᓕᕆᐊᖑᔪᒧᑦ ᖃᓄᖅ ᐱᐅᓂᖅᐹᖑᒐᔭᕐᒪᖔᖅ ᐊᑐᖅᐸᑦᑕᕗᑦ ᒪᓕᒐᓕᐅᖅᑎᓄᑦ 
ᐊᑭᓖᒍᑎᐅᔪᖅ ᑲᔪᖏᖅᓴᐅᑎᒋᓗᒍ ᐱᔪᓐᓇᑎᐊᖅᑐᓂᒃ ᐃᓄᓐᓂᒃ ᐊᓪᓚᒡᕕᐅᔪᓄᑦ. 
 
ᐃᒃᓯᕙᐅᑖᖅ, ᐅᖃᐅᓯᐅᓚᐅᖅᓯᒪᔪᑦ ᐅᖃᒃᑲᓐᓂᑲᐃᓐᓇᕈᒪᔪᖓ ᐃᓱᒪᒃᓴᖅᓯᐅᕈᑎᖃᑦᑎᓪᓗᑕ ᑕᐃᒃᓱᒪᓂ. ᐊᒥᓲᒻᒪᑕ 
ᐃᒻᒥᑰᑦᑐᑦ ᐱᓕᕆᔨᐅᔪᑦ ᐊᒻᒪᓗ ᑎᒥᐅᔪᑦ ᐅᖃᖃᑦᑕᖅᓯᒪᔪᑦ ᐊᒥᓱᓂᒃ ᐊᕐᕌᒍᓂᑦ, ᐃᓂᐅᔪᖅ ᓂᕈᐊᖅᑕᐅᓯᒪᔪᒃᑯᑦ 
ᒪᓕᒐᓕᐅᖅᑎ ᐊᑦᔨᐅᖏᒻᒪᑦ ᓄᓇᕗᑦᑎᓐᓂ. ᐊᑦᔨᐅᖏᑦᑐᖅ ᐱᓕᕆᐊᖑᒻᒪ ᐊᑦᔨᐅᖏᑦᑐᓂᒃ ᑲᒪᒋᔭᖃᑦᑐᓂ, 
ᑐᒃᓯᕌᕆᔭᐅᔪᑦ ᐊᒻᒪᓗ ᐅᖁᒪᐃᑦᑐᑦ. 
 
ᓇᓗᖏᓚᖓ ᒪᓕᒐᓕᐅᖅᑏᑦ ᐊᖏᖃᑎᖃᓂᐊᖅᑐᑦ ᐅᕙᓐᓂᒃ ᐅᓪᓗᒥ ᐅᖃᕈᒪ ᐱᒻᒪᕆᐅᕗᖅ ᐃᓄᓐᓄᑦ 
ᐃᓱᒪᐃᓐᓇᕿᔪᓐᓇᕐᑐᑦ ᐱᔭᒐᔭᖑᐊᖅᑕᕋᓗᐊᒥᓂᑦ ᐱᓕᕆᔪᓄᑦ ᐊᓪᓚᒡᕕᐅᔪᒥ ᐊᖏᖅᓯᒪᓂᕐᖏᓐᓄᑦ 
ᓄᖅᑲᖓᑎᑕᐅᔭᕆᐊᖃᖏᑦᑐᑦ ᖃᓄᐃᖏᑦᑐᒃᑯᑦ ᐊᒻᒪᓗ ᑲᔪᓯᑦᑎᐊᖁᓪᓗᒋ ᓄᓇᓕᖏᑦ. 
 
ᐃᒃᓯᕙᐅᑖᖅ, ᓇᓗᓇᐃᖅᓯᒍᒪᑐᐃᓐᓇᕋᑖᖅᑐᖓ ᐊᓯᔾᔨᕈᑕᐅᔪᓂᒃ ᒪᓕᒐᓕᕆᕐᒧᑦ ᐅᓪᓗᒥ ᓴᖅᑮᓯᔾᔮᖏᑦᑐᑦ 
ᐊᖏᓪᓕᒋᐊᖅᓯᒪᔪᓂᒃ ᒪᓕᒐᓕᐅᖅᑎᐅᑉ ᐱᔪᓐᓇᕋᔭᖅᑕᖓᓂᒃ. ᐃᓛᖃᐃ, ᐱᔪᓐᓇᖅᕕᖃᓐᓂᖅᓴᐅᓕᕋᔭᖅᑐᖅ 
ᒪᓕᒐᓕᐅᖅᑎᐅᔪᖅ ᓂᕈᐊᕈᓐᓇᕐᓗᓂ ᓇᓖᕌᕈᑎᓂᒃ ᐊᑑᑦᑎᑎᐊᓂᖅᓴᐅᓂᐊᖅᑐᓂᒃ ᖃᓄᐃᓕᖓᓂᖓᓄᑦ ᐊᒻᒪᓗ 
ᐃᓚᒋᔭᖏᓐᓄᑦ. 
 
ᐃᒃᓯᕙᐅᑕᖅ, ᖃᐅᔨᒪᔪᐃᓐᓇᐅᔪᒍ ᐃᓄᑐᓂᕐᒧᑦ ᐃᒃᐱᒋᓇᓱᐊᓕᖅᑐᓂᒃ ᐱᔭᕆᐊᑭᑦᑐᖏᒻᒪᑦ. ᐅᒃᐱᕈᓱᒃᑐᖓ ᑕᒪᓐᓇ 
ᓇᒻᒪᒃᑐᑎᒋᓪᓗᒍ ᐊᒃᑕᕐᓇᐃᕐᓯᒪᓂᖏᓐᓄᑦ ᑕᒪᒃᑯᐊ ᒪᓕᒐᓕᐅᖅᑎᐅᖃᑦᑕᕐᓯᒪᔪᑦ ᐃᓚᖏᓪᓗ ᑕᒪᓐᓇᓗ ᒪᓕᒻᒪᑦ 
ᐊᖏᕐᓯᒪᓂᕆᔭᑦᑎᓐᓂᒃ ᓄᓇᓕᓐᓄ ᑕᒪᒃᑯᐊ ᑲᔪᓯᑎᑦᑎᐊᕐᓗᓂ ᓄᓇᑦᑎᓐᓂᒃ ᐊᖏᕐᓯᒪᓂᕆᔭᕗᑦ 
ᐊᑑᑎᖃᑦᑎᐊᕐᓗᓂ ᑐᕌᒐᑦᑎᐊᕙᐅᓪᓗᓂᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᓐᖏᓐᓇᑦᑎᒍᑦ ᐃᕝᕕᑦ ᓴᓂᐊᓂ ᐃᒃᓯᕚᖅᑐᖅ. 
ᐅᖃᐅᓯᕆᓐᖑᐊᑕᕐᓯᓐᓇᓚᐅᕐᒥᐅᒃ ᑭᓇᐅᓂᖓᓂᒃ ᑎᑎᕋᖅᑕᐅᓯᒪᓂᐊᕐᒪᑦ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᓄᖓ ᖃᐅᔨᒪᓐᖏᑦᑐᓄᑦ ᒥᔅᑕ ᑯᒃᒥ, ᐅᓇ ᔮᓐ ᑯᐊᒃ, ᑎᑎᕋᖅᑎᐅᔪᖅ 
ᒪᓕᒐᓕᐅᕐᕕᒻᒧᑦ ᑕᓕᖅᑎᓐᓄᑦ ᐃᓕᒃᓯ ᓴᐅᒥᐊᓃᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓐᖓᓱᒋᑦᓯ ᐅᖃᖅᑎᑦ ᑎᑎᕋᖅᑎᓗ. ᐅᖃᐅᓯᒃᓴᑐᐃᓐᓇᐃᑦ. 
ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᓐᖏᑉᐸᑦ. ᐊᐱᖅᑯᑎᒃᓴᐅᔪᑦ ᒪᓕᒐᓕᐅᖅᑎᓂᒃ. ᐊᐱᖅᑯᑎᒃᓴᖅᑕᖃᓐᖏᑉᐸᑦ, ᐃᓚᒃᑯᑦ 
ᑲᒪᒋᔪᒪᓕᖅᐱᓯᐅᒃ. 
 
ᒪᓕᒃᓴᖅ 39, ᒪᓕᒐᖅ ᐋᖅᑭᒋᐊᕈᑕᐅᔪᖅ ᐃᓚᒋᐊᕈᑦ ᓄᖅᑲᑐᕐᓯᐅᑎᒃᓴᓄᑦ ᒪᓕᒐᕐᒧᑦ. ᒪᒃᐱᒐᖅ 1. ᐃᓚᖓ 1. 
ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐅᖃᐅᓯᒃᓴᐃᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐅᖃᐅᓯᒃᓴᐃᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐅᖃᐅᓯᒃᓴᐃᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐅᖃᐅᓯᒃᓴᐃᑦ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᐊᖏᖅᐱᓯ? ᒪᒃᐱᕐᓗᒍ 3. ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᓐᖏᑦᑐᑦ. ᑲᔪᓯᔪᖅ. ᒪᓕᒃᓴᖅ 39, ᐊᑕᖏᕐᓗᒍ.. ᐊᖏᖅᐱᓯ? ᐊᖏᖅᐱᓯ ᒪᓕᒃᓴᖅ 
39 ᐅᖃᓕᒫᖅᑕᐅᔪᓐᓇᕐᓯᔪᖅ ᐱᖓᔪᐊᓐᓂ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᒪᔭᒃᑲ ᐅᖃᖅᑎ ᑎᑎᕋᖅᑎᓪᓗ ᓵᑦᑎᓐᓂᒍᓐᓇᕐᒪᑎ. 
ᖃᓄᐃᑦᑐᒪᕙᑦ ᑲᑎᒪᔨᕋᓛᖑᔪᑦ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐱᒋᐊᖅᑎᑦᑎᕗᖓ ᓄᖅᑲᕆᐊᕈᒪᓕᖅᑐᖓ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᕐᒪᑦ ᓄᖅᑲᕆᐊᕈᒪᓕᖅᑐᓂ. ᐊᖏᖅᐱᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ: ᑲᑎᒪᔾᔪᑎᒃᓴᖅ 20: ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ. ᐃᒃᓯᕙᐅᑕᖅ. ᐳᑭᕐᓇᒃ. 

 
ᑲᑎᒪᔾᔪᑎᒃᓴᖅ 20: ᐅᓂᒃᑳᖏᑦ ᑲᑎᒪᑐᐃᓐᓇᖅᑎᓪᓗᒋᑦ 

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑲᑎᒪᔨᕋᓚᖑᔪᑦ ᐃᓱᒪᒃᓴᕐᓯᐅᖃᐅᔪᑦ ᒥᓂᔅᑕᐃᑦ 
ᐅᖃᐅᓯᖓᓂᒃ 136-1(6) ᐅᓂᒃᑳᕈᒪᓪᓗᑎᒃ ᒥᓂᔅᑕᐅᑉ ᐅᖃᐅᓯᖓ 126-1(6), ᒪᓕᒃᓴᖅ 34, 38 ᐊᒻᒪ 39 
ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓯᔪᑦ. 
 
ᐅᖃᖅᑎ, ᐱᒋᐊᖅᑎᑦᑎᕗᖓ ᐅᓂᒃᑲᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐳᑭᕐᓇᒃ. ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᒃᐱᔪᖃᖅᐸ ᐱᒋᐊᖅᑎᑕᒧᑦ? ᐲᑯ ᐊᐃᒃᐱᔪᖅ. 
ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21: 
ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 

 
ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 
ᒪᓕᒃᓴᖅ 34 - ᒪᓕᒐᖅ ᐋᖅᑭᒋᐊᕈᑕᐅᔪᖅ ᓯᓚᕐᔪᐊᒥ ᓂᐅᕐᕈᑎᖃᕈᓐᓇᕐᓂᕐᒧᑦ ᒪᓕᒐᕐᒧᑦ - ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ 
 
ᒥᓂᔅᑕ ᐸᐅᓗᓯ ᐅᑲᓕᖅ: ᒪᑦᓇ. ᐅᖃᖅᑎ. ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᕼᐊᑦᓴᓐ ᐲᒃᑯᓐᓄᑦ, ᒪᓕᒃᓴᖅ 
24, ᐊᒻᒪᓗ ᒪᓕᒐ ᐋᖅᑭᒋᐊᕆᔾᔪᑕᐅᔪᑦ ᓯᓚᕐᔪᐊᒥ ᓂᐅᕐᕈᑎᖃᕐᓂᕐᒧᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ 
ᐱᖓᔪᐊᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓇᓗᓇᐃᕐᓯᒪᓂᐊᕐᒪᑦ. ᒪᓕᒃᓴᖅ 34 24-ᖑᓐᖏᑦᑐᖅ. ᐱᒋᐊᖅᑎᑕᐅᔪᖅ 
ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ ᐊᒻᒪᓗ ᒪᓕᒃᓴᖅ 34 ᐱᖓᔪᐊᓐᓂ 
ᐅᖃᓕᒫᖅᑕᐅᓯᒪᓕᖅᑐᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓂ ᐅᖃᓕᒫᖅᑕᐅᓂᖓ ᐱᖁᔭᒃᓴᐃᑦ. ᐃᖕ. 
 
ᒪᓕᒃᓴᖅ 38- ᐃᓚᒋᐊᕈᑎᐅᔪᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᓇᓴᐅᑎᖓ 1. 2003/2004 - ᐱᖓᔪᐊᓐᓂ 
ᐅᖃᓕᒫᖅᑕᐅᓂᖓ 
 
ᒪᓕᒃᓴᖅ 39 - ᒪᓕᒐᖅ ᐋᖅᑭᒋᐊᕆᔾᔪᑦ ᐃᓚᒋᐊᕈᑎᓄᑦ ᒪᓕᒐᓕᐅᖅᑎᓄᑦ ᓄᖅᑲᖅᑐᕐᓯᐅᑎᓄᑦ ᒪᓕᒐᕐᒧᑦ - 
ᐱᖓᔪᐊᓂ ᐅᖃᓕᒫᖅᑕᐅᖓ 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐊᐃᒃᐱᖅᑕᐅᔪᖅ ᒪᓕᒐᓕᐅᖅᑎᒧᑦ ᑲᖏᖅᖠᓂᕐᒧᑦ/ᑎᑭᕋᕐᔪᐊᒧᑦ 
ᒪᓕᒃᓴᖅ 38, ᑮᓇᐅᔭᑎᒍᑦ ᐃᓚᒋᐊᕈᑎᒍᑦ ᓇᓴᐅᑎᖓ 1, 2003/2004 ᐊᒻᒪᓗ ᒪᓕᒃᓴᖅ 39. ᒪᓕᒐᖅ 
ᐊᖅᑭᒋᐊᕈᑕᐅᔪᖅ ᐃᓚᒋᐊᕐᓂᖏᓐᓄᑦ ᓄᖅᑲᕈᑕᐅᔪᓄᑦ ᒪᓕᒐᓕᐅᖅᑎᓄᑦ ᒪᓕᒐᖅ ᐅᖃᓕᒫᖅᑕᐅᓗᑎᒃ 
ᐱᖓᔪᐊᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᖕ. ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. ᓇᒻᒪᒃᓴᖅᑐᑦ. ᓇᒻᒪᒃᓴᓐᖏᑦᑐᑦ. ᐱᒋᐊᖅᑎᑕᐅᔪᖅ ᑲᔪᓯᔪᖅ 
ᒪᓕᒃᓴᖅ 38 ᐊᒻᒪᓗ ᒪᓕᒃᓴᖅ 39 ᐱᖓᔪᐊᓂ ᐅᖃᓕᒫᖅᑕᐅᔪᑦ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ 
ᐅᖃᓕᒫᖅᑕᐅᓂᖏᑦ. ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ ᑯᐊᒃ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᐃᖅᑲᐃᑎᑦᑎᒋᐊᕈᑕᐅᔪᖅ ᑕᐃᒃᑯᐊ ᑲᓇᐃᑎᐊᓐ ᓄᐊᑦ ᒧᒥᖅᑎᑦᑎᓂᐊᕐᒪᑕ 
ᓂᕆᕕᔾᔪᐊᑎᑦᑎᓗᑎᒃ ᐱᓐᖑᐊᕐᕕᐅᔪᒥ ᐱᒋᐊᕐᓗᑎᒃ 7:00. ᑲᑎᒪᔾᔪᑎᒃᓴᐃᑦ ᐅᓪᓗᑐᐃᓐᓇᕐᒧᑦ, ᔫᓂ 6: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 26-1(6) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒥᓂᔅᑕᐃᑦ ᐅᖃᐅᓯᖓᑦ 164-1(6) 

• ᒥᓂᔅᑕᐃᑦ ᐅᖃᐅᓯᖓᑦ 167-1(6) 

• ᓴᖅᑭᑕᐅᔪᖅ ᑎᑎᖅᑲᒃ 117-1(6) 

• ᓴᖅᑭᑕᐅᔪᖅ ᑎᑎᖅᑲᒃ 118-1(6) 

20. ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒥᒃ, ᑎᑎᕋᖅᑎ. ᒪᓕᓪᓗᓂ ᐱᔪᓐᓇᕐᓂᕆᔭᓐᓄᑦ ᑐᓂᔭᐅᓯᒪᔪᖅ ᐅᕙᓐᓄᑦ ᐱᖁᔨᕗᖔᕈᑎᒍᑦ 2-
1(6), ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑯᑦ ᑭᓯᐊᓂ ᐱᐊᓛᕐᒥᓗᑎᒃ ᐅᓪᓗᑐᐃᓐᓇᕐᒥ, ᔫᓂ 6, ᐅᓪᓛᒃᑯᑦ 9-ᒨᖅᑲᑦ. 
 
ᐃᖅᓱᖅᑎ. 
 
>>ᒪᓕᒐᓕᐅᖅᑏᑦ ᓄᖃᖓᑲᐃᓇᖅᑐᑦ 6:55-ᒥ ᐅᓐᓄᒃᑯᑦ.

